
 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᓯᑕᒪᖓᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 10 
 

ᐊᐃᑉᐱᖅ, ᒫᑦᓯ 20, 2007 
 

ᖁᑉᐱᕐᓂᓖᑦ 457ᒥᑦ 529ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᑲᑎᒪᔨᕋᓛᓕᐅᖅᑎᒃᑯᑦ          

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᑳ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᒫᑦᓯ 20, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, 
ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑦ 
ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳ ᐲᑕ ᕿᓚᕝᕙᖅ): ᖁᔭᓐᓇᒦᒃ. ᐊᐱᕆᔪᒪᓪᓗᒍ ᒥᔅᑕ ᓇᑦᑎᖅ ᑐᒃᓯᐊᓂᒃᑯᑦ 
ᒪᑐᐃᖅᓯᒍᓐᓇᕐᒪᖔᖅ. 
 
>>ᑐᒃᓯᐊᕐᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᐊᒻᒪᑦᑕᐅᖅ ᖁᔭᓐᓇᒦᖅᑳᕈᒪᓪᓗᖓ ᒥᔅᑕ. ᐋᕆᐊᒃ, ᑕᕝᕙᓃᒍᓐᓇᑎᓐᓇᕐᖓᑦ 
ᑕᕝᕙᓂ ᐅᖃᖅᑎᐅᑎᓪᓗᒍ ᐊᒃᓱᐊᓗᒃ ᑲᔪᓯᓂᖃᑦᑎᑎᑦᑎᐊᕐᓚᐅᕐᖓᑦ. ᖁᔭᓐᓇᒦᖅᑲᕋ, ᒥᔅᑕ ᐋᕆᐊᒃ. 
ᑲᑎᒪᔾᔪᑎᒃᓴᕗᑦ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐅᓐᓄᓴᒃᑯᑦ, ᐅᖃᖅᑏ. ᑖᒃᑯᐊ ᒪᓕᒐᖅᐳᑦ 20(1) ᒪᓕᒃᖢᒍ 
ᐱᔪᓐᓇᐅᑎᒐ ᐊᑐᕈᒪᔭᕋ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑏ ᐱᒋᐊᕆᑦ. 
 

ᐱᔪᓐᓇᐅᑎᑎᒎᖅᑐᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓯᑕᒻᒥᕐᒥ ᑖᒃᑯᐊ ᒪᓕᒐᓕᐅᖅᑎᑦ 
ᐃᓄᒃᑎᑑᓕᖅᑕᐅᑎᓪᓗᒋᑦ. ᐃᓄᒃᑎᑑᓕᖅᑕᐅᓚᐅᕐᒪᑕ ᑭᒡᒐᑐᖅᑎᒐᓄᑦ ᐅᖃᓪᓚᓚᐅᕐᕋᒪ ᒪᐃᔭᕆᔭᐅᔪᓄᑦ ᐊᒻᒪᓗ 
ᖁᔭᓐᓇᒦᕈᒪᓪᓗᖓ ᑕᐃᒃᑯᐊ ᓂᕆᐊᖅᑎᒃᑲ ᖁᔭᓐᓇᒦᕈᒪᓪᓗᒋᑦ. ᔮᓄᐊᕆ, ᕖᕗᐊᕆᒥᓗ ᑖᓐᓇ ᐅᖃᐅᓯᕆᓚᐅᕋᒃᑯᑦ 
ᓅᕖᕙᐅᓚᐅᖅᓯᒪᔪᒥ ᒪᓕᒐᓕᐅᖅᑎᒃᑯᑦ ᐃᖅᑲᓇᐃᔭᖅᑎᒃᑯᖏᓐᓄᑦ. ᑭᓯᐊᓂ ᑖᓐᓇ ᐋᖅᑭᒃᑕᐅᓯᒪᖏᒻᒪᑦ.  
 
ᑖᓐᓇ ᐱᔪᓐᓇᐅᑎᒋᔭᕋ ᐅᖃᐅᓯᕆᔪᒪᓪᓗᒍ ᐅᓪᓗᒥ, ᑖᒃᑯᐊ ᐃᓄᒃᑎᑐᑦ ᐅᖃᓪᓚᕆᕌᖓᒪ ᓇᑦᓯᓕᖕᒥᐅᑕᑎᑐᑦ 
ᑕᕝᕙᓂ ᑲᑎᒪᑎᓪᓗᑕ ᐃᓄᒃᑎᑑᓕᖅᑕᐅᖃᑦᑕᕐᒪᑦ ᐃᓛᒃ ᐃᓄᒃᑎᑑᓕᖅᑕᐅᖃᑦᑕᕐᒪᑦ ᐅᑯᓄᖓ 
ᐃᓄᒃᑎᑑᓕᖅᑎᕆᔨᓄᑦ.  
 
ᑕᐃᒪᓐᓇ ᓇᖕᒥᓂᖅ ᓲᕐᓗ ᐃᓄᒃᑎᑐᑦ ᓇᖕᒥᓂᖅ ᑕᕝᕙᓃᒃᑐᑦ ᐅᕙᖓᓕ ᐊᑐᓕᕌᖓᒃᑯ ᐅᖃᐅᓯᕋ 
ᐃᓄᒃᑎᑑᓕᖅᑎᑕᐅᖃᑦᑕᕐᒪᑦ ᕿᑭᖅᑖᓗᖕᒥᐅᑕᑎᑐᑦ.  

ᐊᒻᒪᓗᑦᑕᐅᖅ ᑖᓐᓇ ᐅᖃᐅᓯᕆᒍᒪᔭᕋᑦᑕᐅᖅ ᓇᑦᓯᓕᖕᒥᐅᑦ ᐅᖃᐅᓯᖏᑦ ᐃᓄᐃᓐᓇᕐᑑᓐᖏᒻᒪᑦ ᐱᖓᑦᓯᕐᒥ ᑖᒃᑯᐊ 
ᑕᓚᕖᓴᒃᑯᑦ ᑐᓵᓚᐅᕋᒪ ᐃᓄᒃᑎᑐᑦ ᐅᖃᖅᑎᓪᓗᖓ ᓇᑦᓯᓕᖕᒥᐅᑕᑎᑐᑦ ᐃᓄᐃᓐᓇᖅᑑᕆᐊᖃᓐᖏᒃᑲᓗᐊᕐᒪᑕ ᑕᐃᒪ 
ᐊᔾᔨᒌᓐᖏᒻᒪᑕ ᑖᒃᑯᐊ ᐃᓄᐃᓐᓇᖅᑐᑦ ᐊᒻᒪᓗᑦᑕᐅᖅ ᐃᓄᒃᑎᑐᑦ ᐊᒻᒪᓗ ᓇᑦᓯᓕᖕᒥᐅᑕᑎᑐᑦ.  
 
ᑖᓐᓇ ᐱᐅᒋᓐᖏᓇᒃᑯ ᐅᐱᓐᓇᖏᒻᒪᑦ ᐅᕙᑦᑎᓐᓂᑦ ᓇᑦᓯᓕᖕᒥᐅᑕᐅᔪᓂᒃ ᑖᒃᑯᐊ ᓂᕈᐊᖅᑎᒃᑲ ᐊᒻᒪᓗᑦᑕᐅᖅ ᑖᒃᑯᐊ 
ᑭᒡᒐᖅᑐᑦᑕᒃᑲ ᑐᓵᖁᕋᓗᐊᕋᒃᑭᑦ ᐅᖃᐅᓯᑐᖃᕆᔭᕋᓂᒃ ᓇᑦᓯᓕᖕᒥᐅᑕᑎᑐᑦ ᑕᐃᒪ ᑖᓐᓇ ᕿᒥᕐᕈᔭᐅᖁᓪᓗᒍ 
ᐃᓕᓐᓄᑦ ᐊᒻᒪᓗᑦᑕᐅᖅ ᐅᕙᓐᓄᑦ ᐅᓂᒃᑳᕈᑎᒋᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᐊᒻᒪᑦᑕᐅᖅ ᖁᔭᓐᓇᒦᒃ ᓇᓗᓇᐃᕐᓯᒐᕕᑦ ᑐᑭᓯᒋᐊᕐᑎᑎᑦᔪᖕᒥᒃ. 
ᐊᑲᐅᓈᓕᖅᑲᑦ ᑕᕝᕗᖓ ᓇᓗᓇᐃᖅᓯᓛᖅᑯᖓ ᑖᒃᑯᐊ ᐅᖃᐅᓯᕆᔭᑎᑦ ᑐᑭᓕᐅᕈᑎᔭᕆᐊᖃᕐᒪᖔᑕ. ᐊᒻᒪ ᒫᓐᓇ 
ᑲᔪᓯᓂᐊᖅᑐᒍᑦ ᑲᑎᒪᔾᔪᑎᒃᓴᑎᓐᓄᑦ. ᑲᑎᒪᔾᔪᑎᒃᓴᕗᑦ, ᓯᐊᕈᐃ. ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 3 ᒪᒥᐊᓇᖅ 2. 
(ᑐᓵᔨᒃᑯᑦ) ᒥᓂᔅᑐ ᐅᖃᐅᓯᒃᓴᖏᑦ. ᒥᓂᔅᑐ ᐲᑯ 
 
ᐊᖓᔪᖅᑳᑉ ᐅᖃᐅᓯᖓ 031 - 2(4): ᓯᕗᓕᖅᑎ ᐅᑲᓕᖅ ᒪᓕᒐᓕᐅᕐᕕᒻᒦᓐᖏᑦᑐᖅ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᑐᓐᖓᓱᒃᓯᐊᕆᑦᓯ ᑕᕝᕗᖓ ᑲᑎᒪᕕᐅᑉ ᐃᓗᐊᓄᑦ ᑕᐃᒪ ᑐᓴᖅᑎᑦᑎᒍᒪᔪᖓ 
ᐹᓪ ᐅᑲᓕᖅ ᑕᕝᕙᓃᒃᔮᖏᒻᒪᑦ ᐅᓪᓗᒥ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᒥᓂᔅᑐ. ᒥᓂᔅᑕᐃᑦ ᐅᖃᐅᓯᒃᓴᖏᑦ. (ᑐᓵᔨᒃᑯᑦ) ᒥᓂᔅᑐ ᑮᓇᐅᔭᓕᕆᓂᒃᒧᑦ, ᒥᓂᔅᑐ 
ᓯᒪᐃᓚᒃ. 
 
ᐊᖓᔪᖅᑳᑉ ᐅᖃᐅᓯᖓ 032 - 2(4): ᐅᑭᐅᖅᑕᖅᑐᒥ ᐱᖓᓱᑦ ᐊᕕᑦᑐᖅᓯᒪᔪᓂᒃ ᑮᓇᐅᔭᖃᖅᑎᑕᐅᓂᕐᒧᑦ 

ᐋᖅᑭᒃᓯᒪᓂᖓ (ᓯᒪᐃᓚᒃ) 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ, ᖃᒪᓂᒃᑐᐊᕐᒥᐅᓪᓗ ᐃᓚᒃᓯᕙᒃᑲ. 
 
(ᑐᓵᔨᒃᑯᑦ) ᖁᔭᓐᓇᒦᖅᐳᖓ ᑖᒃᑯᐊ ᑐᓴᖅᑎᑦᓯᒍᒪᓪᓗᖓ ᑖᒃᑯᐊ ᑲᑎᒪᔨᐅᔪᓂᒃ ᑖᒃᑯᐊ 
ᑮᓇᐅᔭᖅᑖᕈᑎᒋᖃᑦᑕᕐᓂᐊᕐᑕᑎᓐᓂᒃ ᓄᓇᕗᖕᒥᐅᑕᐅᓪᓗᑕ ᑲᓇᑕᐅᑉ ᒐᕙᒪᒃᑯᖏᑦ ᐅᖃᐅᓯᖃᓚᐅᕐᒪᑕ 
ᑲᔪᓯᑎᑦᓯᓪᓗᑎᓪᓗ ᑕᒪᒃᑯᓂᖓ ᑮᓇᐅᔭᖅᑖᕆᖃᑦᑕᕐᑎᓐᓂ.  
 
ᑲᑎᒪᔩᑦ ᐃᖅᑲᐅᒪᓂᐊᖅᐳᑦ ᐊᕐᕌᒍᓯᒪᓕᖅᑐᓂᒃ ᑖᒃᑯᐊ ᑮᓇᐅᔭᖅᑖᕆᖃᑦᑕᕐᑕᕗᑦ ᐋᖅᑭᒃᑕᐅᓯᒪᖃᑦᑕᕐᒪᑕ 3.5 
ᐳᓴᑐᐃᓐᓇᕐᓂᒃ ᑖᒃᑯᐊ ᐊᒥᒐᖃᑦᑕᖅᖢᑎᒃ ᑕᒪᒃᑯᓄᖓ ᓄᓇᕗᖕᒥᐅᑕᐅᔪᓄᑦ. ᐅᖃᖅᑏᑦ, ᑕᒪᓐᓇ ᒐᕙᒪᑐᖃᒃᑯᓐᓂᒃ 
ᑮᓇᐅᔭᖅᑖᕈᑎᒋᖃᒃᑕᕐᑕᕗᑦ ᐊᕐᕌᒍᑐᐃᓐᓇᐅᓂᐊᓚᐅᕐᑐᒥᒃ ᐊᑐᖅᑕᐅᓂᐊᓚᐅᕋᓗᐊᕐᒪᑦ ᑕᒪᒃᑯᐊ 
ᐋᖅᑭᒃᑕᐅᓂᐊᕐᓗᑎᒃ ᑖᒃᑯᐊ O’Brien ᐅᓂᒃᑳᕆᓯᒪᔭᖏᑦ. ᑖᒃᑯᐊ ᐅᓂᒃᑳᑦ ᐊᖏᕐᓂᐊᕈᑦᑎᒍ ᑖᒃᑯᐊ ᒐᕙᒪᒃᑯᓐᓄᑦ 
ᐱᖓᓲᔪᓄᑦ ᑭᖑᕙᕆᐊᖅᑕᐅᓚᐅᕐᓯᒪᒻᒪᑦ ᑲᓇᑕᐅᑉ ᒐᕙᒪᒃᑯᖏᑦ ᐋᖅᑭᒃᓱᐃᓂᖏᓐᓂ.  
 
ᖁᕕᐊᓱᒃᐳᖓ ᑕᒪᓐᓇ O’Brien ᐅᓂᒃᑳᕆᓚᐅᖅᑕᖏᑦ ᐱᖁᔨᕘᖔᖏᑦ ᑕᕝᕙᓂ ᑎᑎᕋᕐᓯᒪᒻᒪᑕ. 
ᓇᒡᒐᔾᔭᐅᖑᓚᐅᖅᑐᒥ ᐅᖃᐅᓯᕆᔭᐅᓚᐅᖅᑐᓄᑦ ᑖᒃᑯᐊ ᐅᑯᐊ ᐊᓯᔾᔨᕐᓯᒪᑎᓪᓗᑎᒃ:  
 

• ᓲᕐᓗ ᑮᓇᐅᔭᖅᑖᕆᖃᑦᑕᕐᓂᐊᓕᖅᐳᒍᑦ ᓄᓇᕗᑦᒥᐅᑦ ᐱᒋᐊᖃᖅᑕᖏᓐᓂᒃ; 
 

• ᐊᕐᕌᒍᑕᒫᓪᓗ ᐅᓄᕐᓯᒋᐊᖅᑕᐅᖃᑦᑕᖅᖢᓂ ᐳᓯᐊᓐᑎᑎᒍᓐᖏᖔᖅᑐᖅ, ᓲᕐᓗ ᐋᖅᑭᒃᑕᐅᓗᓂ 
ᓯᕗᓂᒃᓴᐅᓂᐊᖅᑐᒧᑦ ᐱᕈᖅᐸᓪᓕᐊᓂᑦᑎᓐᓄᑦ ᒐᕙᒪᒃᑯᓪᓗ ᑮᓇᐅᔭᓂᒃ ᐊᑐᖅᐸᓪᓕᐊᓂᖏᓐᓄᑦ; 

• ᑕᒪᓐᓇ ᐋᖅᑭᒃᑕᐅᓯᒪᓗᓂ ᑕᒪᒃᑯᐊ ᐊᔾᔨᒌᓕᖅᑎᑕᐅᓯᒪᓗᑎᒃ ᐅᑭᐅᖅᑕᕐᑐᒥᐅᑕᐅᔪᑦ; 
 

• ᐅᓄᕐᓯᒋᐊᖅᑕᐅᖃᑦᑕᕐᓗᑎᒃ ᑮᓇᐅᔾᔭᒃᓴᐅᑎᒋᕙᓪᓕᐊᔭᖅᐳᑦ ᐊᒻᒪ ᑮᓇᐅᔾᔭᒃᓴᐅᑎᒋᕙᓪᓕᐊᔭᖅᐳᑦ 
ᒥᑭᔪᓂᖏᑦ; ᐊᒻᒪᓗᑦᑕᐅᖅ  

• ᓇᓚᐅᑦᓵᕐᓯᒪᓗᑎᒃ ᑕᐃᒪᓐᓇ ᐋᖅᑭᒃᑕᐅᓯᒪᑦᓯᐊᓂᕐᓴᐅᔪᓂᒃ  
 
ᑕᐃᒪᓐᓇ ᐱᖃᑦᑕᓐᓂᐊᕋᓗᐊᕐᑎᓪᓗᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ. ᐊᔩᖃᑎᒌᖏᓐᓇᖃᑦᑕᓂᐊᕐᐸᕗᑦ ᐅᕙᒍᑦ 
ᓄᓇᕗᒥᐅᑕᐅᓪᓗᑕ ᑮᓇᐅᔭᖅᑖᕆᒋᐊᖃᑦᑕᑎᓐᓂᒃ. 
 
ᑕᒪᓐᓇ ᐱᒋᐊᖅᓯᐊᕈᑎᒋᔭᐅᕗᖅ ᓱᓕ ᑕᒪᓐᓇ ᑎᑭᐅᒪᓐᖏᒃᐸᕗᑦ ᑕᒪᒃᑯᐊ ᑐᑦᓯᕋᐅᑕᐅᓯᒪᔪᑦ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᑖᒃᑯᐊ ᐱᖁᔨᕘᖔᖅᑕᐅᓚᐅᕐᓯᒪᒻᒪᑕ ᑖᒃᑯᓄᖓ ᖃᐅᔨᓴᕈᑎᐅᒋᔭᐅᓚᐅᕐᑐᓂᒃ ᔫᓐ 2006-
ᖑᑎᓪᓗᒍ. 
 
2007-08-ᖑᓂᐊᖅᑐᒥ ᑲᑎᓪᓗᒋᑦ ᑮᓇᐅᔭᖅᑖᕆᖃᑦᑕᕐᑕᕗᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᓄᓇᕗᒧᑦ 855.4-
ᒥᓕᐊᓐᑖᓚᖑᓚᐅᕐᐳᑦ. 893-ᒥᓕᐊᓐᑕᓚᐅᓂᐊᓕᖅᖢᑎᒃ ᑕᒪᒃᑯᐊ 37.6-ᒥᓕᐊᓐ ᐅᓄᕐᓯᒋᐊᕐᓂᐊᕐᖢᑎᒃ 2007-
ᖑᓚᐅᖅᑐᒥ. ᐅᖃᖅᑏ ᑕᒪᒃᑯᐊ ᐃᑲᔪᕆᐊᖃᓐᓂᐊᕋᑦᑎᒍ ᒐᕙᒪᒋᔭᖅᐳᑦ ᑕᐃᒪᓐᓇ ᓲᕐᓗ ᐊᑐᖅᑕᐅᒋᐊᖃᓪᓚᑖᖅᑐᑦ 
ᑕᒪᒃᑯᐊ ᐱᖃᑦᑕᕐᓗᒋᑦ ᐅᓄᕐᓂᕆᔭᖅᐳᑦ ᒪᓕᑦᑕᐅᓐᖏᖔᕐᓗᑎᒃ.  
 
ᑕᐃᒪᓐᓇ ᑲᒪᑦᑎᐊᕐᓂᖅᓴᐅᓂᐊᕐᒪᑕ ᑮᓇᐅᔭᓂᒃ ᐅᕙᑦᑎᓐᓄᑦ ᑐᓂᐅᖅᑲᐃᓂᕐᒥᑦ. ᑕᐃᒪᓐᓇ 
ᐊᑐᓕᖅᑎᑕᐅᑦᑎᐊᕐᓂᐊᖅᐸᑦ ᐊᐅᓪᓛᑦᑎᐊᕈᓐᓇᖁᓪᓗᒋᑦ ᐊᒻᒪᓗ ᑮᓇᐅᔾᔭᔅᓴᐅᑎᕗᑦ ᒪᓕᓪᓗᒋᑦ. 
 
ᐅᖃᖅᑏ, ᑲᓇᑕᐅᑉ ᒐᕙᒪᒃᑯᖏᓐᓂᑦ ᑖᒃᑯᐊ ᐊᑯᓂᐅᔪᒃᑯᑦ ᑕᕝᕙᓃᓐᓂᐊᕐᒪᑕ ᑮᓇᐅᔭᖅᑖᕈᑎᒋᖃᑦᑕᖅᑕᕗᑦ ᐊᒻᒪᓗ 
ᓄᓇᕗᒻᒥᐅᑕᐅᓪᓗᑕ ᑲᓇᑕᒥᐅᑕᑎᑐᑦ ᑕᐃᒪᐃᓐᓇᑦᑕᐅᖅ ᑮᓇᐅᔭᓂᒃ ᐊᑐᕆᐊᖃᖃᑦᑕᕐᓂᐊᕋᑦᑕ.  
 
ᑕᐃᒪ ᑲᑎᒪᔨᐅᖃᑎᒃᑲ ᑕᒪᓐᓇ ᐱᔾᔪᑎᒋᓪᓗᒍ ᐃᓚᐅᖁᕙᒃᑲ ᐊᓯᖏᓪᓗ ᑖᒃᑯᐊ ᑮᓇᐅᔭᖅᑖᕈᑎᒋᖃᑦᑕᕐᓂᐊᖅᑕᕗᑦ 
ᒐᕙᒪᑐᖃᒃᑯᓐᓂᑦ. ᒪ’ᓇ, ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐊᕙᑎᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᑉ ᐅᖃᐅᓯᖓ 033 - 2(4): ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᒪᒋᔭᐅᔭᕆᐊᖃᓕᕐᓂᖓ 

ᐅᑭᐅᖅᑕᖅᑐᒥ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗᑦᑕᐅᖅ ᑐᓐᖓᓱᒋᑦ.  
 
ᑕᒪᓐᓇ ᓯᓚ ᐊᓯᔾᔨᖅᐸᓪᓕᐊᓂᖓ ᑕᒪᓐᓇ ᐱᒻᒪᕆᐅᒻᒪᑦ ᑲᓇᑕᒥᐅᑕᐅᓪᓗᑕ ᐃᑉᐱᒋᔭᖅᐳᑦ ᑕᐃᒪᓐᓇ ᐅᕙᒍᑦ 
ᐃᑉᐱᒍᓱᓛᖑᓂᐊᕋᑦᑕ. ᓄᓇᕗᒻᒥᐅᓄᑦ ᐱᔾᔪᑎᒋᓪᓗᒍ ᓯᓚ ᐊᓯᔾᔨᖅᐸᓪᓕᐊᓂᖓ ᑖᓐᓇ ᐱᒻᒪᕆᐅᓂᖅᐹᖑᓂᐊᕐᒪᑦ 
ᐱᓗᐊᖅᑐᒥ ᐅᑭᐅᖅᑕᖅᑐᒥ, ᓄᓇᕗᒻᒥ.  

2003-ᖑᑎᓪᓗᒍ ᓄᓇᕗᑦ ᒐᕙᒪᒃᑯᖏᑦ ᓇᓗᓇᐃᖅᓯᓚᐅᕐᒪᑕ ᓯᓚᐅᑉ ᐊᓯᔾᔨᖅᑕᐅᕙᓪᓕᐊᓂᖏᓐᓄᑦ 
ᖃᓄᐃᓕᐅᕆᐊᖃᕐᓂᐊᕐᒪᖔᑦᑕᓗ, ᓇᓪᓕᐊᓐᓂᓪᓗ ᓯᕗᓪᓕᖅᐹᖑᑎᑕᐅᓂᐊᕐᒪᖔᑕ. ᐊᕙᑎᒥᐅᑕᓕᕆᔨᒃᑯᑦ 
ᐊᑐᓕᖅᑎᑦᑎᓚᐅᕐᒪᑕ ᖃᐅᔨᓴᖅᑐᑎᓪᖢ ᑕᒪᒃᑯᓂᖓ ᐊᓯᔾᔨᕈᑕᐅᕙᓪᓕᐊᔪᓂᒃ, ᓴᓇᕙᓪᓕᐊᓪᓗᑎᓪᓗ 
ᐊᓯᔾᔨᖅᐸᓪᓕᐊᓂᑦᑎᓐᓂᑦ ᐊᑐᖅᑕᐅᒍᓐᓇᕋᔭᖅᑐᓂᒃ ᑕᒫᓂ ᓄᓇᕗᒻᒥ. 
 
ᐅᖃᖅᑏ, ᑕᐃᒪ ᒫᓐᓇ ᑮᓇᐅᔭᓂᒃ ᐱᓇᓱᐊᕐᓂᐊᖅᐳᒍᑦ ᓄᓇᕗᒻᒥᐅᓄᑦ ᐊᑐᖅᑕᐅᓂᐊᖅᑐᓂᒃ ᑕᒪᒃᑯᐊ 
ᐃᑉᐱᓐᓇᕈᑕᐅᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐱᔾᔪᑎᒋᓪᓗᒍ ᐃᓅᓯᑦᑎᓐᓄᑦ, ᐊᕙᑎᑦᑎᓐᓄᑦ, 
ᑮᓇᐅᔾᔭᔅᓴᐅᑎᑦᑎᓐᓄᑦ, ᐋᓐᓂᐊᖅᑐᓕᕆᔾᔪᑎᑦᑎᓐᓄᓪᓗ. ᑕᒪᓐᓇ ᐱᓕᕆᐊᕆᔭᐅᓂᐊᕐᒪᑦ ᑲᓇᑕᐅᑉ ᒐᕙᒪᒃᑯᖏᑦ 
ᐱᖃᑎᒋᓗᒋᑦ ᑕᐃᒪᓐᓇ ᐃᓕᓐᓂᐊᖅᑎᑕᐅᓚᐅᕋᑦᑕ ᑎᓯᐱᕆᓚᐅᖅᑕᒥ ᐃᖃᓗᓐᓂ ᑕᒪᓐᓇ ᐊᑐᕐᓂᐊᖅᑐᖢᒍ 
ᓄᓇᕗᑦ ᒐᕙᒪᒃᑯᖏᑕᓗ ᐃᖅᑲᓇᐃᔭᖅᑎᖏᓐᓂᑦ ᐱᖃᑦᑎᖃᖅᖢᑕ. 
 
2003-ᒥ ᐱᒋᐊᖅᑎᓪᓗᒍ ᑕᒪᓐᓇ ᐃᑲᔪᕈᑎᒋᔭᐅᓂᐊᖅᑐᖅ ᓄᓇᕗᒻᒥᐅᑕᐅᔪᑦ ᐅᑯᐊᖑᓂᐊᖅᐳᑦ: 
ᐆᒻᒪᖅᑯᑎᓕᕆᓂᕐᒧᑦ, ᐊᕙᑎᒥᐅᑕᓕᕆᓂᕐᒧᓪᓗ ᓵᓚᒃᓴᐅᑎᖃᕐᓂᖅ, ᐃᓕᓐᓂᐊᖅᑎᑦᑎᓂᖅ ᑲᑎᒪᑎᑦᑎᓗᓂᓗ 
ᑕᒪᒃᑯᓂᖓ ᐃᓄᐃᑦ ᑲᓇᑕᒥ ᑕᑯᔅᓴᐅᑎᑦᑎᓂᐊᖅᑐᑎᓪᓗ. ᐅᑭᐅᖅᑕᖅᑐᒥᑦ ᐅᓪᓗᖃᕐᓂᐊᖅᑐᑎᓪᓗ ᒪᓐᑐᕆᐊᒥ ᓯᓚ 
ᐊᓯᔾᔨᖅᐸᓪᓕᐊᓂᖓᓄᑦ ᑕᐃᒪᓐᓇ ᐱᓚᐅᖅᑐᑎᒃ 2005-ᒥ. ᑖᒃᑯᐊ ᑲᑎᒪᔨᕋᓛᕆᔭᐅᖃᑕᐅᔪᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐃᓚᐅᖃᑕᐅᓚᐅᖅᐳᑦ ᐸᕐᓇᒃᓯᒪᒍᑎᒃᓴᓂᒃ ᐱᓕᕆᐊᖃᖅᑐᑎᒃ. 
 
ᐅᖃᖅᑏ, ᑕᒪᓐᓇ ᐸᕐᓇᐅᑎᒋᔭᕗᑦ ᓄᓇᕗᒻᒥ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐱᔾᔪᑎᒋᓪᓗᒍ ᑕᒪᒃᑯᐊ 
ᑲᒪᒋᔭᐅᒋᐊᖃᕐᒪᑕ ᖃᐅᔨᕚᓪᓕᖅᑎᑦᑎᒐᓱᐊᕐᓂᖅ, ᑐᑭᓰᓇᓱᐊᕐᓂᖅ ᐊᒻᒪᓗᑦᑕᐅᖅ ᒐᕙᒪᒃᑯᑦ ᐆᑦᑑᑎᒋᔭᐅᓂᐊᕐᓗᑎᒃ 
ᓯᕗᓪᓕᖅᐸᐅᓗᑎᒃ, ᓲᕐᓗ ᓴᓇᕙᓪᓕᐊᓂᐊᕐᓗᑎᒃ ᐊᑐᖅᑕᐅᒍᑎᒃᓴᓂᒃ. ᐱᓕᕆᕝᕕᕗᑦ ᑕᐃᒪᓐ ᐱᕙᓪᓕᐊᓯᒪᒻᒪᑕ 
ᐱᓕᕆᖃᑎᖃᐃᓐᓇᕐᓂᐊᖅᐳᒍᑦ ᓯᕗᓂᒃᓴᐅᓂᐊᖅᑐᒥᑦ ᒐᕙᒪᒃᑯᑦ ᐱᓕᕆᐊᕆᒋᐊᖃᖅᑕᖏᓐᓂᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 2. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐃᓪᓗᓕᕆᔨᕐᔪᐊᒃᑯᓐᓄᑦ 
ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 034 - 2(4): ᓄᓇᓕᓐᓂ ᐃᓪᓗᓕᕆᔨᒃᑯᑦ ᐋᖅᑭᐅᒪᐃᓐᓇᖅᑎᑦᓯᓂᕐᒧᑦ 

ᐃᓕᓐᓂᐊᑎᑦᓯᓂᖅ ᑲᑎᒪᓯᓐᓈᑦ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ.  
 
ᐅᓪᓗᒥ ᓂᑯᕕᑉᐳᖓ ᑕᒪᓐᓇ ᐃᓕᓐᓂᐊᑎᑦᑎᓂᕆᕙᓪᓕᐊᓂᕆᔭᕗᑦ ᑲᑐᔾᔨᖃᓂᖃᖅᑐᑕ ᑖᒃᑯᓂᖓ ᓄᓇᓕᓐᓂᑦ 
ᐃᓪᓗᓕᕆᔨᕐᔪᐊᖑᔪᓂᑦ, ᑕᒪᓐᓇ ᐱᓕᕆᐊᕆᕙᓪᓕᐊᒐᑦᑎᒍ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᑕᒪᑦᓱᒪᓐᖓᑦ 
ᐱᓕᕆᑦᓯᐊᕈᒪᓯᒪᒻᒪᑕ ᑕᒫᓂ ᓄᓇᕗᒻᒥ. 
 
ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᑕᒫᓂ ᑖᒃᑯᓇᓐᖓᑦ ᐃᓪᓗᓕᕆᔨᒃᑯᓐᓄᑦ ᐊᖓᔪᖅᑳᕆᔭᐅᔪᓂᒃ ᓴᓇᔨᖏᓐᓄᑦ 
ᐃᓕᓐᓂᐊᑎᑦᓯᓚᐅᕐᒪᑕ ᑕᕝᕙᓂ ᕕᕝᕗᐋᕆᐅᑎᓪᓗᒍ ᐃᖃᓗᓐᓂ. ᑖᒃᑯᐊ ᓄᓇᓕᓐᓃᓐᖔᖅᓯᒪᔪᐃᑦ ᓇᑭᑐᐃᓐᓇᖅ 
ᑖᒫᓃᒍᓐᓇᓚᐅᖅᓱᑎᒃ ᐃᖃᓗᓐᓂ ᐃᓕᓐᓂᐊᖅᐸᓪᓕᐊᑎᓪᓗᒋᑦ.  

ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ ᑕᐃᑲᓂ ᐊᕐᕕᐊᓃᓐᖔᖅᓯᒪᔪᐃᑦ ᐊᒻᒪᓗ ᒐᕙᒪᓕᕆᔨᒃᑯᑦ ᐊᒻᒪᓗ 
ᑖᒃᑯᐊ ᐋᓐᓂᖅᑕᐃᓕᒪᔪᓕᕆᔨᒃᑯᑦ ᑕᒫᓃᖃᑕᐅᓚᐅᕆᓪᓗᑎᒃ ᑕᒪᔅᓱᒥᖓ ᐃᓕᓐᓂᐊᑎᑦᑎᑦᓱᑎᒃ ᖃᓄᖅ ᑕᒪᓐᓇ 
ᐋᖅᑭᒋᐊᖅᓯᒪᒃᑲᓐᓂᕈᓐᓇᕐᒪᖔᖅ, ᐊᔾᔨᒌᓐᖏᑦᑑᑎᐅᔪᑦ ᑕᒪᒃᑯᐊ ᐋᖅᑭᔅᓯᒪᒋᐊᕈᓐᓇᖅᑐᐃᑦ ᑕᒪᒃᑯᐊ ᓄᓇᓕᓐᓂ 
ᐃᓪᓗᓕᕆᔨᓄᑦ ᐊᖓᔪᖅᑳᖏᓐᓄᑦ ᐃᓕᓐᓂᐊᑕᐅᑦᓱᑎᒃ ᖃᐅᑕᒫᑦ ᑕᒪᒃᑯᐊ ᐊᑐᖅᑕᐅᕙᑦᑐᑦ. 
 
(ᑐᓵᔨᑎᒍᑦ) ᑕᒪᒃᑯᐊ ᐱᓕᕆᐊᕆᔭᐅᓚᐅᖅᐳᖅ ᐃᓪᓗᓂᒃ ᐋᖅᑭᒃᓱᐃᕙᓪᓕᐊᓂᕐᒥᒃ ᐊᒻᒪᓗᑦᑕᐅᖅ ᐊᑎᐊᒐᕐᓂᑦ 
ᐸᕐᓇᐅᑎᓂᓪᓗ ᑕᒪᒃᑯᐊ ᓄᓇᓕᓐᓂᑦ ᐃᓪᓗᓕᕆᔨᒃᑯᑦ ᓄᓇᕗᒻᒥ ᑕᒪᒃᑯᐊ ᖃᐅᔨᕚᓪᓕᖅᓯᒪᑎᑕᐅᔪᓐᓇᖁᓪᓗᒋᑦ 
ᐃᓪᓗᓕᕆᔨᒃᑯᑦ ᐱᓕᕆᐊᖏᓐᓂᑦ. ᓲᕐᓗ ᐆᑦᑑᑎᒋᓗᒍ ᑲᑎᒪᑎᑕᐅᓚᐅᖅᐳᑦ ᖃᓄᐃᑦᑑᖃᑦᑕᕐᓂᖏᑦ ᐃᓪᓗᐃᑦ 
ᖃᐅᔨᓴᕐᓂᖅ ᐊᒻᒪᓗ ᐆᒪᖅᑯᑎᒥᑦ ᐊᑐᖅᑎᐊᕙᓐᓂᒃ ᓯᕗᓂᒃᓴᐅᓂᐊᖅᑐᒥ ᐃᓪᓗᒋᔭᐅᓂᐊᖅᑐᓄᑦ. 
ᐋᖅᑭᓱᖅᑕᐅᕙᓪᓕᐊᒋᐊᖃᕐᓂᖏᓐᓄᓪᓗ ᐃᓪᓗᑐᖃᐃᑦ ᑕᒪᒃᑯᐊ. 
 
ᑕᒪᒃᑯ ᓄᓇᓕᓐᓂ ᐃᓪᓗᓕᕆᓂᕐᒧᑦ ᐊᖓᔪᖅᑳᕆᔭᐅᔪᑦ ᐃᒪᓐᓇ ᐱᓕᕆᓪᓚᑖᖅᑎᑕᐅᓪᓗᑎᒃ ᓲᕐᓗ ᑕᒪᒃᑯᓂᖓ 
ᐃᓕᓐᓂᐊᖅᑎᑕᐅᓚᐅᖅᐳᑦ. ᑕᒪᒃᑯᐊ ᐊᖓᔪᖅᑳᕆᔭᐅᔪᑦ ᐃᓪᓗᓕᕆᔨᒃᑯᓐᓄᑦ ᕿᒥᕐᕈᑦᑎᐊᕈᓐᓇᓚᐅᖅᐳᑦ 
ᐊᐅᓛᑎᑦᑎᒍᓐᓇᓚᐅᖅᐳᓪᓗ ᑕᒪᒃᑯᓂᖓ ᐊᑦᔨᒌᖏᑦᑐᓂᒃ. ᓲᕐᓗ ᐅᖁᖅᓴᐅᑎᐅᔪᓂᒃ ᐊᒻᒪᓗᒃᑕᐅᖅ ᑕᒪᒃᑯᐊ 
ᐃᒐᒐᓚᓐᓂᒃ ᐱᑦᔪᑎᖃᑦᖢᑎᒃ. 
 
ᐅᖃᖅᑏ, ᑕᒪᒃᑯᐊ ᐱᓕᕆᐊᕆᔭᐅᓚᐅᖅᑐᑦ ᑐᑭᓯᕚᓪᓕᕈᑕᐅᓚᐅᖅᐳᑦ ᖃᓄᖅ ᑕᒪᒃᑯᐊ ᐊᐅᓚᖃᑦᑕᕐᒪᖔᑕ 
ᑭᒃᑯᑐᐃᓐᓇᐃᑦ ᐃᓪᓗᖁᑎᒋᔭᖏᓐᓂᒃ ᓱᓇᒃᑯᑖᖏᑦ. 
 
(ᑐᓵᔨᒃᑯᑦ ᐃᓱᓕᑉᐳᖅ) ᐅᖃᖅᑏ, ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᑕᒪᑦᓱᒥᓐᖓ ᓱᓕ ᕿᒥᕐᕈᒋᐊᖅᑲᓂᖅᓯᒪᓂᐊᕐᒪᑕ 
ᓯᕗᓂᒃᓴᑎᓐᓂ ᖃᓄᖅ ᑖᒃᑯᐊ ᐃᓕᓐᓂᐊᕐᑎᑦᑎᑲᓐᓂᕈᓐᓇᓂᐊᕐᒪᖔᑕ ᑖᒃᑯᓇᓐᖓᑦ ᓄᓇᓕᓐᓂ ᐃᓪᓗᓕᕆᔨᐅᔪᓂᒃ 
ᑕᒪᓐᓇ ᐃᓕᓐᓂᐊᕐᓂᖅ ᐱᒻᒪᕆᐅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᒃᓴᕗᑦ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, 
ᒥᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 035 - 2(4): ᑐᒡᓕᐊᓂ ᐃᓄᐃᓐᓇᖅᑐᓐ ᐃᓕᓴᐃᒍᑕᐅᓂᐊᖅᑐᖅ ᐃᓕᓴᐃᔨᓄᑦ 

(ᐲᑯ) 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᑉᐱᕆᔭᖃᕋᑦᑕ ᑕᒪᓐᓇ ᐃᓄᒃᑎᑐᑦ ᖃᓪᓗᓈᑎᑐᓪᓗ 
ᐃᓕᓐᓂᐊᕐᑎᑦᑎᖃᑦᑕᕐᓂᖅ ᐃᓕᓐᓂᐊᕐᕈᑎᖃᓐᓂᕐᓗ ᐊᑐᐃᓐᓇᐅᖁᓪᓗᒍ ᐃᓄᐃᓐᓇᖅᑐᑦ, ᐊᒻᒪᓗ ᐃᓄᒃᑎᑐᑦ, 
ᖃᓪᓗᓈᑎᑐᑦ ᐅᐃᕖᑎᑐᓪᓗ.  
 
ᑖᓐᓇ ᐃᓄᐃᓐᓇᖅᑐᑦ ᐅᖃᓪᓚᒍᓐᓇᖅᑐᑦ ᐃᓕᓴᐃᔩᑦ ᐃᑲᔪᖅᑐᖅᑕᐅᒋᐊᖃᒻᒪᑕ ᐃᓕᓐᓂᐊᕐᑎᑦᓯᓂᖏᓐᓂ. ᐅᖃᖅᑏ, 
ᖁᕕᐊᓱᑉᐳᖓ ᐅᖃᕈᓐᓇᕋᒪ ᑲᑎᒪᔨᐅᖃᑎᓐᓂᒃ ᒫᓐᓇᓵᖑᓚᐅᖅᑐᖅ ᐃᓄᐃᓐᓇᖅᑐᓐ ᐃᓕᓐᓂᐊᕐᑎᑦᑎᓯᔩᑦ 
ᐃᓕᓐᓂᐊᕐᕕᔾᔪᐊᕐᒥᒃ ᐃᖃᓗᒃᑑᑦᓯᐊᒥᒃ ᖁᓪᓗᖅᑑᒥᓗ ᐃᓕᓐᓂᐊᖅᑎᑕᐅᓚᐅᕐᒪᑕ ᐆᑦᑑᑎᖃᑦᖢᑎᒃ 
ᐃᓴᕈᑐᒋᔭᐅᕙᓪᓕᐊᓕᖅᖢᑎᓪᓗ.  
 
ᑕᒪᓐᓇ ᐃᓐᓇᑐᖃᓂᒃ ᓲᕐᓗ ᑕᐃᒪᓐᓇ ᐅᖃᓪᓚᒃᑎᖃᖃᑦᑕᖅᖢᑎᒃ ᐊᒻᒪᓗ ᓲᕐᓗ ᐊᑦᔨᒌᖏᑦᑐᓂᒃ 
ᐊᓐᓄᕌᓕᐅᖃᑦᑕᖅᖢᑎᒃ, ᐊᑐᖃᑦᑕᖅᖢᑎᓪᓗ ᑕᒪᒃᑯᓂᖓ ᐊᑦᔨᓐᖑᐊᓂᒃ ᓲᕐᓗ ᐃᓕᓐᓂᐊᕐᑎᑦᑎᖃᑦᑕᕐᒪᑕ 
ᐃᑲᔪᖅᑎᒌᒃᖢᑎᒃ ᑎᑎᕋᖃᑦᑕᖅᖢᑎᓪᓗ. 

ᐅᖃᖅᑏ, ᑐᑭᓯᐅᒪᕗᖓ ᐱᓇᓱᐊᕈᓯᖅ ᐃᓱᓕᑉᐸᑦ ᑕᐃᑲᓂ ᖃᓄᑐᐃᓐᓇᖅ ᐊᑦᔨᒌᖏᑦᑐᓂᒃ ᐃᓕᓐᓂᐊᕐᕈᑎᓂᒃ 
ᐊᑦᔨᓐᖑᐊᓂᓪᓗ ᐱᑕᖃᕈᓘᔭᓕᓚᐅᕐᒪᑦ ᐊᕙᑎᒥᐅᑕᖏᑦ. ᐃᓕᓴᐃᔨᑦ ᐊᒻᒪᓗ ᐃᓕᓴᖅᑕᐅᔪᑦ ᑕᐃᒪᓐᓇ 
ᐅᑎᖅᑎᑕᐅᓂᐊᕐᒪᑕ ᑐᒡᓕᐊᓂᒃ ᑕᐃᒪᐃᓕᐅᓕᖅᐸᑕ. 
 
ᐊᒻᒪᓗ ᑲᔪᓯᑦᑎᐊᖅᓯᒪᓂᖓᓄᑦ ᐱᓕᕆᐊᖃᕐᓂᐊᕐᒪᑕ.  
ᑕᒪᒃᑯᐊ ᕿᑎᕐᒥᐅᓂ ᐃᓄᐃᑦ ᐃᓕᓴᐃᔨᑦ ᐱᕚᓪᓕᕈᑎᒋᓇᔭᖅᑕᖏᓐᓂᒃ ᐱᓕᕆᐊᕐᕆᕙᐅᓚᐅᕐᒪᑦ ᑕᒪᓐᓇ 
ᐃᖃᓗᒃᑑᑦᓯᐊᕐᒥ ᒫᑦᓯ 5 – 9-ᒧᑦ ᑎᑭᑦᖢᒍ. 
 
ᐅᖃᖅᑏ, ᑕᐃᒪ ᐃᑲᔪᕐᓂᐊᖅᐳᒍᑦ ᐃᓕᓴᐃᔨᓂᒃ ᐃᓕᓐᓂᐊᕐᑎᑦᓯᑎᓪᓗᒋᑦ ᐊᒻᒪᓗ ᑐᒡᓕᐊᓂ ᐃᓄᐃᓐᓇᖅᑐᓐ 
ᐃᓕᓴᐃᒍᑕᐅᓂᐊᖅᑐᖅ ᐃᓕᓴᐃᔨᑦᑎᓐᓄᑦ ᐃᓕᒍᑕᐅᒍᓐᓇᓂᐊᖅᐳᖅ ᖃᓄᑐᐃᓐᓇᖅ. ᑕᐃᒪᓗ ᐃᓕᓐᓂᐊᖅᑎᒌᑦᑕᕗᑦ 
ᑕᐃᒪᓐᓇ ᐅᖃᕈᓐᓇᑦᓯᐊᕈᓐᓇᖁᓪᓗᒋᑦ ᐃᓄᐃᓐᓇᖅᑐᓐ, ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᓪᓗ ᐅᐃᕖᑎᑐᓪᓗ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᕗᑦ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᑲᑎᒪᔾᔪᑎᒃᓴᕗᑦ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᖁᓪᓗᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 063 - 2(4): ᒪᓕᒐᓕᐅᖅᑏᑦ ᐊᓚᕋᓚᒃ, ᑰᓕ ᐊᒻᒪᓗ ᐹᓇᐸᔅ 

ᒪᓕᒐᓕᐅᕐᕕᒻᒦᓐᖏᑦᑐᑦ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᑐᐃᓐᓇᑦ ᑲᑎᒪᔨᖏᓐᓄᑦ 
ᑐᓐᖓᓱᖁᕙᒋᑦ ᑕᕝᕗᖓ ᐅᑎᖅᓯᒪᓕᕋᕕᓐ. ᐱᖅᓯᖅᓯᒪᒐᑦᑕ, ᒥᔅᑕ. ᐊᓚᕋᓚᒃ, ᒥᔅᑕ. ᐹᓇᐸᔅ ᐊᒻᒪᓗ ᒥᔅᑕ. ᑰᓕ 
ᑕᕝᕙᓃᔾᔮᖏᒻᒪᑕ ᐅᖃᕈᒪᑐᐃᓐᓇᖅᖢᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, 
ᒥᔅᑕ ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 064 - 2(4): ᑭᐅᔾᔪᑎᖓ ᒐᕙᒪᑐᖃᒃᑯᑦ ᑮᓇᐅᔭᐃᑦ ᐊᑐᖅᑐᒃᓴᖏᓐᓂᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᕕᐊᓱᒻᒪᕆᒃᑯᕕᑦ ᖃᐅᔨᒪᒻᒪᕆᓪᓗᑎᑦ, ᐸᑦᑕᕆᑦ. 
 
>>ᐃᓪᓚᖅᑐᑦ 
 
ᖁᔭᓐᓇᒦᒃ, ᐅᖃᖅᑏ. ᓂᑯᕕᑦᑐᖓ ᐅᓪᓗᒥ, ᐅᖃᐅᓯᖃᕈᒪᓪᓗᖓ ᑲᓇᑕᐅᑉ ᒐᕙᒪᒃᑯᖏᑦᑕ ᑮᓇᐅᔭᓂᒃ 
ᐅᖃᐅᓯᕆᔭᐅᓚᐅᖅᑐᓂ. ᐅᖃᖅᑏ, ᑕᐃᒪᓐᓇᑎᑐᑦ ᑲᑎᒪᔨᐅᖃᑎᑦᑎᑐᑦ ᑐᓴᕈᒪᔪᒻᒪᕆᐊᓘᓚᐅᕐᕋᒪ ᐃᑉᐸᔅᓴᖅ. 
ᑖᒃᑯᐊ ᖃᓄᐃᓕᐅᕐᓂᐊᕐᒪᖔᑕ ᑲᓇᑕᐅᑉ ᒐᕙᒪᒃᑯᖏᑦ ᐅᕙᑦᑎᓐᓄᑦ, ᓄᓇᓕᑦᑎᓐᓄᑦ, ᑭᒡᒐᑐᖅᑕᑎᓐᓄᓪᓗ 
ᑮᓇᐅᔭᖁᑎᔅᓴᐅᓂᐊᖅᑐᓂᒃ.  

ᒫᓐᓇᓵᖑᓚᐅᖅᑐᒥ ᑐᓴᓐᓂᖅᑐᓂᒃ ᑐᓴᕐᓂᐊᕋᓱᒋᓚᐅᕋᒪ ᑕᒪᒃᑯᐊ ᓄᓇᕗᒻᒥᐅᑕᐅᔪᑦ ᐊᑐᕆᐊᖃᑦᑕᖏᓐᓂᒃ 
ᐱᑦᔪᑎᖃᑦᑎᓪᓗᒋᑦ. ᑐᓴᕐᓂᖅᑐᓂᒃ ᑐᓴᖅᑎᑕᐅᓚᐅᕋᓗᐊᖅᑎᓪᓗᑕ ᐋᑐᕚᒥ ᑕᒪᒃᑯᐊ ᑮᓇᐅᔭᖅᑖᕆᔭᐅᖃᑦᑕᕋᔭᖅᑐᖅ 
ᐅᓄᖅᓯᒋᐊᖅᑕᐅᓚᐅᕐᓂᖏᑦ ᐱᑦᔪᑎᒋᓪᓗᒋᑦ. ᑕᐃᒪᑦᑕᐅᖅ ᐱᓕᕆᒃᑲᓐᓂᕆᐊᖃᕐᐳᑦ ᐊᓯᖏᓐᓂᑦᑕᐅᖅ. ᑖᒃᑯᐊ 
ᐅᖃᐅᓯᕆᔪᒪᔭᒃᑲ. 
 
ᐅᖃᖅᑏ, ᖁᕕᐊᓱᓚᐅᖏᑦᑐᖓ ᐅᖃᓚᐅᖏᒻᒪᑕ ᑮᓇᐅᔭᓂᑦ ᓲᕐᓗ ᑐᓚᑦᑕᕕᑦᑖᔮᖏᒻᒪᑕ ᐃᖃᓗᒻᒥᐅᑦ, ᑕᒪᓐᓇ 
ᐊᑐᖅᑕᐅᑎᐊᒻᒪᕆᒐᕙᓚᐅᕋᓗᐊᖅᑎᓪᓗᒍ. ᖁᕕᐊᓱᓚᐅᖏᑦᑐᖓᑦᑕᐅᖅ ᑮᓇᐅᔭᑦ ᐅᖃᖅᓯᒪᓚᐅᕋᓗᐊᖅᑎᓪᓗᒋᑦ 
ᑲᓇᑕᐅᑉ ᒐᕙᒪᒃᑯᖏᑦ ᑲᔪᓯᓂᐊᕐᒪᑕ ᐋᔩᑎᒌᓐᓂᕐᒧᑦ ᑕᒪᒃᑯᐊ ᐊᐅᓚᑕᐅᓂᐊᓕᕐᓂᖏᓐᓄᑦ ᐃᒪᕐᒥᐅᑕᐃᑦ, ᐃᓛᒃ 
ᐃᖃᓗᓕᕆᓂᖅ ᐱᔾᔪᑎᒋᓪᓗᒍ, ᑮᓇᐅᔭᐃᓪᓗ ᑭᓯᐊᓂ ᐊᑲᐅᖏᓕᐅᕈᑎᖃᓂᐊᖅᑯᕋᑦᑕ ᑕᒪᒃᑯᐊ ᓄᓇᕗᒦᑦᑐᑦ 
ᐋᔨᖃᑎᒋᓂᐊᖅᑕᕗᑦ ᐱᔾᔪᑎᒋᓪᓗᒋᑦ ᓲᕐᓗ ᑕᒪᑯᐊ ᐅᖅᓱᐊᓗᖅᓯᐅᖅᑐᑦ ᒐᓯᓴᖅᓯᐅᑐᓪᓗ. 
 
ᖁᕕᐊᓱᓚᐅᖏᑦᑐᖓᓗ ᐅᖃᖅᓯᒪᓚᐅᖏᒻᒪᑕ ᑕᐃᓐᒪᓇ ᐅᖃᓕᒫᕆᐅᖅᓴᓂᕐᒧᑦ ᑎᑎᕋᕆᐅᖅᓴᓂᕐᒧᓪᓗ 
ᐊᑐᖅᑐᓴᓂᑦᑕᖃᓚᐅᖏᒻᒪᑦ. ᑕᒪᒃᑯᐊ ᓇᑲᑎᖅᑕᐅᓚᐅᖅᑐᑦ ᑕᒪᒃᑯᐊ ᓲᕐᓗ ᖁᕕᐊᓇᓚᐅᖏᒻᒪᑕ. 
 
ᐅᖃᖅᑏ, ᑲᑎᒪᔩᑦ, ᒥᓂᔅᑕᐃᓪᓗ ᐊᒻᒪᓗ ᑖᒃᑯᐊ ᐅᑭᐅᑕᖅᑐᒥᑦ ᑲᑎᒪᔨᕐᔪᐊᖑᔪᑦ ᐱᒍᒪᖃᑦᑕᖅᓯᒪᒐᓗᐊᕐᒪᑕ 
ᐅᑭᐅᑕᖅᑐᒥᐅᑦ ᓲᕐᓗ ᑮᓇᐅᔭᖅᑖᕆᔭᖏᑦ ᓲᕐᓗ ᐲᖅᓯᕐᕕᐅᖃᑦᑕᖅᑐᑦ ᐅᑎᖅᕕᐅᖃᑦᑕᑦᑎᐊᕈᓐᓇᖁᓪᓗᒋᑦ ᑕᒪᓐᓇ 
ᑲᒪᒋᔭᐅᒋᐊᖃᕐᒪᑦ. 
 
ᐅᖃᖅᑏ, ᐊᖏᖃᑎᒋᒐᓗᐊᖅᖢᒋᑦ ᑕᒪᒃᑯᐊ ᑐᓴᕐᓂᖅᑐᑦ ᕿᒪᑐᐃᓐᓇᕆᐊᖃᖏᑕᕗᑦ ᑖᒃᑯᐊ ᑲᑎᒪᔨᐅᖃᑎᒃᑲ 
ᐱᓕᕆᖃᑎᒋᒍᒪᔭᒃᑲ ᖃᓄᑐᐃᓐᓇᖅ ᑮᓇᐅᔭᖅᑖᕆᒃᑲᓐᓂᓚᐅᖅᑕᕗᑦ ᖃᓄᖅ ᐊᑐᑦᑎᐊᓂᐊᕐᒪᖔᑦᑎᒍᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒥᔅᑕ ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 065 - 2(4): ᒐᕙᒪᑐᖃᒃᑯᑦ ᑮᓇᐅᔭᐃᑦ ᐊᑐᖅᑐᒃᓴᖏᓐᓂᑦ ᑐᓴᖅᑎᑦᑎᔾᔪᑎᖓ 

(ᐊᕐᕚᕐᓗᒃ) 
ᐊᕐᕚᕐᓗᒃ: ᑐᓐᖓᓱᒋᑦ. ᖃᓄᐃᓕᒃᑲᓂᖅᑕᐃᓕᐊᓗᒋᑦ. ᐱᖅᓯᕋᑖᕐᒪᓂᓛᒃ ᓲᕐᓗ ᐊᔪᖅᓯᐅᖅᑲᓚᐅᖅᑐᑕ ᐊᖏᕐᕋᖅᑐᖅ 
ᐃᓚᕗᑦ ᓱᓕ ᑕᐃᒪ ᑎᑭᖏᑦᑐᑦ. 
 
ᐃᓛᒃ, ᐃᑉᐸᒃᓴᖅ ᑐᓴᕋᔪᑦᑐᒻᒪᕆᐊᓘᓚᐅᕋᑦᑕ ᐱᓗᐊᖅᑐᒥᖃᐃ ᐅᖃᕋᓱᑉᐸᑦᑐᑎᒍᑦ ᑮᓇᐅᔭᑦ TV-ᑯᑦ ᑕᐅᑐᑉᐳᒍᑦ 
ᐃᑉᐸᒃᓴᖅ ᐅᓪᓗᓕᒫᖅ ᓇᓂᓯᓇᓱᑦᑐᑕ ᑭᓱᓂᑦ ᓄᓇᕗᒻᒨᖅᑐᖃᕐᒪᖔᑦ, ᓄᓇᕕᒃᒧᑦ, NWT, ᔫᑳᓐᒧᓪᓗ ᑕᒪᒃᑯᐊ 
Newfoundland-ᒧᑦ ᑕᒪᒃᑯᐊ ᐊᔪᕐᓇᓛᑦ ᓛᐸᑐᐊᒧᑦ ᐊᔪᖅᓴᓛᑦ ᑭᓱᓂᑦ ᐱᑎᑕᐅᓂᐊᕐᒪᖔᑎᑦ, ᓲᕐᓗ 
ᑯᒪᐃᕋᓱᑦᑐᒍᑦ ᑯᒪᖃᖏᑦᑐᒥᑦ ᓇᓂᓯᓇᓱᑦᑐᒻᒪᕆᐊᓘᖃᑦᑕᓚᐅᕋᓗᐊᖅᐳᒍᑦ. 

ᑖᒃᑯᐊ ᐅᓪᓛᖅ ᐅᖃᐅᓯᕆᔭᐅᖅᑲᐅᔪᑦ ᐃᓚᖏᑦ, ᑐᓴᐱᓪᓚᖅᑲᐅᔭᕋᓗᐊᕗᑦ ᖃᑦᑏᓇᓪᓚᒻᒪᕆᑯᓗᐃᑦ. ᐃᓛᒃ, 
ᖃᐅᔨᒪᒐᓗᐊᖅᑐᒍᑦ ᑯᐸᐃᒃᒥᐅᑦ ᑐᓂᔭᐅᑦᑎᐊᖅᑐᑦ ᑯᐸᐃᒃᒥᐅᑦ ᓂᓪᓕᖏᑦ. ᒥᔅᑕ ᑑᓯᐊᑉ ᐊᖏᓚᐅᖅᑐᖅ 
ᐃᑲᔪᖅᑐᓂᐊᖅᑐᕉᖅ ᑭᓯᐊᓂ ᑲᓇᑕᓕᒫᒥ ᐊᔪᓐᖏᓂᕐᐴᑦ ᑐᔾᔨᕆᒻᒪᒍ. ᐋᓐᑎᐅᕆᐆᒥᑦ ᓯᕗᓪᓕᖃᖅᖢᑎᑦ. 
ᐃᑲᔪᖅᑐᕐᓂᐊᖅᑐᒡᒎᑦ ᑕᐃᒪ ᒐᕙᒪᐅᓂᐊᖅᐳᖅᓱᓕ. 
 
ᐃᓛᒃ, ᓂᖓᐅᒪᕈᔪᒃᑲᒪᓱᓕ ᐃᑉᐸᓴᕐᓂᑦ. ᐅᓇ ᐱᔾᔪᑎᒋᓪᓗᒍ Income Tax-ᓰᔭᖅᐸᑲᑦᑕ ᐃᓄᑦᑎᒍᑦ, ᑲᓇᑕᒧᑦ 
ᐃᓚᐅᔪᒪᓪᓗᑕ. ᐊᒃᓱᒍᖅᑎᐊᓚᐅᖅᑐᒍᑦ ᓄᓇᕗᒻᒥ ᓇᒻᒥᓂᖃᕋᓂᒃᑯᑦ ᑲᓇᑕᒧᑦ ᐃᓚᐅᔪᒪᓕᕐᖢᑕ. Income Tax-
ᓰᔭᖃᑕᐅᓪᓗᑕᓗ, ᓲᕐᓕ ᐃᑭᑎᑕᐅᒋᕕᑕ ᐊᔪᓛᖑᖃᑕᐅᓪᓗᑕ ᑲᓇᑕᒥ?  
 
ᑕᐃᒪ ᐅᖃᕈᒪᔪᖓ, ᐅᖃᖅᑏ, ᓄᓇᕗᑦ ᒐᕙᒪᒃᑯᖏᓐᓄᑦ ᐊᑏᒃ, ᑐᐊᕕᕐᓇᖅᑐᒥᑦ ᐱᒋᐊᖅᓵᓕᓗᓯ ᐅᓇ ᓄᓇᕗᑦ 
ᓂᖏᖅᑕᕐᓂᖓ ᐅᔭᕋᑦᑕᓂᐊᕐᓄᓪᓗ ᐅᖅᓱᐊᓗᓐᓂᐊᑦᖅᑎᓄᓪᓗ ᐱᒋᐊᖅᑕᐅᖃᐅᖅᑐᕐᓂᐊᓕᕐᐳᖅ. 
 
ᐃᑲᔪᖅᑕᐅᒋᐊᓂᐊᕐᖏᓐᓇᑦᑕ ᒐᕙᒪᑐᖃᒃᑯᓐᓂ ᐃᖅᑲᓴᐃᔭᖅᑐᓂᑦ Alert-ᒥ ᐊᓪᓛᑦ ᐱᑕᖃᖅᑐᖅ 
ᑮᓇᐅᔭᖃᖅᑎᑕᐅᑦᑎᐊᑐᒻᒪᕆᐊᓗᐃᑦ, ᑭᓱᑐᐃᓐᓇᖃᖅᑎᑕᐅᑦᑎᐊᖅᑐᑦ, Federal ᒐᕙᒪᒃᑯᓐᓄᑦ ᐃᖅᑲᓇᐃᔭᕐᒪᑕ.  
 
ᓄᓇᕗᒃᑯᓐᓂᑐᐃᓐᓇᐃᑦ ᐃᖅᑲᓇᐃᔭᖅᑎᑕᐅᓗᐊᕋᑎᒃ, ᑐᐊᕕᖁᔨᓕᕋᒪ ᓄᓇᕗᑦ ᒐᕙᒪᒃᑯᓐᓂᑦ ᐱᒋᐊᖅᓵᓕᖁᓕᕐᓗᒍ 
ᑕᒪᓐᓇ Mineral Accord. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ, ᑐᓄᓂᕐᒧᑦ ᒪᓕᒐᓕᐅᖅᑎ. ᒪᓕᒐᓕᐅᖅᑏ ᐅᖃᐅᓯᒃᓴᖏᑦ. ᐃᖃᓗᑦᑑᑦᑎᐊᒧᑦ 
ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 066 - 2(4): ᓄᓇᓕᓐᓂ ᐋᓐᓂᐊᖅᑕᐃᓕᒪᓂᕐᒥᒃ ᐃᓕᓐᓂᐊᑎᑦᓯᓂᖅ 

ᑲᑎᒪᓯᓐᓈᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᓐᖓᓱᒋᑦ ᐅᖃᖅᑏ, ᐅᓪᓗᒥ ᓂᑯᕕᓇᓱᒃᑐᖓ ᐅᖃᐅᓯᖃᕈᒪᓪᓗᖓ 
ᐊᑑᑎᖃᓪᓚᕆᑦᑐᓂᑦ ᐱᓕᕆᔾᔪᑎᔅᓴᐅᔪᓂᑦ ᐃᖃᓗᒃᑑᑦᑎᐊᕐᒥ. 
 
ᐅᖃᖅᑏ, ᐃᖃᓗᒃᑑᑦᑎᐊᕐᒥᐅᑦ ᑖᒃᑯᐊ ᐊᔅᓱᕉᓴᖃᑦᑕᕋᑖᓚᐅᕐᒪᑕ ᓄᓇᓕᒻᒥᐅᑕᐃᑦ ᐃᖃᓇᐃᔭᖃᑦᑕᖅᓯᒪᒻᒪᑕ 
ᐊᔅᓱᕈᑦᑎᐊᖅᖢᑎᑦ ᐊᓯᒋᔭᒥᓂᑦ ᖁᐊᔅᓵᕐᓯᒪᓪᓗᑎᓪᓗ ᐊᔅᓱᕉᓴᖃᑦᑕᓚᐅᕐᒪᑕ ᖃᐅᔨᒪᑦᑎᐊᑐᔅᓴᐅᕗᑎᑦ. 
 
ᐅᖃᖅᑎᑦᑎᔩ, ᑕᖅᑭᒋᔭᑦᑎᓐᓂ ᐃᓕᓐᓂᐊᖅᑎᑕᐅᓚᐅᕐᒪᑕ ᓱᕈᓰᑦ ᓄᓇᓕᖓᓂ ᐃᖃᓗᒃᑑᑦᑎᐊᖅ ᑕᐃᔭᐅᔪᓂᑦ 
ᐅᑎᖅᑎᑦᑎᓂᕐᒧᑦ ᑐᓐᖓᕕᐅᔪᖅ. ᑖᒃᑯᐊ ᐃᓕᓐᓂᐊᖅᑎᑦᑎᔨᐅᔪᑦ ᑲᑎᒪᓯᓐᓈᖅᑎᓪᓗᒋᑦ ᑲᑎᑎᑕᐅᓚᐅᖅᑐᑦ 
ᒪᒥᓴᖅᑎᑕᐅᓪᓗᑎᑦ ᑭᖑᓪᓕᕐᒥ ᑕᐃᔭᐅᓂᐊᕐᒥᔪᖅ Bridging the Gap ᒪᒥᓴᕐᓂᕆᓂᐊᖅᑕᖓ. 
 
ᐅᖃᖅᑎᑦᑎᔩ, ᑕᐃᒃᑯᐊ ᑲᑎᒪᓯᓐᓈᑦ ᐃᓕᓐᓂᐊᖅᑎᑕᐅᓚᐅᖅᑐᑦ ᓱᕈᓰᑦ ᐊᑦᑕᕐᓈᕿᖃᑦᑕᖅᑐᑦ ᖃᓄᖅ ᓄᓇᓕᓐᓂ 
ᐃᓚᒌᓪᓗ ᐊᑦᑕᕐᓈᕿᔪᓂᑦ ᐱᓂᐊᕐᓂᖃᖁᓇᒋᑦ ᐊᒻᒪ ᐋᓐᓂᓯᖅᑕᕆᖃᑦᑕᕐᓂᖅ ᐅᓐᓄᕈᓐᓃᐸᓪᓕᖁᓪᓗᒍ ᓄᓇᓕᓐᓂ. 
ᑖᒃᑯᐊ ᐃᓇᐃᑦ ᓱᕈᓰᓪᓗ ᓇᓗᓇᐃᖅᓯᓂᐊᖅᑐᑦ ᐃᓱᒫᓘᑎᒋᔭᕐᒥᓂᑦ ᑭᖒᒪᔭᒥᓐᓂᓪᓗ ᓄᓇᓕᓐᓄᑦ. 
 
ᐅᖃᖅᑏ, ᑖᒃᑯᐊ ᐃᓅᔪᓐᓃᖅᑐᑳᓪᓚᑎᓪᓗᒍ ᐃᓚᒌᖑᔪᑦ ᐊᔅᓱᕉᓴᖃᑦᑕᕐᒪᑕ. 

ᐅᖃᖅᑏ, ᓅᒪᓇᕐᒥᔫᒐᓗᐊᖅ ᓄᓇᓕᓐᓂ ᐃᖃᓗᒃᑑᑦᑎᐊᕐᒥᐅᑦ ᐋᓐᓂᖅᓯᕆᖃᑦᑕᓂᕐᒧᑦ ᐃᓅᔪᓐᓃᖅᑐᖃᖃᑦᑕᕐᒪᑦ 
ᑕᐃᒃᑯᐊᓗ ᐃᓕᓐᓂᐊᓯᓐᓈᑦ ᑲᑎᒪᑎᑦᑎᓂᐊᖅᑐᑦ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐊᒻᒪ ᐊᕐᕌᒍᒋᔭᑦᑎᓐᓂ 
ᐃᓄᓕᕆᓂᕐᒧᑦ ᐸᖅᑭᖠᔨᐅᔪᓪᓗ ᐃᓕᓐᓂᐊᖅᑎᑕᐅᓂᐊᖅᑐᑦ ᐊᒻᒪ ᓂᕕᐅᕐᓂᕐᒥᑦ ᐱᓕᕆᐊᖃᕐᓗᑎᑦ. 
 
ᐅᖃᖅᑏ, ᓇᓗᓇᐃᖅᓯᔪᒪᔪᖓ ᖁᔭᓕᓂᓐᓂ ᐃᖃᓗᒃᑑᑦᑎᐊᕐᒥᐅᑦ ᖃᓄᐃᑦᑕᐃᓕᒪᑎᑦᑎᓂᕐᒧᑦ ᐱᓕᕆᕕᒋᔭᖓᑦ ᒥᔅ 
ᐋᓕᔅ ᐊᐃᓴᓈ, ᑖᒃᑯᐊ ᐱᒻᒪᕆᐅᔪᒥᑦ ᒪᒥᓴᐃᒻᒪᑕ.  
 
ᐅᖃᖅᑎᑦᑎᔩ, ᓄᓇᓕᓐᓂ ᖃᓄᐃᑦᑕᐃᓕᒪᑎᑦᑎᓂᖅ ᐊᑯᓂᐋᓗᒃ ᐊᔅᓱᕈᕐᓇᖅᖢᓂᓗ ᓯᕕᑐᔫᓪᓗᓂ 
ᐱᓕᕆᔭᕆᐊᖃᕐᕋᑦᑎᒍ. ᐊᔭᐅᖅᑐᐃᕗᖓ ᐱᓕᕆᕕᖓᓐᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᒪᒃᑯᓂᖓ ᐱᒻᒪᕆᐅᔪᓂᑦ 
ᐃᓱᒪᔅᓴᖅᓯᐅᔾᔨᖁᓪᓗᒋᑦ ᐊᒻᒪ ᐃᑲᔪᖅᑐᐃᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ. ᑎᑭᕋᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 067 - 2(4): ᓕᓯ ᖃᕐᕕᒃ - ᑲᓇᑕᒥ ᐃᓕᓴᐃᔨᓂᑦ 

ᐊᖓᔪᖅᑳᑦᑎᐊᕙᐅᓂᖅᐹᖑᖃᑕᐅᔪᖅ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᓯᔩ, ᐊᒻᒪ ᑐᓐᖓᓱᒋᑦ.  
 
ᐅᖃᖅᑎᓯᔩ, ᐅᐱᒍᓱᒍᒪᒐᒪ ᑕᑲᓇᓂ ᓴᓂᑭᓗᐊᕐᒥ ᓂᕈᐊᖅᑕᐅᕕᒋᓯᒪᔭᓐᓂ ᑖᔅᓱᒥᖓ ᐊᔾᔨᐅᖏᑦᑑᔮᖅᑐᒥᑦ 
ᐱᓯᒪᔪᒥᑦ, ᓕᓯ ᖃᕝᕕᒃ. ᑖᓐᓇ ᐅᖃᖅᑏ, ᓕᓯ ᑕᑲᓇᓂ ᓄᐃᔭᒃ ᐃᓕᓴᕐᕕᖓᓂ ᓴᓂᑭᓗᐊᕐᒥ ᐊᖓᔪᖅᑳᕆᔭᐅᔪᖅ. 
ᑕᕝᕙᓂ ᐊᕐᕌᒍ ᐱᒋᐊᕐᓂᖓᓂ ᑖᓐᓇ ᐃᓕᑕᕆᔭᐅᓚᐅᕐᒪᑦ ᑖᒃᑯᓇᓂ ᑲᓇᑕᒥ ᑖᒃᑯᓇᓂ ᐃᓕᓴᐃᔨᑦ 
ᐊᖏᔪᖅᑲᐅᑦᑎᐊᕙᐅᓂᖅᐹᒥ 2007.  
 
(ᑐᓵᔨᑎᒍᑦ) ᐅᖃᖅᑎᑦᑎᔩ, ᓵᓚᓴᖅᑐᖅ ᑕᐃᒃᑯᓇᖓ ᐃᓕᓴᐃᔨᓄᑦ ᐊᖓᔪᖅᑳᔅᓯᐊᕙᐅᓂᖅᐹᖑᔪᑦ 
ᓂᕈᐊᖅᑕᐅᖃᑦᑕᖅᑐᑦ ᑲᓇᑕᓕᒫᒥ ᓂᕈᐊᖅᑕᐅᓂᕐᒪᑦ ᑲᑎᒪᔨᕋᓛᖏᓐᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᓄᓇᓕᓐᓂᓪᓗ 
business-ᓂᓗ ᓯᕗᓕᐅᖅᑎᐅᔪᑦ ᑲᓇᑕᒥ. ᑖᒃᑯᐊ ᐊᐅᓚᔾᔭᐃᒋᐊᕈᑎᐅᔪᑦ ᑎᒥᐅᔪᓄᑦ 
ᑮᓇᐅᔭᓕᐅᕋᓱᐊᖅᑎᐅᖏᑦᑐᓄᑦ ᓴᖅᑭᑕᐅᓚᐅᖅᑐᑦ ᐃᓕᓐᓂᐊᑎᑦᑎᓂᕐᒧᑦ ᐱᓕᕆᖃᑎᒌᓐᓂᖅ. ᓕᓯ, ᑖᓐᓇ 
ᓂᕈᐊᖅᑕᐅᓚᐅᖅᑐᖅ 32-ᖑᔪᓂᑦ ᐃᓕᓴᐃᔩᑦ ᐊᖓᔪᖅᑳᖏᓐᓂ ᑲᓇᑕᓕᒫᒦᓐᖔᖅᑐᓂᑦ.  
 
ᐱᓇᓱᐊᕈᓯᑦ ᐊᒥᓲᖏᑦᑐᑦ ᐊᓂᒍᖅᓯᒪᓕᖅᑎᓪᓗᒋᑦ ᕕᕗᐊᕆᑉ ᓄᓐᖑᐊᓂ ᓕᓯ ᑐᕌᓐᑐᒨᓐᖓᐅᓚᐅᖅᑐᖅ ᓯᕗᓕᖅᑏᑦ 
ᐃᓕᓴᖅᑕᐅᓂᖏᓐᓄᑦ ᑲᑎᒪᔾᔪᐊᕆᐊᖅᑐᑎᓪᓗᒍ ᑕᐅᕗᓐᖓᖃᑎᖃᓚᐅᖅᑐᖅ ᓵᓚᓐᓃᖃᑎᒋᔭᒥᓄᑦ. 
ᑲᑎᒪᔾᔪᐊᕐᓂᖃᕐᑎᓪᓗᒋᑦ ᓵᓚᔅᓴᓚᐅᖅᑐᐃᑦ ᐅᖃᐅᓯᖃᓚᐅᖅᑐᑦ ᐊᑐᖅᓯᒪᔭᕐᒥᓂᑦ ᓯᕗᓕᖅᑎᓂᑦ 
ᐅᖃᖃᑎᖃᕐᓯᒪᓪᓗᑎᑦ ᐃᓕᓐᓂᐊᕐᓂᓕᕆᓂᕐᒧᑦ ᐃᓅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ business-ᖃᕐᓂᒧᓪᓗ 
ᓄᓇᓕᓐᖔᖅᑐᓂᑦ. ᑖᒃᑯᐊ ᓕᓯᒥᑦ ᖁᕕᐊᓱᒍᑎᖃᓚᐅᖅᑐᑦ ᓂᕆᔾᔪᑎᖃᕐᑎᓪᓗᒋᑦ ᑕᐃᒃᑯᐊ ᖁᕕᐊᓱᒍᑕᐅᓪᓗᑎᑦ 
ᐃᓘᓐᓇᖏᑦ ᓴᓚᔅᓴᓚᐅᖅᑐᑦ.  
 
ᐅᖃᖅᑎᑦᑎᔩ, ᒥᔅ ᖃᕐᕕᒃ ᐅᖃᖅᓯᒪᒻᒪᑦ ᐊᖏᓂᖅᐹᖑᔪᕉᖅ ᐊᔅᓱᕉᓴᕐᓂᖅᐹᕆᓚᐅᖅᑕᖓ ᐊᖓᔪᖅᑳᖑᑎᓪᓗᒍ 
ᓄᐃᔭᒃ ᐃᓕᓐᓂᐊᕐᕕᖏᓐᓄᑦ, ᓄᓇᓕᓐᓂᒻᒥᐅᑦ ᐃᓚᐅᑎᑕᐅᓇᓱᑦᑎᓪᓗᒋᑦ ᐃᓕᓐᓂᐊᕕᒻᒥ ᐱᔾᔪᑎᒋᓪᓗᒋᑦ 
ᐃᓕᓴᕐᕕᒻᒧᑦ ᐃᓕᓴᐃᔨᓄᑦ ᐱᓂᕐᓗᒃᑕᐅᖃᑦᑕᕐᓂᕕᓂᖏᑦ ᐱᔾᔪᑎᒋᓪᓗᒍ. ᐅᓄᖅᑐᓪᓗ ᓯᕘᕋᒋᔭᒥᓂᑦ 
ᐊᓂᒍᐃᓯᒪᓕᕆᓪᓗᑎᑦ. 

ᐅᖃᖅᑎᑦᑎᔩ, ᖃᐅᔨᒪᔪᖓ ᓕᓯ ᖃᕐᕕᒃ ᐃᖅᑲᓇᐃᔭᑦᑎᐊᕐᒪᑦ ᐊᒻᒪᓗᑦᑕᐅᖅ ᐊᔅᓱᕈᕐᓇᖅᑐᓂᑦ ᓵᓐᖓᔅᓯᒐᓗᐊᕈᓂ 
ᓄᐃᔭᒃᒥ ᐃᓕᓐᓂᐊᕐᕕᖓᓂ ᐊᖓᔪᖅᑳᖑᑎᓪᓗᒍ ᐊᓂᒍᐃᖃᑦᑕᓂᐊᖅᑐᖅ. ᑕᐃᒪᓕ ᒪᓕᒐᓕᐅᖅᑎᐅᖃᑎᒃᑲ 
ᐅᐱᒍᓱᖃᑎᒋᔪᒪᕙᒃᑲ ᓕᓯ ᐱᔭᕇᖅᓯᓯᒪᑦᑎᐊᕐᓂᖓᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐅᖁᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 068 - 2(4): ᓇᑦᓯᕋᓱᓐᓂᕐᒧᑦ ᐊᑭᕋᖅᑐᖃᑦᑕᖅᑐᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓂᓐᓄ ᐅᑎᕐᒥᒐᒪ ᖁᕕᐊᓱᒃᑐᖓ ᐊᒻᒪ ᐃᕝᕕᑦ ᐃᓂᖕᓄᑦ ᐅᑎᕐᒥᒐᕕᑦ 
ᖁᕕᐊᓱᒃᑭᕗᖓ.  
 
ᐅᖃᖅᑎᑦᑎᔩ, ᑕᐃᒪ ᐱᓇᓱᐊᕈᓯᐅᓚᐅᖅᑐᒥᑦ ᑏᕖᒃᑯᑦ ᑕᑯᓐᓇᖃᑦᑕᓚᐅᕋᑦᑕ ᓇᑦᑎᕋᓱᒃᑐᑦ ᓇᑦᑎᕐᓂᑦ 
ᐱᔾᔪᑎᓕᖕᓂᑦ ᓇᑦᑎᕋᓱᖁᔨᖏᑦᑐᓂᓪᓗ ᓇᑦᑎᕋᓱᓐᓂᕐᒥᓪᓗ ᓄᖅᑲᖁᔨᔪᓂᒃ, ᓇᑦᑎᐊᕋᓱᓐᓂᕐᒥᓗ ᓄᖅᑲᖁᔨᔪᓂᒃ.  
ᑕᒪᓐᓇ ᐅᖃᐅᓯᕆᔭᐅᖏᓐᓇᖃᑦᑕᕐᒪᑦ ᑕᕝᕙᓂ ᒪᓕᒐᓕᐅᕐᕕᒻᒥᑦ ᓇᑦᑎᓕᕆᓂᖅ; ᑕᒪᓐᓇᐃᓛᒃ ᐊᑐᖅᑐᒻᒪᕆᐊᓘᒻᒪᑦ 
ᓇᑦᑎᑦ ᐊᑐᕋᑦᑎᒍᑦ ᐅᓪᓗᒥ ᖃᓄᐃᑦᑐᓕᒫᓄᑦ ᑭᓱᓕᒫᓄᓂᓛᒃ. 
 
ᑭᓯᐊᓂ ᓇᑦᑎᐊᑦ ᐊᑐᖅᑕᐅᓗᐊᖃᑦᑕᖏᒻᒪᑕ ᑕᐃᒃᑯᐊ ᖃᐅᔨᒪᑦᑎᐊᖁᔭᕗᑦ. ᐅᕙᖓᓕᑦᑕᐅᖅ ᑕᐃᒪ ᐊᕐᕌᓂ 
ᓇᑦᑎᐊᕕᓂᕋᓱᓚᐅᕈᓗᐊᕐᒥᒐᒪ ᑭᓯᐅᓂ ᐊᑕᐅᓯᑯᓗᒻᒥᑦ ᐱᓚᐅᕋᒪ ᑕᐃᒃᑯᐊ ᓄᖑᑕᐅᕙᓪᓕᐊᑐᐃᓐᓇᕐᒪᑕ ᓇᓄᕐᓄᑦ.  
ᓇᓄᐃᑦ ᑕᐃᒪ ᓇᑦᑎᐊᖃᑦᑕᖅᑐᑦ ᐊᒥᓱᓂᒃ ᓇᓄᐃᓪᓗ ᓇᑦᑎᐊᖅᐸᒃᖢᑎᒃ ᓂᕆᕙᒃᖢᑎᒃ ᓇᑦᑎᐊᔅᓱᓕ ᐆᒪᑎᓪᓗᒋᑦ.  
 
ᑕᐃᒃᑯᐊ ᓇᓄᐃᑦ ᑕᒪᓂ ᓂᕐᔪᑎᓂᒃ ᓂᕐᔪᑎᐅᖃᑎᒥᓂᒃ ᓂᕈᔪᓂᒃ ᖁᑦᑎᓐᓂᖅᐹᖑᒻᒪᑕ ᑕᐃᒪ ᐊᒥᓲᓗᐊᓕᖅᐸᑕ 
ᓄᖑᑦᑎᕈᔪᒃᐸᓪᓕᐊᒍᑎᒃ ᑕᒪᒃᑯᓂᖓ ᓂᕿᒃᓴᒥᓂᒃ, ᑕᒪᒃᑯᐊᑕᐅᖅ ᓂᕿᒃᓴᒃᑲᓐᓃᑦ ᓄᖑᑉᐸᓕᐊᓂᐊᕐᒪᑕ. ᑕᒪᓐᓇ 
ᖃᐅᔨᒪᔭᐅᒋᐊᓕᒃ, ᑐᓴᐅᒪᔭᐅᒃᑲᓐᓂᖁᒐᒃᑯ ᓇᓄᐃᑦ ᓇᑦᑎᐊᓂᒃ ᐊᒥᓱᓂᒃ ᓂᕆᖃᑦᑕᕐᒪᑕ ᒫᓐᓇ ᓇᑦᑏᑦ 
ᐃᓚᖏᓐᓂᒃ ᓄᓇᓕᖕᓂᑦ ᖃᔅᓰᓐᓇᐅᓂᕋᖅᑕᐅᔾᔪᒥᖃᑦᑕᓕᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒪᓕᐊᓕᐅᖅᑏᑦ ᐅᖃᐅᓯᒃᓴᖏᑦ. ᒥᔅᑕ ᐱᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 069 - 2(4): ᓯᓚᓐᓂᐊᕐᕕᖃᕐᓂᖅ ᐃᖅᑲᓇᐃᔭᖅᑎᓕᒻᒥᒃ ᓄᓇᕗᒥ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓴᖅᑭᓚᐅᖅᖢᒍ ᑕᐃᒃᑯᐊ ᒪᑐᐃᖅᑕᐅᓂᕆᔭᖓ 
ᓯᓚᓐᓂᐊᕐᕕᒃ ᒪᑐᐃᖅᑕᐅᖁᓪᓗᒍ ᓄᓇᕗᒻᒥ ᑎᑎᕋᕐᕕᒋᓚᐅᖅᖢᒍ ᒥᓂᔅᑕ ᐊᒻᒪ ᐊᖓᔪᖅᑳᕐᔪᐊᕗᑦ ᑲᓇᑕᒥᑦ. 
ᑲᓇᑕᓕᒫᒥᑦ ᑕᐃᒃᑯᐊ ᑲᓇᑕᒥᓪᓗ ᐅᖃᓕᒫᒐᖃᕐᕖᑦ ᓴᖅᑭᔮᖅᑎᑦᑎᓚᐅᖅᖢᑎᒃ ᐅᕙᑦᑎᓐᓂᒃ 
ᐅᖃᖃᑎᒋᓚᐅᖅᖢᒋᓪᓗ ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ. ᓂᕆᐅᒍᒪᓚᐅᕈᓗᐊᕋᒪ ᑐᓴᖅᑎᑦᑎᓂᐊᕋᓱᒋᓪᓗᖓ 
ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖅᑐᕈᑎᒃᓴᖏᓐᓂᑦ ᐅᖃᐅᓯᖃᖅᑎᓪᓗᒋᑦ ᐃᑉᐸᒃᓴᖅ.  
 
ᑖᓐᓇ ᐅᖃᐅᓯᐅᓚᐅᖏᒻᒥᒻᒪᑦ. ᐅᖃᖅᑎᑦᑎᔩ, ᐅᓪᓗᐃᑦ ᐊᓂᒍᖅᓯᒪᓕᖅᑐᑦ ᐃᓱᒫᓘᑎᒋᔭᑦᑎᓐᓂᒃ 
ᓴᖅᑭᑎᖃᑦᑕᓚᐅᕋᑕ 2000-ᒪᐃᔪᔅᓂᒃ ᐅᖓᓯᖕᓂᖃᖅᑐᑦ ᐃᑦᒪᓐᑕᓐᒥᑦ. ᐅᖃᖅᑎᑦᑎᔩ, ᐅᓪᓗᒥ ᐊᕙᑎᓕᕆᔨᒃᑯᑦ 
ᓯᓚᓐᓂᐊᖅᑎᒃᑯᑦ ᐅᓂᒃᑳᖓᓂᒃ ᓴᖅᑭᑦᑎᓂᐊᖅᑐᖓ. 
 
ᐅᓪᓛᒃᑯᑦ 11-ᒥᑦ ᐱᖅᓯᕐᓂᐊᕐᓂᕋᐃᖅᑲᐅᔪᑦ ᐃᑉᐸᒃᓴᖅ ᐅᓪᓗᒥᓗ. ᐅᓪᓗᑐᐃᓐᓇᐅᕋᑖᖅᑎᓪᓗᒍ 4-ᒧᐊᖅᑎᓪᓗᒍ 
ᐱᖅᓯᖏᓐᓂᕋᐃᓚᐅᖅᑐᑦ ᑕᐃᒃᑯᐊ ᓯᓚᓐᓂᐊᖅᑎᒃᑯᑦ ᐅᓪᓛᖅ 8-ᒧᐊᖅᑎᓪᓗᒍ ᐱᖅᓯᕈᓐᓃᕐᓂᕋᐃᓚᐅᖅᑐᑦ.  

8:14-ᒥᑦ ᐅᓪᓛᖅ ᐊᕙᑎᓕᕆᔨᒃᑯᑦ ᐃᓛᒃ ᓯᓚᓐᓂᐊᖅᑎᒃᑯᑦ ᐱᖅᓯᕐᓂᕋᐃᓕᓚᐅᕆᓪᓗᑎᒃ, ᖃᔅᓯ-00 ᒦᑕᔅᓂᒃ 
ᐅᖓᓯᖕᓂᓕᖕᒧᑦ ᑕᑯᓐᓇᖅᓯᑎᓪᓗᒍ. ᒪᓕᒐᓕᐅᕐᕕᒻᒥᑦ ᐅᖃᓚᐅᖅᑐᖓ ᒑᓐᑐᒥᑦ ᑕᐃᓐᓇ ᓯᓚᓐᓂᐊᕐᕕᒃ 
ᓅᑕᐅᓚᐅᖅᓯᒪᒻᒪᑦ ᕼᐋᓕᕙᒃᒥᑦ ᓯᓚᓐᓂᐊᖅᑕᐅᖃᑦᑕᖅᑎᓪᓗᑕ 500-ᒪᐃᓪᔅᓂᒃ ᐅᖓᓯᓗᐊᓚᐅᕐᒪᑦ 
ᓇᓕᖅᑯᑦᑎᓐᖏᓗᐊᖅᖢᓂᓗ.  
 
ᓄᓇᕘᒥᐅᑎᒍᓪᓕ ᓇᒦᓐᓂᐊᓕᖅᐱᑕ ᑕᐃᓐᓇ ᓯᓚᓐᓂᐊᕐᕕᕗᑦ 2000-ᑭᓛᒥᑕᔅᓂ ᐅᖓᓯᓐᓂᖃᖅᑎᓪᓗᒍ 
ᐃᑦᒪᓐᑕᓐᒥᑦ. ᐅᖃᖅᑎᑦᑎᔩ, ᐃᓕᓚᐅᖅᑐᒍᑦ ᓯᓚᓐᓂᐊᖅᑏᑦ ᑕᐃᒃᑯᐊ ᒥᒃᓴᐅᓴᐃᖃᑦᑕᓕᕐᒪᑕ ᓯᓚᐅᑉ 
ᖃᓄᐃᑕᐃᓂᐅᕐᓂᖓ ᐲᖅᑕᐅᕙᓪᓕᐊᓕᕐᒪᑕᒎᖅ ᔭᓗᓇᐃᕝᒥᑦ. 
 
ᐅᑭᐅᖅᑕᖅᑐᒥᐅᑦ, ᐊᖑᓇᓱᒃᑏᑦ, ᐃᖃᓪᓕᐊᖅᑏᑦ, ᐅᕙᒍᑦᑕᐅᖅ ᓇᓕᖅᑯᑦᑎᓯᒪᔪᒥᒃ 
ᓯᓚᓐᓂᐊᕈᑎᖃᕆᐊᖃᕋᓗᐊᕐᒥᔪᒍ ᑲᓇᑕᒥᐅᓂᒃ ᐱᓂᖅᓴᐅᓪᓗᑕ, ᐃᒪᖄ ᐊᑦᓛᓐᑎᒃᒥᐅᓂᒃ. ᐅᖃᖅᑎᑦᑎᔩ, 
ᑎᑎᕋᒃᑲᓐᓂᕐᓂᐊᖅᑐᖓ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑐᒃᓯᕋᕐᓗᖓ ᒪᑕᐃᖅᑕᐅᒃᑲᓐᓂᖁᓗᒋ ᓯᓚᓐᓂᐊᕐᕖᑦ ᑕᒫᓂ 
ᐃᖃᓗᖕᓂᑦ, ᓄᓇᕘᒥᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑯ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖁᔭᓐᓇᒦᒃ. ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. 
ᑲᑎᒪᔾᔪᑎᒃᓴᕗᑦ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 5. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᑉᓴᓚᒃ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᖁᕕᐊᒋᓪᓚᕆᑦᑕᕋᓕ ᐃᓕᑕᕆᔭᐅᖁᓪᓗᒍ ᑕᕝᕙᓃᑦᑐᖅ, ᑕᐅᕙᓂ 
ᐊᑭᓐᓂ ᐃᒃᓯᕚᖅᑐᖅ, ᔮᓂ ᑕᒍᓐᓈᖅ, ᒪᐃᔪᑖᓵᕆᓚᐅᖅᑕᕗᑦ ᑕᕝᕙᓂ ᐅᑭᐅᕆᔭᑦᑎᓐᓂ. ᐊᒻᒪᑕᐅᖅ 
ᑐᓐᖓᓱᖁᑦᑎᐊᕆᕙᕋ ᑕᐃᓐᓇ ᓴᓂᓕᑦᑎᐊᕐᕆᔭᖓ ᓇᐅᔮᕐᒥᐅᑕᒥᓂᖅᑕᐅᖅ ᑭᓯᐊᓂ ᑕᒫᓐᓂᕐᒥᐅᑕᐅᓕᖅᑐᖅ 
ᑭᓯᐊᓂ ᐅᐃᓕᐊᒻ ᐱᐊᕗᕆᔅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. 
ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᐊᒃᓱᐊᓗᒃ ᐅᐱᒍᓱᑉᐳᖓ ᐃᓕᓴᖅᓯᒍᒪᓪᓗᖓ ᑖᒃᑯᐊ ᐱᔨᑦᑎᕋᑦᑎᑯᓗᒋᔭᕗᑦ 
ᐃᓛᒃ ᐅᕗᓐᖓᖅᑐᑦ, ᐄᑕᓐ, ᐸᓂᒐ, ᒫᓃᑦᑐᖅ. ᑕᐃᔭ, ᑕᓕᖅᐱᐊᓂ ᐸᓂᒐ ᐊᒻᒪ ᐱᖃᑎᖓ, ᒧᕌᓐᑕ. ᑖᒃᑯᐊ 
ᓇᓂᔭᐅᓯᑳᓪᓚᒋᐊᖃᖅᑲᐅᒻᒪᑕ. ᑖᒃᑯᐊᑦᑕᐅᖅ ᑐᓄᓐᓃᖅᑲᐅᔫᒃ, ᒪᕐᕉᒃᑕᐅᒃ ᕿᑐᓐᖔᒃᑲ ᑕᕝᕗᖓ 
ᑐᓐᖓᓱᑦᑎᒍᒪᔭᒃᑲ. ᐃᖅᑲᓇᐃᔭᕐᓂᐊᕐᒪᑕ ᑕᕝᕙᓂ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑐᓐᖓᓱᒋᑦᓯ ᒪᓕᒐᓕᐅᖅᕕᒻᑯᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ 
ᒪᓕᒐᓕᐅᖅᕕᒻᒧᑦ. ᐅᑎᕐᓗᑕ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, 
ᒥᔅᑕ ᑐᑐ. 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 
ᐊᐱᖅᑯᑦ 078 - 2(4): ᒐᕙᒪᑐᖃᒃᑯᑦ ᑮᓇᐅᔭᐃᑦ ᐊᑐᖅᑐᒃᓴᐅᔪᑦ - $23,000,000 ᓄᓇᕗᒧᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᑉᐸᔅᓴᖅ ᑮᓇᐅᔭᐃᑦ ᐊᑐᖅᑐᒃᓴᐅᔪᑦ ᐅᖃᐅᓯᕆᔭᐅᓚᐅᖅᑐᓂᓛᒃ $23 
ᒥᓕᐊᓐᓂᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑮᓇᐅᔭᖃᑦᑎᑦᑎᓂᐊᕐᖓᑕ ᓴᓐᖓᑎᑦᑎᑉᐹᓪᓕᒋᐊᕐᓗᑎᒃ ᑮᓇᐅᔭᓕᕆᓂᕐᒧᑦ 
ᐊᑐᖃᑦᑕᖅᑕᖏᑦ. 
 
ᑕᐃᒪᓕ ᓯᕗᓂᐊᒍᑦ ᖃᐅᔨᒪᕙᒌᖅᓯᒪᔫᔮᓚᐅᕐᖓᑕ ᑖᒃᑯᐊ ᒥᓂᔅᑕᐅᔪᑦ ᑮᓇᐅᔭᓕᕆᔨᒃᑯᓐᓄᑦ ᐊᐱᕆᔪᒪᔭᕋ 
ᓇᓗᓇᐃᖅᓯᒍᓐᓇᕐᒪᖔᖅ ᒪᓕᒐᓕᐅᖅᕕᒻᒧᑦ, ᑭᓱᓪᓚᕆᓐᓂᒃ ᑖᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᕐᒪᖔᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᒃᑯᑦ) ᐅᖃᖃᑎᒋᓪᓗᒋᑦ ᑮᓇᐅᔭᓕᕆᔨᒃᑯᑦ 
ᒐᕙᒪᑐᖃᒃᑯᓐᓂ ᑮᓇᐅᔭᖃᕆᐊᖃᓚᐅᕐᕋᑦᑕ ᑎᓴᒪᐃᓕᖓᔪᓂ. ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ ᑕᒪᒃᑯᐊ 
ᐱᓕᒻᒪᓴᑦᑎᐊᕐᓂᕐᒧᑦ ᕿᒥᕐᕈᓪᓗᒋᑦ, ᐊᑭᑦᓯᕌᖅᑎᑐᑦ ᓲᕐᓗ ᐃᓕᓐᓂᐊᕐᑎᑦᑎᑲᓐᓂᕐᓂᒧᑦ ᑮᓇᐅᔭᓕᕆᓂᕐᒧᑦ ᐊᒻᒪᓗ 
ᓵᑕᔅᓴᐅᖃᑦᑕᕐᓂᖏᓐᓄᑦ ᐋᖅᑭᒃᓯᒪᓂᖏᓐᓄᑦ ᐊᒻᒪᓗ ᒐᕙᒪᒃᑯᑦ ᑮᓇᐅᔭᖁᑎᒃᑯᑦ ᐊᒻᒪᓗ ᑖᒃᑯᐊ 
ᐋᖅᑭᒃᓯᒪᓂᕆᓂᐊᖅᑕᖏᓐᓄᑦ ᑖᓐᓇ ᐱᒻᒪᕆᐅᓛᖑᖃᑕᐅᔮᖅᑐᖅ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᑐᐃᓐᓇᐅᓚᐅᕐᕋᑦᑕ ᒥᓂᔅᑕᐅᔪᖅ ᑮᓇᐅᔭᓄᑦ ᐅᖃᐅᓯᓐᖓᐅᑎᖏᓐᓄᑦ 
ᐅᖃᓚᐅᕐᖓ ᐃᒫᒃ ᕿᓗᖅᑭᑖᓚᑦᑎᓂᐊᕐᕋᑦᑕ ᐊᒻᒪᓗ ᐊᓯᐊᒍᑦ ᐱᕕᖃᒃᑲᓂᔾᔮᖏᒻᒪᑕ ᓂᕆᐅᓕᕇᓚᐅᕐᖓᑕᓗ $10 
ᒥᓕᐊᓐᖑᓗᐊᖅᑐᓂᒃ ᐊᑐᓗᐊᕐᓂᐊᕐᕆᐊᖏᓐᓂᒃ. ᒥᓂᔅᑕᐅᔪᖅ ᐊᐱᕆᔪᒪᔭᕋ, ᑖᒃᑯᐊ ᑮᓇᐅᔭᑦ ᐃᓚᖏᑦ 
ᐊᑐᖅᑕᐅᓂᐊᖅᑲᑦ ᑕᐃᒃᑯᐊ ᐊᑭᓕᒃᓴᓂᓐᓂᐊᖅᑐᑦ ᐊᑭᓕᒃᓴᓂᑦᑕᐃᓕᒪᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. $37.6 ᒥᓕᐊᓂ ᐊᒥᓱᕈᕆᐊᕈᑕᐅᔪᖅ 
ᑮᓇᐅᔭᖅᑖᖅᑎᑕᐅᓂᕆᕙᑦᑕᑎᓐᓄᑦ 2007-08, $893 ᒥᓕᐊᓐ. ᑖᒃᑯᐊ ᐊᑐᖅᑕᐅᓗᐊᑐᐃᓐᓇᓂᐊᖅᑐᑦ ᓲᕐᓗ 
ᒐᕙᒪᒃᑯᑦ ᐱᕈᖅᐸᓪᓕᐊᓂᖏᓐᓄᑦ ᐃᓛ ᓄᓇᖁᑎᒋᔭᕗᑦ ᑕᒫᓂ ᐊᑭᓕᖅᑕᐅᓂᖏᓐᓄᑦ. ᑕᐃᒪᓕ 
ᐋᖅᑭᒃᓱᐃᓇᓱᒋᐊᖃᕐᓂᐊᖅᑐᒍᑦ ᖃᓄᖅ ᑖᒃᑯᐊ ᑮᓇᐅᔭᑦ ᐊᑐᑦᑎᐊᕈᓐᓇᓂᐊᕐᒪᖔᑦᑎᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᕋᑖᕐᒐᑦ ᑕᐃᒫᒃ ᐊᒥᓱᑲᓪᓚᓐᓂᒃ ᕿᒥᕐᕈᒻᒪᑕᒎᖅ 
ᐱᓇᓱᓐᓂᐊᖅᑕᒥᓂᒃ ᖃᓄᖅ ᐊᑐᖅᑕᐅᓂᐊᕐᒪᖔᑕ ᓇᓗᓇᐃᖅᓯᔪᓐᓇᖅᑳ ᖃᖓ ᑕᐃᒃᑯᐊ ᐱᒋᐊᖅᑕᐅᓛᒪᖔᑕ 
ᐊᒻᒪᓗ ᖃᓄᖅ ᐊᑐᓂᒃ ᖃᑦᑎᓂᒃ ᐊᑐᕐᓂᐊᕐᒪᖔᑕ ᑕᐃᒃᑯᓄᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ $23,000,000 ᐊᒥᓱᕈᕆᐊᖅᑕᐅᔪᑦ 
ᐊᕐᕌᒍᓄᑦ 7-ᓄᑦ ᑮᓇᐅᔭᓕᕆᔾᔪᑎᐅᔪᑦ ᓴᓐᖓᑦᑎᒋᐊᕐᓂᐊᕐᓗᒋᑦ, ᑭᓯᐊᓂ ᕿᒥᕐᕈᓯᒪᓐᖏᑦᑐᒍᑦ ᓱᓕ ᖃᓄᖅ ᐊᑐᓂ 
ᑕᕝᕘᓇ ᑐᓂᓯᕕᐅᓂᐊᕐᒪᖔᑦᑕ $23,000,000-ᓂᒃ ᑭᓯᐊᓂ ᑖᒃᑯᐊ ᐊᕐᕌᒍᓄᑦ 7-ᓄᑦ ᓯᐊᕐᒪᖅᓯᒪᓂᐊᖅᑐᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅ ᐅᖃᐅᓯᕐᖓᐅᑎᖏᓐᓂᑦ ᐅᖃᓚᐅᖅᓯᒪᒻᒪᑦ, 
ᐅᖃᐅᓯᕆᔭᐅᖃᑦᑕᓚᐅᖅᓯᒪᒻᒥᔪᖅ ᑖᒃᑯᐊ ᑮᓇᐅᔭᐃᓕᕆᔾᔪᑎᐅᔪᑦ ᐋᖅᑭᓱᖅᑕᐅᒋᐊᕐᓂᐊᕐᓂᖏᓐᓄᑦ ᑕᕝᕙᓂ 
ᑲᒪᔾᔪᑕᐅᓪᓗᐊᖃᑦᑕᖅᑐᓂᓛᒃ ᑕᐃᒪᓕ ᖃᐅᔨᒍᒪᒐᓗᐊᖅᑐᖓ. 
 
ᐃᑉᐸᔅᓴᖅ ᐅᖃᐅᓯᕆᔭᐅᓚᐅᖅᑎᓪᓗᒋᑦ ᑖᒃᑯᐊ ᓴᓐᖓᑎᑦᑎᒋᐊᖅᑕᐅᓂᐊᕐᖓᑕ ᑮᓇᐅᔭᓕᕆᔾᔪᑕᐅᕙᑦᑐᑦ, ᐊᒻᒪᓗ 
ᓲᕐᓗ ᐊᑕᐅᓯᓪᓗᐊᑕᕐᒥᑦ ᑲᒪᒋᔭᐅᓪᓗᐊᑕᕐᓂᐊᕐᓗᑎᒃ ᑕᕝᕙᓂ ᒐᕙᒪᒃᑯᓐᓂᑦ ᓇᓕᐊᓐᓃᒃᑲᔭᖅᑲᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕙᓪᓕᐊᖏᓐᓇᖅᑐᒍᑦ ᑖᒃᑯᐊ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᒐᕙᒪᐅᖃᑎᒌᓕᕆᔨᒃᑯᑦ ᑮᓇᐅᔭᓕᕆᔾᔪᑎᖏᑦ ᑖᓐᓇ ᑐᓴᓚᐅᕐᒥᔭᕗᑦ. 
 
ᑖᓐᓇ ᑲᔪᓯᕙᓪᓕᐊᓂᐊᖅᑕᕗᑦ ᐊᒻᒪᓗ ᐊᓯᖏᓪᓕ ᐊᑕᐅᓯᕐᒧᑦ ᑲᒪᒋᔭᐅᕙᓪᓕᐊᓂᖏᓐᓄᑦ ᑕᒪᓐᓇ 
ᕿᒥᕐᕈᕙᓪᓕᐊᔭᕗᑦᑕᐅᖅ. ᓱᓕ ᓇᓗᓇᐃᓪᓚᕆᔅᓯᒪᓐᖏᑦᑐᖅ ᓇᓕᐊᖑᒐᔭᕐᒪᖔᑕ ᑕᐃᒃᑯᐊ ᐃᖅᑲᓇᐃᔮᖑᔪᑦ, 
ᑭᓯᐊᓂ ᑕᒪᒃᑯᐊ ᕿᒥᕐᕈᓇᑉᐸᓪᓕᐊᔭᕗᑦ ᓱᓕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᒻᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᐊᐱᖅᑯᑦ 079 - 2(4): ᑮᓇᐅᔭᑦ ᒥᑭᓂᖅᓴᓄᑦ ᐅᒥᐊᓄᑦ ᑐᓚᑦᑕᕐᕕᓄᑦ ᐱᓕᕆᐊᑦᓴᓄᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᐊᐱᕆᔪᒪᔪᖓ ᑖᔅᓱᒧᖓ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓄᑦ.  

ᑕᐃᒪ ᐅᓪᓗᑐᐃᓐᓇᐅᑎᓪᓗᒍ ᓴᖅᑭᑦᑎᓚᐅᕐᒪᑦ ᑖᒃᑯᓂᖓ ᒥᑭᓐᓂᖅᓴᓄᑦ ᐅᒥᐊᓄᑦ ᑐᓚᑦᑕᕐᕕᔅᓴᐅᓂᕐᒧᑦ ᐅᓂᒃᑳᑦ, 
ᑖᒃᑯᐊ ᐅᓂᒃᑳᑦ ᑕᑯᓯᒪᓪᓗᒋᑦ. ᐊᒻᒪᑦᑕᐅᖅ ᐃᑉᐸᔅᓴᖅ ᑐᓴᓚᐅᕋᑦᑕ ᒐᕙᒪᑐᖃᒃᑯᒡᒎᖅ ᑕᒪᒃᑯᓄᖓ ᓴᓐᓇᔾᔪᑎᒃᓴᓄᑦ 
ᐱᖁᑎᕐᔪᐊᓄᑦ ᑲᓇᑕᓕᒫᓄᑦ $33,000,000,000-ᖑᖅᑰᖅᑐᓂᒃ, ᐊᖏᓂᖅᐹᖑᓪᓗᓂᒎᖅ ᑕᐃᒪᓐᖓᓕᒫᖅ 
ᓴᓇᔾᔪᑎᒃᓴᓄᑦ ᐱᑕᖃᖅᑎᑦᑎᓂᐊᕐᒪᑕ, ᐊᒻᒪᑦᑕᐅᖅ ᓄᓇᕗᒻᒧᑦ $23,000,000-ᓂᒃ ᐊᕐᕌᒍᑕᒫᑦ 
ᖃᐃᑦᑎᖃᑦᑕᕐᓂᐊᖅᑐᑎᒃ ᐱᖓᓱᓄᑦ ᐊᕐᕌᒍᓄᑦ.  
 
ᑕᕝᕙᖃᐃ ᑕᐃᒃᑯᐊ ᑮᓇᐅᔭᑦ ᑕᒪᒃᑯᓄᖓ ᑐᕌᖓᕙᑦ ᐊᒻᒪᓗᑦᑕᐅᖅ ᑲᖏᖅᑐᒑᐱᒃ ᑕᐃᒪᑐᖅ ᓴᓇᕕᐅᓛᓕᖅᑲ 
ᒫᓐᓇᑦᑎᐊᐸᓗᒃ ᑐᓚᑦᑕᕐᕕᒻᒥᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᓇᓗᓇᐃᔭᖅᓯᒪᕗᖅ ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ 
ᒐᕙᒪᑐᖃᒃᑯᓐᓂ ᒫᓐᓇ ᕿᓂᕐᒪᑕ $40,000,000-ᓂᒃ ᑮᓇᐅᔭᓂᒃ ᓴᓇᖅᑯᑕᐅᓇᔭᖅᑐᓂᒃ ᑖᒃᑯᓇᓂ 7-ᓂᒃ 
ᓄᓇᓕᓐᓂᒃ ᑐᓚᑦᑕᕐᕕᓐᓂᒃ. 
 
ᑕᒪᓐᓇ ᑲᔪᓯᑐᐃᓐᓇᖅᑐᖅ ᓱᓕ. ᑕᐃᓐᓇ ᐃᑉᐸᔅᓴᖅ ᐅᖃᐅᓯᕆᔭᐅᓚᐅᖅᑐᖅ $25,000,000 ᓄᑖᖑᔪᕐᓕ ᒫᓐᓇᓗ 
ᐅᖃᕈᓐᓇᖏᑦᑎᐊᖅᑐᖓ ᓱᓇᒧᑦ ᐊᑐᕋᔭᕐᒪᖔᑦ, ᑐᓴᓕᑕᐃᓐᓇᕋᑦᑎᒍ $25,000,000 ᐊᕐᕌᒍ ᐱᒋᐊᕐᓂᐊᖅᑐᖅ 
ᑕᒪᓐᓇ ᖃᓄᖅᑑᔭᕗᖅᑕᐅᔭᕆᐊᖃᕐᓂᐊᕐᒪᑦ. ᑐᑭᓯᓐᖏᒫᖅᑐᑕᓗ ᓱᓕ ᑕᒪᒃᑯᐊ ᑮᓇᐅᔭᑦ ᓇᓗᓇᐃᖅᑕᐅᔫᒐᓗᐃᑦ 
ᐃᑉᐸᔅᓴᖅ ᖃᓄᓪᓚᕆᒃ ᒪᓕᒐᖃᕐᓂᐊᕐᒪᖔᑕ, ᖃᓄᓪᓚᕆᒃ ᐊᑐᖅᑑᓪᓗᐊᕐᓂᐊᕐᒪᖔᑦᑎᒍ. ᑕᒪᑐᒥᖓᓕ 
ᑐᑭᓯᑎᑕᐅᓐᖏᓐᓇᑦᑕ ᓱᓕ. ᒪ’ᓇ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᐋᕆᐊᒃ. 
 

ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ.  
 

ᑐᑭᓯᑦᑎᐊᑲᐃᓐᓇᖏᓐᓇᒃᑯ ᑐᑭᓯᑦᑎᐊᕈᒪᒐᒪ. ᓄᑖᖑᔪᑦ ᑮᓇᐅᔭᑦ ᑕᐃᒃᑯᐊ ᓴᖅᑭᑕᐅᓂᕋᖅᑐᓂᒋᑦ 
ᓄᑖᖑᓐᖏᑦᑐᓂᖃᐃ ᐱᑕᖃᕐᒪᑦ ᑮᓇᐅᔭᓂᒃ, ᓄᑖᖑᓐᖏᑦᑐᑕᖃᖅᑎᓪᓗᒍ ᕿᓃᓐᓇᖅᐸᓪᓖ ᓱᒻᒫᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒥᓂᔅᑕ ᓯᒪᐃᓚᒃ. 
 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᓄᑖᖑᓂᕋᖅᐸᒃᑲ ᑖᒃᑯᐊ $25,000,000 2007-08-ᒥ 
ᐱᒋᐊᖅᑐᑦ ᓄᑖᖑᒻᒪᑕ ᑐᓴᓚᐅᖅᓯᒪᓐᖏᑦᑎᐊᕋᑦᑎᒍ, ᑕᐃᒪᓐᓇᐃᑦᑐᑦ ᑕᕝᕙ ᓄᑖᖑᓂᕋᖅᐸᒃᑲ. ᐅᑯᐊᓕ 
ᑐᓚᒃᑕᕐᕕᓕᐅᕈᑕᐅᓇᔭᕐᑐᑦ ᒫᓐᓇ ᕿᓂᕈᑎᒋᔭᐅᔪᑦ ᐃᒪᕐᒥᐅᑕᓕᕆᔨᒃᑯᓐᓂᒃ 40 ᒥᓕᐊᓐᑖᓚᓂᒃ ᑕᒪᓐᓇ 
ᑲᔪᓯᑐᐃᓐᓇᖅᑐᖅ. ᑮᓇᐅᔭᓂᒃ ᕿᓂᖅᑐᓱᓕ ᑖᒃᑯᓂᖓ ᑐᓚᑦᑕᕐᕕᐅᓇᔭᖅᑐᓂᒃ ᓴᓇᔾᔪᑕᐅᓇᔭᖅᑐᓂᒃ. ᒪ’ᓇ, 
ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐊᐃᒃᐹᓂᒃ ᐅᐃᒍᒋᐊᒍᑦ, ᒥᔅᑐ ᐋᕆᐊᒃ. 
 

ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐊᕐᕌᒍᓄᑦ ᐱᖓᓱᓄᑦ $25 ᒥᓕᐊᓐᑕᓚᑖᖅᐸᒃᐸᑕ ᐊᕐᕌᒍᑕᒫᑦ $75 
ᒥᓕᐊᓐᑕᓚᔪᓇᕆᒐᒃᑭᑦ ᓈᓴᐅᓯᕆᔪᓐᓇᑦᑎᐊᓐᖏᒃᑲᓗᐊᕐᓗᖓᐅᓐᓃᑦ. ᐊᑕᐅᑦᓯᒃᑯᑦ ᓴᓇᔭᐅᓐᖏᒃᐸᑕ ᑖᒃᑯᐊ 
ᑐᓚᑦᑕᕐᕕᒃᓴᐃ ᓇᖕᒪᒃᑲᔭᕐᒪᑕ ᐅᖃᐅᑎᕚᖔ ᐅᖃᖅᑎᑦᑎᔩ ᑮᓇᐅᔭᓕᕆᔨᐅ ᑕᐃᒃᑯᐊ ᓴᓇᒃᔪᑎᒃᓴᑦ 
ᑖᒃᑯᓇᖔᕋᔭᓐᖏᓐᓂᕋᖅᑐᓂᒋᑦ? ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐋᕆᐊᒃ. ᒥᓂᔅᑕ ᓯᒪᐃᓚᒃ. 
 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᒫᓐᓇ ᐅᖃᕈᓐᓇᖏᑦᓯᐊᖅᑐᖓ ᑖᒃᑯᐊ 25 ᒥᓕᐊᓐᑕᓚ 
ᐃᒃᐸᒃᓴᖅ ᐅᖃᐅᓯᐅᓵᖅᑐᑦ ᓱᓇᒧᑦ ᐊᑐᕐᓂᐊᕐᒪᖔᑖ, ᓱᓇᒧᑦ ᐊᑐᖅᑑᓗᐊᕐᒪᖔᑖ. ᑐᑭᓯᓚᐅᓐᖏᓇᑦᑕᓱᓕ ᑖᒃᑯᐊ 
$25 ᒥᓕᐊᓐᑕᓚ ᖃᓄᐃᑦᑐᓂᒃ ᒪᓕᒐᖃᕆᐊᖃᓐᓂᐊᕐᒪᖓᑖ. ᑕᒪᓐᓇ ᓱᓕ ᐅᖃᑎᒋᒐᑉᑎᒍ ᐋᑐᕚᒥᑦ. ᑖᒃᑯᐊᓕ 
ᑐᓚᑦᑕᕐᕕᓕᐅᕈᑕᐅᓇᔭᕐᑐᑦ $40 ᒥᓕᐊᓐᑕᓚ ᕿᓂᒐᐅᑐᐃᓐᓇᕐᒪᑕ ᓱᓕ ᐃᒪᕐᒥᐅᑕᓕᕆᔨᒃᑯᓐᓂᑦ ᐊᑐᕙᒥᑦ ᑕᒪᓐᓇ 
ᑲᔪᓯᑐᐃᓐᓇᓂᐊᕐᖢᓂ. ᒪ’ᓇ, ᐅᖃᖅᑎᑦᓯᔩ. 



ᐊᐃᑉᐱᖅ, ᒫᑦᓯ 20, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑐ ᐲᑕᓴᓐ. 
 
ᐊᐱᖅᑯᑦ 080 - 2(4): ᐆ’ᐳᕋᐃᐊᓐ ᐅᓂᒃᑳᖓᓂ ᐊᑐᓕᖁᔭᐃᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᐅᖃᐅᓯᕆᖃᐅᔭᖓᓂᒃ. 
 
ᒥᓂᔅᑕᐃᑦ ᐅᖃᐅᓯᖏᓐᓂ ᖁᕕᐊᓱᓐᓂᕋᖅᑲᐅᖕᒪᑦ ᑮᓇᐅᔭᓂ ᑭᓱᓂᒃᑯᐊ ᐊᑐᓕᖁᔭᐅᔪᑦ ᑕᕝᕙᓃᓚᐅᖏᒻᒪᖓ 
ᐊᒻᒪᓗ ᖃᓄᐃᖕᒪᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑕᒪᓐᓇ ᑐᑭᓯᓂᓗᒃᑐᐃᓐᓇᖃᖅᑕᕋᐃᓛᒃ ᓱᓕ ᐅᕙᖓ 
ᓇᖕᒥᓂᖅ ᑕᐃᑦᓱᒥᖓ O’Brien ᐅᑎᓚᐅᓐᖏᓐᓇᒪᓱᓕ. ᓇᓕᐊᓪᓗ ᑕᕝᕙᓂ ᐃᓚᐅᓚᖏᒻᒪᖓᑖ ᒫᓐᓇ ᓇᖕᒥᓂᖅ 
ᐅᖃᕈᓐᓇᖏᑦᑐᖓ. ᑖᓐᓇ ᐅᖃᐅᓯᕆᓚᐅᕐᑕᕋ ᐃᖅᑲᓇᐃᔭᕐᑎᑦᑎᓐᓂᒃ ᑎᑎᕋᖅᑕᐅᓚᐅᕐᒪᑦ ᑕᒪᓐᓇᓗ 
ᐊᐱᖅᑯᓯᕆᓚᐅᓐᖏᑦᑐᒍᓱᓕ ᓇᓕᐊᒃ ᑕᕝᕙᓂ ᐃᓚᐅᓐᖏᓕᕐᒪᖓᑖ. ᐆ’ᐳᕋᐃᐊᓐ ᐅᖃᐅᓯᕆᓚᐅᖅᑕᖏᑦ. ᒪ’ᓇ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᓯᕗᓪᓕᖅᐹᕐᒥᒃ ᐅᐃᒍᒋᐊᕈᑦ, ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ ᒥᓂᔅᑕᐅᔪᖅ ᑐᑭᓯᒋᐊᖅᑎᑦᑎᒍᓐᓇᓂᐊᖅᑐᒃᓴᐅᒐᓗᐊᖅᑯᖅ 
ᒥᔅᑕᓗ ᐅᖃᐅᓯᖏᓐᓂᒃ ᑲᑎᒪᑐᐃᓐᓇᑎᓪᓗᑕ ᐅᓐᓄᓴᒃᑲᓐᓂᖅ. 
 
ᒥᓂᔅᑕᐃᑦ ᐅᖃᐅᓯᖏᓐᓂ ᐅᖃᖅᑲᐅᒥᒻᒪᑦ. ᒥᓂᔅᑕᐅᔪᖃᐃ ᐅᖃᕈᓐᓇᖅᑯᖅ ᑭᓱᓂᒃ ᑕᕝᕙᓃᒃᑐᖃᓐᓂᐊᕐᒪᖔ 
ᑕᐃᒃᑯᐊ ᐅᕙᒍᓪᓕ ᓇᖕᒥᓂᖅ ᑮᓇᐅᔭᓂᒃ ᐃᓯᕐᑎᑦᑎᕙᓪᓕᐊᔾᔪᑎᒋᔪᓐᓇᓂᐊᕐᑕᕗᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑕᒪᒃᑯᐊ ᒐᕙᒪᑐᖃᒃᑯᓐᓂᒃ ᑮᓇᐅᔭᓕᕆᔨᒃᑯᑦ ᑕᒪᒃᑯᓂᖓ 
ᐅᖃᖃᑎᒋᔭᕗᑦᓱᓕ. ᑭᓯᐊᓂ ᓇᓗᓇᐃᔭᐃᕙᓪᓕᐊᑐᐃᓐᓇᖅᑐᒍᑦ ᖃᓄᖅ ᐅᕙᒍᑦ ᓇᖕᒥᓂᖅ ᒐᕙᒪᐅᓪᓗᑕ ᓄᓇᕗᑦ 
ᐃᓗᐊᓂ ᑮᓇᐅᔭᓕᐅᖅᑑᓪᓗᐊᒃᑲᓂᕐᒪᖓᑦᑖ ᐱᕙᓪᓕᐊᑐᐃᓐᓇᕐᖢᑎᒃᓗ ᑕᐃᒃᑯᐊ $25 ᒥᓕᐊᓐᑕᓛ 
ᐅᖃᐅᓯᕆᓚᐅᖅᑕᕋ ᑕᒪᒃᑯᓄᖓ ᖃᓪᓗᓈᑐᑦ ᐅᖃᖅᓯᒪᔪᖅ trade related infrastructure ᑕᕝᕙᓂ 
ᐃᓚᐅᖃᑕᐅᔪᓐᓇᑦᓯᐊᕈᓇᖅᑐᖅ. ᑖᓐᓇ $25 ᒥᓕᐊᓐᑕᓚ ᐅᓂᒃᑳᕈᑎᐅᓚᐅᖅᑐᖅ ᑕᒪᒃᑯᐊ 
ᐱᓕᕆᐊᕆᑐᐃᓐᓇᖅᑕᕗᑦᓱᓕ ᓇᓗᓇᐃᕐᐸᓪᓕᐊᑐᐃᓐᓇᓂᐊᕐᖢᓂᓗ. 
 
ᑕᕝᕙᓂᓗ ᑲᑎᒪᑎᓪᓗᑕ ᑕᐃᓐᓇ ᓯᕗᓪᓕᖅᐹᒥᒃ ᐊᐱᖅᑯᓯᕆᓚᐅᖅᑕᖓ ᑭᐅᒋᐊᒃᑲᓐᓂᕈᒫᖅᐸᕋ ᑐᑭᓯᓯᒪᓕᕈᑉᑯ. 
ᒪ’ᓇ, ᐅᖃᖅᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐊᐃᒃᐹᓂᑦ ᐅᐃᒍᒋᐊᕈᑦ, ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑕᕋ ᑖᓐᓇ ᑭᐅᓵᕐᒪᑦ. ᑖᓐᓇ ᒥᓂᔅᑕ ᐃᓛᒃ 
ᓈᓚᕈᓘᔭᖅᐸᓪᓚᐃᓚᐅᕐᒪᑦ ᐃᒃᐸᒃᓴᖅ ᑲᓇᑕᐅᑉ ᒐᕙᒪᒃᑯᖏᑦ ᐊᑐᕈᒫᕐᓂᐊᖅᑐᓕᕆᑎᓪᓗᒋᑦ ᐊᒻᒪᓗ 
ᐱᐅᒋᓗᐊᕌᓗᕝᕙᓗᓐᖏᒃᖢᒋᑦ ᑕᐃᒃᑯᐊ ᐅᖃᐅᓯᕆᔭᐅᓚᐅᖅᑐᑦ.  
 
ᐅᕙᓐᓂᒃ ᑕᐃᓯᓯᒪᒻᒪᑦ ᓄᓇᕗᑦ ᑭᓐᖒᒪᔭᕋᓗᐊᖏᑦ ᑮᓇᐅᔭᖃᖅᑎᑕᐅᓐᖏᑦᑐᑦ ᐊᒻᒪᓗ ᑕᐃᒪᐃᓐᓂᖓᓄᑦ 
ᐊᔩᕐᓂᒃᑯᖃᑎᖃᐃᓐᓇᕐᓂᕋᖅᖢᓂ. ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᑭᓱᑦ ᓄᓇᕗᒥᐅᑦ ᑭᓐᖒᒪᔭᕋᓗᐊᖏᑦ 
ᐊᓐᖑᑎᔭᐅᓚᐅᓐᖏᒻᒪᖔᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᓯᔩ. ᓇᓗᓇᓐᖏᑦᑐᖅ ᑖᓐᓇ ᐊᖏᓕᕆᐊᕈᑕᐅᓚᐅᖅᑐᖅ $37.6-
ᒥᓕᐊᓐ ᐊᑐᕐᓂᖃᑦᑎᐊᓂᐊᖅᑐᖅ ᐃᑲᔪᕐᓂᖃᑦᑎᐊᓂᐊᖅᑐᖅ ᓄᓇᕗᑦ ᐃᓗᐊᓄᑦ. ᑭᓯᐊᓂ ᐊᔾᔨᖏᓐᓂᑦᑕᐅᖅ ᑕᐃᒪ 
ᑐᓕᖃᑕᖃᐅᑉᐳᖅ ᓱᓕ ᐊᑭᑐᔫᑎᓂᓪᓗ ᐱᔭᕆᐊᖃᕐᑎᑦᑎᓂᖅ ᓄᓇᕗᑦ ᐃᓗᐊᓂ ᐅᖃᐅᓯᐅᔪᖃᓚᐅᖅᐳᖅ ᐊᓪᓛᑦ 
ᑐᓚᑦᑕᕐᕕᒻᒥ ᐃᑎᔪᒥᒎᖅ ᐊᓯᖏᓪᓗ ᑕᐃᒪᐅᓱᒋᓪᓗᒋᖅᔪᐊᖅᑐᖅ ᑭᖑᓕᖅᐳᑦ ᐱᓕᕆᐊᖃᐃᓐᓇᖅᑐᑎᑦ 
ᐊᒥᒐᖅᓰᓇᖅᑐᒍᑦ ᖃᓄᑐᐃᓐᓇᖅ. ᑕᒪᒃᑯᐊᓗᓗᖀᑦ ᑕᒪᔾᔭᐅᕗᑦ ᓄᓇᕗᑦ ᐃᓗᐊᓂ ᐱᒋᐊᒃᑲᓐᓂᕈᑎᔭᕆᐊᖃᕐᑕᕗᑦ 
ᓇᒻᒥᓂᖅ ᒪᑭᑕᒋᐊᒃᑲᓂᕐᓂᐊᕈᑦᑕ ᐊᒥᓱᓄᑦ ᐊᐱᖅᑯᑎᐅᖃᑦᑕᖅᓯᒪᓪᓗᑎᑦ ᑕᒪᒃᑯᐊ ᐱᕚᓪᓕᕈᑎᔫᓪᓗᐊᖅᑕᕗᑦ 
ᓄᓇᕗᑦ ᐃᓗᐊᓂ. ᒪ’ᓇ, ᐅᖃᖅᑎᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᖑᓪᓕᖅᐹᖅ ᐅᐃᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ ᑭᐅᒻᒪᑦ.  
 
ᑕᐃᒃᑯᐊ ᐱᖁᑎᔾᔪᐊᑦ ᓄᓇᓖᑦ ᐃᓗᐊᓂ ᐱᒋᔭᐅᔭᕆᐊᓖᑦ ᑕᐃᓯᖅᑲᐅᒻᒪᑦ ᐅᑯᓇᓂ ᒥᓂᔅᑕᐃᑦ ᐅᖃᐅᓯᖏᑦᑎᒍᑦ 
ᑐᑭᒧᐊᕈᑎᔅᓴᓂᑦ ᐊᒻᒪᓗ ᑮᓇᐅᔭᓂᑦ ᕿᓂᕆᐊᖃᕐᑐᒍᑦ ᑲᓇᑕᐅᑉ ᒐᕙᒪᒃᑯᖏᑦᑕ ᓯᓚᑖᓂᖔᖅᑐᓂ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᑐᑭᓯᓇᖅᓯᑎᑦᑎᔪᓐᓇᖅᐸ ᑭᓱᓂ ᐅᖃᐅᓯᖃᕐᒪᖔᖅ ᐊᒻᒪᓗᓐᓃᑦ ᐅᖃᐅᓯᖃᕐᒪᖔᑦᑕ 
ᓄᓇᕗᒻᒥ ᒫᓂᑑᕙᒧᓪᓗ ᑕᐃᓐᓇ ᐊᖅᑯᑎᕐᔪᐊᖑᓂᐊᓚᐅᖅᑐᖅ ᐊᒻᒪᓗ ᐊᓯᖏᑦ ᓄᓇᕗᒻᒥ ᓴᖅᑭᑦᑕᕆᐊᓖᑦ. 
ᑖᓐᓇᖃᐃ ᒥᓂᔅᑕ ᒪᓕᒐᓕᐅᕐᕕᒻᒧᑦ ᐅᖃᕈᓐᓇᖅᐳᖅ ᖃᓄᐃᑉᐸᓪᓕᐊᓕᕋᓗᐊᕐᒪᖔᑦ ᑕᐃᒃᑯᐊ ᐋᔩᕈᑎᒋᔭᐅᔪᑦ 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓄᑦ? ᑲᓇᑕᐅᑉ ᒐᕙᒪᒃᑯᖏᓐᓂ 
ᑕᑎᖃᐃᓐᓈᓗᒐᓱᖃᑦᑕᕆᐊᖃᕐᓂᐊᓐᖏᓇᑦᑕ ᐱᔪᒪᔭᕋᓗᐊᑦᑎᓐᓂᓪᓗ ᑭᖒᒪᔭᖃᐃᓐᓇᓲᖑᓪᓗᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐋᑐᕚᒥᐅᑕᐃᓂᒃᑯᐊ ᐅᖃᓪᓚᖃᑎᒌᓐᓇᕋᑦᑎᒃᑯ 
ᒐᕙᒪᒃᑯᑦ ᐱᓕᕆᕝᕕᖏᑦ ᐊᒻᒪᓗ ᓯᕗᓕᖅᑎᕗᑦ ᐅᖃᓪᓚᖃᑎᖃᐃᓐᓇᖅᓱᓂ ᐃᓄᓕᕆᔨᑐᖃᒃᑯᑦ ᒥᓂᔅᑕᖓᓐᓂ 
ᐊᒻᒪᓗ Prime Minister-ᒥᑦ ᓄᓇᕗᑦ ᐱᖁᑎᕐᔪᐊᕆᔭᕆᐊᖃᕐᑕᖏᑦ ᑐᓚᑦᑕᕐᕖᓪᓗ ᑕᒪᒃᑯᐊ ᐅᖃᐅᓯᕆᓪᓗᓂᒋᑦ. 
$25-ᒥᓕᐊᓐ  

ᑕᐃᒃᑯᐊ ᐱᖁᑎᕐᔪᐊᓕᕆᓂᕐᒧᑦ ᐊᑐᖅᑐᔅᓴᐃᑦ ᐃᑉᐸᔅᓴᖅ ᑕᐃᔭᐅᓚᐅᖅᑐᑦ ᐊᒻᒪᓗ ᐅᖃᖅᑲᐅᒐᑦᑕ 
ᑕᐅᖅᓯᖃᑎᒌᓐᓂᕐᒧᑦ ᑐᕌᖓᔪᑦ ᐊᑐᖅᑐᔅᓴᑦ ᐱᖁᑎᕐᔪᐊᑦ. 
 
ᑕᒪᒃᑯᐊ ᓱᓕ ᐋᔩᒍᑎᒋᔭᐅᕙᓪᓕᐊᔪᑦ ᑲᑎᒪᔾᔪᑎᒋᔭᐅᕙᓪᓕᐊᓪᓗᑎᓪᓗ ᐊᒻᒪᓗ ᑕᒪᒃᑯᐊ ᐃᓚᒋᔭᐅᖃᑕᐅᔪᓐᓇᖅᑐᑦ 
ᑭᓐᖒᒪᔭᕋᓗᐊᑦᑎᓐᓄᑦ ᐱᔪᓐᓇᔾᔮᓐᖏᑕᕗᑦ ᐅᓪᓗᒥ. ᑕᒪᒃᑯᐊ ᐱᓕᕆᐊᕇᓇᖅᑕᕗᑦ ᐊᔅᓱᕉᑎᒋᓐᓇᓂᐊᖅᑐᒋᓪᓗ 
ᐊᒻᒪᓗ ᐃᓱᓕᑎᓪᓗᑎᒃᑯ. ᑕᒪᒃᑯᐊ ᑭᓯᐊᓂ ᐱᓕᕆᐊᕇᓐᓇᕐᓗᑎᒃᑯᑦ ᐋᔩᕈᑎᖃᑎᒌᓐᓇᕐᓗᒋᑦ ᑕᐃᒃᑯᐊ 
ᐋᑐᕚᒥᐅᑕᐃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᐃᕝᔭᕈᑕᐃᓚᒃ. 
 
ᐊᐱᖅᑯᑦ 081 - 2(4): ᐊᑲᐅᓐᖏᓕᐅᕈᑏᑦ ᑲᓇᑕᐅᑉ ᓯᓚᑖᓅᕈᓐᓇᐅᑎᑖᕋᓱᓐᓂᕐᒧᑦ 

ᐊᔾᔨᓕᐅᖅᑕᐅᒐᓱᐊᖅᑎᓪᓗᒋᑦ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑲᓇᑕᐅᑉ ᓯᓚᑖᓃᖔᖅᑐᓂᑦ 
ᑲᒪᔨᐅᔪᖅ. 
 
ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥ ᕿᑭᖅᑖᓗᒻᒥᐅᑦ ᑭᕙᓪᓕᕐᒥᐅᑕᐃᓪᓗ ᑲᓇᑕᐅᑉ ᓯᓚᑖᓅᕈᓐᓇᐅᑎᓂᑦ 
ᐅᖃᐅᓯᖃᓚᐅᕐᒪᑕ ᐊᒻᒪᓗ ᐃᓱᒫᓘᑎᖃᕐᒥᔪᒍᑦ ᕿᑎᕐᒥᐅᖑᔪᒍᑦ. ᐅᖃᖅᑏ, ᐊᑕᐅᓯᐅᓐᖏᑦᑐᑦ ᐃᓕᓴᖅᑏᑦ 
ᖁᕐᓗᖅᑑᕐᒥᐅᑕᐃᑦ ᑯᐃᓐ ᓄᓇᖓᓐᓅᕋᓱᒻᒪᑕ England-ᒧᑦ ᔫᓂᐅᓕᖅᐸᑦ ᑕᒪᑐᒪᓂ ᐊᕐᕌᒍᒥ ᐊᒻᒪᓗ 
ᖁᕕᐊᓇᕐᓂᐊᖅᑐᖅ ᑕᐅᕗᖓ ᐊᐅᓪᓚᕈᓐᓇᕐᓂᐊᕈᑎᑦ ᑯᐃᓐ ᓄᓇᖓᓐᓄᑦ. 
 
ᑕᐃᒪᐃᒃᑲᓗᐊᖅᑎᓪᓗᒍ, ᓄᓇᕗᒻᒥᐅᑎᑐᑦ ᐅᓄᖅᑐᑎᑐᑦ ᐊᑲᐅᓐᖏᓕᐅᕈᑎᖃᓕᖅᑐᑦ 
ᐊᔾᔨᓕᐅᖅᑕᐅᒐᓱᒃᑲᓗᐊᖅᖢᑎᑦ ᑲᓇᑕᐅᑉ ᓯᓚᑖᓅᕈᓐᓇᐅᑎᓄᑦ ᐃᓕᔭᐃᔪᓐᓇᕐᑐᒥᑦ ᐊᒻᒪᓗ ᐃᑲᔪᖅᑕᐅᔪᒪᓕᖅᖢᑎᑦ. 
ᑖᓐᓇᖃᐃ ᒥᓂᔅᑕ ᐅᓂᒃᑳᕈᓐᓇᖅᐳᖅ ᐅᕙᑦᑎᓐᓄᑦ ᖃᓄᐃᓕᖓᓕᒫᑦ ᑖᓐᓇ ᐊᑲᐅᓐᖏᓕᐅᕈᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓇᐃᓈᕐᓗᒍ ᓯᕗᓪᓕᖅᐹᒥ ᐊᒻᒪᓗ 
ᐱᓇᓱᐊᕈᓯᐅᓚᐅᖅᑐᒥᑦ ᑕᐃᒪᐃᓕᓚᐅᕋᒪ, ᑖᒃᑯᐊ ᑲᓇᑕᐅᑉ ᓯᓚᑖᓅᕈᓐᓇᐅᑏᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᑲᒪᒋᔭᐅᒻᒪᑦ. ᐃᑲᔪᕋᓱᖃᑦᑕᖅᑐᒍᑦ ᐊᔪᓐᓇᖏᑦᑕᕌᖓᑦ ᓇᐅᒃᑯᓘᓐᓃᑦ ᐊᔪᓐᖏᑦᑕᕌᖓᑦᑕ.  
 
ᐋᑐᕚᒻ ᑎᑎᕋᖅᕕᖓ ᐊᑐᖅᖢᑎᒃᑯᑦ ᐊᒻᒪᓗ ᐃᑲᔪᖅᑕᐅᓪᓗᑕ ᓈᓐᓯ ᓕᓐᑎᐅᓪᒧᑦ.  
 
ᑭᓯᐊᓂ ᑕᐃᒪᐃᑦᑑᒐᓗᐊᖅᑎᓪᓗᒍ ᐊᑲᐅᖏᓕᐅᕈᑎᖃᓲᖑᔪᒍᑦ ᐊᑦᔨᓕᐅᕈᑎᓂᒃ ᑕᐃᒪᐃᑐᓄᑦ ᐱᐅᔪᓂᒃ 
ᐱᑕᖃᖏᒻᒪ. ᐅᖃᖅᑏ, ᑕᐃᒪᐃᓕᐅᓐᓂᐊᕈᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ ᒥᓂᔅᑕᕆᔭᐅᔪᖅ ᐅᖃᓪᓚᖃᑎᒋᓯᒪᔭᕗᑦ 
ᐊᑦᔨᓕᐅᕆᔨᒥᒃ ᓄᓇᓕᓐᓄᐊᑕᕐᓂᐊᖅᑐᒥᒃ ᐃᒻᒪᖃ ᐳᓚᕋᖅᑎᑦᑎᒍᑦᑕ ᑲᓇᑕᒥ ᓯᓚᑖᓅᕈᓐᓇᐅᑎᑦ 
ᐊᑦᔨᓐᖑᐊᖏᓐᓄᑦ ᐃᓕᔭᐅᔪᓐᓇᖅᑐᓂ ᐱᔪᓐᓇᓂᐊᕐᒪᑦ.  

ᒪᕐᕉᒃ ᐱᓇᓱᐊᕈᓯᐅᓕᖅᑑᒃ ᓱᓇᒃᑯᑖᑦ ᑕᐃᒃᑯᐊ ᖃᓄᐃᑦᑑᔭᕆᐊᖃᒻᒪᖔᑦ ᖃᐅᔨᒪᓕᖅᑕᕗᑦ ᐊᒻᒪᓗ 
ᐃᓕᓐᓂᐊᕐᑎᑦᑎᔨᒃᓴᒥᒃ ᑕᒪᐅᖓᑎᑦᑎᓂᐊᖅᖢᑕ ᐃᓕᓐᓂᐊᕐᑎᑦᑎᓂᐊᖅᑐᖅ ᖃᓄᖅ ᑕᐃᒃᑯᐊ ᐊᑦᔨᓕᐅᕈᑏᑦ 
ᐊᑐᖅᑕᐅᔪᓐᓇᕐᒪᖔᓐ. 
 
ᐊᒻᒪᓗ ᖃᓄᖅ ᑮᓇᐅᔭᓂᒃ ᐊᑐᓐᖏᓂᖅᓴᐅᓪᓗᑕ ᓄᓇᓕᓐᓄᐊᑕᖅᑎᑕᐅᔪᓐᓇᓂᐊᕐᒪᖔᑦ ᑖᓐᓇ. 
 
ᑭᓯᐊᓂ ᑲᓇᑕᐅᑉ ᒐᕙᒪᒃᑯᖏᑦ ᑕᐃᒪᐃᑦᑐᓕᕆᔨᐅᒻᒪᑕ ᐃᖅᑲᓇᐃᔭᖃᑎᒌᒋᐊᖃᑦᑐᒍᑦ ᑲᓇᑕᐅᑉ ᒐᕙᒪᒃᑯᖏᑦ 
ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ, ᒫᓐᓇ ᑕᐃᒪᐃᓕᖓᔪᒍᑦ. ᖁᔭᓐᓇᒦᒃ, ᐅᖃᖅᑏᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ, ᐊᖏᕐᕋᖃᖏᑦᑐᓕᕆᓂᕐᒧᑦ ᑲᓇᑕᐅᓪᓗ ᓯᓚᑖᓄᑦ ᐊᓯᖏᓐᓂᒃ 
ᑲᒪᔨ. (ᑐᓵᔨᒃᑯᑦ ᐃᓱᓕᑉᐳᖅ) ᓯᕗᓪᓕᖅᐹᒥ ᐅᐃᒍᕆᐊᕈᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᐃᖅᑲᓇᐃᔭᖅᑎᓯ 
ᓄᓇᕗᒻᒥᐅᑕᓂᒃ ᐃᑲᔪᕋᓱᓐᓂᐊᕐᕈᑦᓯ.  
 
ᐅᖃᖅᑏ, ᖃᐅᔨᒪᔪᖓ ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᑦ ᓄᓇᓕᓐᓄᐊᑕᖅᑐᖅᔪᐊᕐᒪᕆᐊᓘᖃᑦᑕᕐᒪᑕ 
ᑖᒃᑯᐊᖃᐃ ᒐᕙᒪᒃᑯᑦ ᕿᒥᕐᕈᓇᒍᓐᓇᖅᐳᑦ ᓱᓇᒃᑯᑖᓂᒃ ᓇᔅᓴᖅᑎᑕᐅᖃᑦᑕᕐᓗᑎᒃ ᐊᑐᖅᑕᐅᖃᑦᑕᕈᓐᓇᓂᐊᕐᒪᑕ 
ᓄᓇᓕᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪᐃᓕᐅᕋᓱᒃᑐᒍᑦ ᒫᓐᓇ.  
 
25-ᓂᑦ ᓄᓇᓕᖁᑎᖃᕋᑦᑕ, ᓱᓇᒃᑯᑖᑦ ᑕᐃᒃᑯᐊ ᐃᒻᒪᖃ 22-ᓄᑦ ᓄᓇᓕᓐᓄᐊᖅᑎᑕᐅᔭᕆᐊᓖᑦ. ᑲᖏᖅᖠᓂᕐᒥᓗ, 
ᐃᖃᓗᒃᑑᑎᐊᕐᒥᓗ ᐊᔪᓐᖏᒃᑲᓗᐊᖅᖢᑎᒃ. 
 
ᑭᓯᐊᓂ ᓄᓇᓕᓐᓂ ᐅᓄᒃᑲᓂᖅᑐᓂ ᐊᑦᔨᓕᐅᕈᑎᑕᖃᕆᐊᓕᒃ ᐊᒻᒪᓗ ᓱᓇᒃᑯᑖᓂ ᐊᑦᔨᓕᐅᕆᔪᓐᓇᖅᑐᓂᒃ ᑲᓇᑕᐅᑉ 
ᓯᓚᑖᓅᕈᓐᓇᐅᑎᓄ ᐃᓕᖃᑦᑕᕋᔭᖅᑐᓂᒃ.  
 
ᑕᐃᒃᑯᐊ ᓱᓇᒃᑯᑖᑦ ᐊᑦᔨᓕᐅᕈᑏᑦ ᐊᑐᐃᓐᓇᐅᑎᐊᖅᑐᑦ ᑮᓇᐅᔭᖅᑐᕋᓗᐊᖅᑎᓪᓗᒋᑦ. ᑭᓯᐊᓂ 
ᐃᓕᓐᓂᐊᕐᑎᑦᑎᔭᕆᐊᖃᑦᑐᒍᑦ ᐃᖅᑲᓇᐃᔭᖅᑎᑎᓐᓂᒃ. ᐃᑲᔪᖅᑕᐅᒍᑦᑕ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ ᐊᓯᖏᓐᓄᑦ 
ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᑕᐃᒃᑯᐊ ᓱᓇᒃᑯᑖᑦ ᐋᖅᑭᒃᓱᕈᒪᔭᕗᑦ ᐊᒻᒪᓗ ᓄᓇᓕᓐᓄᐊᑎᓪᓗᑎᒃᑯ.  
 
ᑮᓇᐅᔭᖅᑐᓂᐊᕐᒪᒻ ᐅᐱᓐᓇᕋᓂ ᒫᓐᓇ ᑕᐃᒪᐃᓕᐅᖃᑎᒋᔭᕗᑦ ᑲᓇᑕᐅᑉ ᒐᕙᒪᒃᑯᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᐊᐃᑉᐹᓂᒃ ᐅᐃᒍᕆᐊᕈᑦ, ᒥᔅᑕ ᐃᕝᔭᕈᑕᐃᓚᒃ. 
 



ᐊᐃᑉᐱᖅ, ᒫᑦᓯ 20, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

475 

ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑐᒍ ᒥᔅᑕ ᒥᓂᔅᑕ. ᐄ, ᖁᕕᐊᓱᒃᑐᖓ 
ᐊᑦᔨᓕᐅᕈᑏᑦ, ᐃᓛ ᑕᒫᓂ ᐱᑕᖃᒻᒪᓐ ᐃᖃᓗᓐᓂ ᐊᑭᑭᓐᓂᖅᓴᐅᓂᐊᖅᑰᖅᑐᖅ ᔨᐊᓗᓇᐃᕝᒦᖔᖅᑐᒥᒃ 
ᓄᓇᑦᑎᓅᖅᑎᑦᑎᒍᕕᓐ ᐊᒻᒪᓗ ᐱᓕᕆᕝᕖᑦ ᑮᓇᐅᔮᓗᓐᓂᒃ ᐊᑐᓐᖏᓂᖅᓴᐅᓇᔭᖅᖢᑎᒃ.  
 
ᐱᕕᑭᑦᑑᓕᕐᒪᑕ ᑕᐃᒃᑯᐊ ᐃᓕᓴᖅᑐᖁᑎᕗᑦ ᖁᓪᓗᖅᑑᒻᒥ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᖃᓄᐃᔅᓴᕋᔭᓐᖏᓚᖅ 
ᐊᑦᔨᓕᐅᕆᔨ ᖁᓪᓗᖅᑑᒻᒨᖓᐅᔪᓐᓇᓂᐊᕐᒪᑦ ᔨᐊᓗᓇᐃᕝᒥᑦ ᐊᒻᒪᓗ ᐊᑭᓕᖅᓱᖅᑕᐅᓗᑎᒃ ᑮᓇᐅᔭᖅᑐᕈᑎᖏᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ ᐊᑐᕈᒫᓐᓂᐊᖅᑐᓕᕆᒐᑦᑕ, ᒫᓐᓇᓗ 
ᑮᓇᐅᔭᓂᒃ ᓴᓂᖅᕙᐃᓯᒪᖏᑦᖢᑕ ᑕᒪᒃᑯᓄᖓ ᐊᑐᖅᑐᒃᓴᓂᒃ ᐱᔭᒃᓴᑖᖅᑎᑕᐅᓯᒪᒐᑦᑕ ᑕᒪᒃᑯᓂᖓ ᑎᑎᕋᖅᕕᑎᒍᑦ.  
 
ᒥᓂᔅᑕᐅᑉ ᑐᖏᓕᖓ ᒐᕙᒪᓕᕆᔨᒃᑯᓐᓄᑦ ᒥᔅᑕ ᑳᓴᓐ ᐃᑲᔪᖅᑎᒋᔭᕗᓐ, ᐋᑐᕚᒥᐅᑕᖅ ᑖᓐᓇ. ᑭᓯᐊᓂ 
ᑮᓇᐅᔭᖁᑎᖃᖏᑦᑐᒍᑦ ᐃᖅᑲᓇᐃᔭᖅᑎᑎᔾᔪᑎᒃᓴᓂᒃ ᐊᑦᔨᓕᐅᕆᔨᒧᑦ, ᓄᓇᓕᓐᓅᕈᑎᒃᓴᖏᓐᓂᓘᓐᓃᑦ. ᒫᓐᓇ ᑕᕝᕙ, 
ᒫᓐᓇ ᑲᑎᒪᔾᔪᑎᒋᑲᑕᑉᐸᕗᑦ ᑖᓐᓇ.  
 
ᑕᐃᒃᑯᐊ ᐊᑦᔨᓕᐅᖅᑕᐅᔭᕆᐊᓖᑦ ᐊᐅᓚᓐᓂᐊᕈᑎᒃ ᑕᑕᑎᕆᐊᓕᓐᓂᒃ ᑕᑕᑎᖅᓱᐃᒋᐊᕆᐊᓖᓐ ᐊᒻᒪᓗ 
ᐊᐅᓚᖅᑎᑕᐅᓗᑎᒃ ᑕᐃᒃᑯᖓ ᑕᐃᒪᐃᑦᑐᓕᕆᔨᐅᔪᓄᑦ, 9-ᓄᑦ ᐱᓇᓱᐊᕈᓯᕐᓄᑦ ᑭᖑᕙᖅᓯᒪᓕᕐᒪᑕ. ᑕᐃᒃᑯᐊ 
ᑲᒪᒋᔭᐅᔭᕆᐊᓖᑦ ᑲᓇᑕᐅᑉ ᓯᓚᑖᓅᕈᓐᓇᐅᑎᓄᑦ ᓴᓇᔩᑦ ᐱᕕᑭᑦᑐᖅᔪᐊᕐᒪᕆᐊᓘᓕᕐᒪᑕ.  
 
ᐊᒻᒪᓗ ᑕᐃᒃᑯᐊ ᑲᓇᑕᐅᑉ ᓯᓚᑖᓅᓐᖓᐅᕈᓐᓇᐅᑏᑦ ᐱᔾᔪᑎᒋᓪᓗᒋᑦ ᐊᒻᒪᓗ ᖁᕐᓗᖅᑑᕐᒥᐅᑦ ᐃᓕᓴᖅᑏᑦ 
ᐅᖃᐅᓯᕆᓂᐊᕈᑦᑎᒍ ᖃᓄᖅᑑᕈᑎᒋᔪᓐᓇᕐᓂᐊᖅᑕᕗᑦ ᑕᐃᒃᑯᐊ ᐊᓐᖑᑎᓂᐊᕐᒪᑕ. ᐊᒻᒪᓗ ᐊᔾᔨᓕᓐᓂᑦ 
ᓇᓗᓇᐃᒃᑯᑕᖅᑖᕈᓐᓇᕐᓂᐊᕐᒪᑕ ᐊᐅᓪᓚᓚᐅᓐᖏᓐᓂᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᕝᕙᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᐄ, ᑕᐃᒃᑯᐊ ᖁᕐᓗᖅᑑᕐᒥᐅᑕᐃᑦ 
ᑕᑕᑎᕆᐊᓕᓕᒫᓂᑦ ᐋᖅᑭᔅᓯᒪᔫᒐᓗᐊᑦ ᑭᓯᐊᓂ ᐊᔾᔨᓐᖑᐊᖃᓐᖏᑦᑐᑦ ᐊᓯᓕᒫᖏᑦ ᐱᔭᕇᖅᓯᒪᓕᖅᑑᒐᓗᐊᑦ. 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᖃᐅᔨᒃᑲᐃᔪᓐᓇᖅᐳᖅ ᐅᕙᑦᑎᓐᓂ ᖃᖓ ᐊᔾᔨᓕᐅᕆᔨᒥᑦ 
ᓄᓇᓕᓐᓄᐊᖅᑕᖅᑐᖃᕐᓂᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓇᓱᐊᕈᓯᐅᓚᐅᖅᑐᒥ ᐅᖃᓚᐅᕋᓗᐊᕋᒪ 
ᐃᓱᓕᓚᐅᓐᖏᓐᓂᖓᓂ ᑕᒪᓐᓇ ᑲᑎᒪᕕᔾᔪᐊᕐᓂᖅᐳᑦ 27-ᖑᓚᐅᓐᖏᓐᓂᖓᓂ ᖃᐅᔨᒃᑲᐃᔪᒪᓂᐊᖅᑐᖓ 
ᐃᓕᔅᓯᓐᓂᒃ  



ᐊᐃᑉᐱᖅ, ᒫᑦᓯ 20, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

476 

ᖃᓄᐃᓕᖓᓕᕐᒪᖔᑦᑕ ᑮᓇᐅᔭᖅᑎᒍᑦ ᐊᒻᒪᓗ ᐃᓕᓐᓂᐊᖅᑎᑦᑎᓂᐊᕐᓂᒃᑯᑦ ᐊᔾᔨᓕᐅᕆᔨᒥᑦ, 
ᐊᔾᔨᓕᐅᕆᔪᓐᓇᖃᑦᑕᕐᓂᐊᕐᒪᑕ ᐃᖅᑲᓇᐃᔭᖅᑎᕗᑦ.  
 
ᐱᓇᓱᐊᕈᓰᒃ ᒪᕐᕉᒃ ᓈᓚᐅᓐᖏᓐᓂᖏᓐᓂᑦ ᑕᐃᒪ ᑕᒪᒃᑯᐊ ᐱᓕᕆᐊᕆᕙᓪᓕᐊᔭᕗᑦ ᐊᒻᒪᓗ ᐅᖃᕈᒪᓛᖅᖢᖓ 
ᒪᓕᒐᓕᐅᕐᕕᐅᑉ ᐃᓗᐊᓂ ᖃᓄᐃᓕᖓᓕᕐᒪᖔᑦ. ᒪᑯᐊ ᑭᓱᑯᓘᔭᐃᑦ ᐱᔾᔪᑎᒋᓪᓗᒋᑦ ᒫᓐᓇ ᐅᖃᓪᓚᕆᒍᓐᓇᖏᑦᑐᖓ 
ᖃᓄᐃᓕᖓᓂᐊᕐᒪᖔᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᕝᕚᕐᓗᒃ. 
 
ᐊᐱᖅᑯᑦ 082 - 2(4): ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᕆᔭᐅᓂᐊᖅᑐᑦ ᐱᖁᑎᕐᔪᐊᓕᕆᓂᕐᒧᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᐃᒻᒪᕐᔫᒥᔪᕈᓗᑕᐃᓐᓇᐅᔪᖓ ᒪᓕᒐᓕᐅᖅᑏᑦ ᐅᖃᐅᓯᖏᑦᑎᒍ 
ᐅᐃᒻᒪᓕᖅᑲᐅᒐᓗᐊᕋᒪ. 
 
ᐃᑉᐸᒃᓴᖅ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑕ ᐊᑐᕈᒫᕐᓂᐊᖅᑐᖏᑦ ᐅᖃᖅᓯᒪᓚᐅᕐᒪᑕ ᐃᒪᓐᓇ, ᐅᑭᐅᖅᑕᖅᑐᒥᑦ 
ᒐᕙᒪᖃᕐᕖᑦ ᐊᑐᓂ ᐊᕐᕌᒍᑕᒫᑦ $25,000,000-ᓂᒃ ᑮᓇᐅᔭᖅᑖᖅᑎᑕᐅᓂᐊᖅᑐᑦ ᐱᖁᑎᕐᔪᐊᓕᕆᓂᕐᒧᑦ 
ᐊᑐᖅᑐᒃᓴᐅᑕᐅᓂᐊᖅᑐᑦ ᑐᐊᕕᕐᓇᖅᑑᓕᕐᒪᑕ ᑲᓇᑕᐅᑉ ᐅᑭᐅᖅᑕᖅᑐᖓᓂ. 
 
ᐊᒻᒪᓗ ᒥᓂᔅᑕ ᑭᐅᓪᓗᓂ ᒪᓕᒐᓕᐅᖅᑎᐅᖃᑎᓐᓄᑦ, ᐅᖃᖅᑲᐅᒻᒪᑦ ᓇᓗᒻᒪᒡᒎ ᑭᓱᓄᑦ ᑖᒃᑯᐊ $25,000,000 
ᑭᓱᓄᑦ ᐊᑐᕐᓂᐊᕐᒪᖔᖏᑦ. ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᒪᓕᒐᓕᐅᖅᑎᓕᒫᓂᒃ ᓯᕗᕐᖓᓂ 
ᑐᑭᓯᓇᓱᖅᑳᖃᑦᑕᕐᓂᐊᖅᐳᖅ ᓄᓇᓕᓐᓂᓗ ᐋᖅᑭᔅᓱᐃᕙᓪᓕᐊᓂᐊᓕᕈᓂ ᑭᓱᓄᑦ ᐊᑐᕐᓂᐊᕐᒪᖔᑦ ᑕᐃᒃᑯᐊ 
$25,000,000. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑮᓇᐅᔭᓕᕆᓂᕐᒧᑦ, ᒪᒥᐊᓇᖅ. ᑭᓇᒧᒃᑭᐊᖅ ᓇᓗᓇᐃᕆᐊᒃᑲᓐᓂᑲᐃᓐᓇᕈᒃ 
ᐊᐱᖅᑯᑏᑦ ᑐᕌᖅᑎᒻᒪᖔᖅᐱᐅᒃ ᐅᖃᐅᓯᕆᓐᖏᓐᓇᕕᐅᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ, ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐅᕙᑦᓯᐊᕈ ᒪᓕᒐᓕᐅᖅᑎᐅᖃᑎᕗᑦ ᐊᐱᖅᓱᖅᑎᓪᓗᒍ 
ᑭᐅᓚᐅᖅᓯᒪᕗᖓ ᑖᒃᑯᐊ $25,000,000 ᐊᑭᑐᔫᑎᓄᑦ ᑐᕌᖓᓂᐊᖅᑐᑦ ᖃᓄᖅ ᐊᑐᑦᑑᓪᓗᐊᕐᓂᐊᕐᒪᖔᑦᑎᒍᑦ 
ᒫᓐᓇ ᑐᓴᖅᑎᑕᐅᓯᒪᓐᖏᓐᓇᑦᑕ ᓱᓕ. ᓱᓇᒧᓪᓗ ᐊᑐᖅᑑᓪᓗᐊᕐᓂᐊᕐᒪᖔᑕ.  
 
(ᑐᓵᔨᑎᒍᑦ) ᑕᐃᒃᑯᐊ ᐃᓘᓐᓇᖏᑦ ᐃᓗᓕᑯᓘᔭᖏᑦ ᓱᓕ ᑐᓯᐊᓂᔅᓯᒪᓐᖏᓐᓇᑦᑎᒍ ᑮᓇᐅᔭᐃᕌᓂᒃᑯᓂ 
(ᑐᓵᔨᑎᒎᖅᑐᖅ ᓄᖅᑲᖅᑐᖅ) ᑕᐃᒃᑯᐊ ᑕᑯᓯᒪᓕᕈᑦᑎᒍ ᓇᓗᓇᐃᖅᓯᔾᔫᒥᓂᐊᕐᒪᑦ ᑕᒪᒃᑯᐊ ᑮᓇᐅᔭᐃᑦ ᖃᓄᖅ 
ᐊᑐᖅᑑᓪᓗᐊᕐᓂᐊᕐᒪᖔᑕ. ᑕᐃᒃᑯᐊ ᑕᑯᔪᒪᓪᓗᕆᑦᑕᕗᑦ ᑕᒪᓐᓇ ᓇᓗᓇᐃᑦᓯᐊᕐᓂᐊᕋᒃᑯ.  
 
ᖃᓄᕐᓕ ᐊᒡᒍᕐᓂᐊᕐᒪᖔᑕ ᑖᒃᑯᐊ ᑮᓇᐅᔭᑦ ᐃᓱᒪᒋᒋᐊᓚᐅᓐᖏᑕᕗᓪᓘᓐᓃᑦ ᓱᓕ. ᓇᓗᓇᓐᖏᑦᑐᖅ ᒪᓕᒐᓕᐅᖅᑏᑦ 
ᐊᐱᖅᓱᒐᐅᓴᕐᓂᐊᕐᒥᔪᑦ ᐱᓕᕆᕝᕕᐅᔪᓪᓗ ᐊᐱᖅᓱᓗᐊᑕᕐᓂᐊᕐᒥᔪᑦ. ᑕᒪᓐᓇ ᐃᓕᖅᑯᓯᐅᕙᑦᑐᖅ 
ᐃᓕᖅᑯᓯᐅᓂᐊᕈᓇᕐᒥᔪᖅ. ᒫᓐᓇ ᑕᐃᒪ ᓂᕆᐅᑉᐳᖓ ᓇᓚᐅᓐᖏᓯᓐᓇᕆᐊᖃᖅᑐᖓᓗ ᑕᐃᒃᑯᐊ ᑕᑯᓚᐅᓐᖏᓇᑦᑎᒍ 
ᓱᓕ ᖃᓄᖅ ᑖᒃᑯᐊ ᑕᑯᓪᓗᐊᕐᓂᐊᕐᒪᖔᑦᑕ ᑎᑎᕋᖅᓯᒪᔪᑦ. ᒪ’ᓇ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑕ ᐊᕐᕚᕐᓗ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᒥᓂᔅᑕ ᐅᖃᖅᑐᖅ ᐱᓯᒪᓕᖅᐸᔾᔪᑦ ᐅᐱᕐᖔᖅ ᑲᑎᒪᓕᕈᑦᑕ 
ᓂᓪᓕᐅᑎᒋᔪᒫᖅᑕᖏᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᓇᓗᓇᐃᔭᑐᐊᖅᐸᑦ ᑖᒃᑯᐊᖃᐃ ᑮᓇᐅᔭᑦ ᖃᓄᖅ 
ᐊᑐᖅᑐᓪᓗᐊᕐᓂᐊᕐᒪᖔᑦᑕ ᑕᒪᒃᑯᐊ ᐱᓕᕆᕝᕕᐅᔪᑦ ᐱᓕᕆᒋᐊᓕᕐᓂᐊᖅᐳᑦ, ᐸᕐᓇᒋᐊᓕᕐᓂᐊᖅᐳᑦ. 
ᐊᐱᕆᓂᐊᖅᑕᕗᑦ ᐅᑯᐊ ᑮᓇᐅᔭᑦ ᑕᕝᕙᐅᒻᒪᑕ $25 ᒥᓕᐊᓐ ᐅᖃᖅᓯᒪᒻᒫᓚᐅᖅᖢᓂ. 
 
ᐃᑉᐸᔅᓴᖅ ᐅᖃᓗᒃᑎᓪᓗᒍ ᑖᓐᓇ ᑮᓇᐅᔭᓕᕆᔨᐅᔪᖅ ᑲᓇᑕᒥ. $25 ᒥᓕᐊᓐ per year in trade related 
infrastructure-ᓂᕋᖅᑕᓂ. ᑕᐃᒫᒃ ᑐᓴᓚᐅᖅᐸᕋᓕ. ᓲ, ᑖᒃᑯᐊ ᓇᓗᓇᐃᓕᑐᐊᖅᐸᑕ ᑕᒪᓐᓇ 
ᐱᓕᕆᐊᖑᒋᐊᓪᓚᓯᓐᓇᓂᐊᖅᑐᖅ ᐅᐱᓐᖔᕐᓗ ᑲᑎᒪᓂᐊᕐᓂᕈᑦᑕ ᑕᐃᑲᓂ ᓇᓗᓇᐃᕆᐊᒃᑲᓂᖅᖣᓗᐊᕐᕋᔭᖅᖢᒍ 
ᑭᓯᐊᓂ ᑐᑭᓯᑐᐊᕐᕈᑦᑕ ᐱᓕᕆᐊᖑᒋᐊᓪᓚᖠᓇᓂᐊᖅᑐᖅ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᕆᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛ ᑖᒃᑯᐊ ᑕᑯᓪᓗᒋᑦ budget ᐅᖃᐅᓯᕆᔭᐅᓚᐅᖅᑐᖅ ᐃᑉᐸᔅᓴᖅ. 
ᖃᐅᔨᒪᒐᓗᐊᖅᑐᒍᑦ ᒫᓐᓇ ᐃᓚᐃᓐᓇᖏᓐᓂᒃ ᑐᓴᐅᒪᒐᑦᑕ. ᑖᒃᑯᐊᑦᑕᐅᖅ ᐃᑦᔪᔪᒃᓴᐅᒥᒻᒪᑕ ᑲᓇᑕᓕᒫᒧᑦ 
ᑐᕌᖓᒐᒥᒃ.  
 
ᑭᓯᐊᓂ ᖃᐅᔨᓴᕋᓱᐊᕐᓂᐊᕐᕆᕚ ᑖᒃᑯᐊ budget ᐃᑉᐸᔅᓴᖅ ᓴᖅᑭᑕᐅᔪᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᐃᓗᓕᖃᒻᒪᖔᑕ ᑖᒃᑯᓂᖓ ᑐᓚᑦᑕᕕᒃᓴᓂᒃ ᓄᓇᓕᓐᓄᑦ ᐃᓗᐊᓃᑦᑐᖃᒻᒪᖔᑦ. ᑖᒃᑯᐊ $40 ᒥᓕᐊᓐ 
ᐅᖃᐅᓯᕆᖃᑦᑕᖅᑕᖏᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐃᑉᐸᔅᓴᖅ ᐅᖃᐅᓯᐅᓚᐅᖅᑐᓂᒃ, ᐄ, ᑐᑭᓯᓯᒪᑐᐃᓐᓇᖅᑕᕗᑦ 
ᓱᓕ. ᐃᓗᐊᓂ ᐃᑎᔪᑦ ᖃᓄᐃᑦᑑᓗᐊᕕᒻᒪᖔᑕ. ᐃᑉᐸᔅᓴᖅ ᑕᐃᓐᓇ ᓇᓗᓇᐃᔭᐃᕕᓪᓚᓯᓐᓇᓚᐅᕐᒪᑦ ᑖᒪᒃᑯᓂᖓ 
ᑮᓇᐅᔭᓂᒃ ᓇᓗᓇᐃᔭᐃᓪᓗᐊᕕᑦᖢᓂ ᐃᓚᖏᑦ ᖃᓄᖅ ᐊᑐᖅᑑᓗᐊᕐᓂᐊᕐᒪᖔᑕ ᖃᓄᕐᓗ ᐊᑐᕐᓂᖅ 
ᐊᔪᓐᓂᐊᕐᒪᖔᑕ. ᓇᓗᓇᐃᔭᐃᓪᓗᐊᕕᑦᑐᓂ. ᑕᐃᒪ ᑕᐃᒃᑯᐊ ᒫᓐᓇ ᕿᒥᕐᕈᔭᐅᒻᒪᑕ ᓱᓕ ᒪᕐᕉᓐᓂᒃ 
ᐃᖅᑲᓇᐃᔭᖅᑎᑎᓐᓂᒃ ᑕᑲᓇᓂ ᐋᑐᕚᒦᑦᑑᓐᓂᒃ ᐅᑉᓛᖅ ᐅᑎᕆᐊᖃᓚᐅᖅᑑᒐᓗᐊᒃ ᑭᓯᐊᓂ ᑎᒻᒥᓲᖃᕐᓂᖅ ᐊᔪᕐᒪᓐ 
ᑎᑭᓐᖏᒻᒪᑎ. ᑕᒪᒃᑯᐊ ᑐᑭᓯᓇᓱᑉᐸᓪᓕᐊᑐᐃᓐᓇᖅᑕᕗᑦ ᓱᓕ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᑎᑭᑐᐊᑉᐸᑎᒃ ᑕᐃᒃᑯᐊ ᐃᖅᑲᓇᐃᔭᖅᑏᒡᒎᖅ ᒪᕐᕉᒃ, 
ᓇᓗᓇᐃᔭᖅᐸᑎᓪᓗ ᑖᒃᓱᒧᖓ ᒥᓂᔅᑕᒧᑦ. ᑖᓐᓇ ᒫᑦᓯᒥ ᒪᓕᒐᓕᐅᖅᕕᒻᒥ ᑲᑎᒪᓂᕆᔭᕗᑦ ᖄᖏᓚᐅᖅᑎᓐᓇᒍ 
ᐅᕙᑦᑎᓐᓄᑦ ᐅᓂᒃᑳᕈᓐᓇᕐᓂᐊᕐᕆᕙ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑮᓇᐅᔭᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᐃᓕᑉᖁᓯᕆᕙᑦᑕᑎᓐᓂᒃ ᐃᓕᖅᑯᓯᖃᕐᓂᐊᕐᒥᔪᒍᑦ ᓱᓕ 
ᑕᒪᒃᑯᐊ ᑐᑭᓯᕙᓪᓕᐊᓂᖅᐳᖅ ᒪᓕᓪᓗᒍ ᓇᓗᓇᐃᔭᕕᓕᖅᐸᓪᓕᐊᑕᕐᓂᐊᕐᒥᔪᒍᑦ ᑕᒪᒃᑯᓄᖓ departments-ᖑᔪᓄᑦ 
ᐊᓯᖏᓐᓄᓪᓗ. ᑕᒪᒃᑯᐊ ᑮᓇᐅᔭᑦ ᖃᓄᖅ ᐊᑐᖅᑑᓗᐊᕐᓂᐊᕐᒪᖔᑕ ᐋᑐᕚᒥ ᐅᖃᐅᓯᐅᓚᐅᖅᑐᑦ. 
ᑐᑭᓯᕙᓪᓕᐊᓂᖅᐳᑦ ᒪᓕᓪᓗᒍ ᐱᓕᕆᓂᐊᕐᒥᔪᒍᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᖅᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 083 - 2(4): ᑲᓇᑕᐅᑉ ᓯᓚᑖᓅᕈᓐᓇᐅᑎᑖᕋᓱᓐᓂᕐᒧᑦ ᐊᑲᐅᓐᖏᓕᐅᕈᑏᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐃᓛᒃ, ᑖᓐᓇ ᒪᓕᒐᓕᐅᖅᑎᐅᖃᑎᒐ ᖁᓪᓗᖅᑑᒻᒧᑦ ᐊᐱᖅᓱᓂᐊᖅᑎᓪᓗᒍ 
ᖃᐅᔨᒪᓚᐅᖏᑕᕋ ᑭᓯᐊᓂ ᑖᒃᓱᒧᖓᑦᓴᐃᓐᓇᖅ Passport-ᓕᕆᓂᕐᒧᑦ ᐊᐱᕆᓂᐊᕐᕋᒪ, ᒥᓂᔅᑕᒧᑦ Immigration.  
 
(ᑐᓵᔨᒃᑯᑦ) ᐃᓛᒃ ᓂᕈᐊᖅᑎᒋᔭᒃᑲ ᑐᒃᓯᕋᐅᑎᖃᓚᐅᕐᒪᑕ ᑲᓇᑕᐅᑉ ᓯᓚᑖᓅᕈᑎᒃᓴᐅᒐᔭᖅᑐᒥᒃ ᐋᑐᕚᒧᑦ 
ᐊᐱᖅᓱᕈᑎᖃᑦᖢᓂ, ᐱᑖᕈᒪᓪᓗᓂ ᑕᐃᒪᓐᓇ ᑐᒃᓯᕋᐅᑎᒋᔭᕋᓗᐊᖓ ᑕᑕᑎᖅᓯᒪᔪᖅ ᓲᕐᓗ ᐊᖏᖅᑕᐅᓚᐅᖏᒻᒪ, 
ᓄᔭᐃᔭᖅᑕᐅᒋᐊᖃᑦᖢᓂᓗ ᐊᒻᒪᓗᒃᑕᐅᖅ ᐊᑦᔨᓐᖑᐊᖓ ᐃᒡᒑᖏᒃ ᕿᓪᓕᓗᐊᓚᐅᕐᒪᑕ. ᐃᒪᓐᓇ ᑭᔾᔭᖅᑕᐅᓪᓗᓂ 
ᐊᒻᒪᓗ ᐃᒡᒑᖏᑦ ᐲᖅᑐᓂᒋᒃ, ᐊᒻᒪᓗ ᕿᐱᓗᒃᑕᐅᖏᓐᓇᓚᐅᕐᒪᓐ ᐊᑦᔨᓐᖑᐊᖓ. ᓄᓇᕗᒥᐅᑕᓕᒫᑦ ᑕᐃᒪᓐᓇ 
ᐊᒃᓱᕉᑎᖃᒻᒪᑕ ᑲᓇᑕᐅᑉ ᓯᓚᑖᓅᕈᑎᔅᓴᐅᒐᔭᖅᑐᒥᒃ.  
 
ᑕᓪᓕᕐᒥᐅᑎᓪᓗᒍ ᒥᓂᔅᑕ ᐅᖃᓚᐅᕐᒪᑦ ᑎᑭᑎᑦᑎᖃᑦᑕᓂᐊᖅᓂᕋᖅᖢᓂ ᓄᓇᓕᓐᓄᑦ ᑕᐃᒪᓐᓇ ᑲᓇᑕᐅᑉ 
ᓯᓚᑖᓅᓐᖓᐅᔾᔪᑕᐅᔪᓐᓇᕋᔭᖅᑐᓂᒃ ᓇᓗᓇᐃᒃᑯᑕᓂᒃ. ᐅᖃᕈᓐᓇᑲᓐᓂᖅᐹᖅ ᖃᓄᖅ ᑕᒪᓐᓇ 
ᐊᑐᓕᖅᑕᐅᕙᓪᓕᐊᑦᓯᐊᕐᓂᐊᕐᕋᓗᐊᕐᒪᖔᑦ ᑲᓇᑕᐅᑉ ᓯᓚᑖᓅᕈᑎᔅᓴᐃᓐ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᑲᒪᒋᔭᖃᑦᑐᖅ ᑖᒃᑯᓂᖓ ᐊᖏᕐᕋᖃᖏᓂᕐᒧᑦ ᑲᓇᑕᐅᑉ 
ᓯᓚᑖᓅᕐᓂᒧᓪᓗ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓇᓗᓇᐃᖅᓯᒍᒪᓪᓗᖓ, ᐅᖃᖅᑎ, ᑕᒪᓐᓇ 
ᐱᓕᕆᐊᕆᔭᐅᒻᒪᑦ ᑲᓚᑕᐅᑉ ᒐᕙᒪᒃᑯᖏᓐᓄᑦ, ᑲᓇᑕᐅᑉ ᓯᓚᑖᓅᕈᑎᒃᓴᐃᑦ ᐱᔾᔪᑎᒋᓪᓗᒋᑦ.  
 
ᓄᓇᕗᑦ ᒐᕙᒪᒃᑯᖏᑦ ᐅᖃᖃᑦᑕᕐᓯᒪᓪᓗᑎᒃ ᑕᒫᓂ ᐃᓱᐃᓪᓕᐅᕈᑎᒋᔭᐅᔪᑕᖃᕐᒪᑦ ᓄᓇᕗᒥᐅᑕᓂᒃ 
ᑕᐃᒪᓐᓇᐃᑦᑐᕐᑖᕋᓱᐊᕋᓗᐊᕐᖢᑎᒃ. 
 
ᑲᓇᑕᐅᑉ ᓯᓚᑖᓅᕈᑎᒃᓴᓂᒃ ᓇᓗᓇᐃᒃᑯᑕᓂᒃ ᒪᓕᒋᐊᖃᖃᑦᑕᕐᒪᑕ ᒪᓕᒃᑕᐅᒋᐊᖃᖃᑦᑕᕐᑐᓂᒃ. ᐃᒪᓐᓇ 
ᐅᖃᖃᑦᑕᕐᓯᒪᔪᒍᑦ ᐃᖅᑲᓇᐃᔮᕆᓯᒪᓪᓗᑎᒍᓗ ᒪᕐᕉᒃ. ᓲᕐᓗ, ᐊᔾᔨᓕᐅᖅᑎᒥᒃ ᐃᖅᑲᓇᐃᔭᖅᑎᑖᕐᓗᑕ ᐊᕐᕌᒍᓄᑦ 
ᓄᓇᓕᖕᓄᑦ 25-ᖑᔪᓄᑦ ᐊᔾᔨᓕᐅᖅᑕᐅᖃᑦᑕᕐᓗᑎᒃ ᑕᐃᒪᓐᓇᐃᓕᐅᕆᐊᖃᖅᑰᕐᒪᑕ. ᓇᖕᒥᓂᖅ ᐊᑭᓖᒋᐊᖃᕐᖢᑎᒡᓗ 
ᐊᔾᔨᓕᐅᖅᑕᐅᓪᓗᑎᒃ ᐃᒻᒪᖃ $40-50ᑖᓚᓘᓐᓃᑦ ᐊᑕᐅᓯᕐᒧᑦ ᑕᐃᒪᓐᓇ ᐊᑭᓖᒋᐊᖃᖃᑦᑕᕐᓂᐊᕐᒪᑕ.  
 
ᑐᒡᓕᐊᓂ ᑖᓐᓇ ᐱᓕᕆᐊᕆᔭᐅᒍᓐᓇᖅᑐᑦ ᓄᓇᕗᒥᐅᑕᐅᔪᑦ ᐊᔾᔨᓕᐅᕈᑎᑖᓪᓚᕆᒡᓗᑎᒃ ᑕᐃᒪᓐᓇᐃᑦᑐᓄᑦ 
ᐊᔾᔨᓕᐅᕈᑎᒃᓴᓂᒃ ᐱᑖᕐᓗᑎᒃ. ᓲᕐᓗ ᓄᓇᓕᖕᓄᑦ ᓇᒃᓴᐅᑎᖃᑦᑕᕐᓗᒍ, ᓲᕐᓗ ᐊᔾᔨᓕᐅᖅᑕᐅᒍᒪᔪᖅᑕᖃᕐᐸᑦ 
ᑕᐃᒪᓐᓇ  

ᐊᔾᔨᓕᐅᕈᑎᒥᒃ ᐊᑐᖅᑎᑦᓯᒍᓐᓇᖃᑦᑕᕐᓂᐊᕋᑦᑕ ᐃᓕᓐᓂᐊᕐᓯᒪᔪᑦ ᑲᒪᒋᔭᐅᓗᓂ.  
 
ᑕᒪᓐᓇ ᐱᓕᕆᐊᕆᒐᓱᐊᕐᑕᕗᑦ. ᐅᖃᖅᑎ, ᑕᐃᒪ ᐅᖃᖅᑲᐅᒐᒪ ᐱᓇᓱᐊᕈᓯᓂᒃ ᒪᕐᕉᓂᐊᖅᑐᓂ 
ᑐᓴᖅᑎᑦᑎᒍᑎᒋᓂᐊᖅᑕᕋᓗᐊᕋ ᑭᓯᐊᓂ ᓇᓗᓇᐃᔭᐃᒐᓱᒃᑲᑦᑕ ᖃᑦᓯᑐᕋᔭᕐᒪᖔᑦ ᓂᐅᕕᕐᓂᐊᕐᓗᒍ ᐊᔾᔨᓕᐅᕈᑦ 
ᑖᓐᓇ, ᐃᓕᓐᓂᐊᖅᑎᑕᐅᒌᕐᐸᑕᓗ ᑖᒃᑯᐊ ᐊᔾᔨᓕᐅᖅᑎᐅᖃᑦᑕᕋᔭᕐᑐᑦ ᓄᓇᓕᖕᓂ ᐊᑐᓂ ᖃᓄᖅ 
ᐊᔾᔨᓕᐅᖅᑕᐅᒍᓐᓇᖃᑦᑕᕐᓂᐊᕐᒪᖔᑕ ᖃᐅᔨᒐᓱᐊᕆᐊᖃᕐᓂᐊᕋᑦᑕ.  
 
ᐊᒻᒪᓗᑦᑕᐅᖅ ᑲᓇᑕᐅᑉ ᒐᕙᒪᒃᑯᖏᓐᓂᒃ ᖃᓄᖅ ᐃᑲᔪᖅᑕᐅᒍᓐᓇᕋᔭᕐᒪᖔᑕ ᑲᒪᒋᔭᐅᒐᓗᐊᕐᒪᑦ ᒐᕙᒪᑐᖃᒃᑯᓐᓄᑦ. 
ᐃᑲᔪᕈᓐᓇᖅᑑᔭᕋᔭᕐᒪᑕ ᓲᕐᓗ ᐊᐅᓪᓚᖅᑎᑕᐅᖃᑦᑕᕐᓂᖓᓄᑦ ᑖᓐᓇ ᐊᔾᔨᓕᐅᕈᑦ 
ᐃᓕᓐᓂᐊᖅᑎᑕᐅᒋᐊᖃᕐᓂᖏᓐᓄᓗ ᑕᒪᒃᑯᐊ ᐊᑎᓕᐅᖅᑕᐅᒋᐊᖃᖅᑐᑦ.  
 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᖅ ᐅᐃᒍᕆᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᖁᔭᓐᓇᒦᕐᐸᕋ ᒥᓂᔅᑕ. ᓱᓕ ᐊᐱᖅᑯᑎᒃᓴᖃᒃᑲᓐᓂᕋᒪ 
ᑐᑭᓯᒡᓗᖓᓗ ᖃᓄᐃᓕᒻᒪᖔᑦ. 
 
ᑕᓪᓕᒥᐅᓚᐅᖅᑐᒥᒃ ᒥᓂᔅᑕ ᐅᖃᓚᐅᕐᒪᑦ, ᐱᓇᓱᐊᕈᓂ ᖃᑦᓰᓐᓇᑯᓗᓐᓂ ᑕᒪᓐᓇ ᑲᓇᑕᐅᑉ ᓯᓚᑖᓅᕈᑎᒃᓴᓂᒃ ᓲᕐᓗ, 
ᓇᓗᓇᐃᔭᕐᓯᒍᓐᓇᕐᓂᐊᕐᓗᓂ. ᒥᓂᔅᑕ ᐅᖃᕈᓐᓇᕐᐹ. ᖃᖓ ᒐᕙᒪᒃᑯᑦ ᐊᔾᔨᓕᐅᕈᑎᑖᕐᓂᐊᕐᒪᖔᑕ 
ᐃᖅᑲᓇᐃᔭᖅᑎᑖᕐᓂᐊᕐᒪᖔᑕᓘᓐᓃᑦ ᓴᓂᑭᓗᐊᕐᒧᐊᕐᓂᐊᖅᑐᒥᒃ ᑕᒪᒃᑯᐊ ᑲᓇᑕᐅᑉ ᓯᓚᑖᓅᕈᑎᒃᓴᓂᑦ ᐱᓇᓱᐊᖅᑐᑦ 
ᐊᔾᔨᓕᐅᖅᑕᐅᔪᓐᓇᖁᓪᓗᒋᑦ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑕᐃᒪ ᐅᖃᓚᐅᖅᑐᖓ ᑲᑎᒪᔨᐅᔪᒧᑦ ᑲᑎᒪᕕᐅᑉ ᐃᓗᐊᓄᒡᓗ 
ᒪᕐᕉᓐᓂᒃ ᓲᕐᓗ ᐃᖅᑲᓇᐃᔭᖅᑎᑖᕐᓗᑕ ᐊᐅᓪᓚᖃᑦᑕ ᐃᓛ ᓇᖕᒥᓂᖅ ᓂᐅᕕᕐᓗᒍᓘᓐᓃᑦ ᐊᔾᔨᓕᐅᕈᑦ ᒫᓐᓇ 
ᑕᐃᒪᓐᓇᐃᓕᐅᕋᓱᐊᖅᑐᒍᑦ.  
 
ᐅᖃᒃᑲᓐᓂᕈᒪᓪᓗᖓᓗ ᐱᓇᓱᐊᕈᓯᐅᑉ ᖃᑦᓯᑲᓪᓚᐅᓂᐊᖅᑐᓂᒃ ᑮᓇᐅᔭᓂᒃ ᓇᑭᖔᕋᔭᕐᒪᖔᑕ 
ᖃᐅᔨᒐᓱᐊᕆᐊᖃᕐᓂᐊᖅᑐᒍᑦ ᒐᕙᒪᑐᖃᒃᑯᓐᓂᒡᓗ ᐱᓕᕆᖃᑎᖃᕐᓗᑕ ᑕᐃᒪᓐᓇᐃᑦᑐᓂ ᐊᔾᔨᓕᐅᖅᑎᒃᓴᐅᒐᔭᖅᑐᒥᒃ 
ᐱᔪᓐᓇᖁᓪᓗᑕ.  
 
ᖃᐅᔨᒪᙱᑦᑐᖓ ᓱᓕ ᖃᓄᐃᓕᐅᕈᓐᓇᕐᓂᐊᕐᒪᖔᑦᑕ ᒐᕙᒪᑐᖃᒃᑯᓐᓂ ᐊᐱᕆᓯᒪᒐᓗᐊᖅᑐᒍᑦ ᑭᐅᓯᒪᙱᒻᒪᑕ ᓱᓕ, 
ᑭᐅᔭᐅᓯᒪᓕᕐᐸᑕ ᐃᑲᔪᖅᑐᐃᓂᐊᕐᓂᕋᕐᓯᒪᓕᕐᐸᑕ.  

ᑭᓯᐊᓂ ᑕᒪᓐᓇ ᖃᐅᔨᓕᑕᐃᓐᓇᕐᓂᐊᖅᑕᕗᑦ ᑖᒃᑯᐊ ᒐᕙᒪᓕᕆᔨᒃᑯ ᐊᒻᒪᓗ ᐊᐅᓚᑦᑎᔩᑦ ᐊᒻᒪᓗ 
ᒐᕙᒪᐅᖃᑎᒋᓕᕆᔨᒃᑯᑦ ᐱᓕᕆᖃᑎᒋᒋᐊᖃᕐᓂᐊᕋᑦᑎᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕐᐸᕋᓗ ᒥᓂᔅᑕ.  
 
ᓱᓕᒃᑲᓐᓂᖅ ᒥᓂᔅᑕ ᐊᒻᒪᓗ ᒐᕙᒪᒃᑯᓪᓗ ᐊᖅᑭᒋᐊᖃᖅᑕᒪᓂᒃ ᐋᖅᑮᓵᓕᖁᓐᓇᐅᒐᓗᐊᖅ. ᑖᒃᑯᐊ ᑲᑎᒪᔨᐅᖃᑎᒐ 
ᐅᖃᖅᑲᐅᖕᒪᑦ ᐃᓕᓐᓂᐊᕆᐊᕐᓯᒪᔪᑯᓗᐃᒎᖅ ᔫᓂᒥ ᑯᐃᓐ ᓄᓇᖓᓄᐊᕐᓂᐊᕋᓗᐊᕐᒪᑕ 
ᑕᐃᒪᐃᑦᑐᖅᑖᕆᐊᖃᕐᖢᑎᒡᓗ ᓄᓇᓕᖕᓃᑦᑐᑕᐅᖅ ᐊᒥᓱᓂ ᑲᓇᑕᐅᑉ ᓯᓚᑖᓄᑦ ᐊᐅᓪᓚᕆᐊᖃᖅᑑᒐᓗᐊᕐᒪᑕ.  
 
ᒥᓂᔅᑕ ᓄᓗᓇᐃᕐᓯᒍᓐᓇᕐᐹ ᐅᕙᑦᑎᓐᓄᑦ ᐃᓄᖁᑎᑦᑎᓐᓄᓪᓗ ᖃᓄᐃᓕᐅᕆᐊᖃᕐᓂᐊᕐᒪᖔᑕ ᑲᓇᑕᐅᑉ 
ᓯᓚᑖᓄᕈᑎᒃᓴᒥᒃ ᓇᓗᓇᐃᒃᑯᑕᖅᑖᕈᒪᔪᑦ ᒐᕙᒪᒃᑯᓐᓂ ᐅᑕᖅᑭᑐᐃᓐᓇᕐᓂᐊᕐᐹᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. Minister responsible for Immigration, (ᑐᓵᔨᒃᑯᑦ) ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᓇᓱᐊᕈᓯᐅᓚᐅᖅᑐᒥ ᑕᐃᓐᓇ ᑲᓇᑕᐅᑉ ᓯᓚᑖᓄᕐᓂᕐᒧᑦ 
ᐊᒡᓚᒡᕕᖓᑦ 45-ᒎᖅ ᐅᓪᓗᐃᑦ ᐱᓕᕆᓐᓇᐅᑎᓪᓗᒍ ᑭᓯᐊᓂ ᑕᐃᒪᓐᓇᐃᑦᑐᒥᒃ ᐊᑕᐅᓯᕐᒥᒃ ᑲᓇᑕᐅᑉ 
ᓯᓚᑖᓅᕈᑎᒃᓴᖏᑦ ᑲᒪᒋᔭᐅᒋᐊᖃᓲᖑᒻᒪᑕ ᐅᓪᓗᓄᑦ 45-ᓄᑦ.  
 
ᓲᕐᓗ 8, 9 ᐱᓇᓱᐊᕈᓰᑦ ᐅᑕᖅᑭᑎᑕᐅᒋᐊᖃᖃᑦᑕᕐᖢᑎᒃ ᑲᓇᑕᐅᑉ ᓯᓚᑖᓅᕈᑎᒃᓴᒥᓂᒃ ᐱᓇᓱᐊᕐᑐᑦ. ᐃᒪᓐᓇ 
ᑐᑦᓯᕋᐅᑎᖏᑦ ᑕᑕᑎᕆᐊᖃᖅᑐᓪᓗ ᐱᔭᕇᕋᓗᐊᖅᐸᑕ ᐊᔾᔨᓕᐅᖅᑕᐅᓯᒪᒐᓗᐊᖅᐸᑕᓗ ᐅᑕᖅᑭᒋᐊᖃᓲᖑᒻᒪᑕ.  
 
ᐊᐅᓪᓛᓯᐊᕐᓯᒪᒐᓗᐊᖅᑐᒍᑦ ᐊᒡᓚᒡᕕᒃᑎᓐᓂ ᐱᓕᕆᖃᑎᒋᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ ᑐᐊᕕᖅᑎᑦᑎᒐᓱᒃᓯᒪᔪᕗᑦ 
ᓄᓇᕗᒥᐅᑕᐅᔪᑦ ᑲᓇᑕᐅᑉ ᓯᓚᑖᓅᕈᒪᒑᖓᑕ. ᑭᓯᐊᓂ ᐱᓇᓱᐊᕈᓯᐅᓯᒪᔪᓂ ᑖᒃᑯᐊ ᐱᖁᔭᐃᑦ ᐊᒥᐊᓕᑲᒃᑯᑦ 
ᓄᓇᖓᓂ ᒪᓕᒃᖢᒋᑦ ᐃᓱᐃᓪᓕᐅᕈᑎᖃᖃᑦᑕᕋᑦᑕ.  
 
ᐅᖃᕈᓐᓇᕋᓗᐊᕐᑐᖓ ᑲᑎᒪᔨᐅᔪᒧᑦ ᑕᐃᒪᖃᐃ ᐱᓇᓱᕈᓰᒃ ᒪᕐᕉᒃ ᐊᓂᒍᖅᓯᒪᓕᖅᐸᑕ ᐃᓛᒃ ᑐᖔᓂᓘᓐᓃᑦ ᖃᓄᖅ 
ᑕᒪᓐᓇ ᑲᒪᒋᔭᐅᒍᓐᓇᓂᐊᕐᒪᖓᑦ.  
 
ᐊᔾᔨᓕᐅᖅᓯᒪᔪᖅᑕᖃᖅᐸᓪᓘᓐᓃᑦ ᐊᔾᔨᓕᐅᖅᑕᐅᓯᒪᒐᓗᐊᖅᐸᑦ ᐊᐅᓪᓚᖅᑎᑕᐅᓯᒪᒃᐸᑕᓗ ᑎᑎᖅᑲᑎᒍᑦ ᑕᒫᓐᖓᑦ 
ᓄᓇᕘᒥ. ᑕᐃᒪᓐᓇ ᐊᒡᓚᒃᕕᖓᓄᐊᕈᓐᓇᓲᖑᒐᑦᑕ ᐊᑯᓂᐊᓗᒃ ᐅᑕᖅᑭᔪᑦ ᐊᒥᓲᓱᖑᒻᒪᑕ.  
 
ᑕᐃᒪ ᑐᓴᕐᓂᕐᑐᒥᒃ ᑐᓴᖅᑎᑕᐅᓂᐊᖅᑐᒃᓴᐅᕗᒍᑦ ᓄᓇᕗᒥᐅᑕᐅᓪᓗᑕ 27 ᒪᑦᓯᒥ ᖃᐅᔨᓂᐊᕋᑦᑎᒍ ᑕᒪᓐᓇ 
ᑲᒪᒋᔭᐅᓂᐊᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑯ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑐ ᑐᑐ. 
 
ᐊᐱᖅᑯᑦ 084 - 2(4): ᐅᑭᐅᖅᑕᖅᑐᒥ ᐱᖓᓱᑦ ᐊᕕᑦᑐᖅᓯᒪᔪᓂᒃ ᑮᓇᐅᔭᖃᖅᑎᑕᐅᓂᕐᒧᑦ 

ᐋᖅᑭᒃᓯᒪᓂᖓᓂᒃ ᑐᓴᖅᑎᑦᑎᔾᔪᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑏ ᑕᐃᒪᒃᑲᓐᓂᖅ ᑖᓐᓇ ᐊᐱᖅᑯᑎᒋᔭᕋ ᑮᓇᐅᔭᓕᕆᓂᕐᒧᑦ 
ᒥᓂᔅᑕᒧᑦ.  
 
ᑖᒃᑯᐊ ᑮᓇᐅᔭᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐅᖃᐅᓯᕆᔭᐅᓚᐅᕐᑐᑦ ᐊᓯᔾᔨᕈᑕᐅᖕᒪᑕ ᑮᓇᐅᔭᖅᑖᕈᑎᒋᖃᑦᑕᕐᒃᑕᕗᑦ 
ᐅᓄᕐᓂᖏᓐᓂᒃ. ᑕᐃᒪᓐᓇ ᑐᓴᓚᐅᕐᓯᒪᒐᒪ ᑖᒃᑯᐊ ᐃᓐᖏᖅᑏᑦ ᐊᒃᓱᒃᓘᓐᓃᑦ ᐱᒍᓐᓇᕐᓯᕗᒍᑦ.  
 
ᑖᓐᓇ ᒥᓂᔅᑐ ᓄᓇᕗᑦ ᒐᕙᒪᒃᑯᓐᓂ ᒥᓂᔅᑕᐅᓪᓗᓂ ᐱᔪᒪᔭᓗᒃᑖᖏᑦ ᐊᔩᖃᑎᒋᒍᑎᒋᓚᐅᖅᑕᖏᑦ ᓄᓇᕗᒥᐅᑦ 
ᑮᓇᐅᔭᖅᑖᕈᑎᒋᒍᒪᖃᑦᑕᓚᐅᖅᑕᖏᓐᓂᑦ ᐱᓚᐅᕋᓗᐊᖅᐸᑦ ᐅᕝᕙᓘᓐᓃᑦ ᐃᓚᖏᑦ ᐱᓯᒪᓐᖏᑦᑐᑦ ᐱᒍᒪᓯᒪᔭᖏᑦ 
ᐱᑕᖃᖅᐸᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᖃᖃᑦᑕᓚᐅᕐᑐᒍᑦ ᐅᖃᖃᑦᑕᕐᑐᒍᑦ 
ᒐᕙᒪᒃᑯᓐᓄᑦ ᐅᖃᓪᓚᖃᑎᒋᓕᕌᖓᑦᑎᒍ ᑕᖅᑭᐅᓯᒪᓕᖅᑐᓂ ᐊᕐᕌᒍᒥ ᑕᕝᕙᓂ $30-40 ᒥᓕᐊᓂᒃ ᑐᒃᓯᕋᖅᓯᒪᓪᓗᑕ 
$37.6 ᒥᓕᐊᓐ ᑖᒃᑯᐊ ᐊᔾᔨᐸᓗᒋᒻᒪᒋᑦ ᐱᖅᑲᐅᔭᖅᐳᑦ. ᑕᐃᒪ ᐅᖃᐅᓯᕆᖃᐅᒐᒃᑯ ᑕᒪᓐᓇ 
ᐱᕙᓪᓕᐊᓂᕆᔭᐅᕌᔾᔪᑐᐃᓐᓇᓂᐊᕐᒪᑦ ᓱᓕ ᐊᒥᒐᓐᓂᐊᕋᑦᑕ.  
 
ᑕᐃᒪ ᐊᑐᖅᑕᐅᒋᐊᖃᖅᑐᓂᒃ ᐊᒃᓱᓘᓐᓃᑦ ᐱᑎᑕᐅᓂᐊᖅᐳᒍᑦ ᐊᕐᕌᒍᓂ ᖃᐃᔪᓂ 3.5 ᐳᓴᓐ ᑖᓐᓇ 
ᐃᓕᔭᐅᓚᐅᓐᖏᓐᓂᐊᓂ ᓄᓇᕗᒥ ᐅᓄᕐᓯᒋᐊᖅᑕᐅᖃᑦᑕᓚᐅᕐᒪᑕ ᑮᓇᐅᔭᓂᒃ ᓲᕐᓗ 6 ᐳᓴᓐᑐᐃᓐᓇᕐᓂᒃ. ᑕᐃᒪ 
ᑕᐃᒪᓐᓇᖃᐃ ᐊᕐᕌᒎᓛᖅᑐᓂ ᑕᐃᒪᓐᓇ ᐱᒃᑲᓂᕐᓂᐊᖅᑐᒃᓴᐅᒐᓗᐊᖅᐳᒍᑦ ᐅᓄᕐᓯᒋᐊᕈᑎᒃᓴᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑐ ᑐᑐ 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᐅᖃᖅᑲᐅᕐᒪᑦ ᒪᕐᕈᐊᑎᕐᖢᓂ ᑭᓐᖑᒪᔭᐅᔪᓄᒡᒍᖅ 
ᐊᑐᖃᑦᑕᖔᕐᓂᕐᒥᒃ ᑮᓇᐅᔭᖅᑖᕈᑕᐅᔪᑦ ᐃᒃᐸᒃᓴᖅ ᑐᓴᓚᐅᖅᑯᕋᑦᑕ ᐱᔾᔪᑕᐅᔪᓂᒃ ᑐᓐᖓᕕᖃᓐᓂᕐᓴᐅᓗᑎᒃ 
ᑮᓇᐅᔭᖅᑖᖅᑎᑕᐅᓂᖃᑦᑕᕐᓂᕆᔭᕗᑦ ᓇᓗᓇᐃᑦᑎᐊᑲᓐᓂᕈᓐᓇᕐᒪᖔᒍ ᑖᓐᓇ ᖃᓄᖅ ᑐᑭᖃᕐᒪᖔ, ᑭᓱᓂᒃ 
ᑭᓐᖑᒪᓪᓚᑦᑖᖅᑕᑎᓐᓂᒃ ᐱᔾᔪᑎᒋᔭᑦᑎᓐᓄᑦ ᐃᑲᔪᕈᑎᒃᓴᓂᒃ ᐱᓂᐊᖅᐱᑕ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑐᑐ. ᒥᓂᔅᑐ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ, ᐄ ᒪᓕᒐᓕᐅᖅᑎ ᑕᒻᒪᓐᖏᑦᑐᖅ ᐃᒃᐸᒃᓴᖅ 
ᐅᖃᓚᐅᕐᒪᑕ ᑐᓐᖓᕕᒋᔭᕗᑦ ᐊᑐᖅᑕᐅᓗᑎᒃ ᐅᖃᖃᑎᒋᓪᓗᑎᒍ ᑮᓇᐅᔭᓕᕆᓂᒃᒧᑦ ᒥᓂᔅᑕᖓ ᑲᓇᑕᐅᑉ 
ᒐᕙᒪᒃᑯᖏᓐᓂ ᐊᑐᓕᖁᔭᓕᐅᖅᑕᖏᓪᓗ ᑮᓇᐅᔭᖅᑐᕈᑎᒥᓂᕐᓂᒃ ᑕᒻᒪᕐᓯᒪᔪᖅᓯᐅᖅᑎ, ᑲᑎᒪᔨᕋᓛᓪᓗ 
ᐊᑐᓕᖁᔭᓕᐊᖏᑦ ᒪᓕᒃᑕᐅᓪᓗᑎᒃ ᓄᓇᕗᖕᒥᐅᑦ  

ᐊᒃᓲᕈᓴᓐᓂᕆᔭᖓᓂᒃ ᐃᓕᓴᕐᓯᓕᕐᒪᑕ. ᑖᒃᑯᐊᓗ ᐊᓯᔾᔨᖅᑕᐅᔭᕆᐊᓖᑦ ᑮᓇᐅᔭᖅᑖᕈᑎᒋᖃᑦᑕᖅᑕᕗᑦ ᑖᓐᓇ 
ᑭᐅᕙᓪᓕᐊᓂᐊᖅᑐᖅ ᐊᑲᐅᓐᖏᓕᐅᕈᑎᒋᔭᑦᑎᓐᓂ ᑮᓇᐅᔭᑭᔅᓴᓂᕐᒧᑦ.  
 
ᑭᓯᐊᓂᓕ ᐊᕗᖓᐅᔨᔭᕆᐊᖃᕋᑦᑕ ᐱᔪᒪᔭᕗᑦ ᑕᐃᒃᑯᐊ ᐊᑐᓕᖅᑎᑕᐅᖁᓪᓗᒋᑦ ᑭᐊᓯᓂ ᑲᔪᓰᓐᓇᓂᐊᖅᑐᒍᑦ 
ᐋᑐᕚᒥᐅᑦ ᐃᖅᑲᓇᐃᔭᖃᑎᒌᓐᓇᓂᐊᖅᑕᕗᑦ ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔭᖅᑎᒋᔭᖏᑦ ᑕᐅᓇᓃᑦᑐᑦ ᐊᒻᒪᓗ 
ᑲᑎᒪᔨᕋᓛᖑᐃᓐᓇᖅᑐᑦ ᑖᒃᑯᐊ ᐱᓕᕆᖃᑎᒌᓐᓇᓂᐊᖅᑕᕗᑦ ᓴᖅᑭᑎᖃᑎᒌᓐᓇᓂᐊᖅᑕᕗᑦ ᐱᔪᒪᔭᑦᑎᓐᓂ ᐋᑐᕚᒥ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᓐᓇ ᑭᓐᖒᒪᔭᕗᑦ ᐊᔅᓱᐋᓗᒃ ᐳᑦᑐᕐᒪᑕ ᐊᖏᔪᒻᒪᕆᐋᓘᒻᒪᑕ ᑕᒪᓃ 
ᒐᕙᒪᕗᑦ ᐱᒋᐊᓕᓵᖅᑎᓪᓗᒍ ᑕᐃᒪᓐᓇ ᑮᓇᐅᔭᖅᑐᕈᑎᔅᓴᕗᑦ ᓇᑲᑎᖅᑕᐅᖃᑦᑕᓚᐅᖅᓯᒪᒻᒪᑕ ᓄᓇᑦᓯᐊᕐᒥᐅᓄᑦ 
ᐊᕕᓚᐅᖅᑳᑎᓐᓇᑕ ᑕᐃᒪᓐᓇᐃᖃᑦᑕᓚᐅᕐᒪᑦ.  
 
ᒥᓂᔅᑕᐅᔪᖅ ᓇᓗᓇᐃᖅᓯᖃᐅᒻᒪᑦ ᑕᐃᒃᑯᐊ ᐊᑐᖅᑕᐅᔪᔅᓴᐃᒡᒎᖅ ᐱᔾᔪᑎᐅᔪᖅ ᑕᐃᒃᑯᐊ ᐃᑉᐸᔅᓴᖅ ᑲᓇᑕᐅᑉ 
ᒐᕙᒪᒃᑯᖏᓐᓂ ᓴᖅᑭᑕᐅᓚᐅᖅᑐᑦ. ᐅᖃᐅᔾᔨᔪᓐᓇᖅᐸ ᑭᓱᒻᒪᖔᑕ ᑕᐃᒃᑯᐊ ᑐᓐᖓᕕᐅᔪᑦ ᑭᓱᒥᑦ ᑐᓐᖓᕕᖃᕐᒪᖔᑕ 
ᑮᓇᐅᔭᖅᑖᑎᑦᑎᔾᔪᑎᐅᔪᑦ ᐅᕙᑎᓐᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᐅᒡᒍᑎᔅᓴᓐᓂ ᐋᖅᑭᔅᓯᓯᒪᓐᖏᓐᓇᒪ ᓱᓕ 
ᑭᓯᐊᓂ ᐃᖅᑲᓇᐃᔭᖅᑏᑦ ᐊᖏᔪᖅᑲᐅᑏᑦ ᐅᖃᖃᑎᒌᒋᐊᖃᕐᒪᑕ ᒐᕙᒪᒃᑯᓂ ᑮᓇᐅᔭᓕᕆᔨᒃᑯᑦ ᐱᓕᕆᕕᒋᔭᖓᓐᓂ 
ᐊᒻᒪᓗ ᐃᓄᓕᕆᔨᑐᖃᒃᑯᑦ ᐃᓗᓕᕆᔭᖏᑦ ᑖᒃᑯᐊ ᐱᔾᔪᑎᐅᔪᑦ ᖃᐅᔨᒪᑦᑎᐊᖏᓐᓇᒃᑭᑦ ᐱᓯᒪᓐᖏᓇᒃᑭᑦ ᓱᓕ ᒫᓐᓇ 
ᐅᖃᐅᓯᕆᔪᓐᓇᖏᑦᑕᒃᑲ ᒫᓐᓇ ᒪᓕᒐᓕᐅᖅᑎᐅᖃᑕᐅᔪᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᑭᖑᓪᓕᖅᐹᖅ ᐅᐃᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ. ᑕᐃᒪᓐᓇᑦᑕᐅᖅ 
ᒥᓂᔅᑖᓚᖅᑲᐅᒻᒪᑦ ᑕᒻᒪᖅᖢᓂ ᓯᒃᑭᖅᑕᖃᑦᑕᕋᔭᕋᒪ ᑕᐃᒪᓐᓇ. ᐅᖃᖅᑎᑦᑎᔩ, ᒥᓂᔅᑕ ᖁᔭᓐᓇᒦᖅᐸᕋ ᑖᔅᓱᒪᓐᖓ 
ᐱᔾᔪᑎᖏᑦ ᑕᐃᒃᑯᐊ ᑮᓇᐅᔭᐃᑦ ᖃᐃᑕᐅᖃᑦᑕᖅᑐᑦ ᒪᓕᒐᖏᑦ ᑐᓐᖓᕕᕗᑦ ᑕᒪᒃᑯᐊ ᑐᓐᖓᕕᑦᑎᓐᓂ 
ᐊᑐᕐᓂᖏᑉᐸᑕ ᐋᑐᕚᒥᐅᑦ ᑐᓐᖓᕕᖓᓂ ᐊᑐᕐᓂᖅᐸᑕ ᐃᓱᒫᓘᑎᖃᕋᔭᖅᑐᖓ.  
 
ᑭᓯᐊᓂᓕ ᑕᐃᒪᐃᓕᖓᑎᓪᓗᒍ, ᑖᒃᑯᐊ ᑐᓐᖓᕕᒋᔭᐅᔪᑦ ᐋᖅᑭᓱᖅᑕᐅᑎᐊᖅᓯᒪᓕᖅᐹᑦ? ᑕᐃᒪᓕ, 
ᐋᖅᑭᑎᐊᖅᓯᒪᓕᖅᐸᑕ ᐅᖃᖃᑎᒋᓪᓗᒋᑦ ᐊᖓᔪᖅᑲᐅᑏᑦ ᐃᖅᑲᓇᐃᔭᖅᑏᑦ ᑕᐃᒃᑯᐊ ᐃᑉᐸᔅᓴᖅ ᓇᔫᑎᓚᐅᕐᒪᑕ 
ᐃᓕᓴᕆᔭᐅᓯᒪᔪᒃᑯᑦ ᑎᑎᖅᑲᑎᒍᓪᓘᓐᓃᑦ ᓇᓗᓇᐃᖅᓯᕕᐅᓂᐊᖅᐹᑦ ᑭᓲᒻᒪᖔᑕ ᑖᒃᑯᐊ ᑐᓂᔭᐅᓂᐊᖅᑐᑦ?  
 
ᐃᖅᑲᐅᒪᒐᒪ ᐊᑎᓕᐅᖃᑎᒌᓚᐅᕐᒪᑕ ᒪᓕᒐᕆᓂᐊᖅᑕᖏᓐᓂ ᑲᓇᑕᐅᑉ ᒐᕙᒪᒃᑯᖏᑕ ᑮᓇᐅᔭᓂᑦ 
ᑐᓂᐅᖅᑲᐃᓯᕆᖃᑦᑕᕐᑕᖏᑦ, ᑕᒫᓂ ᑭᓱᒧᒃᑭᐊᖅ ᐅᐸᒍᑎᓐᓂᖏᓐᓇᒪ ᑮᓇᐅᔭᖅᑖᕆᖃᑦᑕᑕᑦᑕ ᑲᓇᑕᐅᑉ 
ᒐᕙᒪᒃᑯᖏᓐᓂ ᒪᓕᒐᖏᓐᓂ ᐊᑎᓕᐅᕆᓚᐅᖅᓯᒪᒻᒪᑕ ᑕᐃᒪᓐᓇ ᐃᓚᐅᔪᒻᒪᑦᑎᐊᕋᓗᐊᖅᑐᖓ ᓈᒻᒪᑦᑐᓂᑦ 
ᑮᓇᐅᔭᓂᑦ ᑐᓂᔭᐅᖃᑦᑕᕐᒪᖔᑦᑕ.  
 
ᒥᓂᔅᑕ ᐱᔾᔪᑕᐅᔪᓂᑦ ᑐᓐᖓᕕᐅᔪᓂᑦ ᓴᖅᑭᑎᑦᑎᔪᓐᓇᓂᐊᖅᐹ ᐅᕙᑦᑎᓐᓄᑦ ᑕᐃᒃᑯᓂᖓ ᐊᑎᓕᐅᖅᑕᐅᔪᔪᓂᑦ? 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᐅᔾᔪᓯᒋᓪᓗᒍ ᐅᐊᑦᑎᐊᖅ ᐊᐱᕆᔭᐅᑎᓪᓗᖓ 
ᓇᓗᓇᐃᖅᓯᖅᑲᐅᒐᒪ ᒫᓐᓇ ᓱᓕ ᑐᓴᒐᒃᓴᓂᑦ ᐱᑎᑕᐅᓚᐅᓐᖏᓇᑦᑕ ᓱᓕ ᐃᓗᓕᑯᓘᔭᖏᓐᓂ ᓈᓴᐅᑏᑦ. ᐱᒍᑦᑎᒍ 
ᑐᓴᒐᒃᓴᐃᑦ ᐅᓂᒃᑳᖃᑦᑕᓂᐊᖅᐳᒍᑦ ᑐᑭᓯᑦᑎᐊᕈᑦᑕ ᐃᓪᓗᓕᖏᑦ ᒪᓕᒐᖏᓐᓂ ᑐᑭᓯᑦᑎᐊᕈᑦᑕ 
ᑮᓇᐅᔭᖅᑖᕈᑎᐅᖃᑦᑕᓂᐊᖅᑐᑦ ᓄᑖᓂᑦ ᑕᐃᒃᑯᐊ ᐃᓕᑉᐸᓪᓕᐊᓗᑎᒍᓪᓗ ᐱᓕᕆᕙᓪᓕᐊᓗᑎᒍᓪᓘᓂᐊᖅᑕᕗᑦ.  
 
ᐊᑎᓕᐅᖅᑐᖃᕐᓂᐊᕐᒪᖔᖅ ᖃᐅᔨᒪᓐᖏᑦᑐᖓ ᑕᐅᕗᖓ ᓱᓕ ᑎᑭᓚᐅᓐᖏᓇᑦᑕ ᐅᖃᐅᓯᕆᓚᐅᓐᖏᓇᑦᑎᒍᓪᓘᓐᓃᑦ 
ᒥᓂᔅᑕᖓᑦᑕ ᑕᐅᓇᓃᑦᑐᒥᑦ. ᑕᐃᒪᓐᓇ ᓴᖅᑭᑦᑐᒫᖅᑐᔅᓴᐅᔫᒐᓗᐊᑦ ᑭᓯᐊᓂᓕ ᓴᖅᑭᓚᐅᓐᖏᒻᒪᑦ ᐅᓪᓗᒥᒧᑦ 
ᑎᑭᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 085 - 2(4): ᐃᓄᓐᓄᑦ ᐃᓕᓐᓂᐊᕐᕕᒻᒧᑦ ᑕᑯᔭᒐᖃᕐᕕᒻᒧᓪᓗ ᑮᓇᐅᔭᒃᓴᐃᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔭᕋ ᐃᓕᖅᑯᓯᓕᕆᔨ, ᒪᒃᑯᑦᑐᓕᕆᔨ ᑭᓱᑐᐃᓐᓇᓕᕆᔨ.  
 
ᑖᒃᑯᐊ ᐃᑉᐸᒃᓴᖅ ᑮᓇᐅᔭᓕᕆᔩᑦ ᓈᓚᑦᑐᖠᒍᑦ ᐋᑐᕚᒥ ᒐᕙᒪᑐᖃᒃᑯᑦ Heritage Canada ᐅᖃᓪᓚᓚᐅᕐᒪᖔᑦ 
ᐃᑲᔪᕐᓂᐊᕐᓂᕋᕐᓗᓂ ᐅᕝᕙᓘᓐᓃᑦ ᑖᒃᑯᓇᓐᖓᑦ ᑮᓇᐅᔭᓂᒃ ᑲᑎᑕᐅᓯᒪᔪᓂᒃ ᓂᕆᐅᒻᒪᖔᑦ. ᑖᒃᑯᐊ 
ᐃᓕᓐᓂᐊᕐᕕᔅᓴᐃᑦ ᑲᖏᖅᑐᒑᐱᒻᒥᓪᓗ museum-ᓕᕆᔪᒪᔭᓯᓗ ᐊᒻᒪᓗ CLEY-ᑯᑦ ᐃᓄᓕᕆᕝᕕᒋᓂᐊᖅᑕᓯ, 
ᒪᒃᑯᑦᑐᓕᕆᕕᒋᓗᓯᓗ ᑖᔅᓱᒪ ᐃᓗᐊᓃᒻᒪᖔᑕ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐃᓕᖅᑯᓯᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᑕᐸᖅᔪᒃ. 
 
ᐊᖓᔪᖅᑳ ᓗᐃ ᑕᐸᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑐᑭᓯᐅᒪᔭᒃᑯᑦ ᑖᒃᑯᐊᓕ ᐃᑉᐸᔅᓴ ᐅᖃᐅᓯᐅᓚᐅᖅᑐᑦ 
ᐃᓗᐊᓃᓐᖏᒻᒪᑕ ᑖᒃᑯᐊᓕ ᑕᑯᔭᒐᖃᕐᕕᒃᓴᕐᓗ ᐃᓄᒃᑐᑦ ᐃᓕᓐᓂᐊᕐᕕᒃᓴᕐᓗ ᑮᓇᐅᔭᐃᑦ ᒪᓂᒻᒪᒃᑕᐅᓚᐅᖅᓯᒪᔪᑦ 
ᐊᕐᕌᓂ ᐱᕚᓪᓕᕈᑎᒃᓴᓄᑦ, ᑕᐃᒃᑯᓇᓐᖓᓪᓕ ᐃᓗᐊᓃᒻᒪᑕ ᑖᒃᑯᐊ ᐃᖏᕐᕋᔾᔪᑎᒋᒋᐊᓚᐅᖅᑕᖏᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖃᓄᑭᐊᖅ ᖃᐅᔨᓐᓂᖏᓐᓇᒪ, ᓇᓂ ᑕᑯᓚᐅᓐᖏᓐᓇᒪ ᐃᓛᒃᑰᖅᑐᒥᑦ ᑲᓇᑕᐅᑉ 
ᒐᕙᒪᒃᑯᖏᓐᓃᓐᖔᖅᑐᒥᑦ ᑖᒃᑯᓄᖓ ᐃᓕᖅᑯᓯᑐᖃᓕᕆᔨᒃᑯᓐᓄᑦ ᑐᕌᕐᓂᐊᖅᑐᓂᒃ. ᑕᑯᓚᐅᖅᑕᒃᑲ ᑖᒃᑯᐊ formula 
financing ᐃᓗᐊᓃᑦᑐᔮᓚᐅᕐᒪᑕ.  
 
ᐅᖃᐅᑎᑦᑎᐊᕈᓐᓇᖅᐹᖔ ᑖᒃᑯᐊ ᐊᖏᖃᑎᒌᒥᓂᖅᓯ ᒐᕙᒪᑐᖃᒃᑯᓪᓗ ᐊᒻᒪᓗ ᓄᓇᕗᑦ ᒐᕙᒪᑦ ᑖᒃᓱᒪ 
ᐊᐅᓚᔾᔪᑎᒃᓴᖏᑦ ᖃᑦᑎᓄᑦ ᐊᕐᕌᒍᓄᑦ ᐊᑐᕐᓂᐊᕐᒪᖔᑕ ᐊᒻᒪᓗ ᖃᑦᑎᐅᒻᒪᖔᑕ? ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐃᓕᖅᑯᓯᓕᕆᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᑕᐸᖅᔪᒃ. 
 
ᐊᖓᔪᖅᑳ ᓗᐃ ᑕᐸᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒻᒪᖃ ᑖᓐᓇ ᓂᕈᐊᖅᑕᐅᖃᑎᒋᓯᒪᔭᕋ ᓇᓗᓇᐃᑦᑎᐊᖅᐸᑦ 
ᓇᓕᐊᖏᓐᓄᑦ ᐊᐅᓚᔾᔪᑎᒃᓴᒥᒃ ᑕᑯᔭᒐᖃᕐᕕᒃᓴᖅ, ᐃᓄᒃᑐᑦ ᐃᓕᓐᓂᐊᕐᕕᒃᓴᖅ ᐃᒻᒪᖃ ᓇᓗᓇᐃᑦᑎᐊᖅᐸᒍ ᑖᓐᓇ 
ᑭᐅᑦᑎᐊᕋᓱᒍᓐᓇᖅᐸᕋ ᑭᓱᓗᑦᑖᕐᒥᑦ ᐊᐱᖅᑯᑎᖃᕐᒪᖔᑦ ᑐᑭᓯᓇᖅᓯᑎᓚᐅᑲᓪᓕᐅᕐᓕᐅᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑏᑦ ᑐᑭᓯᓇᖅᓯᑎᒋᐊᒃᑲᓐᓂᑲᐃᓐᓇᕈᒃ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᐄ, ᐃᒪᓐᓇᐃᓕᒍᒪᖃᐃ ᐱᐅᓂᖅᓴᐅᓇᔭᖅᑐᖅ. ᐃᓛᒃ ᐊᒥᓱᓂᒃ ᐱᓕᕆᐊᒃᓴᖃᕐᒪᑦ ᑖᓐᓇ, ᑕᐃᒪ 
ᑕᑯᒍᑦᑎᒍᑦ ᐊᒥᓱᒻᒪᕆᐊᓘᒻᒪᑕ ᐃᓗᐊᓃᑦᑐᑦ. ᑖᓐᓇᑦᑕᐅᖅ ᑕᑯᔭᖅᑐᕐᕕᒃᓴᖅ ᐸᕐᓇᑦᑕᐅᒻᒪᑦ ᐃᖃᓗᓐᓃᓐᓂᐊᖅᑐᕉᖅ, 
ᐊᒻᒪ ᑲᖏᖅᑐᒑᐱᒻᒥ ᐃᓄᐃᑦ ᐃᓕᖅᑯᓯᖏᓐᓂᑦ ᐃᓕᓐᓂᐊᕐᕕᒃᑖᕐᓂᐊᕐᒪᑦ ᐊᒻᒪ ᐃᓪᓗᕈᓯᖃᕐᓗᓂ ᐃᓪᓗᓕᒻᒥᓗ 
ᖃᒪᓂᖅᑐᐊᕐᒥᓗ. 
 
ᐆᒥᖓᐃᓛᒃ ᐊᐱᕆᓇᓱᑦᑐᖓ ᓇᓪᓕᐊ ᐱᓕᕆᐊᒃᓴᖏᑕ ᐱᓕᕆᕝᕕᖓᑕ ᐃᓗᐊᓂ ᓇᓗᓇᐃᖅᑕᐅᓯᒪᒻᒪᖔᑕ 
ᐃᓛᒃᑰᖅᑐᑎᒃ ᒐᕙᒪᑐᖃᒃᑯᓐᓂᑦ ᐊᒻᒪᓗ ᓇᓪᓕᐊ formula financing ᓲᓗᕐ ᓄᓇᕗᑦ ᒐᕙᒪᒃᑯᑦ 
ᐃᓗᐊᓃᓐᖔᖅᑐᑎᒃ ᓴᖅᑭᔮᖃᑦᑕᕐᒪᖔᑕ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐸᖅᔪᒃ. 
 
ᐊᖓᔪᖅᑳ ᓗᐃ ᑕᐸᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᕐᕉᓐᓂᒃ ᑕᕝᕙ ᒪᕐᕈᐃᓕᖓᖅᑰᔨᔫᓐᓂᒃ ᑐᓴᖅᑐᖓ 
ᓯᕗᓪᓕᖅ ᑖᓐᓇ ᑕᑯᔭᒐᖃᕐᕕᒃᓴᖅ. ᑖᒃᑯᐊ ᑮᓇᐅᔭᐃᑦ ᓇᓗᓇᐃᖅᑕᐅᓚᐅᖅᓯᒪᔪᑦ ᐊᕐᕌᓂᐅᖅᑰᖅᑐᓂᒃᑯᐊ ᑕᕝᕗᖓ 
ᓄᓇᕗᒻᒧᑦ ᐃᑲᔫᑎᒃᓴᐃᑦ ᐱᕚᓪᓕᕈᑎᑦᑎᓇᓱᐊᕐᓂᕐᒧᑦ northern strategy ᑕᐃᔭᐅᓚᐅᖅᑐᖅ $60,000,000-
ᓗᑭᐊᕐᑭᒃᑯᐊ $50,000,000. ᑕᐃᒃᑯᓂᖓ ᑮᓇᐅᔭᓂᒃ ᓇᓗᓇᐃᖅᓯᓚᐅᕐᒪᑕ ᓄᓇᕗᑦ ᒐᕙᒪᒃᑯᑦ $10,000,000-ᓂᒃ 
ᑖᒃᓱᒧᖓ ᑕᑯᔭᒐᖃᕐᕕᒃᓴᒧᑦ ᐱᒋᐊᕈᑎᒃᓴᖓᓄᑦ ᑖᒃᑯᓄᖓ ᐊᖏᕈᑎᖃᖅᑐᑎᒃ. ᐊᒻᒪᓗ ᑖᓐᓇ ᓇᓗᓇᓐᖏᒻᒪᑦ 
ᐊᑭᖃᕋᔭᖅᑐᓂ $55,000,000 ᐃᒻᒪᖃᓘᓐᓃᑦ ᐊᓪᓛᑦ $65,000,000-ᒧᑦ ᐃᓱᖃᕐᓗᒍ. 
 
ᐱᖓᓱᐃᖑᓪᓗᑎᒃ ᑎᒥᐅᔪᑦ ᑐᓐᖓᕕᒃᑯᓪᓗ, ᒐᕙᒪᒃᑯᓪᓗ ᐊᒻᒪᓗ ᐃᑦᑕᕐᓂᓴᕐᓄᑦ ᓇᐅᔾᔨᖅᓱᖅᑏᑦ ᐃᓄᐃ heritage 
ᐱᖓᓱᐃᖑᓪᓗᑎᒃ ᐱᔭᕆᐊᑭᓪᓕᓐᖑᖅᓯᒪᒻᒪᑕ ᑕᒪᑐᒥᖓ ᕿᓂᕋᓱᐊᖅᑐᓂᒃ. ᑖᒃᑯᐊ ᓇᓗᓇᐃᖅᑐᔅᓴᐅᑕᐅᓪᓗᑎᒃ 
ᑖᓐᓇ ᐊᑭᓕᖅᑕᐅᖏᓐᓂᕐᓗᑯ ᑕᑯᔭᒐᖃᕝᕕᒃᓴᒧᑦ ᓇᑭᓐ ᑮᓇᐅᔭᓂᒃ ᓇᓂᓯᒍᓐᓇᕋᔭᕐᒪᖔᑦᑕ ᐊᒻᒪ ᒫᓐᓇ ᕿᒥᕐᕈᔪᒍᑦ 
ᐊᒻᒪᓗ ᓴᖅᑮᔪᖃᕐᓂᐊᕐᑎᓪᓗᒍ ᑖᒃᓱᒥᖓ ᓲᕐᓗ ᑕᑯᔭᒐᖃᕝᕕᔅᓴᐅᑉ ᑮᓇᐅᔭᐃᑦ ᐊᑭᓕᖅᓲᑕᐅᓇᔭᖅᑐᓂᒃ ᑖᒃᓱᒧᖓ 
ᕿᒥᕐᕈᒻᒪᕆᖁᔨᓕᖅᖢᑕ ᐊᑏ ᖃᐅᔨᒋᐊᓕᖅᑕ ᑕᒪᒃᑯᓂᖓ ᒐᕙᒪᒃᑐᖃᒃᑯᓐᓂᑦ ᖃᑦᓯᓂᒃ ᑎᒍᓯᔪᓐᓇᖅᐱᑕ ᐊᒻᒪᓗ 
ᑕᒪᒃᑯᓂᖓ Private Sectors, ᓲᕐᓗ ᒐᕙᒪᒃᑯᓐᓄᑦ ᐊᑕᓐᖏᑦᑐᓂᒃ ᑭᓯᐊᓂ ᑕᒪᒃᑯᓄᖓ ᑮᓇᐅᔭᓂᒃ 
ᓴᖅᑮᔪᓐᓇᕐᒪᖔᑕ ᑖᓐᓇ ᐱᓕᕆᐊᕆᑦᑕᖅᐸᕗᑦ.  
 
ᐊᒻᒪᓗ ᐊᐱᖅᑯᑦ ᑖᓐᓇ ᐃᓕᓐᓂᐊᕐᕕᒃᓴᖅ, ᐃᓄᒃᑐᑦ ᐃᓕᓐᓂᐊᕐᕕᒃᓴᖅ. ᑕᐃᒪ ᐅᖃᐃᓐᓇᖃᑦᑕᕋᒪ ᑖᓐᓇ ᓱᓕ 
ᒫᓐᓇ ᐱᓕᕆᐊᕐᖑᒻᒪᑦ ᐱᔭᕆᐊᖅᖠᓕᕆᔨᒃᑯᓐᓂᑦ. ᐃᓕᓐᓂᐊᖅᑐᓕᕆᔨᒃᑯᑦ, ᑐᓐᖓᕕᒃᑯᑦ ᐊᒻᒪᓗ 
ᐃᓕᖅᑯᓯᓕᕆᔨᒃᑯᑦ ᑲᑎᒪᔨᕋᓛᖃᒻᒪᑕ ᐱᔭᕆᐊᖅᖠᓕᕆᔨᐅᔪᓂᒃ. ᐊᒻᒪᓗ ᕿᒥᕐᕈᒻᒪᑕ ᓱᓇᑦ 
ᐃᓕᓐᓂᐊᖅᑕᐅᓇᔭᖅᐸᑦ, ᖃᓄᕐᓗ ᐊᑭᖃᕋᔭᖅᐸᓐ ᐃᓕᓴᐃᔨᖏᓪᓗ ᖃᑦᓯᐅᔭᕆᐊᖃᕋᔭᒻᒪᖔᑕ. ᓄᓇᓖᓪᓗ 
ᐱᖓᓲᔪᑦ ᑖᒃᑯᐊ ᓇᓗᓇᐃᖅᑕᐅᓯᒪᔪᑦ ᑭᓱᓕᕆᕝᕕᐅᒻᒪᕆᓐᓂᐊᕐᒪᖔᑕ. 
 
ᑖᒃᑯᐊ ᐅᓂᒃᑳᖏᑦ ᒫᓐᓇ ᑐᑭᑖᖅᐸᓪᓕᐊᓕᕐᒪᑕ ᑭᓯᐊᓂ ᑖᒃᑯᓂᖓ Cabinet-ᒧᑦ, ᒥᓂᔅᑕᐅᖃᑎᒋᔭᓐᓄᑦ 
ᑕᑯᔭᐅᑎᓚᐅᕐᓗᒋᑦ, ᐃᓄᓕᒫᓄᑦ ᑕᑯᔭᐅᑎᑦᑎᒋᐊᕐᓂᐊᖅᑐᒍ. ᐃᓄᒃᑐᑦ ᐃᓕᓐᓂᐊᖅᕕᖃᓕᖅᐸᑦ ᖃᓄᖅ 
ᑕᐅᑐᖅᑰᖅᑕᖃᒻᒪᖔᑦᑕ ᒫᓐᓇ ᐃᖅᑲᓇᐃᖅᑕᐅᕙᓪᓕᐊᓕᖅᑐᓂ ᒫᓐᓇᓱᓕ ᓴᖅᑭᑐᓐᓇᖏᓐᓇᒃᑯ. ᐊᐱᖅᑯᓯᕆᓵᖅᑕᐃᑦ 
ᑖᒃᑯᐊ ᐃᓗᐊᓂ ᑭᐅᒐᔭᕐᒪᑕ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᕆᐊᕈᑦ, ᒥᔅᑕ ᐊᕐᕚᕐᓗᒃ. 

ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒫ ᐅᖃᑉᐸ ᒥᓂᔅᑕ ᐃᑉᐸᔅᓴᖅ ᑐᓴᓚᐅᖏᑦᑐᖅ Federal ᒐᕙᒪᒃᑯᑦ 
budget-ᒥᑦ ᑮᓇᐅᔭᓂᒃ ᐅᖃᓪᓚᑎᓪᓗᒋᑦ. ᑖᒃᑯᐊ Heritage Canada, ᑐᓂᓂᐊᖅᑕᖏᑦ Provinces-ᖑᔪᓄᑦ, 
Territories-ᖑᔪᓪᓗ ᑲᓇᑕᒥ ᖃᑦᓯᐅᓂᐊᕐᒪᖔᑕ ᓇᓕᐊᓐᓄᑦ ᑐᕌᖓᓂᐊᖅᑐᓂᒃ, ᓲᕐᓗ ᑕᑯᓚᐅᖏᑦᑐᖅ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᑕᐸᖅᔪᒃ. 
 
ᐊᖓᔪᖅᑳ ᓗᐃ ᑕᐸᖅᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ ᑕᕝᕙᓂ ᐱᑕᖃᓚᐅᖏᑦᑐᖅ, ᓇᓗᓇᖅᑰᔨᓐᖏᑦᑐᖅ. 
ᑕᑯᔭᒐᖃᕝᕕᒃᓴᖅ ᑕᐃᒪ ᑖᒃᑯᓇᓐᖓᑦ ᐱᔭᕆᐊᖅᖠᓕᕆᔨᓂᒃ ᒫᓐᓇ ᕿᒥᕐᕈᔭᐅᒻᒪᑦ ᓇᑭᑦ ᑮᓇᐅᔭᐃᑦ ᑖᒃᑯᐊ 
ᐊᒥᒐᓗᐊᖅᑐᑦ ᐱᓇᓱᒃᑲᔭᕐᒪᖔᑦᑎᑐᒍ.  
 
ᑖᒃᑯᐊ ᐃᓱᒪᒋᔭᕋᓗᐊᖅᐳᑦ ᑕᐃᓐᓇ ᒥᓂᔅᑕᒋᔭᐅᔪᖅ ᐃᓄᓕᕆᔨᒃᑯᓄᓪᓗ ᐊᒻᒪᓗ ᐃᑦᑕᕐᓂᓴᓕᕆᔨᒃᑯᓐᓄᑦ, ᑖᒃᑯᐊ 
ᑕᑯᔭᖅᑐᖅᑕᐅᓵᓕᓛᕋᓱᒋᓪᓗᑎᒍ ᑭᓯᐊᓂ ᒫᓐᓇ ᐸᕐᓇᐅᑎᒥᒃ ᐋᖅᑭᒃᓱᐃᕙᓪᓕᐊᒐᑦᑕ ᑮᓇᐅᔭᒥᒃ ᓴᖅᑮᓇᔭᕈᑦᑕ 
ᑭᒃᑯᓐᓂᑦ ᑲᒪᒋᔭᐅᓇᔭᖅᐸ ᐊᒻᒪᓗ ᑮᓇᐅᔭᓂᒃ ᐱᕈᖅᓴᐃᓇᓱᐊᓕᕈᑦᑕ ᓱᓕ ᐃᓄᒻᒧᓘᓐᓃᑦ ᑎᒥᖁᑎᒋᔭᐅᔪᒧᓪᓘᓐᓃᑦ 
ᓇᓗᓇᐃᖅᓯᔭᕆᐊᖃᕋᔭᕋᑦᑕ ᑖᒃᑯᓂᖓ ᑲᒪᔨᒋᓚᐅᐱᓪᓚᓂᐊᖅᑕᑎᓐᓂᒃ ᓇᒻᒥᓂᖅ ᑖᒃᑯᐊ 
ᐊᐅᓚᑕᐅᖁᓕᕋᓗᐊᕐᕋᑦᑎᒍᑦ ᐃᖅᑲᓇᐃᔭᖅᑎᕗᓂᓛᑦ ᐱᔭᒃᓴᓕᐊᓘᒻᒪᑕ. ᑲᓐᑐᕌᒃᑯᓘᓐᓃᑦ ᑕᒪᓐᓇ 
ᕿᒥᕐᕈᕙᓪᓕᐊᕋᓱᐊᕋᑦᑎᒍ ᖃᓄᖅ ᑕᒪᓐᓇ ᐃᖏᕐᕋᓵᓕᖅᔫᒥᒍᓐᓇᕐᒪᖔᖅ ᓴᖅᑭᓵᓕᔾᔫᒥᒍᓐᓇᕋᔭᕐᒪᖔᖅ ᑮᓇᐅᔭᐃᑦ 
ᓇᓗᓇᐃᖅᑕᐅᓂᖏᑦ ᑕᑯᔭᒐᖃᕝᕕᓴᒻᒧᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ. 
ᐲᑕᓴᓐ. 
 
ᐊᐱᖅᑯᑦ 086 - 2(4): ᐋᓐᓂᐊᓯᐅᖅᑎᓂᑦ ᐱᔨᑦᓯᕋᐅᑎᖃᕐᓂᖅ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. 
 
ᐱᓇᓱᐊᕈᓯᕆᓚᐅᖅᑕᑎᓐᓂ ᐊᐱᖅᓱᖃᑦᑕᓚᐅᕐᕋᑦᑕ ᓘᑦᑖᑦ ᒥᒃᓵᓄᑦ ᐃᖃᓗᒃᑑᑦᑎᐊᕐᒥ ᐋᓐᓂᐊᕕᒻᒥ ᑕᐃᑲᓂ.  
ᒥᓂᔅᑕ ᓇᓗᓇᐃᖅᓯᓚᐅᕐᒪᓐ ᓘᑦᑖᖅ ᑕᐃᓐᓇ ᐃᓄᑑᒻᒪᒡᒎᖅ ᑕᐃᑲᓂ. ᐱᓇᓱᐊᕈᓯᐅᓪᓗ ᓄᓐᖑᐊᓂ 
ᐃᓄᑐᐊᖑᖃᑦᑕᕆᓪᓗᓂ.  
 
ᐊᐱᖅᑯᑎᒐ ᒥᓂᔅᑕᒧᑦ, ᖃᓄᐃᑦᑐᓂᒃ ᐱᔨᑦᓯᕋᖅᑎᑦᑎᔭᕆᐊᖃᑉᐸᑦ ᓘᑦᑖᓐ ᐃᖃᓗᒃᑑᑦᑎᐊᕐᒥ ᐋᓐᓂᐊᕕᖓᓂ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇᖃᐃ ᑭᖑᓪᓕᖅᐹᖓᓂ ᐊᐱᖅᑯᑎᒋᔭᖓ 
ᐅᖃᒃᑲᓂᖅᑲᒍ ᐊᐱᖅᑯᑎᖓ ᑐᑭᓯᑦᑎᐊᖏᓐᓇᒃᑯ. 
 
ᐅᖃᖅᑎ (ᑐᓵᔨᒃᑯᑦ): ᒥᔅᑕ ᐲᑕᓴᓐ ᑖᓐᓇ ᓇᓗᓇᐃᕆᐊᒃᑲᓐᓂᓚᐅᕈᑦ ᐊᐱᖅᑯᑎᒋᕋᑖᖅᑕᐃᑦ ᒥᓂᔅᑕᒧᑦ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᓘᑖᖑᔪᖅ ᐋᓐᓂᐊᕕᒻᒥ ᐃᖅᑲᓇᐃᔭᓚᐅᖅᑐᖅ ᕿᑎᕐᒥᐅᒥᓗ 
ᐊᖓᔪᖅᑳᕆᔭᐅᓚᐅᖅᑐᓂ ᑕᐃᓐᓇ ᐅᖃᓚᐅᖅᓯᒪᒻᒪᑦ, ᑕᐃᓐᓇ ᓘᑦᑖᕆᔭᐅᓚᐅᕐᒐᑦ.  

ᑕᐃᒪᓕ ᒥᓂᔅᑕᐅᔪᖅ ᖃᓄᖏᒃᑯᐊ ᐱᔨᑦᓯᖅᑕᐅᔭᕆᐊᓕᐅᒐᓗᐊᑦ ᓘᒃᑖᖃᕐᑎᓪᓗᒋᑦ ᑕᐃᑲᓂ ᐃᖃᓗᒃᑑᑦᑎᐊᕐᒥ? 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐱᑕᓴᓐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓘᒃᑖᖑᔪᑦ ᐅᑭᐅᖅᑕᖅᑐᒥ ᑲᑐᔾᔨᖃᑎᖃᖅᑐᑎᑦ 
ᐋᓐᓂᐊᕕᐅᔪᓂᑦ ᐋᓐᓂᐊᕕᔾᔪᐊᖑᔪᓂᓪᓘᓐᓃᑦ ᐃᖅᑲᓇᐃᔭᖅᑐᑎᑦ ᑲᓇᑕᒥᓕ ᐊᓯᖏᓐᓂ ᑕᐃᒫᒃ 
ᐋᖅᑭᓯᒪᔪᖅᑕᖃᓐᖏᒻᒪᑦ ᐅᕙᒍᑦ ᐋᖅᑭᔅᓯᒪᓂᖓᑎᑐᑦ. 
 
ᑖᒃᑯᐊ ᐅᖃᖃᑎᒋᔭᐅᓪᓗᐊᐸᑦᑐᑎᑦ ᓘᒃᑖᖑᔪᑦ ᐃᖅᑲᓇᐃᔭᖅᑐᑦ ᑲᑐᔾᔨᖃᑎᖃᖃᑦᑕᕐᖓᑕ ᐋᓐᓂᐊᓯᐅᖅᑎᐅᔪᓂᑦ 
ᓄᓇᓕᓐᓂ ᐊᒻᒪᓗ ᑐᓵᔨᓂᑦ ᑕᐃᒫᒃ ᑲᑐᔾᔨᖃᑎᖃᖅᑐᑎᑦ ᐱᓕᕆᖃᑎᖃᖅᐸᑦᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. ᖃᐅᔨᒪᔪᐃᓐᓇᐅᕙᓪᓚᐃᒐᑦᑕ ᓘᒃᑕᓕᐊᕋᐃᒐᑦᑕ 
ᐋᓐᓂᐊᕕᑦᑐᓐᓄᑦ ᓄᓇᑦᑎᓐᓂ, ᓘᒃᑖᒥ ᑕᑯᔭᖅᑐᑦᑐᓄᑦ ᐃᓄᑑᖃᑎᒋᓪᓗᒍᓗ ᓗᒃᑖᖅ ᐋᓐᓂᐊᓯᐅᖅᑎᑕᖃᕋᓂ 
ᐊᓯᖏᓐᓂᓘᓐᓃᑦ. ᐃᓱᒪᓲᖑᒐᒪᐃᓛᒃ ᖃᓄᖅ ᐃᒫᒃ ᑭᓱᒥᑦ ᐋᓐᓂᐊᕐᓂᖃᕐᒪᖔᖅ ᖃᐅᔨᓴᖅᑎᓪᓗᒋᑦ.  
 
ᖃᓄᖅ ᐊᔪᓐᖏᓐᓂᖃᕆᐊᖃᖅᑲᑦ ᓘᒃᑖᖑᓂᐊᕐᓗᓂ ᑕᒫᓂ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓛᓐᓂᒃᑯᑦ ᑕᒪᒃᑯᐊ ᐃᓄᑑᓲᖑᒻᒥᔪᑦ ᑲᒪᓪᓗᑎᑦ 
ᑲᒪᒋᔭᒥᓐᓂ ᑕᐃᒪᓕ ᑲᑐᔾᔭᐅᔭᕆᐊᖃᕐᐸᑦ ᐊᓯᖏᓐᓂ ᐱᓕᕆᖃᑎᖃᕆᐊᖃᕋᔭᖅᑐᖅ ᐋᓐᓂᐊᓯᐅᖅᑎᐅᔪᓂᑦ ᐃᒫᒃ 
ᑐᐊᕕᕐᓇᖅᑐᒥᑦ ᐱᓚᒃᑐᐃᕕᒻᒥᓘᓐᓃᑦ ᒪᓕᖃᑦᑕᕐᖓᑕ ᑖᒃᑯᐊ ᐋᓐᓂᐊᕕᓕᐊᖅᓯᒪᔪᑦ ᒥᔅᓵᓄᑦ ᑖᒃᑯᐊ. 
 
ᑖᓐᓇ ᑐᓂᓯᒍᓐᓇᓛᖅᑕᕋ ᖃᓄᐃᒋᐊᖃᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᕿᓚᓈᕆᕙᕋ.  

ᖃᐅᔨᒪᒐᓗᐊᖅᑐᖓ ᑕᐃᓐᓇ ᓘᒃᑖᖑᔪᖅ ᓄᓇᕗᒻᒥᑦ ᑕᒫᓃᓛᒃ ᐊᓯᐊᓂ ᐃᖅᑲᓇᐃᔭᓕᕐᒥᒻᒪᑦ ᐃᓄᑑᒋᐊᖃᓚᐅᕋᓂ 
ᐃᖃᓗᒃᑑᑦᑎᐊᕐᒥ ᒫᓐᓇᐅᔪᖅ ᐃᓄᑑᒍᓐᓇᖅᑎᑕᐅᓕᕆᓪᓗᓂ ᑐᑭᖃᓗᐊᖅᑑᔮᓐᖏᒻᒪᑦ.  
 
ᒥᓂᔅᑕᐅᔪᖃᐃ ᑐᑭᓯᒋᐊᖅᑎᑦᑎᔪᓐᓇᖅᑲ. ᑭᓱᓂᖏᓐᓇ ᐱᓕᕆᖃᑦᑕᓚᐅᓐᖏᓚᖅ ᐃᖃᓗᒃᑑᑦᑎᐊᕐᒥ ᐊᒻᒪ 
ᖃᓄᐃᒻᒪᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᐃᓄᑑᓐᖏᑦᑐᖅ ᑭᓯᐊᓂᓕ ᑕᒪᒃᑯᐊ 
ᐃᖃᓗᒃᑑᑦᑎᐊᕐᒥᐅᑕᐅᔪᑦ ᑕᕝᕙᓂ ᐅᖃᐅᓯᕆᔪᓐᓇᖏᓐᓇᒃᑯᑦ ᐱᔾᔪᑎᒋᓪᓗᒍ ᑲᓐᖑᓇᕐᓂᖏᓐᓄᑦ ᐊᑕᐅᓯᑐᐃᓐᓇᕐᒥ 
ᐅᖃᐅᓯᖃᓐᓇᕈᓐᓇᖏᓐᓇᑦᑕ ᒪᓕᒐᓕᐅᕐᕕᐅᑉ ᐃᓗᐊᓂ. ᒪᒥᐊᒋᒐᓗᐊᖅᑲᕋ ᑭᓯᐊᓂ ᐃᖅᑲᓇᐃᔭᖅᑏ ᒥᔅᓵᓅᖓᔪᓂᑦ 
ᑕᐃᒪᐃᓚᐅᕐᖓᑦ ᐅᖃᐅᓯᕆᔪᓐᓇᕐᓇᒋᑦ ᐅᕙᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᑐᒍᓗᒍ ᒥᓂᔅᑕ.  
 
ᑐᓴᕋᓱᕋᑖᓐᖏᑦᑐᖓ ᑖᔅᓱᒧᖓᓪᓚᕆᒃ ᑐᕌᖓᔪᒥᑦ ᑲᒪᒋᓚᐅᓐᖏᑕᖏᓐᓂ ᑕᐃᒪᓕ ᓘᒃᑖᖑᔪᑦ ᐊᔪᓐᖏᓐᓂᖏᑦᑕᐅᖅ 
ᐊᔾᔨᒌᓐᖏᑦᑐᒡᒍᑕᐅᖃᑦᑕᒥᒻᒪᑕ ᐃᒫᒃ ᑭᓱᓕᒫᕌᓗᓐᓂᑦ ᐊᔪᓐᖏᑕᖃᕐᐸᓚᐃᓐᖏᒻᒪᑕ ᑕᐃᒫᒃ 
ᑐᑭᓯᒋᐊᕈᒪᓚᕿᕋᑖᖅᑯᖓ.  
 
ᒥᓂᔅᑕᒧᑦ ᐃᑲᔪᖅᑕᐅᔪᒪᓪᓗᖓ, ᑖᓐᓇ ᐊᑲᖅᓴᓐᖏᕈᑎᐅᔪᒥᑦ ᑕᐃᒃᑯᓇᓐᖓᑦ ᑲᒪᒋᓚᐅᖅᑕᖏᓐᓂ 
ᑐᓴᖅᑎᑕᐅᓚᐅᖅᓯᒪᓚᐅᖅᑲ ᑕᐃᔅᓱᒪ ᒥᔅᓵᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᖅᑲᐅᔭᖓᓄᑦ ᑭᐅᓗᒍ ᖃᓄᐃᑦᑐᓂᒃ 
ᐱᓕᕆᖃᑦᑕᕐᒪᖔᑕ ᐅᑭᐅᖅᑕᖅᑐᒥ ᖃᓄᐃᑦᑐᓂᓪᓗ ᐊᔪᙱᓐᓂᖃᕆᐊᖃᕐᒪᖔᑕ ᑐᓴᕐᑎᒍᒪᓂᐊᕋᑖᕋᒃᑯ.  
 
ᑭᓯᐊᓂ ᑕᐃᒃᑯᐊ ᐃᓗᓕᓪᓚᑖᖏᑦ ᑖᔅᓱᒪ ᖃᐅᔨᒪᙱᑕᕋᓗᐊᒃᑲ, ᑖᔅᓱᒪ ᐃᖅᑲᓇᐃᔭᖅᑎᐅᑉ ᒥᒃᓵᓄᑦ. ᑕᐃᒪ 
ᐊᐱᖅᓱᑎᓪᓗᒍ ᑖᔅᓱᒧᖓ ᐊᑕᐅᓯᓗᐊᖑᔪᒧᑦ ᑐᕌᖓᓗᐊᖅᑐᓂ ᐊᐱᕐᓱᕐᑑᔮᓕᕐᖓᑦ ᐅᖃᐅᓯᕆᔾᔮᖏᓐᓇᒃᑭᑦ ᑕᒪᒃᑯᐊ 
ᐊᑕᐅᓯᕐᒧᑦ ᑐᕌᖓᓗᐊᖅᑎᓪᓗᒋᑦ.  
 
ᐅᖃᕈᓐᓇᕋᓗᐊᖅᑐᖓ ᐱᔨᑦᑎᕈᑕᐅᖃᑦᑕᖅᑐᑦ ᑕᒫᓂ ᐅᑭᐅᖅᑕᖅᑐᒥ ᑕᐃᒃᑯᐊᓗ ᐃᖅᑲᓇᐃᔭᖅᑎᒃᑲ 
ᐅᕙᓃᖃᑎᒋᓂᐊᕋᒃᑭᑦ ᑕᒪᒃᑯᓂᖓ ᑐᓴᖅᑎᒋᐊᒃᑲᓐᓂᕈᓐᓇᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᔾᔨᕆᓂᐊᖅᑯᓯ ᓯᕿᖑᔭᖓ ᐊᐱᖅᓱᕐᓇᐅᑉ ᓄᖑᒻᒥᒪᑦ. ᑲᑎᒪᔾᔪᑎᒃᓴᑎᓐᓄᑦ 7. 
ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᕗᑦ 8. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 9. 
(ᑐᓵᔨᒃᑯᑦ) ᐅᖃᐅᓯᕐᖓᐅᑕᐅᓚᐅᖅᑐᓄᑦ ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 10 ᐊᑎᓕᐅᕐᓯᒪᔪᑦ ᑐᔅᓯᕋᐅᑏᑦ. ᑲᑎᒪᔾᔪᑎᒃᓴᖅ 
11. ᐅᓂᒃᑳᖑᔪᑦ ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ. ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ 
ᕿᒥᕐᕈᓂᖏᓐᓄᑦ ᐱᖁᔭᒃᓴᓂᒃ. ᑲᑎᒪᔾᔪᑎᒃᓴᕗᑦ 13. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒥᓂᔅᑕ ᐲᑯ 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 045 - 2(4): ᓄᓇᕗᑦ ᒐᕙᒪᒃᑯᑦ ᐱᓕᕆᐊᒃᓴᓄᑦ ᒪᓕᒐᒃᓴᖅ 

ᐃᓕᓐᓂᐊᕆᐊᖅᐸᒃᑐᓂᒃ ᐃᑲᔫᑎᒃᓴᓄᑦ ᓴᓂᕐᕙᖅᑕᐅᓯᒪᔪᑦ ᑮᓇᐅᔭᑦ ᐊᕐᕌᒍᒧᑦ ᑎᑭᑦᑐᒍ ᒫᑦᓯ 31, 2006 
(ᐲᑯ) 

ᓴᖅᑭᖅᑎᑕᐅᔪᖅ ᑎᑎᖅᑲᒃ 046 - 2(4): ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ ᐊᕐᕌᒍᑕᒫᖅᓯᐅᑎ ᐅᓂᒃᑳᖅ 
ᐊᕐᕌᒍᒧᑦ ᒫᑦᓯ 31, 2006ᒧᑦ (ᐲᑯ) 

 
ᓴᖅᑭᖅᑎᑕᐅᔪᖅ ᑎᑎᖅᑲᒃ 047 - 2(4): ᑕᓪᓕᒪᓄᑦ ᐅᓪᓗᓄᑦ ᓯᓚᓕᕆᓂᖅ ᐃᖃᓗᓐᓂ ᑲᓇᑕᐅᑉ ᒐᕙᒪᒃᑯᑦ 

ᐊᕙᑎᓕᕆᔨᒃᑯᖏᓐᓂᑦ ᒫᔾᔨ 16, 2007ᒥ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᖓᓱᓂᒃ ᓴᖅᑮᔪᒪᔪᖓ ᑎᑎᖅᑲᐅᔪᖓ. ᖁᕕᐊᓱᑉᐳᖓ 
ᓴᖅᑮᒋᐊᖅ ᓄᓇᕗᑦ ᒐᕙᒪᒃᑯᖏᑕ ᐃᓕᓐᓂᐊᖅᑎᓄᑦ ᑮᓇᐅᔭᓄᑦ ᐊᑐᖅᑐᐊᖃᑦᑕᖅᑐᓄᑦ ᑎᑭᑦᑐᒍ ᒫᑦᓯ 31, 2006.  
 
ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᕐᕌᒍᑕᒫᑦ ᐅᓂᒃᑳᖓᓂ ᑎᑭᑦᑐᒍ ᒫᑦᓯ 31, 2006. 
 
ᒫᓐᓇᐅᔪᖅᑕᐅᖅ ᑕᖅᑭᓄᑦ ᐅᓪᓗᓄᑦ ᓯᓚᐅ ᖃᓄᐃᓐᓂᕆᐊᖅᑕᖏᓐᓄ ᓴᖅᑭᕈᒪᒻᒥᔭᒃᑲ. ᒫᑦᓯ 16 ᐊᒻᒪ ᒫᑦᓯ 16, 
4ᒥ; 11ᒥ ᐅᓪᓛᒃᑯᑦ ᓇᒡᒐᔾᔭᐅᓕᖅᑭᒥ, ᒫᑦᓯ 20.  
 
ᑖᒃᑯᐊ ᑕᒃᑯᓴᐅᑎᑦᑎᓂᐊᖅᑐᑦ ᑕᐃᒃᑯᐊ ᓱᓕᑦᑎᐊᕋᓗᐊᕐᒪᖔᑕ ᓯᓚᐅᑉ ᖃᓄᐃᓐᓂᕆᓂᐊᖅᑕᖏᓐᓄᑦ 
ᐅᖃᐅᑕᐅᓯᒪᕙᑦᑐᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᑎᑎᖅᑲᖏᑦ ᒪᐅᙵᖅᑕᐅᑲᐃᓐᓇᕐᓂᐊᕐᖓᑕ. ᑕᕝᕙᓃᑦᑐᒍᑦ 
ᑲᑎᒪᔾᔪᑎᑦᓴᑎᓐᓂ, ᑎᑎᖅᑲᐃᑦ ᓴᖅᑭᖅᑕᐅᓂᖏᑦ. ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 13. (ᑐᓵᔨᒃᑯᑦ) ᑎᑎᖅᑲᐃᑦ 
ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᕗᑦ 14. ᑐᓴᖅᑎᑦᑎᓂᖅ ᐱᖁᔨᕗᖔᕈᑎᒧᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, 
ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 003 - 2(4): ᕿᐱᓗᖁᓪᓗᒋᑦ ᓂᕈᐊᖅᑐᓕᕆᓂᕐᒧᑦ ᑭᓪᓕᖏᓐᓄᑦ ᑲᑎᒪᔨᖏᑕ 

ᐅᓂᒃᑳᕆᔭᖏᓐᓂᑦ - ᖃᐅᔨᒃᑲᐃᒍᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒃᑲᐃᕗᖓ ᕿᑎᖅᑰᒥ, ᒫᑦᓯ 22-ᒥ ᐱᖁᔨᕗᖔᓛᕋᒪ:  

ᑕᐃᒪ ᐃᒪᐃᒻᒪᑦ ᐱᒋᐊᖅᓯᕗᖔ, ᐊᐃᑉᐱᖅᑕᐅᓗᖓ ᖃᒪᓂᖅᑐᐊᒧᑦ ᒪᓕᒐᓕᐅᖅᑎᒃᒧᑦ, ᕿᐱᓗᖁᓪᓗᒋ 
ᐊᑐᓕᖁᔭᐅᓗᓂ ᐅᓂᒃᑳᕆᔭᖏᓐᓂ ᓂᕈᐊᖅᑐᓕᕆᓂᕐᒧᑦ ᑭᓪᓕᖏᓐᓄᑦ ᑲᑎᒪᔨᖏᓐᓂ ᐊᑕᖏᕐᓗᒍ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑲᑎᒪᔾᔪᑎᒃᓴᐅᑉ 14. ᑐᓴᖅᑎᑦᑎᔨᑦ ᐱᖁᔨᕗᖔᕈᑎᓄᑦ. ᒥᓂᔅᑕ ᐲᑯ. 
 
ᐱᒋᐊᖅᑎᑕᖅ 004 - 2(4): ᐱᕕᒃᓴᖃᖅᑎᑕᐅᒃᑲᓐᓂᕈᒪᓂᖅ ᑲᑎᒪᓂᐅᖃᑦᑕᕐᓂᐊᖅᑐᓂ ᐃᑲᕐᕋᖏᓐᓂᓪᓗ - 

ᖃᐅᔨᒃᑲᐃᒍᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒃᑲᐃᒍᒪᕗᖓ ᒫᑦᓯ 22-ᖑᓕᖅᑲᑦ ᐃᒪᐃᑦᑐᒥᒃ 
ᐱᖁᔨᕗᖔᓛᕋᒪ:  
 
ᐱᖁᔨᕗᖔ, ᐊᐃᑉᐱᖅᑕᐅᓗᖓ ᒪᓕᒐᓕᐅᖅᑎᒧᑦ ᐃᖃᓗᒃᑑᑦᑎᐊᒧ, ᐅᖃᖅᑎ ᐊᔪᙱᑎᑕᐅᓗᓂ ᐊᖅᑭᓯᖁᔭᐅᓗᓂ 
ᑲᑎᒪᓂᐅᖃᑦᑕᓂᐊᖅᑐᓂ ᐃᑲᕐᕋᖏᓐᓂᓪᓗ ᐱᓕᕆᔭᕆᐊᖃᑦᑕᑎᓐᓂ ᑲᑎᔾᔪᑎᒋᓂᐊᕐᑕᖏᓐᓂ ᑕᕝᕙᓂ ᑎᓴᒪᖓᓐᓂ. 
 
ᓈᒻᒪᓕᖅᑲᓗ ᐅᓪᓗᒥᒃᑲᓐᓂ ᑖᓐᓇ ᑲᒪᒋᔪᒪᓂᐊᖅᑕᕋ ᐱᖁᔨᕗᖔᕈᑎᒐ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᕗᑦ 14. (ᑐᓵᔨᒃᑯᑦ) ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᖏᑦ. ᑲᑎᒪᔾᔪᑎᒃᓴᕗᑦ 
15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕐᓂᕐᒧᑦ ᓯᕗᓪᓕᕐᐹᒥ ᐅᖃᓕᒫᖅᑕᐅᓂᖏᓐᓄᑦ ᐱᖁᔭᔅᓴᐃᑦ. ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 15: ᖃᐃᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᓂᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᒥᒃ 
 
ᒪᓕᒐᒃᓴᖅ 09 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒃᑲᐃᕗᖓ ᕿᑎᖅᑯᒻᒥ, ᒫᑦᓯ22, 2007 ᐱᖁᔨᕗᖔᓛᕋᒪ 
ᐱᖁᔭᔅᓴ 9, ᐱᖁᔭᐅᔪᖅ ᐊᖅᑭᒋᐊᕈᑕᐅᔪᖅ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ, ᓯᕗᓪᓕᕐᐹᒥ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔾᔪᑎᒃᓴᕗᑦ 15. ᑐᓴᖅᑎᑦᔪᑏᑦ ᓯᕗᓪᓕᖅᐹᒥᒃ ᐅᖃᓕᒫᕐᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 
16. (ᑐᓵᔨᒃᑯᑦ) ᐱᖁᔨᕗᖔᕈᑏᑦ. ᒥᓂᔅᑐ ᐲᑯ 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᕗᖓ ᒪᓕᒐᓕᐅᖅᑎᓕᒫᓄᑦ ᐱᖁᔨᕗᖔᕐᒥᒃ 
ᑲᒪᔪᓐᓇᖁᓪᓗᖓ. 
 
ᐅᖃᖅᑎ: ᒥᓂᔅᑐ ᐊᐱᕆᒻᒪᑦ ᑕᒪᑦᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᓕᕆᐊᕆᔪᒪᓪᓗᓂᐅᒃ ᐱᖁᔨᕗᖔᕈᑎ ᐅᓪᓗᒥ. 
ᐊᒡᒑᖅᑐᖃᕐᒪᖔᑦ. ᐊᒡᒑᖅᑐᖃᕐᖓᑦ. ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑐ ᐲᑯ, ᐊᖏᑦᑐᐃᓇᐅᖏᒻᒪᑕ ᑖᓐᓇ 
ᑲᒪᒋᔪᓐᓇᕋᑖᖏᑕᐃᑦ ᐱᖁᔨᕗᖔᕈᑕᐅᔪᖅ. ᑕᐃᒪᓕ 17-ᒨᕐᓗᑕ. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
(ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᕗᑦ 18. (ᑐᓵᔨᑎᒍᑦ) ᐊᐃᒃᐸᖓᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑐ 
ᓇᑦᑎᖅ 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

ᒪᓕᒐᒃᓴᖅ 04 - ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᓂᕐᒧᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ, ᐊᐃᒃᐱᖅᑕᐅᓪᓗᖓ ᐊᒥᑦᑐᕐᒧᑦ 
ᒪᓕᒐᓕᐅᖅᑎᒧᑦ, ᐱᖁᔭᒃᓴᖅ 4, ᐃᖅᑲᓇᐃᔭᖅᑐᓄᑦ ᐋᓐᓂᖅᑐᓄᑦ ᓇᓪᓕᐅᒃᑯᒫᓕᕆᓂᖅ, ᐅᖃᓕᒫᖅᑕᐅᖁᓪᓗᒍ 
ᐊᐃᒃᐸᖓᓂᒃ.  
 
ᐅᖃᖅᑏ, ᑖᓐᓇ ᐱᖁᔨᕗᖓ, ᐱᖁᔭᒃᓴᖅ ᑭᖑᕝᕖᔪᖅ ᐃᖅᑲᓇᐃᔭᖅᑐᓄᑦ ᐋᓐᓂᖅᑐᖃᓐᓂᖅᑲᑦ ᒪᓕᒐᕐᒧᑦ. ᐊᒻᒪᓗ 
ᑕᐃᒃᑯᐊ ᐋᑭᒋᐊᕈᑕᐅᔪᑦ ᐋᓐᓂᖅᑐᑦ ᓇᓗᓇᐃᕐᓯᒋᐊᖅᑐᑎᒃ ᐊᒻᒪᓗ ᐋᓐᓂᑦᑐᖃᓐᓂᖃᑦ ᐅᕝᕙᓘᓐᓃᑦ 
ᐃᓅᒍᓐᓃᖅᑐᖃᓐᓂᖃᑦ ᑕᕝᕙᓐᖓᑦ ᓴᖅᑭᖅᑐᓂᒃ ᐃᖅᑲᓇᐃᔭᕐᓂᖓᓄᑦ.  
 
ᑕᒪᓐᓇ ᐊᑦᑕᓇᕐᑕᐃᓕᒪᔭᕆᐊᖃᓐᓂᐅᔪᖅ ᑕᕝᕙᓂ ᓄᑖᖑᔪᒥ ᑖᒃᑯᐊ ᐊᓯᔾᔨᖅᑕᐅᔪᑦ ᑲᑎᒪᔨᐅᔪᑦ ᐊᑦᑎᖅᑕᐅᓂᖏᑦ 
ᑲᑎᒪᔨᖏᑕ ᐊᑎᕆᖃᑦᑕᕐᑕᖏᑕ. 
 
ᑖᒃᑯᐊ ᐊᑭᓕᖅᑕᐅᔾᔪᑎᒋᕙᒃᑕᖏᑦ ᖃᓄᖅ ᐋᓐᓂᕐᓂᖏᓐᓄᑦ ᐋᖅᑭᓱᖅᑕᐅᒋᐊᖅᑐᑎᒃ ᐊᒥᓱᕈᕆᐊᖅᑐᑎᓪᓗ, 
ᐃᓚᖏᓪᓗ ᑕᐃᒃᑯᐊ ᑲᑎᒪᔨᐅᔪᑦ ᐅᖓᕙᕆᐊᕐᓯᒍᓐᓇᖃᑦᑕᓂᐊᖅᑐᑦ ᐊᑭᓕᕐᓱᖅᑕᐅᓂᖏᓐᓄᑦ ᐊᒻᒪᓗ 
ᐃᓕᓐᓂᐊᖅᑎᑕᐅᕙᓪᓕᐊᓂᖏᓐᓄᑦ ᐱᓕᒻᒪᓴᖅᑕᐅᓂᖏᓐᓄᑦ.  
 
ᐊᒻᒪᓗ ᑕᐃᒃᑯᐊ ᐊᐃᒃᐸᕆᔭᖏᑕ ᐱᔪᓐᓇᕋᔭᖅᑕᖏᓐᓂᒃ ᐋᓐᓂᕐᑐᖃᑦᑐᒥᓂᐅᒃᐸᑦ ᑖᒃᑯᐊ ᐱᖃᓯᐅᔾᔨᕙᓪᓕᐊᓯᔪᑦ 
ᑕᒪᒃᑯᓂᖓ ᐊᒥᓲᓂᕐᓴᐅᔪᓂᒃ ᐊᑭᓕᖅᑕᐅᖃᑦᑕᕈᓐᓇᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖁᔨᕗᖔᕈᑦ ᓇᖕᒪᒃᑐᖅ. ᐱᖁᔨᕗᖔᕈᒻᒧᑦ. ᓈᖕᒪᓴᖅᑐᑦ. ᓈᖕᒪᓴᓐᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 4 ᐊᐃᒃᐹᓂᒃ ᐅᖃᓕᒫᕐᑕᐅᓯᒪᓕᖅᑯᖅ ᐊᒻᒪᑦᑕᐅᖅ ᑖᒃᑯᓄᖓ ᑲᑎᒪᔨᕌᓚᓄᑦ 
ᑐᓐᓂᖅᑯᑕᐅᓂᐊᖅᑐᖅ. 
 
ᑲᑎᒪᔾᔪᑎᒃᓴᕗᑦ 18. (ᑐᓵᔨᒃᑯᑦ) ᐊᐃᒃᐹᓂᒃ ᐅᖃᓕᒫᖅᑕᐅᓂᖏᑦ. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᕗᑦ 19. 
(ᑐᓵᔨᑎᒍᑦ) ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᕐᑎᓪᓗᒋᑦ ᐱᖁᔭᒃᓴᐃᑦ ᐊᓯᖏᓪᓗ. ᐱᖁᔭᒃᓴᖅ 1, ᐱᖁᔭᒃᓴᖅ 2, 
ᐱᖁᔭᒃᓴᖅ 3 ᒥᔅᑐ ᐃᕝᔭᕈᑕᐃᓚᒃ ᐃᒃᓯᕙᐅᑕᕆᔭᐅᓗᓂ. (ᑐᓵᔨᑎᒎᕈᓐᓃᖅᑐᖅ) ᓄᖅᑲᖓᑲᐃᓐᓇᓂᐊᖅᑐᒍᑦ 20 
ᒥᓂᔅ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:18ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᒃᑲᓂᖅᑐᑎᒃ 15:45ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ)(ᑐᓵᔨᑎᒍᑦ): ᑲᑎᒪᒋᐊᕈᒪᓕᕋᒪ. ᑲᑎᒪᑐᐃᓐᓇᓕᕈᑦᑕ ᐅᑯᐊ ᑲᒪᒋᓂᐊᖅᑕᕗᑦ. 
ᐱᖁᔭᒃᓴᖅ 1, 2, 3. ᖃᓄᐃᓕᖓᔪᒪᓕᖅᐱᓯ? ᒥᔅᑕ ᐋᕆᐊᒃ. 
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐃᒃᓯᕙᐅᑖᖅ, ᐱᓕᕆᐊᕆᔪᒪᔭᕗᑦ ᐱᖁᔭᒃᓴᖅ 1-ᓕᕆᓂᖅᐳᑦ ᐊᒻᒪᓗ 
ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐋᓐᓂᐊᖅᑲᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᐊᒻᒪᓗ ᐱᔭᕇᖅᐸᑕ ᑕᐃᒃᑯᐊ 
ᐊᕙᑎᓕᕆᔨᒃᑯᑦ ᐱᓕᕆᕝᕕᖓ ᑲᒪᒋᔪᒪᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐊᖏᖃᑎᒌᒃᐱᑖ ᑲᒪᒌᓐᓇᕈᒪᓪᓗᒋᑦ 
ᐋᓐᓂᐊᖅᑲᕐᓇᖏᑦᑐᓕᕆᔨᒃᑯ ᑮᓇᐅᔭᖁᑎᖏ. ᐊᖏᖃᑎᒌᒃᐱᑖ? ᖁᔭᓐᓇᒦᒃ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᒡᓘᑲᖅ. ᐃᖅᑲᓇᐃᔭᖅᑎᒥᓂᒃ ᑕᐅᓄᓐᖓᖃᑎᖃᕈᒪᒻᒪᖔᑦ ᐊᐱᕆᔪᒪᔭᕋ. 
 
ᐊᖓᔪᖅᑳ ᓕᐅᓂ ᐊᒡᓘᑲᖅ: ᐊᖏᖅᐸᒋᑦ.  
 
ᐃᒃᓯᕙᐅᑕᖅ: ᐊᖏᖅᐱᑖ ᑕᐃᒃᑯᐊ ᓵᒃᓯᓐᓃᓐᓂᐊᖅᑐᑦ ᐅᓄᓐᖓᖅᑕᐅᖁᓪᓗᒋᑦ? ᑲᑎᒪᔨᕋᓛᑦ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑕᐃᒃᑯᐊ ᐸᐅᓐᖓᕐᓂᐊᖅᑐᑦ ᐃᓯᖅᑎᑲᐃᓐᓇᒃᑭᑦ. 
 
ᑎᑎᕋᖅᑕᐅᓯᒪᓂᐊᕐᒪᑕ, ᒥᓂᔅᑕ ᐊᒡᓘᑲᖅ ᑭᒃᑰᒻᒪᖔᑕ ᑖᒃᑯᐊ ᐅᖃᐅᓯᕆᑲᐃᓐᓇᒃᑭᑦ.  
 
ᐊᖓᔪᖅᑳ ᓕᐅᓂ ᐊᒡᓘᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕋᓐ ᐳᕋᐅᓐ, ᒥᓂᔅᑑᑉ ᑐᖓᓕᖓ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᒻᒪᓗ ᓴᐅᒥᓐᓂᑦ ᓱᓕ ᐃᐅᓪᑐᓪ, ᑮᓇᐅᔭᓕᕆᔨᒃᑯᑦ ᐊᖓᔪᖅᑳᖓᑦ ᐊᒻᒪᓗ 
ᐃᒃᓯᕚᖅᖢᓂ ᒫᓂ ᑕᐃᕝ ᕆᑦᓱᓐᓴᓐ, ᒥᓂᔅᑕᐅᑉ ᑐᖓᓕᖓᑕ ᑐᖓᓕᐊ ᐊᐅᓚᑕᑦᑎᓐᓄᑦ ᑲᒪᔨᐅᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᐅᓪᓗᑐᐃᓐᓇᐅᑎᓪᓗᒍ ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᐅᖃᐅᓯᕐᓃᓚᐅᕋᑦᑕ 
ᐊᒻᒪᓗ ᐅᑯᐊ ᓂᓪᓕᐅᑎᖃᕇᓚᐅᖅᖢᑎᒃ ᒥᔅᑕ ᑐᑐ, ᒥᔅᑕ ᑰᓕ ᐊᒪᓗ ᒥᔅᑕ ᐲᑐᓴᓐ. ᐊᓯᖏᑦ ᐅᖃᐅᓯᒃᓴᐃᑦ 
ᑭᓱᑐᐃᓐᓇᕐᓄᑦ ᐋᓐᓂᐊᖃᕐᓇᖏᑦᑐᓕᕆᔨᐅᑉ ᐃᓄᓕᕆᔨᒃᑯᓪᓗ ᒥᒃᓵᓄᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᒐᔮᒥᒃ. ᐅᖃᐅᑎᖃᑦᑕᓚᐅᖅᑕᒃᑲ ᐱᓗᐊᖅᑐᒥᖅᑲᐃ ᐃᑉᐸᒃᓴᖅ 
ᐅᖃᐅᓯᕆᔭᐅᑎᓪᓗᒋᑦ ᑮᓇᐅᔭᑦ ᑕᒪᐅᓐᖓᖅᑕᐅᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ. 
ᐃᒪᐃᓕᒃᑲᓐᓂᖁᔨᕗᖔᕆᐊᒃᓴᕐᓘᓐᓃᑦ ᓴᐱᕐᓇᒐᓛᒻᒪᕆᒻᒪᑦ.  
 
ᐅᖃᒐᓛᒍᒪᔪᖓ ᒪᕐᕉᖕᓂᑦ ᑕᐃᒃᑯᐊ ᓯᕗᓪᓕᐅᑎᓗᒍ ᑖᒃᑯᐊ ᐃᓕᓐᓂᐊᖃᑦᑕᖅᑐᑦ ᐋᓐᓂᐊᓯᐅᑎᒃᓴᐅᓪᓗᑎᒃ 
ᑕᕝᕙᓂᓱᓕ budget ᐃᓗᐊᓂ ᐋᖅᑭᒋᐊᖅᓯᒪᖏᒻᒪᑦ ᑕᐃᒃᑯᐊ ᐃᓕᖅᑯᓯᑐᖃᐃ ᐊᑐᕐᓗᒋᑦ ᐃᓕᓐᓂᐊᖅᑐᔅᓱᓕ 
ᐅᐱᓐᓇᖅᑑᒐᓗᐊᑦ ᐱᐊᓂᒃᐸᓪᓕᐊᓂᐊᕐᒪᑕ. ᑭᓯᐊᓂ ᐃᓱᒪᓐᓇᖅᑐᑦ ᐊᑭᑭᓐᓂᖅᓴᐅᔪᓐᓇᕋᔭᕐᒪᖔᑕ ᓱᕐᓗ 
ᐃᓕᓐᓂᐊᖅᑎᑦᑎᐊᓚᐅᕐᓗᒋᑦ Akittsiraq Law School-ᑎᑐᑦ. 
 
ᐊᔪᖅᓴᓐᖏᑎᒋᓗᑎᒃ ᓯᐊᖅᑲᖏᓪᓗᑎᒃ ᐃᓕᓐᓂᐊᑦᑎᐊᕐᓗᑎᒃ ᑖᒃᑯᐊ ᐃᓕᓐᓂᐊᖅᓯᒪᔪᑦ ᖄᖏᐅᑎᖃᑦᑕᖅᑐᑦ 
ᐊᒥᓲᓂᖅᓴᐅᓕᖅᐸᑕ ᓴᐱᓕᕐᓗᑎᒃ ᓄᖅᑲᖃᑦᑕᖏᓐᓂᖅᓴᐅᓕᖅᐸᑕ ᓯᐊᖅᑲᖏᒃᑯᑎᒃ ᐃᓕᓐᓂᐊᕈᑎᒃ ᑖᒃᑯᐊ 
agency nurses. ᓱᕐᓗ ᖃᓪᓗᓈᑦ ᓄᓇᖓᓂᑦ ᑎᑭᑎᑲᐃᓐᓇᖃᑦᑕᖅᑕᓯ ᓄᓇᑦᑎᓐᓄᑦ 
ᐋᓐᓂᐊᓯᐅᑎᓐᖑᖅᑎᓐᓇᓱᒃᖢᒋ ᐊᑭᑐᔫᐊᓘᖃᑦᑕᕐᒪᑕ.  

 ᐊᑭᑭᓐᓂᖅᓴᐅᕙᓪᓕᐊᔪᓐᓇᒃᒪᖔᑕ ᐃᓱᒪᒃᓴᖅᓯᐅᖁᑕᐅᖁᔭᕋ ᑖᑯᐊᓗ Department of Education 
ᐅᖃᖃᑎᒋᓗᒋᑦ ᖃᓄᖅᑐᕐᖑᓇ. 
 
ᐱᓗᐊᖅᑐᒥᖅᑲᐃ Premier ᐅᖃᖃᑎᒋᓗᒍ ᐅᑯᐊ ᐃᒪᓐᓇ ᐋᖅᑭᒃᐸᑕ ᐃᓕᓐᓂᐊᕐᓂᖅ ᐋᓐᓂᐊᖅᓯᐅᑎᐅᒐᔭᖅᑐᐃ 
ᐃᓕᓐᓂᐊᖅᑎᓵᓕᒍᑦᑎᒍᑦ ᑎᑭᑎᑦᑎᖃᑦᑕᖏᓐᓂᖅᓴᐅᒍᑕ ᑮᓇᐅᔭᓂᒃ ᐊᑐᖏᓐᓂᖅᓴᐅᒐᔭᖅᑐᒍᑦ ᐃᒪᓐᓇᑎᒋᑦ. ᒫᓐᓇ 
ᐃᓱᒪᓐᓇᕐᒪᑦ ᒥᓕᐊᓐᔅ ᐊᒻᒪᓗ ᒥᓕᐊᓐᔅ ᑖᓚᓂᒃ ᑕᐅᕙᓂ ᐊᑐᖃᑦᑕᖅᑰᕐᒪᑕ ᒫᓐᓇ. Agency nurses ᖃᓪᓗᓈᑦ 
ᓄᓇᖓᓐᓃᓐᖔᖅᑐᓂᒃ ᑎᑭᑎᑦᑎᖃᑦᑕᖅᑎᓪᓗᒋᑦ. 
 

ᑖᓐᓇᑐᐊᖑᓐᖏᑦᑐᖅ ᐊᒻᒪᓗ ᑖᒃᑯᐊ ᐃᓄᐃᑦ ᐱᓗᐊᖅᑐᒥᑦ, ᐃᓅᓐᖏᑦᑑᒐᓗᐊᑦ ᐃᓄᑦᑎᑐᑦ ᐅᖃᕈᓐᓇᖅᑐᑦ 
ᓄᓇᕗᒻᒥᐅᑕᐃᑦ ᐋᓐᓂᐊᓯᐅᖅᑎᓐᖑᖅᑐᑦ ᑕᐃᒃᑯᐊ ᖁᕕᐊᒋᔭᐅᒻᒪᕆᖃᑦᑕᕐᒪᑕ ᐃᓐᓇᕐᓄᑦ. ᐅᖃᐅᓯᕐᒥᑎᒍᑦ 
ᑐᑭᓯᐊᓂᑐᐃᓐᓇᕐᒨᓐᖏᑦᑐᖅ ᑖᒃᓱᒪᓗ ᐃᓐᓇᐅᑉ ᐃᓕᖅᑯᓯᖓᓂ ᑐᑭᓯᐊᔭᕌᖓᒥᑦ ᐅᖃᖃᑎᒌᑦᑎᐊᕈᓐᓇᖃᑦᑕᕐᒪᑕ.  
ᐊᒻᒪᓗ ᓇᓗᓇᕈᓐᓃᖅᑐᖅ ᐃᓚᖏᑦ ᐃᓛᒃ, ᐃᒪᓐᓇ ᐃᓕᖅᑯᓯᖃᖅᓲᔭᓚᐅᕐᒪᑦ. 
 

ᐋᓐᓂᐊᖅᑐᖃᓕᕐᒪᑦ ᑐᑭᓯᐊᖃᑦᑕᐅᑎᓐᖏᓐᓇᒥᒃ ᐋᓐᓂᐊᓯᐅᖅᑎᓗ ᑖᓐᓇᓗ ᐋᓐᓂᐊᖅᑐᖅ ᐃᓐᓇᐅᒍᓂ 
ᐱᓗᐊᖅᑐᒥᒃ ᐊᓱᐃᓪᓛᒃ ᑐᑭᓯᖃᑦᑕᐅᑎᑦᑎᐊᓐᖏᓐᓇᒥ ᐋᓐᓂᐊᖓ ᑕᐅᕗᓐᖓᖅᐸᓪᓕᐊᖑᔭᖅᑐᓂ, 
ᐊᖏᓪᓕᕙᓪᓕᐊᖑᔭᖅᖢᓂ ᑕᒪᒃᑯᐊ ᐱᓗᐊᖅᑐᒥᑦ ᑳᓐᓱᖃᖅᑐᐃᑦ. ᑕᕝᕙᓂ ᒫᓐᓇ ᓇᓗᓇᕈᓐᓃᖅᑐᖅ ᑖᒃᑯᐊ 
ᐋᓐᓂᐊᓯᐅᖅᑏᑦ ᐃᓄᑦᑎᑐᑦ ᐅᖃᕈᓐᓇᖅᑐᑦ ᐃᓄᐃᑦ ᐃᓕᖅᑯᓯᖏᓐᓂᑦ ᑐᑭᓯᐊᔪᑦ ᐅᖃᐅᔾᔭᐅᑦᑎᐊᑐᐊᕌᖓᒥᒃ 
ᐋᓐᓂᐊᓯᐅᖅᑎᐅᖃᑎᒥᓐᓂᒃ ᓘᑦᑖᒥᓪᓘᓐᓃᑦ ᑐᑭᓯᓇᓱᓯᑲᐅᑎᒋᖃᑦᑕᕐᓂᖅᓴᐅᓲᖑᒻᒪᑕ. ᐃᒪᓐᓇᐃᑦᑐᖅ ᐅᓇ 
ᐃᓐᓇᖁᑎᒋᔭᕗᑦ, ᐃᒪᓐᓇᐃᑦᑐᒥᑦ ᐋᓐᓂᐊᖃᖅᑰᖅᑐᖅ ᖃᐅᔨᔭᐅᒋᐊᖅᑖᕐᒥᔭᕗᑦ. 
 

ᑕᐃᔅᓱᒪᓂ ᑐᓴᐅᒪᕙᓕᓚᐅᖅᓯᒪᒐᓗᐊᕋᑦᑕ ᐋᓐᓂᐊᕐᕕᓕᐊᖅᑐᖃᕐᒪᑦ ᓱᓇᐅᕝᕙ ᐋᓐᓂᐊᖃᓕᖅᑐᕕᓂᐅᓪᓗᓂ 
ᒪᒥᑦᑐᐃᑦᑐᒥᑦ tylenol ᑖᓐᓇ ᑭᓱᑐᐃᓐᓇᓕᒫᑦᑎᐊᓄᑦ ᐊᑐᕐᓇᕐᒪᑦ ᑳᓐᓱᒧᓪᓘᓐᓃᑦ 
ᐊᑐᕈᓐᓇᖅᑎᑕᐅᖅᑰᔨᕙᓵᓕᓚᐅᖅᓯᒪᒻᒪᑦ. ᑕᒪᓐᓇ ᓄᖅᑲᖅᐸᓪᓕᐊᒻᒪᑦ, tylenol-ᑐᖅᑎᑕᐅᑐᐃᓐᓇᖃᑦᑕᕈᓐᓃᖅᑐᑎᒃ 
ᐋᓐᓂᐊᓯᐅᖅᑎᒧᑦ ᐃᓄᒻᒧᑦ ᐅᖃᕈᓐᓇᖅᑐᒧᑦ ᐅᖃᖃᑎᒋᔭᐅᖃᑦᑕᓕᕐᒪᑕ. ᐊᓯᖏᓐᓅᖅᑎᑕᐅᕙᓕᖅᑐᑎᒃ 
ᑐᑭᓯᔭᐅᒃᑲᓐᓂᕋᓱᐊᖅᑐᑎᒃ ᑭᓱᒧᒃᑭᐊᖅ ᐋᓐᓂᐊᖃᕐᒪᖔᑦ. 
 

ᑖᓐᓇ, ᐃᒪᐃᓕᓇᓱᑦᑐᖓ ᐋᓐᓂᐊᓯᐅᖅᑎᒃᓴᐃᑦ ᐃᓄᐃᑦ ᐃᓕᓐᓂᐊᖅᑐᑦ ᐱᓗᐊᖅᑐᒥᑦ ᑲᔪᖏᖅᑎᑕᐅᑦᑎᐊᓚᐅᕐᓕᑦ 
ᑮᓇᐅᔭᓄᑦ ᐃᑲᔪᑦᑎᐊᕐᓗᒋᓪᓗ ᓴᐱᓕᑐᐃᓐᓇᖃᑦᑕᕐᓂᐊᓐᖏᒻᒪᑕ. ᐅᓇᓗ ᐱᖃᑖ ᐅᖃᐅᓯᕆᔪᒪᖅᑲᐅᒻᒥᔭᕋ ᑕᒪᒃᑯᐊ 
ᐋᓐᓂᐊᓯᐅᖅᑏᑦ ᓄᓇᑦᑎᓐᓃᔅᓲᔭᓕᖅᑐᑦ, ᐃᓚᖏᑦ ᖁᓕᓂᒃ ᐅᑭᐅᓂᒃ ᑕᒫᓃᓕᕐᒪᑕ. ᒥᑦᑎᑕᒪᓕᒃ 
ᐆᑦᑑᑎᒋᑐᐃᓐᓇᕐᓗᒍ, ᐊᓯᐅᔨᕋᑖᒥᒐᑦᑕ ᐋᓐᓂᐊᓯᐅᖅᑎᒥᑦ, ᔭᓗᓇᐃᒧᒡᒎᖅ ᓄᑦᑎᓕᖅᑐᖅ. 
ᓄᓇᑦᑎᓐᓂᕐᒥᐅᑕᐅᓪᓗᓂ, ᐅᕙᑦᑎᑐᑦ ᐊᖑᓇᓱᖃᑦᑕᖅᑐᓂ ᐊᖑᑕᐅᒐᒥ, ᑭᓱᖃᑦᑎᐊᖅᑐᓂ ᓯᑭᑑᖃᑦᑎᐊᖅᑐᓂ 
ᓄᓕᐊᖃᖅᑐᓂ ᐃᓄᒻᒥᑦ, ᕿᑐᕐᖓᖃᖅᑐᑎᓪᓗ ᓄᑦᑎᓕᖅᑐᑦ, ᖁᕕᐊᒋᓪᓗᒍ. ᐊᒻᒪ ᐋᓐᓂᐊᓯᐅᖅᑎᖃᕐᒥᔪᒍᑦ ᐅᐃᖓ 
ᕿᒧᒃᓯᖅᑎᐅᓪᓗᓂ ᐃᓄᑦᑎᑐᑦ ᐃᓅᓪᓗᓂ, ᐃᓄᐃᑦ, ᖃᒧᑎᓐᖑᐊᖃᕐᒥᒐᒪ ᐃᓅᓐᓂᒃ ᒪᕐᕉᓐᓂᒃ ᑖᒃᑯᐊ 
ᐋᓐᓂᐊᓯᐅᖅᑏᒃ, ᓘᑦᑖᖑᔪᕐᓕ ᐃᓄᑦᑎᑐᑦ ᐊᑖᑕᖓᑕ ᐃᓕᓐᓂᐊᖅᑎᑦᑎᐊᖅᑐᓂᒋᒃ ᕿᒧᔅᓯᖃᑎᒋᕙᑦᖢᓂᒋᒃ. 
 

ᑕᕝᕙ ᑲᒪᒋᑦᑎᐊᓐᖏᑐᐊᕐᒥᒍᑦᑎᒍ ᑕᑉᐹᓃᑦᑐᑐᖃᐃᑦ, ᓄᓇᑦᑎᓐᓂᒦᑦᑐᑐᖃᐃᑦ ᐊᓯᐅᔨᑐᐃᓐᓇᕆᐊᖃᓛᕐᒥᒐᑦᑎᒍ 
ᓇᒧᒃᑭᐊᖅ. ᑕᒪᓐᓇ ᐋᓐᓂᐊᓯᐅᖅᑎᑐᐃᓐᓇᐃᑦ ᑕᐃᒃᑯᐊ ᑎᑭᑲᐃᓐᓇᖃᑦᑕᖅᑐᐃᑦ ᑲᒪᒋᔭᐅᑦᑎᐊᖅᑐᐊᓘᒐᓗᐊᑦ 
ᖃᐅᔨᒪᔭᒃᑲ ᑭᓯᐊᓂᓕ ᑕᑉᐹᓃᑦᑐᑐᖃᐃᑦ ᓄᓇᑦᑎᓐᓂ ᑐᓐᖓᑦᑎᐊᖅᑐᑎᒃ ᐋᓐᓂᐊᓯᐅᖅᑎᓐᖑᖅᓯᒪᔪᐃᑦ ᓇᒻᒥᓂᖅ 
ᐊᓪᓛᒃ ᐃᓚᖏᑦ ᐃᓪᓗᖃᖅᑐᐃᑦ ᐊᓯᐅᔭᕆᐊᖃᓐᖏᑦᑎᐊᒻᒪᕆᒃᑲᓗᐊᕋᑦᑎᒍ. 
 

ᐊᒻᒪᓗ ᑭᖑᓪᓕᖅᐹᑦᑎᐊᕐᒥᑦ ᓇᐃᑦᑐᑯᓘᓗᒍ ᖁᕕᐊᓱᒃᑲᒪ ᑕᒪᒃᑯᐊ ᒐᕙᒪᒃᑯᑦ ᓯᐊᕐᒪᖅᑎᕆᕙᓪᓕᐊᒻᒪᑕ ᓄᓇᓄᑦ 
ᒥᑭᓂᖅᓴᓄᑦ, ᒐᕙᒪᒃᑯᓪᓗ ᑎᑎᕋᕐᕕᖏᓐᓄᑦ. ᐅᖃᕋᓱᓐᖏᑦᑐᖓ ᐸᓐᓂᖅᑑᒧᑦ ᓅᑕᐅᓚᐅᖅᑐᖅ ᑕᐃᓐᓇ 
ᐃᖅᑲᓇᐃᔮᒃᓴᖅ ᐱᐅᒋᓐᖏᓐᓂᕋᕐᓗᒍ ᑭᓯᐊᓂᓕ ᐅᖃᕋᓱᖔᖅᑐᖓ ᐋᓐᓂᐊᕐᕕᐅᑉ ᐃᓗᐊᓂ 
ᐃᖅᑲᓇᐃᔭᖅᑎᐅᓚᐅᖅᑐᖅ decentralized ᒐᕙᒪᒃᑯᓐᓅᓐᖏᑦᑐᖅ, ᐋᓐᓂᐊᕐᕕᐅᑉ ᐃᓗᐊᓄᑦ Baffin General 
Hospital, ᐃᖅᑲᓇᐃᔭᖅᑎᐅᓚᐅᖅᑐᖅ ᓅᑕᐅᓚᐅᕐᒪᑦ, ᒫᓐᓇ ᐃᓗᐊᓐᖏᓕᐅᕈᑎᐅᔪᒻᒪᕆᐊᓘᓕᕐᒪᑦ. 
 

ᑖᓐᓇ ᐃᓱᒪᔅᓴᖅᓯᐅᑦᑎᐊᖁᒐᓗᐊᕋᒃᑯ ᑭᓱᒥᖔᖅᑐᖅ ᐃᒃᑯᐊ ᐃᖅᑲᓇᐃᔭᖅᑕᐅᔪᓐᓇᑕᐅᔪᓐᓇᖅᑐᓂᒃ 
ᐸᓐᓂᖅᑑᕐᒥᐅᓄᑦ, ᐃᖅᑲᓇᐃᔭᕐᕕᐅᔪᓐᓇᖅᑐᒥᑦ ᑕᐅᖅᓰᖃᑎᖃᖔᓚᐅᕆᑦᑎ. ᑕᐃᓐᓇ ᖃᖓᑦᑕᐅᑎᓕᕆᔨ 
ᐋᓐᓂᐊᖅᑐᓄᑦ ᐋᓐᓂᐊᕐᕕᐅᑉ ᐃᓗᐊᓂᓪᓚᑦᑖ ᐃᖅᑲᓇᐃᔭᓚᐅᖅᑐᖅ ᑕᕝᕗᖓ ᐅᑎᖅᑎᖔᕐᓗᒍ  



ᐊᐃᑉᐱᖅ, ᒫᑦᓯ 20, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

493 

ᐊᓯᐊᓂ ᐸᓐᓂᖅᑑᕐᒥᐅᑕᕐᒧᑦ ᐃᖅᑲᓇᐃᔭᖅᑕᐅᓲᖑᔪᓐᓇᖅᑐᒥᑦ ᑕᐃᑯᓐᖓᖅᓯᖔᕐᓗᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑭᓱᑐᐃᓐᓇᕐᓄᑦ ᑐᕌᖓᔪᖅ ᐅᖃᐅᓯᔅᓴᐃᑦ. 
ᖃᓄᖅᑑᕈᑎᔅᓴᖅᓯᐅᕈᒪᔪᖓ ᐊᔪᕐᓇᖏᑐᐊᕌᖓᑦ ᑕᐃᒃᑯᐊ ᐊᐱᖅᑯᑎᔅᓴᑎᑦ ᐊᐱᖅᑯᑎᕆᖃᑦᑕᕐᓗᒋᑦ ᒪᒃᐱᒐᖅ 
ᓈᒻᒪᖅᓯᔭᕌᖓᑕ ᑖᓐᓇ ᐅᖃᕐᕕᒋᔪᓐᓇᖅᑕᐃᑦ. ᑭᓱᑐᐃᓐᓇᕐᓄᑦ ᑐᕌᖓᔪᓂᑦ ᐊᐱᖅᑯᑎᔅᓴᖅᑕᖃᒃᑲᓂᖅᑳ?  
 
ᐊᑎᖁᑎᖃᕈᓐᓃᕋᒪ. ᒪᒃᐱᒐᖅ ᐊᑐᓃᖅᑕᕐᓗᒋᑦ ᐅᖃᐅᓯᕆᓂᐊᓕᕋᑦᑎᒃᑯ ᐱᒋᐊᕈᑎᒋᓗᒍ ᒪᒃᐱᒐᖅ H-5, H-6, 
ᐊᒻᒪᓗ H-7. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᓇᐃᓈᖅᓯᒪᔪᖅ ᐱᓕᕆᐊᔅᓴᐃᑦ. ᐊᐅᓚᑦᑎᔨᐅᑉ 
ᐱᓕᕆᕕᓐᓄᑦ. ᐊᐅᓚᑦᑎᔾᔪᑏᑦ ᒪᑭᒪᐅᑎᓪᓗ ᑲᑎᓕᒫᕐᓗᒋᑦ. $21-ᒥᓕᐊᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᓪᓚᑦᑎᕕᒻᒧᑦ ᐱᓕᕆᕝᕕᒧᑦ ᑐᕌᖓᔪᑦ ᐊᒻᒪᓗ 
ᕿᒧᖅᓯᖑᐊᖅᑐᓃᓐᖏᑉᐸᑦ ᑮᓇᐅᔭᑦ ᐋᖅᑭᓱᖅᑕᐅᓯᒪᓂᖏᑦ 154-ᖑᓂᕋᖅᑕᐅᒻᒪᑕ ᐃᖅᑲᓇᐃᔮᔅᓴᐃᑦ. ᑖᓐᓇ 
ᐊᐱᖅᑯᑎᒐ ᒥᓂᔅᑕᒧᑦ, ᑕᐃᒪ ᑮᓇᐅᔭᓕᕆᔨᒃᑯᑦ ᑕᕝᕙᓃᑉᐹᑦ 154 ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐱᓇᓱᐊᕈᓯᐅᓚᐅᖅᑑᑉ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ 
ᐅᖃᐅᓯᕆᓚᐅᖅᑕᖏᑦ ᒪᓕᑦᖢᒋᑦ ᐋᖅᑭᓱᖅᓯᒪᓂᖏᑦ ᐊᔾᔨᒌᓐᖏᒻᒪᒍ ᐅᓇ ᔫᓐᒥᐅᓚᐅᖅᐸᓪᓚᐃᔪᖏᓐᓇ.  
 
ᑖᓐᓇᖃᐃ ᒥᓂᔅᑕ ᑐᓴᖅᑎᑦᑎᔪᓐᓇᖅᐳᖅ ᐅᕙᑦᑎᓐᓂ ᖃᔅᓯᑦ ᐃᖅᑲᓇᐃᔮᑦ ᓅᑕᐅᓂᐊᕐᒪᖔᖏᑦ 
ᑮᓇᐅᔭᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 17 ᓅᑦᑕᐅᓂᐊᖅᑐᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᑮᓇᐅᔭᓕᕆᔨᒃᑯᓐᓄᑦ. ᑐᑭᓯᓇᖅᓯᑎᒋᐊᒃᑲᓂᕐᓗᒍ ᐅᑯᐊ ᐊᐅᓚᑦᑎᕕᒻᒧᑦ ᐱᓕᕆᕕᒃ 
ᐃᓚᖏᑦ ᐃᖅᑲᓇᐃᔮᑦ ᑭᕙᓪᓕᒦᕐᒥᔪᑦ ᐊᒻᒪᓗ ᕿᑎᕐᒥᐅᓂᑦ ᑮᓇᐅᔭᓕᕆᔨᒃᑯᓐᓅᖅᑕᐅᓂᐊᕐᒥᔪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 17-ᖑᒻᒪᑕ ᓅᑦᑕᐅᓂᐊᖅᑐᑦ, ᖃᔅᓯᐅᕙᑦ ᑖᒃᑯᓇᓐᖔᖅᑐᑦ 
ᐊᐅᓚᑦᑎᕕᒃ ᐱᓕᕆᕕᐅᑉ ᐃᓗᐊᓂᑉᐸᑦ ᐊᒻᒪᓗᓐᓃᑦ ᐊᕕᑦᑐᖅᓯᒪᔪᑦ? ᑐᑭᓯᑦᑎᐊᖅᑲᐅᒍᒃᑭᑦ 
ᐊᕕᑦᑐᖅᓯᒪᔪᓃᓐᖔᖅᑐᑦ ᐃᖃᓗᒃᑑᑦᑎᐊᕐᒧᑦ  

ᑲᖏᖠᓂᕐᒧᓪᓗ ᓅᑕᐅᓂᐊᕐᒥᔪᑦ ᑭᓯᐊᓂ ᒫᓐᓂ ᐅᕙᓂ ᐊᐅᓚᑦᑎᕕᐅᑉ ᐃᓗᐊᓂ ᖃᔅᓯᐅᕙᑦ ᓅᑕᐅᓂᐊᖅᐸᑦ 
ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕌᓐ ᐊᒡᒍᖅᑐᖅᓯᒪᓂᖏᓐᓂ ᕿᓂᑲᐃᓐᓇᕐᒪᑦ 
ᑐᑭᓯᓇᖅᓯᑎᒋᐊᒃᑲᓂᕐᓂᐊᕐᒪᑦ ᑖᒃᑯᐊ ᐊᐅᓚᑦᑎᕕᐅᑉ ᐃᓗᐊᓃᖃᑕᐅᔪᑦ ᑭᓯᐊᓂ ᐅᓇᓂ ᐊᕕᑦᑐᖅᓯᒪᔪᑦ 
ᐊᐅᓚᑕᐅᓂᖏᓐᓂᑦᑐᑦ ᑕᐃᒃᑯᑎᒎᓈᖅᐳᑦ ᑕᐃᒪ ᐊᕕᑦᑐᖅᓯᒪᔪᓃᑦᑐᑦ ᐋᓐᓂᐊᖃᕐᓇᖏᑦᑐᓕᕆᕕᐅᑉ ᐃᓗᐊᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᓂᖅᑕᐅᒻᒪᑕ ᑕᐃᒃᑯᐊ ᓈᓴᐅᑎᑦ, ᐅᕙᓂ ᑐᑦᑕᕐᕕᒻᒦᑐᓪᓕᑭᐊᖅ 
ᓅᑕᐅᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐊᐱᖅᑯᑦ ᑐᓴᓐᖏᓇᒃᑯ 
ᐅᖃᒃᑲᓐᓂᑲᐃᓐᓇᕉᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑲᓐᓂᑲᐃᓐᓇᕉᒃ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): Hᐊᐃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑖᓐᓇ ᑭᐅᒋᐊᕈᖅ ᒥᓂᔅᑕ.  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᖃᑦᓯᓐ ᑐᑦᑕᕕᒻᒦᑦᑐᑦ ᓅᑕᐅᓂᐊᕐᒪᖔᖏᓐ 
ᑮᓇᐅᔭᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 6-ᖑᕙᓪᓚᐃᔪᓂᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᑮᓇᐅᔭᓕᕆᔨᒃᑯᓐᓄᑦ ᓅᑕᐅᓂᐊᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᐅᖃᑦᓯᐊᑲᓐᓂᕈᓐᓇᖅᐸᓐ ᑕᐃᒪᓐᓇᐃᑐᓪᓚᑦᑖᖑᒻᒪᖔᑦ 
ᑖᒃᑯᐊ ᐃᖅᑲᓇᐃᔮᕆᔭᐅᔪᑦ ᐅᖃᓯᕆᔭᐅᒻᒪᑕ. 
 
ᑕᕝᕙᓂ ᑖᓐᓇ ᐊᐱᖅᑯᑎᒋᔪᒪᔭᕋᑦᑕᐅᖅ ᑖᓐᓇ ᖃᐅᔨᒍᒪᒐᓗᐊᕋᒪ ᓇᓪᓕᐊᓐ ᖏᓐ ᓄᑦᑎᖅᑕᐅᓂᐊᕐᒪᖔᑕ. ᒥᓂᔅᑕ 
ᐅᖃᕈᓐᓇᖅᐹ, ᖃᖓ ᑖᒃᑯᐊ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᑦ ᐃᖅᑲᓇᐃᔭᖅᑐᑦ ᓄᑦᑎᖅᑕᐅᓂᐊᕐᓂᕐᒥᓄᑦ 
ᐅᖃᐅᑎᔭᐅᓯᒪᓕᕐᒪᖔᑕ  

ᑮᓇᐅᔭᓕᕆᔨᒃᑯᓐᓄᑦ ᓄᑦᑎᖅᑕᐅᓂᐊᕐᓂᕐᒥᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐳᕋᐅᓐ ᑖᓐᓇ ᑭᐅᓂᐊᖅᐸᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐳᕋᐅᓐ. 
 
ᐳᕋᐅᓐ (ᑐᓵᔨᒃᑯᑦ): ᐱᓇᓱᐊᕈᓯᐅᓚᐅᖅᑑᓐᓂᒃ ᒪᕐᕉᓐᓂᒃ ᑲᑎᒪᑎᑕᐅᓚᐅᕐᒪᑕ ᐃᖅᑲᓇᐃᔭᖅᑎᑦᓐ, ᑮᓇᐅᔭᓕᕆᓂᕐᒧᑦ 
ᑲᒪᔨᐅᔪᑦ. ᑖᓐᓇ ᑮᓇᐅᔭᓕᕆᓂᕐᒧᑦ ᑲᒪᔨᐅᔪᑦ ᐋᓐᓂᐊᖅᑐᖃᓐᓇᖏᑦᑐᓕᕆᔨᒃᑯᓐᓂ, ᑮᓇᐅᔭᓕᕆᔨᒃᑯᓐᓄᑦ 
ᓄᑦᑎᖅᑕᐅᓂᐊᕐᓂᕐᒥᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐳᕋᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᔭᕋ ᒥᔅᑕ ᐳᕋᐅᓐ, ᑲᑎᒪᑎᓪᓗᒋᑦ ᑖᒃᑯᐊ ᓄᑦᑎᖅᑕᐅᓂᐊᖅᑐᑦ 
ᑕᕝᕙᓂ ᑮᓇᐅᔭᓕᕆᓂᕐᒧᑦ ᑲᑎᒪᔨᐅᔪᑦ ᐅᖃᐅᓯᕆᔭᐅᓚᐅᖅᐹᑦ ᒥᓂᔅᑕ ᐅᖃᓪᓚᓚᐅᖅᑎᓐᓇᒍ ᐅᕙᓂ ᑲᑎᒪᕕᐅᑉ 
ᐃᓗᐊᓂ ᐅᕝᕙᓘᓐᓃᑦ ᓯᐊᕈᒃᑲᓐᓂᐅᓕᖅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐳᕋᐅᓐ. 
 
ᐳᕋᐅᓐ (ᑐᓵᔨᒃᑯᑦ): ᐅᖃᐅᑎᔭᐅᓚᐅᖅᑐᑦ ᑮᓇᐅᔭᓕᕆᓂᕐᒧᑦ ᓄᑦᑎᖅᑕᐅᓂᐊᕐᓂᖏᓐᓄᑦ ᑕᐃᒪᓐᖓᓂᒃ 
ᑐᓴᖅᑎᑦᑎᑎᓪᓗᒍ ᑕᕝᕙᓂ ᑲᑎᒪᕕᐅᑉ ᐃᓗᐊᓂ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐳᕋᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᓄᖅ ᐅᖃᐅᑎᔭᐅᓪᓚᕆᓚᐅᖅᐸᑦ. ᒪᒥᐊᓇᖅ, ᐃᕝᕕᑦ 
ᐃᖅᑲᓇᐃᔭᖃᑎᒋᑦᓯᐊᓚᐅᕋᒃᑭᑦ ᑮᓇᐅᔭᓕᕆᔨᒃᑯᓐᓄᑦ ᓄᑦᑎᖅᑕᐅᓂᐊᓕᕋᕕᑦ ᐃᒪᓐᓇᐃᓕᐅᖅᑕᐅᑐᐃᓐᓇᓚᐅᖅᐹᑦ 
ᐅᕝᕙᓘᓐᓃᑦ ᖃᓄᖅᑑᕈᑎᔅᓴᖃᑦᑎᑕᐅᓚᐅᖅᐸᓐ ᐅᕝᕙᓘᓐᓃᑦ ᑐᓴᖅᑎᑕᐅᑐᐃᓐᓇᑲᓪᓚᓚᐅᖅᐸᑦ 
ᐅᖃᐅᑎᔭᐅᓪᓚᕆᑐᐃᓐᓇᖅᖢᑎᒃ ᐅᕝᕙᓘᓐᓃᑦ ᐃᒪᓐᓇ ᐅᖃᐅᑎᔭᐅᓚᐅᖅᐸᑦ ᑮᓇᐅᔭᓕᕆᔨᒃᑯᓐᓄᑦ 
ᐃᖅᑲᓇᐃᔭᕐᓂᐊᓕᖅᑐᑏᓛᖅᑕᐅᑐᐃᓐᓇᓚᐅᖅᐸᓐ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐳᕋᐅᓐ. 
 
ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᑎᑕᐅᓚᐅᖅᑐᑦ ᐃᒪᓐᓇ ᐅᖃᐅᑎᔭᐅᑐᐃᓐᓇᖅᖢᑎᒃ ᑮᓇᐅᔭᓕᕆᓂᕐᒧᑦ 
ᑲᒪᔨᐅᔪᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᑦ ᑮᓇᐅᔭᓕᕆᔨᕐᑯᓐᓄᑦ ᓄᑦᑎᖅᑕᐅᓂᐊᕐᕆᕋᖅᑕᐅᓪᓗᑎᒃ ᑖᒃᑯᐊ 
ᐅᖃᓪᓚᑦᑎᑕᐅᓚᐅᖅᑐᑦ ᖃᓄᐃᓕᐅᖃᑦᑕᓂᐊᕐᒪᖔᑕ ᓇᓪᓕᐊᖏᑦ ᑖᒃᑯᐊ ᐃᖅᑲᓇᐃᔮᕆᔭᐅᔪᑦ 
ᓇᔅᓴᖅᑕᐅᓂᐊᕐᓂᖏᓪᓗ ᐅᖃᐅᓯᕆᔭᐅᓪᓗᑎᓪᓗ ᑮᓇᐅᔭᓕᕆᔨᒃᑯᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐳᕋᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᖓᓂᒃ ᒥᓂᔅᑕ ᑖᒃᑯᓂᖓ ᓄᑦᑎᖅᑲᐅᖁᔭᐅᓕᖅᑎᓪᓗᒋᑦ 
ᑮᓇᐅᔭᓕᕆᔨᒃᑯᓐᓄᑦ ᖃᐅᔨᒍᒪᑐᐃᓐᓇᖅᑐᖓ ᓇᓕᐊᑐᐃᓐᓇᖏᑦ ᑮᓇᐅᔭᓕᕆᔨᒃᑯᓐᓂ 
ᐃᖅᑲᓇᐃᔭᕆᐊᖅᑐᕈᒪᓚᐅᖏᑐᒃᓴᐅᒻᒪᑕ,  

ᐃᓚᖏᓐ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂ ᐃᖅᑲᓇᐃᔭᐃᓐᓇᕈᒪᓚᐅᖅᑐᓴᐅᒻᒪᑕ. ᖃᓄᖅᑑᕈᑎᔅᓴᖃᑦᑎᑕᐅᓚᐅᖅᐸᑦ 
ᖃᓄᐃᑦᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑐᑐ. ᒥᔅᑐ ᐳᕋᐅᓐ. 
 
ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᐅᖃᓚᐅᕋᒪ ᑖᒃᑯᐊ ᐊᑐᓂᑦ ᑲᑎᒪᖃᑎᒋᔭᐅᓚᐅᕐᒪᑕ ᐃᓛᒃ 
ᑮᓇᐅᔭᓕᕆᔨᒃᑯᓐᓄᑦ ᓄᑦᑎᕆᒍᒪᒐᔭᕐᒪᖓᑖ ᖃᓄᖅᑑᕈᑎᒃᓴᕆᔭᖏᓪᓗ ᐅᖃᐅᓯᕆᔭᐅᓪᓗᑎᒃ. 
ᖃᐅᔨᒪᓪᓚᑦᑖᓐᖏᑦᑐᒍᑦ ᓇᓪᓕᐊᖑᓚᐅᕐᒪᖓᑖ ᑖᒃᑯᐊ ᓄᑦᑎᕈᒪᓚᐅᓐᖏᑦᑐ ᖃᐅᔨᒪᓚᐅᓐᖏᑕᕗᑦ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐳᕋᐅᓐ. ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᖃᐅᔨᒐᓱᓐᖏᑦᑐᖓ ᑭᒃᑯᑦ ᖁᕕᐊᓱᓚᐅᓐᒪᖓᑖ, 
ᖁᕕᐊᓱᓚᐅᓐᖏᒻᒪᖓᑕᓘᓐᓃᑦ. ᐃᒻᒪᖃ ᓇᓗᓇᐃᔭᒃᑲᓐᓂᕐᓗᒍ: 
 
ᖃᓄᖅ ᑖᒃᑯᐊ ᓄᑦᑎᕈᒪᓐᖏᑦᑐᑦ, ᓄᑦᑎᕈᒪᓐᖏᑦᑐᕕᓂᐅᒃᐸᑕ ᓇᒧᖓᖅᑎᑕᐅᔪᓐᓇᖅᐸᑦ, 
ᖃᓄᐃᓕᐅᖅᑕᐅᔪᓐᓇᖅᐸᑦ ᓄᑦᑎᖅᑕᐅᒍᒪᓐᖏᒃᐸᑕ ᑮᓇᐅᔭᓕᕆᔨᒃᑯᓐᓄᑦ? ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂ 
ᐃᖅᑲᓇᐃᔭᐃᓐᓇᕈᒪᒃᐸᑕ ᖃᓄᖅᑑᕈᑎᒃᓴᖃᖅᑎᑕᐅᕚᑦ? ᐃᒻᒪᓐᓇ ᐃᓱᒪᕐᓲᑎᒋᔪᓐᓇᕋᔭᖅᑕᖏᓐᓂᒃ 
ᑐᓂᔭᐅᓚᐅᖅᑐᒃᓴᐅᖕᒪᑕ.? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑐᑐ. ᒥᔅᑐ ᐳᕋᐅᓐ. 
 
ᐳᕋᐅᓐ (ᑐᓵᔨᒃᑯᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᓕᕆᔨᒃᑯᓐᓄᑦ ᓄᑦᑎᕐᑕᐅᓂᐊᓚᐅᕐᑐᑦ ᑕᒪᒃᑯᐊ 
ᐅᖃᐅᑎᔭᐅᓚᐅᖅᑐᑦ ᑮᓇᐅᔭᖏᑦ ᐃᑲᔪᑎᖏᓪᓗ ᐊᓯᔾᔨᔮᓐᖏᑦᑐᑦ. ᐱᓕᕆᐊᕆᔭᖏᓪᓗ ᓇᓗᓇᐃᖅᑕᐅᖃᑦᑕᕐᖢᑎᒃ, 
ᓇᓪᓕᐊᓐᓂᒃ ᓄᑦᑎᖅᑕᐅᓂᐊᕐᒪᖓᑖ, ᐊᒻᒪᓗ ᑖᒃᑯᐊ ᓄᑦᑎᕐᑕᐅᒍᒪᓐᖏᑦᑐᕕᓂᐅᒃᐸᑕ ᑐᓴᖅᓯᒪᓐᖏᑕᒃᑯᐊ ᑖᒃᑯᐊ 
ᓄᑦᑎᖅᑕᐅᒍᒪᓐᖏᓯᒪᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐳᕋᐅᓐ. ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᖃᐅᔨᒪᓐᖏᒃᑲᓗᐊᖅᑐᖓ ᐃᓱᒪᑐᐃᓐᓇᖅᑐᖓ ᑕᐃᒪ 
ᐃᖅᑲᓇᐃᔭᖅᑎᒋᔭᐅᔪᕕᓂᐅᒍᒪ ᓄᑦᑎᖅᑕᐅᖁᔭᐅᒍᒪᓗ ᖃᐅᔨᑎᑕᐅᒍᒪ ᑕᕝᕙᓂ ᐅᓪᓗᓴᐃᓐᓇᕐᒥ ᖃᐅᔨᒃᑲᖅᑕᐅᒍᒪ 
ᐅᖃᐅᓯᕆᔭᐅᑎᓪᓗᒍᓗ. ᑕᐃᒃᑯᐊ ᑕᕐᕆᔭᓚᐅᖅᑕᒃᑲ ᑕᐃᒪᓐᓇᐸᓗᖑᓚᐅᕐᒪᑕ ᓲᕐᓗ ᐅᓇᑕᓐᖑᐊᖅᑐᑦ 
ᓯᔾᔭᒧᐊᓐᖑᐊᖅᑐᑦ.  
 
ᑕᐃᒪ ᐊᐱᖅᑯᑎᖃᕋᔭᖅᐳᖓ ᑕᐃᒪ ᓄᑦᑎᖅᑕᐅᒍᒪ ᐃᖅᑲᓇᐃᔭᕐᑎᓪᓗᖓ ᐆᒥᖓ ᐅᑯᓂᖓ ᓄᑦᑎᕈᒪ ᐊᓯᐊᓄᑦ 
ᐃᖅᑲᓇᐃᔭᕐᕕᖕᒧᑦ. ᐱᓕᕆᐊᕆᔭᒃᑲ ᑖᓐᓇ ᖃᓄᐃᓕᐅᖃᑦᑕᕐᓂᕆᔭᕋ ᐊᓯᔾᔨᕐᑕᐅᔪᕕᓂᐅᒃᐸᑦ ᐃᓛᒃ 
ᑮᓇᐅᔾᔭᒃᓴᐅᑎᒐᓗ ᒥᒃᖠᒋᐊᕐᓗᓂ. ᖃᓄᕐᓕ ᖃᓄᐃᑕᐅᒐᔭᕐᐸᓪᓕ ᑕᐃᒪᐃᒃᑐᑦ ᑕᒪᒃᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑐᑐ. ᒥᔅᑐ ᐳᕋᐅᓐ. 
 
ᐳᕋᐅᓐ (ᑐᓵᔨᒃᑯᑦ): ᐃᒃᓯᕙᐅᑖᖅ, ᑕᐃᒪ ᐅᖃᖅᑲᐅᒐᒪ ᑖᒃᑯᐊ ᐃᓐᓄᒃᑕᐅᓯᒪᔪᑦ ᑮᓇᐅᔾᔭᒃᓴᐅᑎᖏᓪᓗ 
ᐃᑲᔫᑎᖏᓪᓗ ᓄᑦᑎᖅᑕᐅᖃᑕᐅᑲᐅᑎᒋᓂᐊᕐᒪᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᑦ ᑮᓇᐅᔭᓕᕆᔨᒃᑯᓐᓄᑦ. ᑖᒃᑯᐊ 
ᑮᓇᐅᔭᓕᕆᔨᒃᑯᑦ  



ᐊᐃᑉᐱᖅ, ᒫᑦᓯ 20, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

497 

ᓲᕐᓗ ᐱᓕᕆᖃᑎᖃᕈᓐᓇᕐᓂᕐᓴᐅᓂᐊᕐᓗᑎᒃ ᑖᒃᑯᓂᖓ ᑮᓇᐅᔭᕆᔨᓂᒃ ᐃᑲᔪᖅᑐᖅᑕᐅᑦᓯᐊᕐᓗᑎᒃ 
ᐃᓕᓐᓂᐊᖅᑎᑕᐅᑦᓯᐊᖃᑦᑕᕐᓗᑎᒡᓗ.  
 
ᐃᓐᓄᒃᑕᐅᒋᐊᖃᖅᑐᓂᒃ ᐱᑕᖃᐃᓐᓇᖃᑦᑕᕐᒪᑦ ᑖᒃᑯᐊ ᑭᒃᑯᑐᐃᓐᓇᐃᑦ ᐱᓕᕆᐊᖃᕈᒪᔪᑦ ᑖᒃᑯᐊ 
ᐃᓐᓄᒃᑕᐅᓯᒪᓐᖏᑦᑐᓄᑦ ᐃᓂᒃᓴᖅᑖᕋᓱᐊᕈᓐᓇᕋᔭᕐᒪᑕ ᑮᓇᐅᔭᓕᕆᔨᒃᑯᓐᓄᑦ ᓄᑦᑎᖅᑕᐅᓗᑎᒃ ᑖᒃᑯᐊ 
ᑲᔪᓯᑦᓯᐊᕋᔭᕐᓗᑎᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐳᕋᐅᓐ. ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐄ, ᖁᕕᐊᓇᖅᐳᖅ ᐃᓱᒪᒃᓴᕐᓯᐅᕈᔾᔨᔫᔮᕋᑦᓯ ᐃᖅᑲᓇᐃᔭᖅᑎᓯᓐᓂᒃ 
ᓇᖕᒥᓂᖅ ᐃᓱᒪᒃᓴᕐᓯᐅᕈᓐᓇᑎᓪᓗᒋᑦ.  
 
ᐄ, ᑕᐃᒪ ᑕᑯᓯᒪᒐᒪ ᑐᓴᖅᑎᑕᐅᓯᒪᓪᓗᖓᓗ ᓲᕐᓗ ᑕᒪᒃᑯᐊ ᐃᖅᑲᓇᐃᔮᕆᔭᖏᑦ ᐊᓯᔾᔨᕐᑕᐅᕙᓪᓕᐊᔪᕕᓂᐅᖕᒪᑕᒎᖅ 
ᐊᒻᒪᓗ ᑮᓇᐅᔾᔭᒃᓴᐅᑎᒋᖏᑦ ᒥᒃᖠᒋᐊᖅᑕᐅᓪᓗᑎᒃ. ᖃᓄᐃᑦᑐᓂᒃ ᐱᓕᕆᓕᕐᓂᖏᑦ ᒪᓕᓪᓗᒋᑦ. 
ᐃᖅᑲᓇᐃᔭᖅᑎᒋᔭᐅᔪᖅ ᓄᑦᑎᕐᑕᐅᒍᒪᓐᓂᖏᒃᐸᑦ ᒥᔅᑐ ᐳᕋᐅᓐ ᐅᖃᖅᑲᐅᖕᒪᑦ ᓇᒧᑐᐃᓐᓇᖅ 
ᐃᓐᓄᒃᑕᐅᒋᐊᖃᖅᑐᒧᑦ ᐃᓐᓄᒃᓯᒍᓐᓇᕐᒪᑕ.  
 
ᐃᓱᒪᒃᓴᕐᓯᐅᕐᒪᖏᑉᐱᓯ ᑖᓐᓇ ᓄᒃᑎᖅᑕᐅᓂᐊᕐᑐᖅ ᐃᖅᑲᓇᐃᔭᖅᑎ ᐊᓯᐊᓄᑦ ᐱᓕᕆᐊᕆᒍᒪᔭᒥᓄᑦ 
ᓄᑦᑎᕈᓐᓇᕋᔭᕐᐹ ᐅᒡᕙᓘᓐᓃᑦ, ᓲᕐᓗ ᐃᖅᑲᓇᐃᔮᖅᑕᕋᓱᐊᙱᖔᕐᓗᓂ ᓲᕐᓗ.  
 
ᑖᒃᑯᐊ ᐃᖅᑲᓇᐃᔭᖅᑎᐅᔪᑦ ᓲᕐᓗ ᓯᕗᓪᓕᕐᐸᐅᑎᑕᐅᓲᖑᒻᒪᑕ ᓄᖅᑲᖅᑎᑕᐅᔪᑦ ᐋᓐᓂᐊᖃᓇᖏᑦᑐᓕᕆᔨᒃᑯᓐᓂ 
ᐃᖅᑲᓇᐃᔭᕈᓐᓃᕈᑎᒃ ᓄᑦᑎᖅᑕᐅᓂᐊᖅᐸᑕ ᑮᓇᐅᔭᓕᕆᔨᒃᑯᓐᓄ. ᓱᓇᒥᑭᐊᖅ ᐱᔾᔪᑎᖃᕐᓗᑎᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓃᕈᒪᑉᐸᑕ ᑕᐃᒪ ᓄᒃᑎᑐᐃᓐᓇᕈᓐᓇᕐᐹᑦ ᑕᒡᕗᖓ ᐊᔾᔨᐸᓗᖓᓄᑦ 
ᐃᖅᑲᓇᐃᔮᕆᔭᒥᖕᓄᑦ ᑖᑯᓇᓂ ᐊᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᓄᖅᑲᙱᖔᕐᓗᑎᒃ 
ᐃᖅᑲᓇᐃᔮᖅᑕᕋᓱᐊᙱᖔᕐᓗᑎᓪᓗ ᐊᓯᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐃᖅᑲᓇᐃᔭᖅᑐᓕᕆᓂᖅ ᑕᒪᓐᓇᓗ 
ᐋᔩᖃᑎᒌᓱᖑᒻᒪᖔᑕ ᖃᐅᔨᒪᙱᓐᓇᒃᑭᑦ, ᑭᓯᐊᓂ ᐃᖅᑲᓇᐃᔭᖅᑎᐅᔪᑦ ᓄᖅᑲᑎᑕᐅᒑᖓᑕ ᐊᓯᔾᔨᑲᑕᓐᓂᐊᕐᓗᒋᑦ 
ᓄᑦᑎᑲᑕᖕᓂᕐᓗᒋᓪᓗ ᐃᖅᑲᓇᐃᔭᖅᑏᑦ. 
 
ᑕᐃᒪᓐᓇᐃᑦᑐᖃᕌᖓᑦ ᓲᕐᓗ ᐅᕙᒍᑦ ᐃᖅᑲᓇᐃᔭᕐᕕᐅᓗᑕ ᓄᒃᑎᕋᐅᒍᒃᑕ ᖃᐅᔨᒪᙱᑦᑐᖓ ᖃᓄᖅ 
ᑭᐅᒍᓐᓇᕋᔭᕐᒪᖔᒃᑯ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᔨᐅᙱᓐᓇᒪ ᖃᐅᔨᒪᓪᓚᕆᖏᑕᕋ ᑖᓐᓇ ᖃᓄᖅ 
ᑭᐅᔾᔪᑎᒋᒋᐊᒃᓴᖅ, ᖃᐅᔨᒋᐊᕈᓐᓇᖅᑕᕋᓗᐊᕋ. 
 
ᑭᓯᐊᓂ, ᑕᒡᕙᓂ ᓄᓇᕗᑦ ᒐᕙᒪᒃᑯᖏᑦ ᓄᑦᑎᕆᑐᐃᓐᓇᕐᒪᑕ ᐃᖅᑲᓇᐃᔭᖅᑐᓂᒃ ᐊᑕᐅᓯᕐᒥᑦ ᐃᖅᑲᓇᐃᔭᕐᕕᖕᒥᑦ 
ᐊᓯᐊᓄᑦ ᐃᖅᑲᓇᐃᔭᕐᕕᖕᒧᑦ. ᑕᐃᒪᓐᓇ ᓄᖅᑲᖅᑎᑕᐅᖏᒻᒪᑕ ᑐᑭᓯᒋᐊᕈᑎᒋᔪᓐᓇᖅᑕᕋᐅᒐᓗᐊᖅ  

ᑕᒪᓐᓇ ᑭᓯᐊᓂ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᖃᐅᔨᒋᐊᓚᐅᖅᑳᕐᓗᒍ ᑭᓯᐊᓂ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᖅᑲᓇᐃᔭᖅᑐᓕᕆᔨᒃᑯᖃᕋᓱᒐᓗᐊᕋᑦᓯᓕ ᓇᖕᒥᓂᖅ. ᑖᓐᓇ 
ᐅᖃᐅᓯᕆᒍᓐᓇᕐᐱᐅᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒡᕙᓂ ᐃᖅᑲᓇᐃᔭᖅᑐᓕᕆᔨᒃᑯᓐᓂ, 
ᐃᖅᑲᓇᐃᔭᖅᑐᓕᕆᔨᒃᓴᖃᖅᑐᒍᑦ ᐋᓐᓂᐊᕐᓯᐅᑎᓂᒃ ᑭᓯᐊᓂ ᐃᖅᑲᓇᐃᔭᖅᑏᑦ ᓲᕐᓗ ᖃᓄᖅ ᐅᖃᓪᓚᖃᑦᑕᐅᑎ 
ᐊᖅᑯᑎᒋᖃᑦᑕᖅᑕᖏᓐᓂ ᐱᓕᕆᔨᖃᙱᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ ᑕᐃᒪ ᐅᖃᐅᓯᕆᔭᕋ ᖃᖓᑐᐃᓐᓇᒃᑯᑦ ᐃᒪᓐᓇ 
ᐊᓯᔾᔨᖅᑕᐅᒍᒪᓕᕐᓗᓂ ᖁᕕᐊᓇᙱᒻᒪᑦ. ᑕᐃᒪ ᑕᒪᒃᑯᓂᖓ ᖃᓄᐃᓕᐅᕈᒪᔪᓂᒃ ᓲᕐᓗ ᐃᖅᑲᓇᐃᔮᕐᕕᒋᒍᒪᔭᒥᖕᓂ 
ᓂᕈᐊᖃᑦᑕᖅᓯᒪᖕᒪᑕ ᑕᒪᒃᑯᐊᓗ ᓇᖕᒥᓂᖅ ᐃᒡᓗᑖᖅᑎᑕᐅᖁᔭᐅᒡᓗᑎᒃ ᒐᕙᒪᒃᑯᑦ 
ᐃᒡᓗᖁᑎᖏᓐᓃᖁᔭᐅᒍᓐᓃᖃᑦᑕᕐᒪᑕ ᑕᒪᒃᑯᐊ ᑕᐃᒪᓐᓇ ᐃᒃᐱᒋᑎᑕᐅᓲᖑᒻᒪᑕ. ᓲᕐᓗ ᓇᓪᓕᐊᑐᐃᓐᓇᐅᒐᓗᐊᕐᐸᑦ 
ᐃᖅᑲᓇᐃᔭᕐᕕᒻᒥ ᐃᖅᑲᓇᐃᔭᖅᑐᑦ. ᑲᑉᐱᐊᓱᖃᑦᑕᕐᒪᑕ ᖃᐅᔨᒪᒍᓐᓃᕐᖢᑎᒃ ᖃᓄᐃᑕᐅᓂᐊᕋᓗᐊᕐᒪᖔᕐᒥ 
ᐊᑭᓕᖅᑐᖅᑕᐅᒍᑎᖏᓗ ᐊᓯᔾᔨᕈᓐᓇᕐᖢᑎᒃ ᐊᕐᕌᒍᑦ ᐊᓂᒍᕐᐸᑦ. 
 
ᑕᐃᒪᓐᓇᐃᑦᑕᐅᔪᒥᓂᐅᓐᓂᕈᒪ ᓲᕐᓗ ᐊᑭᓕᖅᑐᐃᓐᓂᕈᒪ ᐃᒡᓗᖕᓄᑦ ᑕᖅᑭᑕᒫᖅ ᑮᓇᐅᔭᒃᑲᓗ ᐊᓯᔾᔨᖅᑕᐅᓂᐊᕐᐸᑕ 
ᒥᑭᓂᕐᓴᐅᔪᓂᒃ ᑮᓇᐅᔭᖅᑖᖃᑦᑕᓕᕈᒪ ᓇᖕᒥᓂᕆᔭᕋ ᐃᒡᓗ ᐊᑭᓕᕈᓐᓇᐃᓪᓕᒐᔭᕋᒃᑯ.  
 
ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪ, ᑕᐃᒪᓐᓇᐃᑦᑐᖅᑕᖃᕐᒪᖔ ᖃᐅᔨᒪᙱᒃᑲᓗᐊᖅᑐᖓ ᑭᓯᐊᓂ ᑕᐃᒪᓐᓇᐃᑦᑑᔮᕋᔭᕐᒪᑦ. 
ᒪᒥᐊᓇᖅ, ᐃᓱᒪᓇᕐᒪᑦ ᐃᖅᑲᓇᐃᔭᖅᑎᐅᔪᑦ ᑕᐃᒪᓐᓇᐃᑦᑐᖃᑐᐃᓐᓇᕆᐊᖃᕐᒪᑦ ᑖᒃᑯᓂᖓ ᖃᐅᔨᒪᓗᐊᙱᒃᑯᑎᒃ 
ᑕᐃᒪᓐᓇᐃᑕᐅᒍᓐᓇᕆᐊᒃᓴᖅ ᓄᒃᑎᖅᑕᐅᓯᒪᓕᕐᓗᑎᑦ. ᐃᒪᓐᓇ ᐊᑲᐅᓈᖅᑐᒦᑎᑕᐅᓂᐊᕋᓗᐊᕐᒪᖔᑕ 
ᖃᐅᔨᒍᒪᑐᐃᓐᓇᖅᑐᖓ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᑦ ᑕᕝᕙᓂ ᐃᖃᓗᓐᓂᒥᐅᑕᐅᒻᒪᑕ 
ᐃᓱᐃᓪᓕᐅᕈᑎᖃᓕᕌᖓᒥ ᐅᖃᓪᓚᒋᐊᖅᑐᓲᖑᒻᒪᑕ ᐅᕙᓐᓄᑦ. 
 
ᐄ, ᖃᐅᔨᒪᔪᖓ ᑭᐅᑦᑎᐊᕈᒪᔭᕋᓗᐊᒃᑲ ᐅᐸᑦᑕᐅᑲᓐᓂᕐᓂᕈᒪ ᖃᐅᔨᒪᒍᒪᑐᐃᓐᓇᖅᑐᖓ ᒥᓂᔅᑕᒥᑦ 
ᐃᖅᑲᓇᐃᔭᖅᑎᖏᓐᓂᓪᓗ ᑕᐃᒪᓐᓇᐃᑦᑐᖅᑕᖃᕐᒪᖔᖅ ᖁᕕᐊᓱᓐᖏᑦᑐᓂᑦ ᑕᐃᒪᓐᓇ 
ᓂᕈᐊᖅᑎᑕᐅᒍᓐᓇᕆᐊᖃᕐᑑᔭᕐᒪᑕ ᖃᓄᐃᓕᐅᕈᓐᓇᕋᔭᕐᓂᖏᓐᓄᑦ. ᑕᐃᒃᑯᐊ ᑮᓇᐅᔭᓕᕆᔨᒃᑯᓐᓄᐊᖅᑕᐅᓂᖅᐸᑕ 
ᐳᐃᒍᖅᑕᐅᑐᐃᓐᓇᖁᒐᔭᓐᖏᓇᒃᑭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᐃᖅᑲᐃᖁᔭᒋᑦ ᑖᒃᑯᐊ ᐊᐱᖅᑯᑎᒋᔭᑎᑦ ᐃᒪᓐᓇ 
ᐊᐱᖅᑯᑎᑦᑎᐊᕙᐅᒋᐊᖃᕐᒪᑕ ᒥᓂᔅᑕ ᑭᐅᓐᖏᑐᐃᓐᓇᕆᐊᖃᕐᑐᖅ ᐃᒻᒪᖃ ᐃᒪᐃᑦᑐᕕᐅᓂᓐᓂᐸᓖᓛᖅᑑᔭᖅᑐᓂᑦ 
ᑭᐅᒋᐊᖃᓐᖏᑦᑐᖅ ᑭᐅᒍᒪᓐᖏᒃᑯᓂ. ᖁᔭᓐᓇᒦᒃ. ᒥᔅ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᖃᖃᑎᒋᓂᐊᖅᑕᒃᑲ ᑕᐃᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᕗᓪᓗ ᕿᓂᕐᓗᑎᑦ ᖃᓄᐃᑦᑐᓂᑦ ᓇᓖᕌᕈᑎᓂᑦ 
ᐊᑐᐃᓐᓇᐅᑎᑦᑎᖃᑦᑕᕐᒪᖔᑕ ᐃᖅᑲᓇᐃᔭᖅᑎᐅᔪᓄᑦ. ᐄ, ᑕᐃᒃᑯᐊ ᐃᖅᑲᓇᐃᔭᖅᑎᒋᔭᕗᑦ ᐱᓯᒪᐃᓐᓇᕈᒪᒐᑦᑎᒍ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓗᑎᑦ ᐄ, ᐃᖅᑲᓇᐃᔭᖃᑎᒌᑦᑎᐊᖅᑕᕗᑦ ᑕᐃᒃᑯᐊ ᐱᓕᕆᕕᒋᔭᖓᑦ 
ᑮᓇᐅᔭᓕᕆᔨᒃᑯᑦ. ᑖᓐᓇ ᓄᑦᑎᕐᓂᕆᔭᖓ ᐊᒃᑐᐊᓂᖃᓗᐊᖁᓐᖏᓪᓗᒍ ᐱᓕᕆᕕᒻᒥ ᐱᓕᕆᕕᒻᒧᑦ ᐊᓯᐊᓄᑦ 
ᓄᒃᑎᖅᑎᓪᓗᒍ. 
 
ᑕᐃᒃᑯᐊ ᐊᐱᖅᑯᑎᒋᕋᑖᖅᑎᑦ ᐱᓪᓗᒋᑦ ᑐᓴᒐᒃᓴᖏᑦ ᐱᓂᐊᖅᑕᒃᑲ ᒪᓕᒐᓕᐅᖅᑎᒧᑦ ᑐᓂᓂᐊᖅᑕᒃᑲ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᒃᐱᒐᖅ H-5-ᒦᑦᑐᒍᑦ, 6, ᐊᒻᒪ 7. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ. ᐱᓕᕆᕕᐅᕈᓯᖓᑦ ᓇᐃᓈᖅᓯᒪᔪᖅ. ᐊᐅᓚᑦᑎᕕᒃ ᐱᓕᕆᕕᒻᒧᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᓱᓕ ᐊᖓᔪᖅᑳᑦ ᖃᓄᐃᓕᐅᖃᑦᑕᕐᓂᖏᑦ ᐃᓗᐊᓂ ᑕᐃᓐᓇ 
ᐅᖃᐅᓯᕆᖅᑲᐅᔭᕋ ᐋᓐᓂᐊᕕᒻᒧᑦ ᐃᖏᕐᕋᔾᔪᑎᓕᕆᔨ ᐃᓂᖓ. Policy-ᖓᓂᖃᐃ ᑐᕌᖓᓂ 
ᐊᐱᕆᖅᑳᕌᓪᓗᓚᐅᕐᓗᖓ ᑖᒃᑯᐊ ᓄᓇᓖᑦ ᐅᕗᖓ ᐃᖅᑲᓇᐃᔭᖅᑏᑦ ᓱᕐᓗ ᐊᓐᓂᐊᕕᐅᑉ ᐃᓗᐊᓄ ᐅᑯᓄᖓ 
Department-ᑯᓐᓄᑦ ᑕᒪᐃᓐᓄᖏᑦᑐᖅ, ᐋᓐᓂᐊᕕᐅᑉ ᐃᓗᐊᓄᓪᓚᕆᒃ, ᓱᕐᓗ ᐆᑦᑑᑎᒋᓗᒍ ᐋᓐᓂᐊᕕᒻᒥ ᐃᒐᔨ. 
 
ᐋᓐᓂᐊᕕᐅᑉ ᐃᓗᐊᓂ ᐃᖅᑲᓇᐃᔭᖅᑐᖅ ᐃᒐᔨ ᓅᑦᑎᖅᑕᐅᔪᓐᓇᕐᒪᖔᖅ ᐸᓐᓂᖅᑑᒧᑦ ᑕᐃᑲᓂ ᓄᓇᖃᕐᓗᓂ 
ᐃᖃᓗᓐᓂ ᐃᒐᔨᐅᕙᓪᓗᓂ ᖃᓄᑭᐊᖅ. ᖃᓄᖅ ᐊᔪᓐᖏᑎᒋᒻᒪᖔᖅ ᓇᓗᒐᒪ, ᐅᕝᕙᓘᓐᓃᑦ ᓄᓇᒃᑰᔫᒥ ᐊᖁᑎ 
ᑕᒫᖅᑕᕐᕕᒻᒥ airport-ᒧᑦ ᐊᒻᒪ ᑕᑉᐱᑯᖓ ᑕᒫᑕᖅᕕᒻᒧᑦ ᐊᒻᒪᓗ ᑕᑉᐱᑯᖓ ᐋᓐᓂᐊᕕᒻᒧᑦ. 
 
ᐊᔾᔭᖅᑐᐃᔨ ᑖᒃᑯᓂᖓ ᐋᓐᓂᐊᕐᕕᓕᐊᖅᓯᒪᔪᓂᑦ ᓅᑕᐅᔪᓐᓇᕐᒪᖔᖅ ᐸᓐᓂᖅᑑᒧᑦ. . . ᓱᕐᓗ ᐃᖏᕐᕋᔾᔪᑎᓕᕆᔨ 
ᐋᓐᓂᐊᕐᕕᐅᑉ ᐃᓗᐊᓂ ᐋᓐᓂᐊᕕᒻᒧᑦ ᐃᓯᖅᑐᓄᑦ ᐃᖏᕐᕋᔾᔪᑎᓕᕆᔨ ᐋᓐᓂᐊᕕᒻᒧᑦ ᐊᓂᕙᓪᓕᐊᔪᓄᑦ 
ᐃᖏᕐᕋᔾᔪᑎᓕᕆᔨ ᓄᑦᑎᖅᑕᐅᔪᓐᓇᕐᒪᖔᖅ ᐸᓐᓂᖅᑑᒧᑦ? ᑕᕝᕙᓂ ᐊᓐᓂᐊᕕᒻᒥ ᐃᓯᖅᐸᓪᓕᐊᔪᑦ ᐊᓂᕙᓪᓕᐊᔪᓪᓗ 
ᐃᖃᓗᓐᓂᑐᐊᖅ ᐱᓕᕆᐊᕆᕙᓪᓗᓂᒋᑦ ᐸᓐᓂᖅᑑᒦᓪᓗᓂ ᓱᕐᓗ ᓂᕿᓕᐅᖅᑎᑐᑦ ᓱᕐᓗ ᐊᖁᑎᑐᑦ, ᐃᒃᑯᐊ 
ᐃᖏᕐᕋᔾᔪᑎᖃᕐᒪᑕ ᐋᓐᓂᐊᕐᕕᒃ ᐃᖏᕐᕋᔾᔪᑎᖃᕐᒪᑦ ᑕᕝᕙᓂᖕᒥᐅᑕᐅᓐᖏᑦᑐᑦ ᐊᐃᔭᐅᖃᑦᑕᕐᒪᑕ ᐋᑕᐅᕙᑦᑐᑎᓪᓗ 
ᐊᐅᓪᓚᕕᔅᓴᖓ ᓈᒻᒪᓯᔭᕌᖓ, ᑖᒃᑯᑎᑐᓇᖅ ᑖᓐᓇ ᐱᓕᕆᐊᖃᕐᒪᑦ ᑕᑉᐱᑲᓂ ᐋᓐᓂᐊᕕᒥ ᑕᕝᕙᓂ ᑐᕌᒐᖃᕐᒪᖔᑕ 
Policy-ᖃᕐᒪᖔᑕ ᖃᓄᖅ ᑖᓐᓇ ᑲᒪᒋᔭᐅᔪᓐᓇᕐᓂᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎ ᓴᖅᑭᑕᖓᓕ H-13-ᒦᑦᑐᑦ 
ᐊᑐᕈᒫᑦᑕᖅᑎᓐᓂᑦ ᑕᕝᕙᓂ ᐊᖓᔪᖅᑳᒃᑯᕕᒻᒥ ᐱᓕᕆᔾᔪᑎᖏᓐᓃᓐᖏᑦᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ H-13-ᒨᕈᒪ ᐊᐱᖅᓱᑦᑎᐊᕌᓗᓐᓂᐊᓕᖅᐸᕋ. ᑕᐃᒪᑲᓚᐅᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᑐᓐᖓᓱᒋᔅᓯ 
ᒪᓕᒐᓕᐅᕐᕕᒻᒧᑦ.  
 
ᐸᖁᓴᐅᑎᒃᓴᕋ H-13-ᒥ ᐱᓕᕆᐊᒃᓴᖏᓐᓂᑦ, ᐸᕐᓇᐅᑎᖏᓐᓂᑦ ᐱᓕᕆᐊᒃᓴᒃᓯᓐᓄᑦ. 2006-07-ᒥ 
ᓯᕗᓪᓕᐅᔾᔭᐅᓯᒪᔪᑦ ᑕᐃᒃᑯᐊ ᖃᓄᐃᓕᖓᓕᕐᒪᖔᑕ ᐃᓪᓗᓕᐅᕈᑏᑦ 2007-ᒧᑦ  

ᐱᔭᕇᖅᑕᐅᓂᐊᕐᒪᑕᒎᖅ ᐋᓐᓂᐊᕕᔅᓴᖃᖓᒎᑦ ᒪᕐᕉᒃ ᐊᓂᒍᖅᓯᒪᓕᖅᐸᑕ.  
 
ᑕᐃᒃᑯᐊ E-Health Plan ᑭᓲᒻᒪᖔᑕ ᓇᓗᓇᐃᖅᓯᔪᓐᓇᖅᐲᑦ, ᖃᓄᕐᓗ ᐃᑲᔪᖅᑐᐃᓂᐊᕐᒪᖔᖅ ᐅᕙᑦᑎᓐᓂᑦ 
ᐊᑭᓕᖅᓱᐃᔾᔪᑎᒋᓗᑎᒍ ᐋᓐᓂᐊᕕᒃᓴᐅᔪᓂᒃ ᐊᕐᕌᒎᒃ, ᒪᕐᕉᓐᓄᒃ ᐱᖓᓱᓄᓪᓗ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᐳᕋᐅᓐ. 
 
ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. E-Health ᑕᐃᓐᓇ ᐸᕐᓇᐅᑎᐅᔪᖅ ᖃᕋᓴᐅᔭᒃᑰᖅᑐᑦ, 
ᖃᕋᓴᐅᔭᒃᑰᕈᓐᓇᖅᑎᑕᐅᓪᓗᑎᒃ ᑕᐃᒃᑯᐊ ᐃᓅᓕᓴᐃᔾᔪᑎᕕᓃᑦ ᖃᕋᓴᐅᔭᒃᑰᕈᓐᓇᖅᑐᒃᑯᑦ ᑎᑎᕋᖅᑕᐅᖃᑦᑕᕐᓗᑎᒃ. 
ᑕᐃᒃᑯᐊ ᐋᓐᓂᐊᕕᓕᐊᖅᑐᕕᓃᑦ ᑎᑎᕋᖅᑕᐅᔾᔪᑎᒋᔭᖏᑦ ᖃᕋᓴᐅᔭᒃᑰᖅᓯᒪᓕᖅᑎᓪᓗᑎᒃ ᐃᓅᓕᓴᐃᔨᓄᑦ 
ᐱᔭᐅᔅᓵᓕᓂᖅᓴᐅᓂᐊᕐᒪᑕ ᑕᑯᔭᐅᓵᓕᕐᓂᖅᓴᐅᖃᑦᑕᕐᓗᑎᓪᓗ. 
 
ᒫᓐᓇᐅᔪᖅ ᒪᕐᕉᓐᓂᒃ ᐊᓪᓗᕆᐊᓚᐅᕋᑦᑕ ᑖᓐᓇ ᓯᕗᒧᐊᕆᐊᖁᓪᓗᒍ. ᐆᑦᑑᑎᒋᓪᓗᒍ ᑕᐃᓐᓇ ᐊᐅᖏᖅᓯᕕᒃ 
ᑕᐃᒪᓐᓇ ᖃᕋᓴᐅᔭᒃᑯᑦ ᐊᐅᓂᒃ ᖃᐅᔨᓴᐅᑎᖃᕐᓂᕐᒪᑦ. ᑖᓐᓇ ᐱᕙᓪᓕᐊᖁᓪᓗᒍ ᐱᖃᓯᐅᔾᔨᔪᓐᓇᕐᓂᐊᕐᒪᑦ 
ᐃᓅᓕᓴᖅᑕᐅᕙᓪᓕᐊᔪᑦ ᑎᑎᕋᖅᑕᐅᔾᔪᑎᒋᔭᖏᑦ ᐃᓅᓕᓴᖅᑕᐅᖃᑦᑕᖅᑐᑦ ᑕᒪᒃᑯᐊ ᑎᑎᕋᖅᑕᐅᖃᑦᑕᕐᒪᑦ 
ᐃᓅᓕᓴᖅᑕᐅᒌᖅᑎᓪᓗᒋᑦ ᑕᐃᒃᑯᐊ ᖃᕋᓴᐅᔭᒃᑯᑦ ᑎᑎᕋᖅᑕᐅᖃᑦᑕᓕᕈᑎᒃ ᐱᔭᐅᔅᓵᓕᓂᖅᓴᐅᔪᓐᓇᕐᒪᑕ 
ᐃᓅᓕᓴᐃᔨᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐳᕋᐅᓐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᑐᖏᓕᖓ ᖁᔭᓐᓇᒦᖅᐸᕋ.  
 
ᐅᓂᒃᑳᑲᐃᓐᓇᕆᑦ ᓲᕐᓗ ᐃᓅᓕᓴᐃᔨᐅᒍᒪ, ᐃᓅᓕᓴᖅᑕᕋᓗ ᑖᓐᓇ ᖃᓄᖅ ᑲᒪᒋᓗᒍ, ᖃᓄᕐᓕ ᑖᓐᓇ 
ᐃᖏᕐᕋᓂᖃᖅᐸ? ᐃᓅᓕᓴᖅᑕᐅᔭᖅᑐᖅᑐᖅ ᐃᖃᓗᓐᓄᑦ ᐋᓐᓂᐊᕕᓕᐊᕈᓂ ᐃᖃᓗᓐᓄᓪᓘᓐᓃᑦ 
ᐃᖃᓗᑦᑑᑦᑎᐊᕐᒧᓪᓘᓐᓃᑦ ᑕᐃᓐᓇ ᐃᓅᓕᓴᐃᔨ ᖃᓄᖅ ᐃᓅᓕᓴᐃᒐᔭᖅᐸ ᑖᒃᓱᒥᖓ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᐳᕋᐅᓐ. 
 
ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᓄᓇᓕᖓᓐᓂᑦ ᐃᓅᓕᓴᖅᑕᐅᓐᖏᑉᐸᑦ 
ᐃᖃᓗᓐᓂᕐᒥᐅᑕᐅᒍᓂ ᐋᑐᕚᒥ ᐃᓅᓕᓴᖅᑕᐅᒍᓂ ᑕᐃᒃᑯᐊ ᑐᓴᒐᒃᓴᐃᑦ ᐊᑐᐃᓐᓇᐅᓂᖅᓴᐅᒐᔭᕐᒪᑕ ᓘᑦᑖᓄᑦ 
ᐱᑐᐃᓐᓇᐃᑦ, ᑭᓱᓕᕆᔨᐅᔪᓄᑦ ᐱᑐᐃᓐᓇᐅᓐᖏᑦᑐᓄᑦ ᓘᑦᑖᓄᑦ ᓲᕐᓗ ᑕᕐᕆᔭᒐᐃᑦ, ᑕᕐᕋᖅᑑᑏᑦ ᐊᒻᒪ ᐊᔾᔨᓕᐅᕈᑏᑦ 
ᑕᐃᒃᑯᐊ ᐊᑐᖅᑕᐅᓗᑎ ᓲᕐᓗ ᐊᐅᖏᖅᓯᕕᒻᒥ.  
 
ᑕᐃᒃᑯᐊ ᖃᐅᔨᓴᖅᑕᐅᓲᑦ ᐊᑯᓂᐊᓗᒃ ᐅᑕᖅᑭᔭᐅᔭᕆᐊᖃᕐᒪᑕ ᕿᓚᒥᐅᓂᖅᓴᐅᓕᕈᓐᓇᖁᓪᓗᒋᑦ. ᑐᓴᒐᔅᓴᖏᑦ 
ᐊᑑᑎᖃᓪᓚᕆᒃᑲᔭᕐᒪᑦ ᐸᖅᑭᑦᑎᓗᑎᒃ ᐃᓅᓕᓴᖅᑕᐅᔭᕆᐊᓕᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐳᕋᐅᓐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᐳᕋᐅᓐ ᑭᐅᔪᐊᓐᓅᒐᕕᑦ.  

ᑕᐃᒪ ᒥᔅᑕ ᐳᕋᐅᓐ ᐃᒪᓐᓇᐃᓕᕚ ᐃᓚᖓᑦ province-ᖑᔪᖅ ᑲᓇᑕᒥᓗ ᐅᑭᐅᖅᑕᖅᑐᒦᑦᑐᑦ 
ᐊᖑᒻᒪᑎᓇᓱᓕᑕᐃᓐᓇᖅᐱᑖ ᑲᓇᑕᒥ ᐅᐊᔭᒨᖅᑐᒃᑯᑦ ᓲᕐᓗ ᖃᕋᓴᐅᔭᒃᑰᖅᑐᒃᑯᑦ ᐃᓕᐅᖅᑲᐃᓕᕐᒪᑕ, 
ᐊᓐᖑᑎᓇᓱᓕᑕᐃᓐᓇᖅᐱᑖ? ᓄᓇᕗᑦ ᐊᖏᔫᓂᖓ ᐱᔾᔪᑎᒋᓪᓗᒍ ᑕᐃᒪᐃᓕᐅᖅᐱᑖ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᑕᒻᒪᖏᑦᑐᖅ ᐅᖃᖅᑕᖓᓄᑦ. 
ᒫᓐᓇᐅᔪᖅ ᖃᕋᓴᐅᔭᑯᖅᑐᖃᖏᑎᐊᕐᒪᑦ. ᐃᓅᓕᓴᖅᑕᐅᔾᔪᑎᒥᓃᑦ ᑎᑎᕋᖅᑕᐅᓯᒪᖏᒻᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᒥᓂᔅᑕ ᑭᐅᔪᐊᐱᐅᒐᕕᓈᓯᑦ. ᐊᒻᒪᑦᑕᐅᖅ ᑕᐅᓇᓂ 
ᒪᑉᐱᒐᕐᒥᑦ H-13-ᒥ ᑐᑭᓯᒋᐊᕈᑎᓂᑦ ᐊᑐᕈᒫᖅᑐᓂᑦ 2006-07-ᒥ. ᐱᓕᕆᕕᒃ ᐃᖅᑲᓇᐃᔭᖃᑎᖃᕐᓗᑎ 
ᑲᑎᒪᔨᕋᓛᖏᓐᓂᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᒻᒪᕆᐅᒻᒪ ᓇᓗᓇᐃᖅᓯᑎᓪᓗᒋᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᑭᓐᖑᒪᔭᐅᔪᓂᑦ ᐱᔾᔪᑕᐅᓗᓂᓪᓗ ᑲᔪᖏᖅᓴᐅᑎᒃᓴᓂᓪᓗ. 
 
ᑖᓐᓇ ᓴᖅᑭᑕᐅᓚᐅᖅᓯᒪᒻᒪᑦ 2000-ᖑᑎᓪᓗᒍ ᒥᓂᔅᑕᐅᓚᐅᖅᓯᒪᔪᒧ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. 
ᐊᒡᒍᓱᖅᓯᒪᓂᕐᒥᑦ ᑲᑎᒪᔨᖏᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐲᖅᑕᐅᓚᐅᖅᓯᒪᒻᒪᑕ ᑕᐃᒪᓕ 
ᐅᑎᖅᑎᑕᐅᖁᔭᐅᖃᑦᑕᖅᓯᒪᒻᒪᑕ ᕿᑎᒃᒥᓂᑦ ᑲᑎᒪᔨᖏᑦ ᐋᓐᓂᐊᖃᓇᖏᐃᑦᑐᓕᕆᓂᕐᒧᑦ. 
ᐅᔭᐅᖅᑐᐃᓯᒪᓪᓚᕆᓕᕐᒪᑕ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᕐᕋᒍᑕᒫᖅᓯᐅᒻᒧᑦ ᑲᑎᒪᓂᐊᖅᑎᓪᓗᒋᑦ. 
ᒥᓂᔅᑕᐅᑎᓪᓗᑎᓪᓕ ᖃᓄᖅ ᐃᑉᐱᒋᐱᑯᐅᒃ ᑕᐃᒪᓐᓇ ᐊᔭᐅᖅᑐᐃᑎᓪᓗᒋᑦ?  
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᐃᒃᑯᐊ ᑲᑎᒪᔨᕋᓛᖏᓐᓂ ᓄᓇᓕᖕᓂ ᐊᐅᓚᓂᖃᖅᑎᐊᒐᓱᒋᔭᐅᒐᑎ ᑕᐃᒃᑯᐊ 
ᐅᑎᖅᑎᖁᔭᐅᓕᕐᒪᑕ ᐊᒡᒍᑐᖅᓯᒪᓂᕐᒥᑦ ᑲᑎᒪᔨᐅᔪᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. ᖃᓄᕐᓕ ᐱᓕᕆᐊᓂᐊᖅᐱᑦ 
ᐋᖅᑭᑦᑕᐅᖁᓪᓗᒋᑦ ᑕᐃᒃᑯᐊ ᐋᓐᓂᐊᖃᕐᖏᑦᑐᓕᕆᔨᒃᑯᑦ ᑲᑎᒪᔨᖏᑦ ᐊᑑᑎᖃᓂᖅᓴᐅᓗᑎ 
ᑐᓴᐅᒪᑎᑦᑎᓂᖅᓴᐅᓗᑎᓗ ᐱᓕᕆᕕᒃᓯᓃᖔᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᑲᑎᒪᔨᕋᓛᖏᑦ ᓄᓇᓕᓐᓂᑦᑐᑦ ᑕᐃᒃᑯᐊ ᑕᕝᕙ ᓱᓕ ᐱᕙᓪᓕᐊᑎᓐᓇᓱᑦᑕᕗᑦ ᐊᒻᒪᓗ ᑲᒪᒋᔭᒃᓴᖏᑦ 
ᐊᖏᓪᓕᕙᓪᓕᐊᓪᓗᑎᒍᑦ ᓄᓇᓕᓐᓂ. ᐱᓗᐊᖅᑐᒥᑦ ᐱᓕᕆᐊᖃᖅᑎᓪᓗᒋᑦ ᓴᓇᑎᓪᓗᒋᑦ 
ᐋᓐᓂᐊᖅᑕᐃᓕᒪᑎᑦᑎᓕᕐᒧᑦ ᓄᓇᓕᓐᓄᑦ. ᐋᓐᓂᐊᑖᖅᑕᐃᓕᒪᓂᕐᒧᓪᓗ ᑖᓐᓇ ᐱᓕᕆᕕᑦᑎᓐᓂ 
ᐱᓕᕆᔭᐅᓇᓱᓐᓂᐊᖅᑐᖅ.  
 
ᑖᒃᑯᐊ ᐊᒃᓱᕉᓴᐅᑎᒋᖃᑦᑕᕋᑦᑎᒍ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᑎᒪᔨᕋᓛᖏᑦ ᐊᐅᓚᑕᐅᒻᒪᑕ ᕼᐊᒻᒪᓚᒃᑯᓐᓄ 
ᐃᓚᖏᑦ. ᐃᓚᖏᓪᓗ ᐊᑖᓃᑦᑐᑎ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᖓᑕ. ᑕᐃᒪᓐᓇ ᐊᑐᓂ 
ᐃᖅᑲᓇᐃᔭᖃᑎᒋᔭᐃᓐᓇᖅᐳᑦ. 
 
ᐊᒻᒪᓗᑦᑕᐅᖅ ᒫᓐᓇᕋᑖᖑᓚᐅᖅᑐᖅ ᑎᑎᕋᓚᐅᕋᑦᑕ ᐊᖏᔪᖅᑳᖓᓄᑦ ᓄᓇᕗᒻᒥ ᒐᕙᒪᐅᔪᑦ ᑲᑐᔾᔨᖃᑎᒌᖏᓐᓄᑦ 
ᕿᓂᕐᖢᑎᒍᑦ ᓴᖏᓂᖅᑖᖅᑎᑕᐅᒃᑲᓐᓂᖁᓪᓗᒋᑦ ᐱᓕᕆᐊᕆᖃᑦᑕᖅᑕᖏᑦ ᑲᑎᒪᔨᐅᔪᑦ ᑕᐃᒃᑯᐊ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᖓᓂᑦ ᓇᓗᓇᐃᖅᓯᓯᒪᔪᑦ ᓴᓇᖁᔨᓪᓗᑎ ᑲᑎᓐᖓᓗᑎᒎᖅ ᐱᔨᑦᑎᕈᑏᑦ 
ᐱᓕᕆᖃᑎᖃᕐᓗᑎ ᓄᓇᓕᓐᓃᖔᖅᑐᓂᑦ. ᑕᐃᒪᓐᓇ ᐊᑐᓕᖁᔭᓕᐅᓚᐅᖅᑐᑦ ᓴᖅᑭᖁᔨᓪᓗᑎ ᓄᓇᓕᓐᓂ 
ᐋᓐᓂᐊᖅᑕᐅᓕᒪᑎᑦᑎᓂᕐᒧᑦ ᐃᖅᑲᓇᐃᔭᖃᑎᒌᓐᓂᐊᖅᑐᓂᑦ. 
 
ᐅᑉᐱᕈᓱᑦᑐᖓ ᓴᖏᖑᔪᒃᑯᑦ ᐱᓕᕆᖃᑕᐅᔪᓐᓇᖅᑐᒍᑦ ᓄᓇᓕᓐᓃᖔᖅᑐᓂᑦ ᐋᓐᓂᐊᑖᖅᑕᐅᓕᑎᑦᑎᒪᓂᕐᒧᑦ 
ᐱᓕᕆᖃᑎᖃᖃᑦᑕᖅᓗᑕ ᓲᕐᓗ ᐃᓄᐃᑦ ᐋᓐᓂᐊᑖᖅᑕᐃᓕᒪᑎᓪᓗᒋᑦ ᐊᒻᒪᓗᑦᑕᐅᖅ ᖃᓄᐃᑦᑕᐅᓕᒪᑎᑦᑎᓂᕐᒧᑦ 
ᓄᓇᓕᓐᓂ ᐱᓕᕆᐊᖃᖃᑎᖃᖃᑦᑕᕐᓗᑎ ᓄᓇᓕᖕᓂ ᐃᖅᑲᓴᐃᔭᖅᑏ, ᐃᓄᓕᕆᔨᒃᑯᓪᓗ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᓄᓇᓕᓐᓂ ᐱᔨᑦᓯᑦᑎᐊᕐᓂᖅᓴᐅᖁᓪᓗᒋᑦ. 
 
ᑕᐃᒪᓐᓇ ᑐᕌᒐᖃᕐᐳᒍᑦ ᓴᓇᔪᒍᑦ ᐊᒻᒪ ᒪᓕᒐᕆᓂᐊᖅᑕᖏᑦ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐊᐅᓚᔾᔭᑦᑕᐅᒋᐊᖅᑐᑦ ᐅᐸᓗᖓᐃᔭᐃᔪᓂᓛᒃ. ᑭᒥᕈᓇᒍᓐᓇᕐᒪᖔᑕ ᑲᑎᒪᔨᕋᓛᑦ 
ᐊᑐᖅᑕᐅᑲᓐᓂᕈᑎᒃᓴᕆᓂᐊᖅᑕᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ . ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᐊᓇᖅᐳᑎ, ᐃᒃᓯᕙᐅᑖᖅ. ᒥᓂᔅᑖᓗ ᖁᐊᓇᖅᐳᑎᑦ. ᒥᓂᔅᑕᐅᑉ ᐅᖃᐅᑎᔪᓐᓇᖅᐹᑎᒍᑦ 
ᖃᑦᓯᑦᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑎᒪᔨᖃᕐᒪᖔᑕ ᓄᓇᕗᑦ ᐃᓗᐊᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓕᒫᑦᑎᐊᑦ 
ᐋᓐᓂᐊᖃᓇᖏᑦᑐᓕᕆᓂᕐᒧᑦ ᑲᑎᒪᔨᖃᖅᑐᐃᓇᑦᑎᐊᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ . ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᐊᓇᖅᐳᑎ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑖ. ᓄᓇᓕᓕᒫᑦ 
ᐋᓐᓂᐊᖃᕐᓇᖏᑦᑐᖃᐅᕋᓗᐊᕐᒪᑕ ᑲᑎᒪᔨᓂᑦ. ᑭᖑᓂᑦᑎᓐᓂ ᓄᓇᓖᑦ ᐅᓄᖏᑦᑑᒐᓗᐊᑦ ᐱᑕᖃᐅᓚᐅᖅᓯᒪᖏᒻᒪᑕ. 
ᒫᓐᓇ ᐃᒃᓯᕙᐅᑖᖅ ᐊᐱᕆᔪᒪᔭᕋ ᒥᓂᔅᑕ. ᖃᓯᑖᓚᓂᑦ ᑭᓇᐅᔭᖅᑖᖅᑎᑕᐅᖃᑦᑕᕐᐸᑦ ᐱᓕᕆᕝᒃᓯᓐᓄᑦ? ᑖᒃᑯᐊ 
ᐱᓕᕆᐊᖃᕐᓂᐊᑎᓪᓗᒋᑦ ᐱᓕᕆᔭᕆᐊᖃᖅᑕᖏᓐᓂ ᓄᓇᓕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᐊᓇᖅᐳᑎ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᐅᒃᐱᕈᓱᒃᑐᖓ ᐃᒻᒪᖃ ᐊᒡᓚᒡᕕᖕᒥ ᐃᖅᑲᓇᐃᔭᖅᑏᑦ ᐊᒡᓚᒡᕕᖕᒧᑦ 
ᐱᓕᕆᒡᔪᑎᒃᓴᐃᑦ ᐋᓐᓂᐊᖃᙱᑦᑐᓕᕆᔨ ᑲᑎᒪᔨᕋᓛᖏᓐᓄᑦ ᑐᓂᓯᖃᑦᑕᖅᑐᒍᖅ $200-ᑕᐅᓴᓐ. ᐃᒃᓯᕙᐅᑕᖅ, 
ᖁᐊᓇᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᑐᑭᖃᕐᐹ ᓄᓇᓖᑦ ᐃᓚᖏᑦ ᓄᓇᓕᖕᓂ ᐱᓂᕐᓴᐅᒡᓗᑎᒃ ᐃᓚᖏᑦ 
ᐱᖏᓐᓂᕐᓇᐅᕙᒡᓗᑎᒃ. ᐃᖅᑲᐅᒪᔪᖓ ᐃᖃᓗᒃᑑᑦᑎᐊᕐᒥᒃ $10,000-ᓂᒃ ᐱᓚᐅᕐᒪᑕ ᖃᓄᕐᓕ ᐃᓱᒪᓕᐅᓚᐅᕐᐱᑕ 
ᖃᒃᓯᑖᓚᓂᒃ ᑮᓇᐅᔭᖅᑖᕐᓂᐊᕐᒪᖔᑕ ᓄᓇᓕᒡᓂ ᐋᓐᓂᐊᖃᙱᑦᑐᓕᕆᔨᑦ ᐊᑐᓂ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ. ᓲᓕ ᑖᓐᓇ ᑭᐅᑎᓐᓂᐊᕋᒃᑯ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒪᑖᒻ ᐋᓪᑐ. 
 
ᐋᓪᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒪᓕᖃᑦᑕᖅᑐᑦ 
ᐃᓄᒋᐊᓐᓂᖏᓐᓄᑦ ᐊᒻᒪᓗ ᐱᓇᓱᐊᖅᑕᖏᓐᓄᑦ ᑕᒡᕙᓂ ᓄᓇᓕᓐᓂ ᓲᕐᓗ ᐊᖏᔫᑕᐅᓂᕐᓴᐅᔪᑦ ᓄᓇᓕᐅᔪᑦ 
ᐊᒥᓲᓂᕐᓴᓂ ᑮᓇᐅᔭᓂᒃ ᐱᓂᕐᓴᐅᖃᑦᑕᕐᒥᔪᑦ ᑕᐃᒃᑯᓇᖓ ᐃᓅᐃᓴᓐᓂᕐᓴᐅᔪᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑖᒻ ᐋᓪᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑐᓴᕈᒥᓇᖅᑐᖅ ᐋᖅᑭᒃᓯᒪᔪᓂ ᑮᓇᐅᔭᓂ ᐱᑦᑎᑦᑎᖃᑦᑕᕐᖓᑕ 
ᐃᓚᖏᑦ ᐊᒥᒐᕐᓯᖃᑦᑕᕐᖓᑕ ᓄᓇᓕᓐᓂ. 
 
ᓯᕗᓪᓕᐅᖁᔭᐅᔪᓂ 2007-08. ᐱᔾᔪᑎᒋᓗᐊᖅᑕᕋ ᐃᖃᓗᒃᑑᑦᑎᐊᒥ ᑕᐃᒃᑯᐊ ᐃᖅᑲᓇᐃᔭᖅᑎᑦᑎᓂᖏᑦ 
ᐋᓐᓂᐊᓯᐅᖅᑎ, ᐃᓛ ᐋᓐᓂᐊᕕᐅᔪᑦ ᓗᑖᖃᕐᓂᖏᓐᓄᑦ. ᖃᐅᔨᒪᙱᑦᑐᖓ ᑖᓐᓇ ᑭᐅᔭᐅᑎᓐᓇᓱᑦᑕᕋᓗᐊᕋᒃᑯ 
ᑕᒡᕘᓇ ᑭᐅᔭᐅᓂᐊᕐᒪᖔᖅ.  
 
ᖃᐅᔨᒍᒪᒐᓗᐊᖅᑐᖓ ᑐᓴᖅᑎᑦᑎᔪᓐᓇᕐᒪᖔᕐᐱᑦ ᑖᒃᑯᐊ ᖃᓄᐃᓕᐅᖃᑦᑕᕐᒪᖔᓯ ᓗᑦᑖᑦᑕᕐᑎᑦᑎᒐᓱᐊᕐᓂᕐᒥ 
ᐃᖃᓗᑦᑑᑦᑎᐊᒥ ᑕᐃᒃᑯᐊᓗ ᐋᓐᓂᐊᓯᐅᕐᑎᐅᔪᑦ ᓇᓗᓇᐃᕐᓯᒋᐊᕈᓐᓇᖅᑭᓯ? ᑭᓱᑦ ᐊᑦᑐᐃᓂᖃᓗᐊᕐᒪᖔᑕ 
ᐃᓕᒃᓯᓐᓂᒃ ᐃᖅᑲᓇᐃᔭᕐᕕᑕᖅᑎᑦᑎᑕᐃᓕᒪᔫᔭᕐᓂᕐᒧᑦ ᓲᕐᓗ ᓘᑦᑖᖑᔪᒥᒃ ᑖᒃᑯᓄᖓ ᐃᖅᑲᓇᐅᔮᖑᔪᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊᓕ ᓘᑦᑖᑖᕐᑎᑦᑎᓂᕆᕙᑦᑕᕗᑦ 
ᐋᓐᓂᐊᓯᐅᖅᑎᑦᑎᒍᑦᑕᐅ ᑕᒪᒃᑯᐊ ᐊᒥᒐᕐᖓᑕ ᑲᓇᑕᒥ, ᑲᓇᑕᒥᑦᑕᐅᖅ ᐋᓐᓂᐊᓯᐅᖅᑎ ᐊᒥᒐᕐᒥᒻᒪᑕ. ᑖᓐᓇ 
ᐊᕕᐊᕈᑎᒋᓗᐊᖃᑦᑕᕐᑕᕗᑦ ᓘᑦᑖᑖᕐᓂᕐᒧᑦ ᐃᓚᖏᑦ ᑲᓇᑕᒥᓕ ᐊᑲᐅᓂᕐᓴᐅᔪᓂᑦ ᑲᔪᖏᕈᑎᒃᓴᐅᔪᓐᓇᖅᑐᓂᒃ 
ᐋᓪᐴᑕᒥ $1-ᐱᓕᐊᓐᑖᓚᒥᓪᓕ ᑕᐃᒃᑯᐊ ᐋᓪᐴᑕᒥ ᐊᑐᕐᓂᐊᕐᖓᑕ, ᓲᕐᓗᓕ ᒫᓂ ᐊᑕᐅᓯᕐᒧᑦ ᐃᓛ ᓄᓇᕗᓕᒫᒧᑦ 
ᑐᕌᖓᑎᓪᓗᒍ.  
 
ᑕᒪᓐᓇ ᐱᐅᓯᕚᓪᓕᖅᑎᓯᒪᒻᒥᔭᕗᑦ ᑮᓇᐅᔭ, ᑮᓇᐅᔾᔭᕐᓴᑦᑎᑦᑎᓂᕆᕙᑦᑕᕗᑦ ᑖᒃᑯᓄᖓ ᑎᓴᒪᓄᑦ ᓗᑦᑖᓄᑦ ᑖᓐᓇ 
ᐃᓚᒋᐊᕈᑎᓃᓛᕐᒥᔪᖅ ᑲᔪᖏᒃᑲᓐᓂᖃᑦᑕᓂᐊᕐᖓᑕ ᐅᑭᐅᖅᑕᖅᑐᒥ ᐊᑕᐅᓯᕐᒥᑑᙱᑦᑐᖅ ᓄᓇᓕᓐᓂ ᑭᓯᐊᓂ 
ᑕᒪᒃᑯᓇᓂ ᓄᓇᓕᓐᓂ ᐊᔾᔨᒌᙱᑦᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᔭᕋ ᑖᓐᓇ ᐃᒃᓯᕙᐅᑕᖅ, ᑖᒃᑯᐊᑦᑕᐅ ᐃᓪᓗᓕᕆᓂᐅᔪᖅ 
ᐱᔾᔪᑕᐅᖃᑦᑕᒥᒻᒪᑦ ᑕᐃᒪᐃᑉᐸᑦ ᐃᓪᓗᓴᖃᙱᑉᐸᑕᓕ ᑕᐃᒃᑯᐊ ᖃᓄᖅ ᐃᖅᑲᓇᐃᔭᖅᑎᑦᑎᒍᓐᓇᖅᑲᑦ 
ᐃᖅᑲᓇᐃᔭᕐᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊᓗ ᐊᑐᐊᒐᕆᔭᖏᓕᕆᔨᐅᔪᑦ 
ᐅᖃᖃᑎᖃᕐᐸᓪᓕᐊᔪᖅ ᐃᓪᓗᓕᕆᓂᕐᒧᑦ ᐱᔭᕇᕐᓯᒪᒻᒪᖔᖅ ᖃᐅᔨᒪᙱᑦᑐᖓ, ᑭᓯᐊᓂ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ 
ᑖᒃᓱᒧᖓ ᑎᓕᔭᐅᓯᒪᔪᑦ ᐋᔩᖃᑎᖃᖁᔭᐅᓪᓗᑎᒃ ᐃᓪᓗᖃᖅᑎᑦᑎᓂᕐᒧᑦ ᑕᐃᒃᑯᓄᖓ ᐃᖅᑲᓇᐃᔮᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᒥᓂᔅᑕ ᑭᐅᖕᒪᑦ. ᖃᐅᔨᒪᔭᕋᓗᐊᕋ ᑕᒪᓐᓇ 
ᓄᓇᕗᓕᒫᒥ ᑕᐃᒪᐃᒃᑐᖅ. ᐃᖃᓗᒃᑑᑦᑎᐊᒥᓕ ᐃᒡᓗᑕᖅᑖᕆᐊᖃᕋᓗᐊᕐᖓᑕ 20-ᓂᒃ ᐊᕐᕌᒍᓂ ᐊᒥᓱᑲᓪᓚᐅᔪᓂ 
ᓯᕗᓂᑦᑎᐊᑎᓐᓂᓘᓐᓃᑦ ᐊᒥᒐᖅᓯᔪᒻᒪᕆᐅᓛᕐᖓᑕ ᐃᒡᓗᒃᓴᐅᔪᓂᒃ.  
 
ᑕᐃᒪᐃᓐᓂᐊᖃᓪᓗ ᑕᐃᒪᓕ ᐃᒪᓕᖅᑭᑦ ᐊᕕᒃᑐᖅᓯᒪᔪᓂ ᐋᓐᓂᐊᖅᑐᓕᕆᔨᐅᔪᑦ ᐃᖅᑲᓇᔭᖅᑎᖃᐃᓐᓇᔮᓐᖏᑦᑐᑦ 
ᑎᓴᒪᐅᓗᑎᒃ ᓘᒃᑖᖑᔪᑦ ᐊᒻᒪᓗ 20 ᐋᓐᓂᐊᓯᐅᖅᑏᑦ. ᐊᑕᐅᓯᕐᒥᒃ ᓘᑦᑖᖃᓪᓗᑎᒃ 8-ᓂᒃ ᐋᓐᓂᐊᓯᐅᖅᑎᖃᓪᓗᑎᒃ.  
ᑭᐅᔭᐅᒍᓐᓇᖅᑯᖓ ᑖᓐᓇ ᐊᔾᔨᒌᓐᖏᑦᑐᓄᑦ ᒥᓂᔅᑕᐅᔪᓄᑦ ᑕᐃᒫᒃ ᐊᐱᖅᓱᖃᑦᑕᕋᓗᐊᕋᒪ ᑭᐅᔭᐅᒍᓐᓇᖁᖓᖃᐃ 
ᑖᑦᓱᒧᖓ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐃᑲᔪᖅᑎᐅᔪᖅ ᒥᓂᔅᑕᐅᑉ 
ᑐᖏᓕᖓᓄᑦ ᑖᒃᑯᓄᖓ ᐊᐅᓚᓂᖏᓐᓄᑦ ᐅᖃᐅᓯᖃᓐᓂᐊᕐᖓᑦ ᒪᐅᓐᖓᑲᐃᓐᓇᖁᔭᕋᓗᐊᕋ. 
ᐃᖅᑲᓇᐅᔭᖅᑐᓕᕆᓂᐅᓪᓗ ᒥᒃᓵᓄᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᖅᓱᒃᑏ, ᐅᓇ ᐃᖅᑲᓇᐃᔭᖅᑎᖓ ᐃᑲᔪᕆᐊᓚᐅᕐᒥᐅᒃ. ᒥᓂᔅᑐ ᐊᒡᓘᒃᑲᖅ ᑭᓇᐅᖕᒪᖔᑦ 
ᐅᖃᐅᓯᕆᓚᐅᕐᒥᐅᒃ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓴᐅᒥᓐᓂ ᑕᐃᕝ ᕆᑦᓱᑦᓴᓐ ᑐᖏᓕᒪ 
ᐃᑲᔪᖅᑎᒋᔭᖓ ᐊᐅᓚᓂᖏᓐᓄᑦ ᑲᒪᔪᖅ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑐ ᕆᑦᓱᑦᓴᓐ. 
 
ᕆᑦᓱᑦᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖅᑲᓇᐃᔭᖅᑎᑖᖃᑦᑕᕐᓂᖅ ᑕᒪᒃᑯᓄᖓ ᓗᑦᑖᓄᑦ 
ᐋᓐᓂᐊᓯᐅᖅᑎᓄᑦ ᐊᒃᓱᕈᓐᓇᕐᖓᑦ ᑕᒫᓂ ᐃᖃᓗᑦᑑᑦᑎᐊᒥ. ᑕᐃᒪᒃᓴᐃᓇᑦᑕᐅᖅ ᐊᒃᓱᕈᕈᑎᖃᑉᐸᒻᒥᒻᒪᑕ 
ᐃᖅᑲᓇᐃᔭᖅᑎᑖᒃᑲᓂᕐᓂᕐᒧᑦ ᓗᑦᑖᖑᔪᓂᒃ ᐋᓐᓂᐊᓯᐅᖅᑎᐅᔪᓂᒃ. ᐃᒫᒃ ᑕᐃᓐᓇ ᑕᒪᓐᓇ 
ᐃᖅᑲᓇᐃᔭᖅᑎᑖᕋᓱᐊᕐᓂᖅ ᑲᒪᒋᓐᓇᕋᓱᒃᑕᕋᓗᐊᕗᑦ.  

ᐊᕕᒃᑐᕐᓯᒪᔪᓂ ᐊᒻᒪᓗ ᑕᒫᓂ ᓄᓇᕗᓕᒫᒥ ᐋᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔨᐅᔪᖅ ᑲᒪᖃᑦᑕᕐᖓᑦ ᑕᒪᒃᑯᓄᖓ 
ᐃᖅᑲᓇᐃᔭᖅᑎᑖᕐᓂᕐᒧᑦ ᓘᑖᓂᒃ ᐋᓐᓂᐊᓯᐅᖅᑎᓂᒃ ᐸᕐᓇᒍᑎᐅᔪᒥᓪᓗ ᓴᖅᑭᕚᓪᓕᐊᓇᓱᐊᖅᑐᓂᒃ.  
ᐃᖅᑲᓇᐃᔭᖅᑎᑖᕐᓂᕐᒧᑦ ᓴᓐᖓᑦᑎᒍᑕᐅᒋᐊᒃᑲᓐᓂᕈᓐᓇᖅᑐᓂᒃ ᐅᕙᒍᓪᓗ ᐃᖅᑲᓇᐃᔭᖃᑎᒋᓪᓗᒋᑦ 
ᐃᖅᑲᓇᐃᔭᖅᑎᕗᑦ ᑲᓐᑐᕋᖅᓯᒪᔭᕗᓪᓗ ᐃᓐᓄᐃᓇᓱᒃᑎᓪᓗᑕ ᐃᖅᑲᓇᐃᔭᐃᓐᓇᓂᐊᖅᑐᓂᒃ 
ᐃᖅᑲᓇᐃᔭᑲᐃᓐᓇᖅᑐᓂᓪᓗ.  
 
ᓱᓕᔪᖅ ᐃᒡᓗᓕᕆᓂᐅᔪᖅ ᐱᔭᕆᐊᑐᔪᕈᓗᖕᒪᑦ, ᑕᒪᒃᑯᐊ ᐃᖅᑲᓇᐃᔮᑦ ᐃᓄᖃᓐᖏᑦᑐᑦ 
ᐃᓐᓄᑐᐃᓐᓇᐅᔪᓐᓇᖃᑦᑕᖏᑦᑑᒐᓗᐊᑦ ᑭᓯᐊᓂ ᐱᔭᕆᔭᕐᓯᒪᓐᖏᑦᑐᑕ ᑕᒪᒃᑯᓄᖓ ᓘᑦᑖᖑᔪᓄᑦ 
ᐋᓐᓂᐊᓯᐅᖅᑎᓄᓪᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᕆᑦᓱᑦᓴᓐ. ᒥᔅᑐ ᐲᑕᓴᓐ 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᖅᑐᒍ ᒥᔅᑐ ᕆᑦᓱᑦᓴᓐ. ᐃᒃᓯᕙᐅᑖᖅ, ᒥᓂᔅᑕᐅᔪᖅ 
ᐅᖃᐅᔾᔨᒍᓐᓇᖅᑳ, ᓇᓗᓇᐃᖅᓯᒍᓐᓇᖅᑲ ᑖᒃᑯᐊ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒫᓐᓇ 
ᖃᓄᐃᓕᐅᓪᓚᕆᒋᐊᖃᒻᒪᖓᑖ. ᑕᐃᒃᑯᐊ ᐃᖅᑲᓇᐃᔭᖅᑎᓕᒫᑦ ᐃᓐᓄᒃᑕᐅᓯᒪᔪᐃᓐᓇᐅᒍᓐᓇᖁᓪᓗᒋᑦ ᑎᓴᒪᓂᒃ 
ᓘᑦᑖᖃᕆᐊᓖᑦ 20-ᓂᓪᓗᖃᐃ ᐋᓐᓂᐊᓯᐅᖅᑎᓂ. ᖃᓄᐃᓕᐅᕆᐊᖃᕋᓗᐊᖅᑭᓯ ᑕᐃᒃᑯᐊ ᐃᖅᑲᓇᐃᔮᖑᔪᑦ 
ᐃᓐᓄᑕᐃᓐᓇᐅᔪᓐᓇᖁᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐲᑕᓴᓐ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᐃᓚᖓᒍᑦ ᑭᐅᔭᐅᕋᑖᕋᓗᐊᕐᖓᑦ 
ᐃᒡᓗᓕᕆᓂᐅᑉ ᒥᒃᓵᓄᖓᔪᑦ ᑕᐃᒃᑯᐊᓗ ᑮᓇᐅᔾᔭᒃᓵᖏᓐᓄᑦ. ᓘᑦᑖᖑᔪᑦ ᑲᓇᑕᓕᒫᒥ ᐊᒃᓱᕉᑎᖃᖃᑦᑕᕋᑦᑕ 
ᐊᒥᒐᖅᓯᓪᓗᑕ ᐋᓐᓂᐊᓯᐅᖅᑎᓂᒃ ᓘᑦᑖᓂᓪᓗ. ᐊᑕᐅᓯᐊᑐᐃᓐᓇᕐᓗᒍ ᑭᐅᓗᒍ ᐋᖅᑭᒍᓐᓇᐸᓪᓚᐃᖏᒻᒪᑦ. 
ᐊᒥᓱᑲᓪᓚᓐᓂᒃ ᐱᔾᔪᑎᖃᓐᓂᖏᓐᓄᑦ ᐱᔾᔪᑎᖃᖃᑦᑕᕋᑦᑕ ᐃᖅᑲᓇᐃᔭᖅᑎᑖᕋᓱᑦᑐᑕ ᑕᐃᒃᑯᓄᖓ ᐃᖅᑲᓇᐃᔮᓄᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ.  
 
ᑕᐃᒃᑯᓄᖓ ᓯᕗᓪᓕᐅᔾᔭᐅᖁᔭᐅᔪᓄᑦ ᑕᐃᒃᑯᓄᖓ ᑐᕚᖃᓗᐊᕐᓂᐊᖏᒻᒪᑕ ᑭᖑᖅᕕᑦᑕᖅᑐᐃᓐᓇᕐᑐᓂᑦ 
ᓇᓪᓕᐅᑯᒫᖑᔪᓂᖏᓛᒃ. 
 
ᖃᐅᔨᒪᓕᕋᑦᑕ ᐊᕐᕌᒍᓂᑦ ᐊᒥᓱᓂᑦ ᑮᓇᐅᔭᑎᒍᑦ ᐊᑲᐅᓂᖅᓴᐅᕙᓪᓚᐃᒻᒪᑦ ᐃᖅᑲᓇᐃᔭᐃᓐᓇᖏᓪᓗᓂ 
ᑭᓐᖑᕐᕕᖅᑎᑐᐃᓐᓇᐅᓗᓂ.  
 
ᐃᖅᑲᓇᐃᔭᖅᑎᓄᑦ ᐋᓐᓂᐊᓯᐅᖅᑎᓄᑦ ᑭᖑᕝᕖᑲᐃᓐᓇᖃᑦᑕᑐᐃᓐᓇᖃᑦᑕᖅᑐᑦ ᐊᑭᑐᓂᖅᓵᓘᒐᔭᕐᖓᑦ 
ᐃᖅᑲᓇᐃᔭᐃᓐᓇᖅᑐᒧᑦ ᐃᓪᓗᒧᑦ ᐊᑭᓕᖅᓱᐃᓗᓂ. 
 
ᖃᓄᖅᑑᕋᓱᓐᓂᐊᖅᑭᓯᓖ ᑕᐃᒃᑯᐊ ᐃᖅᑲᓇᐃᔭᖅᑎᑖᕐᓂᕐᒧᑦ ᐃᖅᑲᓇᐃᔭᐃᓐᓇᓂᐊᖅᑐᓂᑦ 
ᑕᐃᒃᑯᓇᓐᖓᐅᓐᖏᖔᖅᑐᖅ ᑭᖑᖅᕕᐅᑎᖃᕐᑕᖅᑐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᑎᑦᑎᒋᐊᖃᕐᑐᒍᑦ ᐃᓄᖁᑎᑦᑎᓐᓂᒃ, 
ᐃᓕᓐᓂᐊᑎᑦᑎᒐᓱᖃᑦᑕᓕᖅᑐᒍᑦ ᐊᑯᓂᑲᓪᓚᐅᔪᖅ. 
 
ᐱᓕᕆᕙᑦᑐᑕ ᐃᓕᓐᓂᐊᑎᑦᑎᕙᑦᑐᑕ ᐅᕙᓂ ᑖᓐᓇ ᓯᕗᓪᓕᐅᑎᓇᓱᐊᖅᑕᕗᑦ ᐃᖅᑲᓇᐃᔭᖅᑎᑖᕈᒪᓪᓗᑕ 
ᓴᖅᑭᔮᖅᑎᑏᓐᓇᕋᓱᒃᑲᓗᐊᖅᑐᒍᑦ ᑎᓴᒪᓂᑦ ᐃᖅᑲᓇᐃᔭᕐᓂᐊᖅᑐᓂᑦ ᐊᑯᓂᒃ ᐃᖅᑲᓇᐃᔭᑲᐃᓐᓇᓂᐊᖅᑐᓂᑦ.  
 
ᐊᒻᒪᓗ ᑳᓐᑐᕌᖅᑖᕋᓱᐊᕐᒥᔪᒍᑦ ᑭᖑᕝᕕᐅᑎᖃᑦᑕᓂᐊᖅᑐᓄᑦ ᑕᐃᒫᔅᓴᐃᓇᑦᑕᐅᖅ ᐊᔾᔨᑐᐃᓐᓇᐸᓗᖓᓂᑦ 
ᐊᑐᖅᑕᐅᕙᑦᑐᓂᑦ ᓄᓇᑦᑎᐊᕐᒥ. ᑕᐃᓐᓇᓕ ᑕᐃᕝ ᒫᓐᓇ ᐱᓕᕆᐊᕆᓪᓗᓂᐅᒃ. 
 
ᑕᒪᔾᔭ ᐱᓇᓱᐊᖅᐸᓪᓕᐊᔭᕗᑦ ᑲᒪᒋᓇᓱᑦᑕᕗᑦ ᐃᓛ ᐊᑐᓗᐊᕐᓂᐊᖏᓐᓇᑦᑕ ᑭᖑᕐᕕᖅᑕᐸᑦᑐᓂᑦ ᐋᓐᓂᐊᓯᐅᖅᑎᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᒥᓂᔅᑕ ᑭᐅᒻᒪᖓ.  
 
ᑕᕝᕙᓂ ᓄᓇᕗᒻᒥ ᐊᒥᓲᔪᔅᓴᐅᒻᒪᑕ ᐋᓐᓂᐊᓯᐅᖅᑎᐅᔪᑦ ᒥᔅᓴᐅᓴᔅᓯᒪᔪᒥᑦ ᐊᕕᑦᑐᖅᓯᒪᔪᓂᑦ ᖃᓄᑎᒋᐅᒻᒪᖔᑕ 
ᐃᖅᑲᓇᐃᔮᖃᐃᓐᓇᖅᑐᑦ ᖃᑦᑎᐅᒻᒪᖔᑕ ᐊᒻᒪᓗ ᑕᐃᒃᑯᐊ ᑭᖑᕝᕕᖅᑕᑐᐃᓐᓇᖃᑦᑕᖅᑐᑦ ᑕᒫᓂ ᐋᓐᓂᐊᕕᓐᓂ 
ᓄᓇᓕᓐᓂ ᐋᓐᓂᐊᕕᕐᔪᐊᖑᓂᖅᓴᓂᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᕕᑦᑐᖅᓯᒪᓂᖏᑦ ᒫᓐᓇ 
ᐱᓯᒪᓐᖏᓇᒃᑭ ᑭᓯᐊᓂ ᓵᓐᓃᖏᒻᒪᑕ ᐃᖅᑲᓇᐃᔭᖅᑎᓐᓄᑦ ᑲᑎᑕᐅᓚᐅᕐᓗᑎᑦ ᐊᑐᐃᓐᓇᐅᑎᒍᓐᓇᖅᑕᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕᐅᔪᖅ. ᑖᒃᑯᐊ ᕿᓂᖅᑐᔅᓴᐅᓕᕋᓗᐊᖅᑯᑦ 
ᐃᖅᑲᓇᐃᔭᖅᑎᖏᑦ ᒫᓐᓇ.  
 
ᒥᓂᔅᑕ ᑐᓴᖅᑎᑦᑎᔪᓐᓇᖅᑲ ᖃᓄᐸᓗᒃ ᐊᑭᖃᕐᒪᖔᖅ ᐊᑕᐅᓯᕐᒥᑦ ᐃᖅᑲᓇᐃᔭᐃᓐᓇᖅᑐᒥᑦ ᐃᖅᑲᓇᐃᔭᖅᑎᖃᕐᓗᓂ 
ᐊᒻᒪ ᐊᑕᐅᓯᕐᒥᑦ ᑭᖑᕝᕕᖅᓯᒪᑲᐃᓐᓇᑐᐃᓐᓇᖅᑐᒥᑦ ᐋᓐᓂᐊᓯᐅᖅᑎᒥᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᓵᓐᓂ ᐱᓯᒪᓐᖏᒻᒪᑕ 
ᐊᑐᐃᓐᓇᐅᖏᒻᒪᑕ ᑭᓯᐊᓂ ᑲᒪᒋᔭᐅᑎᓚᐅᕐᓗᒋᑦ ᐃᓛ ᐃᖅᑲᓇᐃᔭᖅᑎᓐᓂ ᐋᖅᑭᑦᑕᐅᓚᐅᖅᑎᓪᓗᒋᑦ 
ᑐᓴᖅᑎᒍᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
 



ᐊᐃᑉᐱᖅ, ᒫᑦᓯ 20, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

507 

ᑕᐃᒃᑯᐊ ᐃᖅᑲᓇᐃᔭᖅᑎᑎ ᐱᓕᕆᓇᓱᑦᑐᔅᓴᐅᒐᓗᐊᖅᑯᑦ ᑕᒪᔅᓱᒥᖓ ᐊᓯᖏᓐᓂᓪᓗ ᐱᔭᔅᓵᓗᒋᔭᖏᓐᓂ. ᑖᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓇᓗᓇᐃᕈᑎᓴᖃᖅᑑᔮᖅᑯᖅᑲᐃ ᓄᓇᕗᑦ ᒐᕙᒪᒃᑯᖏᑕ ᐃᓪᓗᖃᕐᑎᑦᑎᓂᕐᒧᑦ 
ᐊᑐᐊᒐᕆᔭᖓ ᑕᒪᓐᓇᖃᐃ ᐊᑐᐊᒐᖓ ᐱᔾᔪᑎᒋᔭᐅᓪᓗᓂ ᐊᕝᕕᐊᕈᑕᐅᓗᐊᖅᑑᔮᖅᑲ ᐅᕝᕙᓗ 
ᐊᑭᑐᓗᐊᕐᓂᐊᕐᓂᖏᓐᓄᑦ ᑕᒫᓂ ᐃᓪᓗᖃᕋᓱᑦᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕌᓐ ᑭᐅᖁᓂᐊᕋᒃᑯ ᑖᔅᓱᒥᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐸᕋᐅᓐ. 
 
ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔭᖃᓐᖏᑦᑐᒍᑦ ᐃᖅᑲᓇᐃᔭᕐᕖᑦ ᐊᐅᓪᓚᖃᑦᑕᕐᒪᖔᑕ 
ᑕᒪᔅᓱᒧᖓ. 
 
ᑭᓯᐊᓂ ᐃᖅᑲᓇᐃᔭᖅᑏᑦ ᐊᐅᓪᓚᓚᐅᖅᑐᑦ ᑎᓯᐱᕆᒥ ᖃᐅᔨᒋᐊᕋᑦᑎᒍ. ᐊᓯᖏᓐᓂᑦ ᐱᔾᔪᑎᖃᖅᑐᑎᒃ 
ᐊᐅᓪᓚᕈᑎᖃᓚᐅᖅᑐᑦ ᓇᓗᓇᐃᖅᓯᒪᓪᓚᑦᑖᖅᑐᒥᑦ ᐱᑕᖃᓐᖏᑦᑐᖅ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐳᕋᐅᓐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. Over-time-ᖃᓗᐊᕐᓂᕐᖓᑕᖃᐃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐊᐱᖅᑯᑎᔅᓴᐃᑦ ᑕᕝᕗᖓ ᐊᐅᓚᑦᑎᕕᒻᒧᑦ. ᑲᑎᑦᑐᒋᑦ 
ᐊᐅᓚᓂᖏᓐᓄᑦ ᒪᑭᒪᔾᔪᑎᓄᓪᓗ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᐅᓵᖅᑐᖅ ᐅᐃᒍᒋᐊᒃᑲᓐᓂᑐᐃᓐᓇᕐᓗᒍ. ᒫᓐᓇ 
ᐋᓐᓂᐊᓯᐅᖅᑏᑦ ᖃᓄᖅ ᐋᖅᑭᑦᑕᐅᓯᒪᕙᑦ ᐃᓕᓐᓂᐊᖅᑎᑕᐅᓂᐊᖅᑎᓪᓗᒋᑦ. ᖃᑦᑎ ᐳᓴᓐᑏᑦ ᓄᖅᑲᖃᑦᑕᖅᐸᑦ 
ᐋᓐᓂᐊᓯᐅᖅᑎᔅᓴᓐᖑᕆᐅᖅᓴᕐᓂᕐᒧᑦ ᐃᓕᓐᓂᐊᖅᑐᑦ, ᖃᑦᑏᑦ ᓄᖅᑲᖃᑦᑕᖅᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᓯᐅᖅᑎᒃᓴᓐᖑᕆᐅᖅᓴᕐᓂᕐᒧᑦ 
ᓯᓚᑦᑐᒃᓴᕐᕕᐅᑉ ᐊᐅᓚᒻᒪᒍ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᑕᐃᒃᑯᓂᖓ ᓈᓴᐅᑎᓂᒃ ᐱᓯᒪᔪᒃᓴᐅᕗᖅ ᑕᐃᒃᓱᒪ 
ᐱᓕᕆᐊᕆᒻᒪᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕ, ᑕᐃᔅᓱᒧᖓ 
ᐊᐱᕆᓂᐊᓕᖅᐸᕋ. ᑭᓯᐊᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒃᓱᐊᓗᒃ ᐃᕋᑲᑕᒐᔭᓕᖅᑐᖓ ᓂᓐᖓᐅᒪᑲᑕᓪᓗᖓᓗ 
ᑕᒪᑐᒥᖓ ᖃᐅᔨᒪᔪᒪᓗᐊᒧᑦ ᐱᔭᕇᖅᐸᓪᓕᐊᔪᓪᓗ ᒪᑯᐊ ᓄᖅᑲᖅᐸᓪᓕᐊᔪᓪᓗ ᑐᓴᐅᒪᔪᒪᓐᓇᔭᕋᒃᑭᑦ.  

ᐄ, ᖃᐅᔨᒪᔭᕆᐊᖃᖅᑐᖅ ᐅᓇ ᖃᑦᑏᑦ ᓄᖅᑲᖃᑦᑕᕐᒪᖔᑦ ᑕᐃᔅᓱᒥᖓ ᐃᓕᓐᓂᐊᕈᑎᒋᔭᐅᔪᒥᑦ ᐅᑯᐊ 
ᓯᓚᑦᑐᒃᓴᕐᕕᒃᑰᕋᓗᐊᖅᐸᑦ. ᑖᓐᓇᓕ ᒥᓂᔅᑕᕆᔭᐅᔪᖅ ᖃᐅᑕᒫᑦᑎᐊᖅ ᐃᕋᕐᕕᒋᖃᑦᑕᕋᔭᖅᑕᕋ ᑐᑭᓯᕕᒋᔪᒪᓗᒍ.  
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᑕ 
ᓯᕗᒃᑲᖅᑕᖅᑎᖓᑦ ᐅᖃᓪᓚᖃᑎᒌᖃᑦᑕᖅᐹᑦ, ᐊᒻᒪᓗ ᑕᒪᒃᑯᓂᖓ ᐃᓕᓐᓂᐊᕈᑎᒃᓴᓕᐊᕆᔭᐅᓯᒪᔪᓂᒃ 
ᕿᒥᕐᕈᓇᖃᑦᑕᖅᐹᑦ, ᐊᒃᓱᐊᓗᒃ ᐱᕐᔪᐊᖑᒻᒪᑦ ᑕᒪᓐᓇ ᓄᓇᕗᒻᒥᐅᓄᑦ, ᓄᓇᕗᒻᒥᐅᑕᓂᓪᓗ 
ᐋᓐᓂᐊᓯᐅᖅᑎᑖᕆᐊᖃᖅᑐᑕ ᐱᕈᓐᓇᑉᐹᓪᓕᓐᓂᐊᕐᒪᑦ ᑕᒪᓐᓇ ᒫᓐᓇ ᐊᑐᖅᑕᕗᑦ. ᐊᒻᒪᓗ ᐱᔭᕇᖅᓯᕙᓪᓕᐊᔪᑦ 
ᑕᒪᒃᑯᐊ ᐅᓄᖅᓯᕙᓪᓕᐊᓂᐊᕐᒪᑕ ᑕᐃᒪᐃᓕᐅᖃᑦᑕᕋᓗᐊᖅᐱᓰ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᓈᓴᐅᑏᑦ ᐃᓕᓴᖅᑐᑦ ᐅᓄᕐᓂᖏᑦ 
ᐅᖃᐅᓯᕆᔪᓐᓇᖅᑕᒃᑲ ᐅᓪᓗᒥᒧᑦ ᑎᑭᑦᑐᒍ 2006, 29 ᐊᑎᓕᐅᖅᑕᐅᖃᑕᐅᓯᒪᔪᑦ, 6-ᓂᒃ ᐃᓚᓯᒪᓪᓗᑎᒃ 
ᐃᓕᓐᓂᐊᕈᒪᓂᐊᖅᑐᓂᒃ, 6-ᖑᔪᑦ ᐸᕐᓇᑉᐸᓪᓕᐊᔪᑦ ᐊᒻᒪᓗ 29 ᐊᑎᓕᐅᖅᑕᐅᖃᑕᐅᓯᒪᓪᓗᑎᒃ. 
 
ᐃᒪᐃᓕᐅᕋᓱᔅᓯᒪᔪᒍᑦ ᑕᐃᒃᑯᐊ ᐃᓕᓴᖅᑐᑦ ᐅᖃᓪᓚᖃᑎᒋᓇᓱᖃᑦᑕᖅᑕᕗᑦ ᐊᒻᒪᓗ ᖃᓄᐃᑦᑐᓂᒃ ᓇᓖᕌᕈᑎᓂᒃ 
ᐱᑕᖃᕐᒪᖔᑦ ᓄᓇᕗᑦ ᒐᕙᒪᒃᑯᑦ ᐃᓗᐊᓂ ᐅᓂᒃᑲᐅᔾᔭᐅᖃᑦᑕᖅᑐᑦ ᐊᒻᒪᓗ ᐊᐅᔭᒃᑯᑦ 
ᐃᖅᑲᓇᐃᔭᖅᑎᑕᐅᖃᑦᑕᖅᖢᑎᒃ ᐋᓐᓂᐊᓯᐅᖅᑎᐅᓂᐅᑉ ᐃᓗᐊᓂ. ᐃᑲᔪᖅᑎᒋᔭᐅᖃᑦᑕᖅᑐᑎᓪᓗ ᑕᐃᒪᓐᓇ 
ᐃᓕᑉᐸᓪᓕᐊᖏᓐᓇᕈᓐᓇᕐᓂᐊᕐᒪᑕ ᐱᓕᒻᒪᑉᐸᓪᓕᐊᓂᐊᕐᒪᑕᓗ ᐃᓕᓐᓂᐊᕐᓇᐅᓐᖏᒃᑲᓗᐊᖅᑎᓪᓗᒍ.  
 
ᐅᑯᐊ ᐊᒡᒍᖅᑐᖅᓯᒪᔪᑦ ᓈᓴᐅᑏᑦ ᐱᓯᒪᒻᒥᔭᒃᑲ, ᑮᓇᐅᔭᖅᑎᒍᓪᓗ ᐃᑲᔫᓯᐊᖅᑖᕆᔭᐅᖃᑦᑕᕐᓂᖏᑦ ᐱᓯᒪᓪᓗᒋᑦ 
ᐃᓚᒌᓄᑦ ᕿᑐᕐᖓᓕᓐᓄᓗ ᐃᓪᓗᖃᖅᑎᑦᑎᖃᑦᑕᕆᓪᓗᑕ ᐃᓕᓐᓂᐊᖅᑎᖁᑎᑦᑎᓐᓂᑦ. ᑕᒪᒃᑯᐊᓕᒫᑦ ᐱᓯᒪᔭᕗᑦ. 
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦᑕᐅᖅ ᐊᔪᓐᖏᓂᖅᐹᓂᒃ ᐃᑲᔫᑎᒃᓴᖅᑖᖅᑎᑦᑎᖃᑦᑕᖅᑐᑦ ᐊᕐᕌᒍᑕᒫᑦ. ᑕᐃᒃᑯᐊ 
ᓈᓴᐅᑎᓕᒫᑦ ᐱᓯᒪᔭᕗᑦ ᐅᓪᓗᒥᒧᑦ ᐊᓐᖑᑎᓯᒪᓪᓗᑎᒃ. ᐱᔭᕇᕌᖓᑕᓗ ᐱᓕᒻᒪᔅᓴᐅᑎᓂᒃ ᓴᖅᑭᑎᒃᑲᓐᓂᖃᑦᑕᖅᑐᒍᑦ 
6-ᓄᑦ ᑕᖅᑭᓄᑦ ᐋᓐᓂᐊᓯᐅᖅᑎᓪᓚᕆᓐᓂᒃ ᐱᖃᑎᖃᕐᓗᑎᒃ ᐃᓕᓐᓂᐊᒃᑲᓐᓂᑲᐃᓐᓇᖃᑦᑕᕆᐊᖃᓲᖑᒻᒪᑕ.  
 
ᓯᕗᓪᓕᖅᐹᑦᑎᐊᒥ ᑕᐃᒃᑯᐊ ᐅᖃᓪᓚᒃᕕᒋᕚᒌᕋᓱᓲᕆᔭᕗᑦ. ᐱᔭᕇᕈᑎᒃ ᓇᓖᕌᕕᒃᓴᖏᑦ ᖃᓄᐃᑦᑑᒻᒪᖔᖅ 
ᑐᑭᓯᐅᒪᕙᒌᓐᓂᐊᕐᒪᑕ ᐊᒻᒪᓗ ᓇᐅᒃᑯᑐᐃᓐᓇᖅ ᐊᔪᓐᖏᓐᓂᓕᒫᑦᑎᒍᑦ ᐃᑲᔪᑲᓐᓂᕋᓱᖃᑦᑕᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯ): ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᑎᑎᖅᖃᓂᒃ ᖃᐃᑦᑎᔪᓐᓇᖅᐳᖅ 
ᑕᐃᒃᑯᓂᖓ ᓇᐃᓴᐅᑎᓂᒃ ᑎᑎᕋᖅᓯᒪᔪᓂᒃ ᑕᒪᑐᒪᓂ ᐅᑭᐅᕐᒥ. ᐅᓪᓗᖓ ᐱᒋᐊᓕᑕᐃᓐᓇᖃᐅᒻᒪᑦ ᐅᓪᓗᒥᒎᖅ 
ᐅᐱᓐᖔᑉ ᐅᓪᓗᕆᒻᒪᒍ ᐱᒋᐊᖅᕕᒋᒻᒪᒍ ᑕᐃᒪᐃᑦᑐᓇᓐᖏᒃᑲᓗᐊᖅᑎᓪᓗᒍ. ᐃᒻᒪᖄ ᐅᐱᓐᖔᒃᑯᑦ 
ᑲᑎᒪᕕᔾᔪᐊᕐᓂᖃᓕᕈᑦᑕ ᑕᐃᒃᑯᐊ ᓇᐃᓴᐅᑏᑦ ᓴᖅᑭᑐᓐᓇᕐᓂᐊᖅᐸᖏᖅᑲᐃ ᖃᐃᓂᐊᖅᐸᖏᓪᓘᓐᓃᑦ. 
ᑐᑭᓯᒍᒪᓂᖅᐹᕗᓪᓕ, ᑕᐃᒃᑯᐊ  

ᓘᑖᓕᐊᖃᑦᑕᖅᑐᑦ ᑲᒪᒋᔭᐅᑦᑎᐊᕆᐊᖃᒻᒪᑕ. ᑖᓐᓇ ᐱᕐᔪᐊᖏᓂᖅᐹᖑᔪᖅ. ᐱᑕᖃᕆᐊᖃᑦᖢᓂᓗ 
ᐃᓕᓐᓂᐊᕈᑎᔅᓴᕈᓗᑐᐃᓐᓇᓕᕆᖏᓇᑦᑕ ᑕᐃᒃᑯᐊ ᑲᒪᒋᔭᐅᖃᑦᑕᕆᐊᓖᑦ ᐋᓐᓂᐊᕕᒻᒥᑦ.  
 
ᑕᐃᒃᑯᐊ ᓯᕗᓪᓕᐅᔾᔭᐅᔭᕆᐊᖃᒻᒪᑕ ᐃᓕᓴᐃᔨᒃᓴᓐᖑᕆᐅᔅᓴᓂᕐᒥᒃ ᐃᓕᓐᓂᐊᖅᑐᓐ. ᐊᑎᓕᐅᖅᓯᒪᔪᓂᒃᑯᐊ 
ᐅᓄᕐᓂᖅᐹᖑᓚᐅᖅᓯᒪᔪᑦ ᓴᓪᓕᕐᒥ ᑕᐃᑲᓂ ᐃᓕᓐᓂᐊᖅᑐᖃᑦᑎᓪᓗᒍ. ᓴᓪᓕᕐᒥᐅᑐᐃᓐᓇᑦᑎᐊᓂᑦ ᑐᕌᖓᔪᒥᒃ 
ᐃᓕᓐᓂᐊᕐᕈᑎᔅᓴᒥᒃ ᓴᖅᑭᑦᑎᓯᒪᓚᐅᕐᕋᑦᑕ. ᖃᑦᑏᓐᓇᕈᓗᓐᓂᒃ ᐃᓪᓗᓕᒑᕐᔪᒻᒦᖔᖅᑐᓂᒃ ᐱᑕᖃᓚᐅᖅᓯᒪᓪᓗᓂ. 
ᖃᓄᐃᓕᖓᕙᓪᓕᑭᐊᖅ: 20 ᕿᑭᖅᑖᓗᒻᒦᖔᖅᖤᖅᐳᓐ, ᖃᑦᓯ ᑭᕙᓪᓕᕐᒦᖔᖅᖤᖅᐳᑦ, ᖃᑦᓯᑦ 
ᕿᑎᕐᒥᐅᓃᖔᖤᖅᐳᑦ. ᑕᐃᒪᐃᑦᑐᓂᒃ ᑐᑭᓯᔪᒪᔪᒍᑦ.  
 
ᑕᐃᒪᐃᑦᑐᓂᒃ ᓇᐃᓴᐅᑎᓂᒃ ᐱᓯᒪᖃᑦᑕᖏᒃᑯᑦᓯ ᓲᒻᒪᑦ ᑮᓇᐅᔭᑭᔅᓴᓂᕐᒧᓪᓘᓐᓃᑦ ᐅᕝᕙᓘᓐᓃᑦ ᑮᓇᐅᔭᓂᒃ 
ᑐᓂᔭᐅᖃᑦᑕᖏᓗᐊᖅᐱᓯ. ᖃᑦᓯᓄᑦ ᑎᑭᑦᖢᒍ ᐋᓐᓂᐊᓯᐅᖅᑎᓴᓐᖑᒋᐅᒃᓴᓂᕐᒥᒃ ᐃᓕᓐᓂᐊᖅᑐᒃᓴᓂᒃ 
ᐃᓂᒃᓴᓕᐅᖃᑦᑕᖅᐳᑎᑦ.  
 
ᐱᕕᑭᑦᑑᒐᑦᑕ ᑕᐃᒪᐃᑦᑐᑯᓘᔭᕐᓂᒃ ᐊᐱᖅᓱᓐᖏᖔᕐᓗᖓ ᑎᑎᕋᖅᓯᒪᔪᓂᒃ ᓇᐃᓴᐅᑎᓂᒃ 
ᓇᓗᓇᐃᔭᖅᓯᒪᑦᑎᐊᖅᑐᓂᓪᓗ ᐱᑎᑕᐅᔪᒪᔪᖓ, ᓲᕐᓗ Hᐋᕐᐴ ᐅᓂᒃᑳᓕᐊᖓᐃᓐᓇ ᖁᓕᓂᑦ ᒪᑉᐱᒐᓂᒃ 
ᑕᐃᒪᓐᓇᐃᑦᑐᒥᖃᐃ ᖃᐃᑦᑎᔭᐅᒍᒪ ᐊᑲᐅᒃᓴᓂᖅᓴᐅᒐᔭᖅᑐᖓ.  
 
ᐃᓚᖏᓂᒃᑯᐊ ᐃᓕᓐᓂᐊᕈᑎᑦ ᐊᕐᕌᒍᑦ ᖁᓕᑦ ᐊᓂᒍᖅᓯᒪᓕᖅᑐᓄᑦ ᓴᖅᑎᑭᑕᐅᓪᓗᐊᖅᑐᕕᓂᐅᒐᓗᐊᑦ. 
ᐱᕙᓪᓕᐊᔾᔪᓯᕆᖃᑦᑕᖅᑕᕗᑦ ᐱᑦᔪᑎᒋᓪᓗᒋᑦ ᐋᓐᓂᐊᓯᐅᖅᑏᑦ, ᐃᓕᓴᐃᔩᓪᓗ ᒥᑭᓐᓂᖅᐹᒥᒃ 
ᐊᑭᓕᖅᓱᖅᑕᐅᖃᑦᑕᖅᑐᑦ ᐱᖅᔪᐊᖑᒋᔭᐅᖏᓗᐊᒧᑦ. ᑕᐃᒪᐃᑦᑑᒻᒪᑦ ᐱᓪᓚᕆᐅᓕᖅᐸᑦ ᓱᓖᓛᒃ 
ᑮᓇᐅᔾᔭᔅᓴᑎᑕᐅᑦᑎᐊᖃᑦᑕᓚᐅᖏᑦᑐᑦ ᑕᐃᒪ ᒫᓐᓇ ᐊᒥᒐᖅᓯᓕᖅᐳᒍᑦ ᐋᓐᓂᐊᓯᐅᖅᑎᓂᒃ ᐊᒻᒪᓗ ᐃᓕᓴᐃᔨᓂᒃ. 
 
ᑕᐃᒪᐃᑦᑑᒻᒪᑦ ᑕᒪᓐᓇᓗ ᐅᑦᔨᕆᒍᒃᑯ ᐊᖑᒻᒪᑎᓇᓱᓕᕋᔭᖅᑐᖓ ᐊᒻᒪᓗ ᐃᓕᓐᓂᐊᕐᕈᑎᔅᓴᓂᒃ ᓱᒃᑲᓂᖅᓴᒃᑯᑦ 
ᐊᐅᓚᓂᖅᓴᒥᒃ ᐱᑎᑦᑎᓇᓱᓕᕋᔭᖅᖢᖓ ᐊᐅᓚᔾᔭᐃᓂᖅᐳᓪᓗ ᐅᕘᓇ ᒪᓕᒐᓕᐅᖅᕕᒃᑯᑦ ᐱᒋᐊᖅᑎᓐᓇᓱᒃᑲᔭᖅᖢᒍ. 
ᐋᓐᓂᐊᓯᐅᖅᑏᑦ ᐅᓄᖅᖠᑲᓐᓂᕋᔭᕐᒪᑕ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᖃᕈᓐᓇᖅᐳᖅ ᑕᒪᒃᑯᓂᖓ ᑐᓴᐅᒪᔾᔪᑎᓂᒃ ᑎᑎᖅᑲᓂᓪᓗ ᖃᐃᑦᑎᓛᕐᒪᖔᖅ 
ᑐᑭᓯᓂᐊᕐᕋᑦᑕ ᒫᓐᓇ ᓇᒦᓕᕐᒪᖔᑦᑕ ᐊᒻᒪᓗ ᓯᕗᓂᔅᓴᑎᓐᓂ ᓇᒧᓐᖓᐅᓂᐊᕐᒪᖔᑦᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᓇᖅᓯᑎᒋᐊᒃᑲᓂᕐᓗᒍ. 
ᐃᓕᓐᓂᐊᕐᕈᑎᔅᓴᓂᒃ, ᐃᓛᒃ ᐃᓕᓐᓂᐊᕐᑎᑦᑎᖃᑦᑕᕆᐊᖃᑦᑐᒍᑦ ᐋᓐᓂᐊᕕᒃᑕᓕᒻᒥ, ᐱᓕᒻᒪᓴᒃᓯᓐᓈᑦ, 
ᐃᓕᓐᓂᐊᕐᓯᓐᓈᕐᓗᑎᒃ ᑕᐃᒪᐃᑦᑐᒥᒃ ᐃᓕᔭᐅᖃᑦᑕᕆᐊᖃᒻᒪᑕ ᐊᒻᒪᓗ ᐊᕕᑦᑐᖅᓯᒪᔪᓂ ᐊᑕᐅᓯᑐᐊᑯᓗᒻᒥᒃ 
ᐋᓐᓂᐊᕕᒃᑕᖃᓲᖑᓪᓗᓂ. ᐋᓐᓂᐊᕕᕋᓛᖑᓂᖅᓴᐅᔪᑦ ᓄᓇᓕᓐᓂ ᑕᐃᒪᐃᓕᖓᒻᒪᑕ. ᓯᕗᓂᒃᓴᑎᓐᓂᖃᐃᑦ 
ᑕᐃᒪᐃᑦᑐᓐᓇᖅᓯᓛᖅᑐᔅᓴᐅᔪᖅ ᑲᖏᖅᓕᓂᕐᒥᒃ ᐊᒻᒪᓗ ᐃᖃᓗᒃᑑᑎᐊᕐᒥ. ᑭᓯᐊᓂ 
ᐋᓐᓂᐊᕕᓪᓚᑦᑖᖅᑕᖃᑦᑐᑐᐊᖑᒻᒪᓐ ᐅᕙᓂ ᑕᒫᓂ ᑭᓯᐊᓂ ᐃᓕᓐᓂᐊᕐᓗᑎᐅᓲᑦ. 
 
ᑕᐃᒃᑯᐊᓗ ᐃᓕᓐᓂᐊᕈᒪᔪᑦ ᒥᒃᓵᓄᑦ ᐊᒻᒪᓗ ᑎᑎᖅᑲᖁᑏᓐ ᑖᒃᓱᒧᖓ ᐊᑐᐃᓐᓇᕈᖅᑎᓂᐊᖅᐸᒃᑲ ᐊᐱᖅᓱᓵᖅᑐᒧᑦ. 
ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᖁᔭᓐᓇᒦᒃ, ᐊᕐᕚᕐᓗᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᓪᓚᑦᑎᕕᒃ ᐱᓕᕆᕝᕕᐅᑉ ᐃᓗᐊᒍᑦ ᒥᓂᔅᑕᓗ ᐅᖃᖅᑲᐅᒻᒪᑦ 
ᑮᓇᐅᔭᓕᕆᔨᒃᑯᑦ ᐅᕙᓃᑎᑕᐅᖃᑕᐅᒻᒪᑕ ᐊᒻᒪᓗ ᐅᐊᑦᑎᐊ ᒪᑐᐃᖅᓯᒋᐊᓐᖓᐅᑎᓐᓂ ᐅᓪᓗᑐᐃᓐᓇᕐᒥ 
ᐅᖃᐅᓯᕆᓚᐅᖅᑕᑦᑕ ᒥᔅᓵᓄᑦ ᐃᓱᒫᓘᑎᖃᓪᓚᕆᒃᑲᑦᑕ. 
 
ᑕᐃᓐᓇ ᓯᕗᓪᓕᖅᐹᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕᐅᓚᐅᖅᓯᒪᔪᖅ ᐅᖃᖃᑦᑕᓚᐅᖅᓯᒪᒻᒪᑦ 
ᑮᓇᐅᔭᑭᔅᓴᓗᐊᕐᒪᑕᒎᖅ ᑕᐃᒪᐃᓐᓂᖓᓄᓪᓗ ᐊᑭᓕᔅᓴᖅᑖᖏᓐᓇᐅᔭᖅᑐᑕ ᐊᕐᕌᒍᑕᒫᖅ 
ᑕᐃᒪᐃᓕᐅᖃᑦᑕᓚᐅᖅᓯᒪᒻᒪᑦ. ᐊᒻᒪᓗ ᑕᐃᒪᓐᖓᓂᑦ ᑕᐃᒃᑯᐊ ᐊᑐᕈᕚᕐᓂᐊᖅᑐᖁᑎᖏᑦ $20-ᒥᓕᐊᓐ 
ᐃᓚᓯᒪᓕᖅᑕᕗᑦ ᑕᐃᒪ ᐅᓪᓗᒥ ᓱᓖᓛᒃ ᑐᓴᖅᑎᑕᐅᓯᒪᕗᒍᑦ ᐅᖓᑕᐅᔾᔨᓯᒪᔪᒎᖔᓯᑦ ᐊᑐᕈᒫᕐᓂᐊᖅᑐᖁᑎᒥᓐᓂ. 
 
ᐊᒻᒪᓗ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓂ ᑮᓇᐅᔭᓕᕆᔨᒃᑯᑦ ᐃᓗᐊᒍᑦ ᐃᑲᔪᖅᓲᑎᔅᓴᐃᑦ ᐊᐅᓪᓚᑦᑎᔨᓄᑦ 
ᐊᒻᒪᓗ ᐊᐅᓚᑕᐅᔪᑦ ᐱᖓᓱᓄᑦ ᐊᕕᑦᑐᖅᓯᒪᔪᑦ ᐅᑯᐊ ᐊᖅᑯᑎᒋᔭᐅᓪᓗᑎᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᓗᕐᓇ 
ᑮᓇᐅᔭᖅ ᐊᐅᓚᑕᐅᓂᖏᑦ. 
 
ᖃᓄᐃᑦᑐᓂᑦ ᑮᓇᐅᔭᓂᑦ ᐊᐅᓚᑎᔾᔪᑎᓂᑦ ᐊᑐᖅᐱᓯ ᒫᓐᓇ ᓇᐅᑦᑎᓱᖅᑕᐅᑦᑎᐊᖃᑦᑕᓂᐊᕐᒪᑕ ᑮᓇᐅᔭᖅᑐᕈᑏᑦ 
ᐊᑐᖅᑕᐅᕙᓪᓕᐊᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓗᐊᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕌᓐ ᐃᓚᒋᐊᕐᓂᐊᖅᐹ ᐅᐊᑦᑎᐊᕈ 
ᐱᒋᐊᖅᑳᕐᓗᖓ.  
 
ᒫᓐᓇ ᑕᐃᒃᑯᐊ ᐊᑐᖅᑕᕗᑦ ᐊᓯᖏᑦᑕ ᒐᕙᒪᒃᑯᑦ ᐱᓕᕆᕝᕕᖏᑦᑕ ᐊᐅᓚᔾᔪᓯᖏᓐᓂ ᐊᑐᖅᑐᒍᑦ ᓱᕐᓗ ᑮᓇᐅᔭᑦ 
ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᖅ ᐊᑐᖅᑐᒍ ᐱᕙᓪᓕᐊᔾᔪᓰᑦ ᑕᐃᒃᑯᐊ ᐊᔾᔨᖏᓐᓂ ᐊᑐᖅᑐᒍᑦ. ᕌᓐᑲᐃ 
ᐅᐃᒍᕈᒪᕙᐅᒃ ᑖᓐᓇ ᓂᓪᓕᐅᑎᒋᔭᕋ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐸᕋᐅᓐ. ᒥᔅᑕ ᐳᕋᐅᓐ. 
 
ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᖅᑭᑕᒫᖅᓯᐅᑎᓂᑦ ᑮᓇᐅᔭᑦ 
ᐅᓂᒃᑳᖏᓐᓂ ᐋᖅᑭᔅᓱᐃᓲᑦ ᐊᒻᒪᓗ ᐊᑲᐅᓐᖏᓕᐅᕈᑎᒋᓂᖅᐹᕆᔭᕗᑦ ᐊᐅᓚᑦᑎᔪᓐᓇᖃᑦᑕᖏᓐᓇᑦᑕ.  
 
ᐊᕐᕌᒍ ᐊᓂᒍᖅᓯᒪᔪᑦ ᐊᑭᑦᑐᕆᐊᖅᓯᒪᔪᕐᔪᐊᒻᒪᕆᐋᓗᒻᒪᑕ ᖃᖓᑦᑕᐅᑏᑦ ᐊᒻᒪᓗ ᒥᑭᓪᓕᕚᓪᓕᑎᑦᑎᒐᓱᑦᑎᒍ 
ᑕᐃᒃᑯᐊ ᓄᒃᑎᖃᑦᑕᖅᑐᑦ ᐊᒻᒪᓗ ᐊᑐᖅᐸᓪᓕᐊᓇᓱᓕᖅᑐᑕ ᐊᔾᔨᓕᐅᕈᑎᓂᑦ ᓱᕐᓗ ᐃᒃᑯᐊ ᓇᔾᔨᔪᓄᑦ ᑕᕐᕋᑑᑎᑦ 
ᓄᓇᓕᓐᓅᖅᑎᖅᑕᐅᖃᑦᑕᕐᓗᑎᑦ ᓄᑦᑕᖅᑎᖅᑕᐅᖃᑦᑕᕐᓗᑎᑦ ᑕᐃᒪᓐᓇ ᑮᓇᐅᔭᖅᑐᖏᓐᓂᖅᓴᐅᓕᕈᓐᓇᓂᐊᕐᒪᑦ. 
 
ᑭᓯᐊᓂ ᖃᖓᑦᑕᐅᓯᖅᑕᐅᔪᑦ ᐊᑭᖏᑦ ᐊᑭᑦᑐᖅᐹᓪᓕᑐᕐᔪᐊᕐᒪᕆᐋᓗᑦ ᐅᖅᓱᐋᓗᐃᑦ ᐊᑭᑦᑐᕆᐊᓚᐅᖅᑎᓪᓗᒋᑦ 
ᒪᑯᐊᓗ ᐃᖅᑲᓇᐃᔭᖅᑏᑦ ᓄᖅᑲᑎᓪᓗᒋᑦ ᐃᓐᓄᑦᑕᐅᓯᒪᓐᖏᑦᑐᑦ ᐃᓐᓄᑦᑕᐅᓇᓱᓐᓂᖏᑦ. 
 
ᑕᒪᒃᑯᐊ ᑮᓇᐅᔭᖅᑐᕈᑏᑦ ᑕᖅᑭᑕᒫᕐᓗ ᖃᔅᓯᑖᓚᐃᕈᑎᒋᔭᐅᒻᒪᖔᑦ ᖃᐅᔨᓴᐃᓐᓇᖃᑦᑕᕐᑐᑎᒃᑯᑦ ᑭᓯᐊᓂ 
ᖃᖓᑦᑕᐅᑏᑦ ᑕᒪᒃᑯᐊ ᐊᐅᓚᒍᓐᓇᖏᑕᕗᑦ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐸᕋᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᖅᑲᓇᐃᔭᖅᑎᑕᐅᑲᐃᓐᓇᖃᑦᑕᖅᑐᑦ ᐋᓐᓂᐊᓯᐅᖅᑏᑦ 
ᐱᔾᔪᑎᒋᓪᓗᒋᑦ. . .  
 
ᐃᓐᓄᑦᑕᐅᔭᕆᐊᓖᑦ ᑕᐃᒃᑯᐊ ᐃᓂᖏᑦ ᐃᖅᑲᓇᐃᔭᐃᓐᓇᓂᐊᖅᑐᓄᑦ ᐊᑭᑭᓐᓂᖅᓴᐅᒻᒪᑕ ᐅᕙᑦᑎᓐᓄᑦ ᑭᓯᐊᓂ 
ᑕᒪᓐᓇ ᐅᖃᐅᓯᕆᔭᐅᖏᓐᓇᖅᑐ ᐋᓂᐊᓯᐅᖅᑎᓂᑦ ᐃᓕᓐᓂᐊᑎᑦᑎᔭᕆᐊᖃᕐᓂᖅ ᑕᒪᒃᑯᐊ ᐅᓐᓄᐊᖏᓐᓇᖅ 
ᓴᖅᑭᑦᑐᓐᓇᖏᒻᒪᑕ. 
 
ᑕᐃᒃᑯᐊᓗ ᐋᓐᓂᐊᓯᐅᖅᑎᔅᓴᖑᕆᐅᖅᓴᓂᕐᒥᑦ ᐃᓕᓐᓂᐊᓚᐅᖅᑐᑦ ᐱᔭᕇᓚᐅᖅᑐᑦ, ᐃᓛᒃ ᑐᑭᓯᐅᒪᓐᓂᕋᓗ 
ᒪᓕᒃᖢᒍ ᑕᒪᕐᒥᒎᖅ ᐃᖅᑲᓇᐃᔮᖃᓕᑐᑦ. ᑭᓯᐊᓂ ᐃᓚᖓ ᐱᔭᕇᖅᓯᒪᔪᖅ ᓂᕆᕝᕕᖕᒥ ᐱᔨᑲᑖᖑᑲᐃᓐᓇᓚᐅᖅᑐᕉᖅ 
ᐃᖅᑲᓇᐃᔮᖅᑕᕈᓐᓇᖏᓐᓇᒥ. ᐊᐱᖅᑯᑎᒋᒐᑦᑎᒃᑯᓐ ᐅᖃᐅᔾᔭᐅᓚᐅᕐᓯᒪᔪᓐ ᓇᓗᓇᐃᒃᑯᑕᖅᑖᕈᓐᓇᓚᐅᓐᖏᒪᒡᒎᖅ 
ᑭᖑᓪᓕᖅᐹᖅᓯᐅᖕᒥᒃ ᑲᓇᑕᓕᒫᕐᒥ ᐊᑐᖅᑕᐅᓱᕐᒥ ᐃᖅᑲᓇᐃᔭᕈᓐᓇᖅᑎᑕᐅᓚᓐᖏᑦᑐᖅ.  
 
ᐊᒻᒪᓗ ᑖᓐᓇᐅᖃᐅᑎᓪᓗᒍ ᐃᓚᓐᓂᒃᑯᑦ ᑎᑭᓵᖑᖃᑦᑕᕐᑐᓂᒃᑯᐊ ᐋᓐᓂᐊᓯᐅᖅᑏᑦ ᐃᖅᑲᓇᐃᔭᖃᑎᖃᖃᑦᑕᕐᒥᔪᑦ 
ᑕᖅᑳᓐᖓᑦ ᑲᓇᑕᐅᑉ ᓯᓚᑖᓂᑦ ᑎᑭᓵᕕᓂᕐᒥᒃ ᑲᓇᑕᒥᐅᑕᐃᑦ ᐋᓐᓂᐊᓯᐅᕐᑏᑦ ᖃᐅᔨᒪᔭᕆᐊᖃᖅᑕᖏᓐᓂᒃ 
ᖃᐅᔨᓴᐅᑎᓂᒃ ᐊᓂᒍᐃᓯᒪᓐᖏᑦᑐᓂᒃ ᐃᖅᑲᓇᐃᔭᖃᑎᖃᖃᑦᑕᕐᑐᓐ. ᑕᐃᒪᓕᖓᓐᓂᖅᐸᑦ ᑕᐃᒪ ᐃᓄᑑᓗᑎᒃ 
ᐃᖅᑲᓇᐃᔭᕈᓐᓇᕐᑎᑕᐅᓇᔭᓐᖏᓛᑦ.  
 
ᑕᐃᒃᑯᐊ ᐱᔭᕇᖅᐸᓪᓕᐊᔪᖁᑎᑯᓗᒃᐳᑦ ᓂᕆᕕᖕᒥ ᐱᔨᑲᑖᖑᑐᐃᓐᓇᖁᓐᖏᓐᓇᑦᑎᒃᑯᑦ ᐊᓯᖏᓐᓂᓪᓘᓐᓃᑦ 
ᑕᐃᒪᐃᒃᑐᓂᒃ ᐃᖅᑲᓇᐃᔮᖃᖅᑯᓐᖏᓇᑦᑎᒃᑯᑦ ᐄ ᖁᔭᓐᓇᒦᒃ ᑕᒪᑐᒥᖓ ᐃᖅᑲᐃᑎᑕᐅᑲᐃᓐᓇᕋᒪ ᑭᓯᐊᓂ 
ᐃᖅᑲᓇᐃᔮᖅᑕᕈᓐᓇᖏᓐᓂᕐᒧᑦ ᑕᐃᒪᐃᑦᑕᕆᐊᖃᓚᐅᖅᑐᖅ ᐋᓐᓂᐊᓯᐅᕐᑎᑭᒃᓴᐱᔅᓯᓐᓇᖅᑐᒎᒐᓗᐊᖅ.  
 
ᐃᖅᑲᓇᐃᔭᓐᖏᑲᐃᓐᓇᕆᑦ ᐃᒃᑯᐊ ᑲᓇᐅᑉ ᓯᓚᑖᓃᖔᖅᑐᑦ ᐃᖅᑲᓇᐃᔮᖅᑕᕆᐊᖃᖅᑐᑯᓗᖕᒥᒻᒪᑕ ᓲᕐᓗ 
ᑕᐃᒪᐃᓕᖓᖅᑰᔨᓲᑦ.  
 
ᑕᑦᓱᒪᖓᑦ ᒥᓂᔅᑕᒧᑦ ᐅᖃᐅᔾᔭᐅᒍᒪᔪᖓ ᑕᐃᒪᐃᒃᑐᒥᒃ ᑕᑯᒃᑲᓂᔾᔮᖏᓐᓂᑎᓐᓂᒃ ᓯᕗᓂᒃᓴᑎᓐᓂ. ᑕᐃᒃᑯᐊ 
ᐱᔭᕇᖅᓯᔪᑯᓗᐃᑦ ᐃᑲᔪᓚᐅᕐᓚᕗᑦ ᐃᖅᑲᓇᐃᔮᖃᑦᑎᓪᓗᑎᒃᑯᓪᓗ ᐃᖅᑲᓇᐃᔭᖅᑖᑎᑕᐅᒃᑲᐅᑎᒋᓗᑎᒃ 
ᐊᓂᒍᖅᓯᓯᖏᒃᑲᓗᐊᖅᐸᑕ ᑲᓇᑕᓕᒫᕐᒥ ᖃᐅᔨᒪᔮᕆᔭᐅᔭᕆᐊᓖᑦ ᐃᖅᑲᓇᐃᔭᖃᑎᒋᔭᐅᔪᒪᒃᑎᐊᑐᒃᓴᐅᖕᒪᑕ 
ᐃᑲᔪᕋᓱᑐᐃᓐᓇᕐᓗᑎᒡᓘᓐᓃᑦ. ᐄ ᑕᐃᒪ ᒥᓂᔅᑐ ᐅᖃᕈᓐᓇᖅᐸ ᑕᐃᒪᓐᓇᐃᓕᐅᕈᓐᓇᕐᓂᐊᕐᓂᕐᒥᓄᑦ 
ᓯᕗᓂᒃᓴᐅᓂᐊᖅᑐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑐᑐ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇᐃᓕᐅᕈᒪᓯᒪᔪᒍᑦ ᐊᒻᒪᓗ 
ᐊᑲᐅᓯᕚᓪᓕᕐᑎᒐᓱᐊᕐᓯᒪᔭᕗᑦ ᑕᒪᓐᓇ ᐱᓕᕆᐊᕆᔭᒃᐳᑦ ᐃᓕᓐᓂᐊᑎᑦᓯᒍᑎᒋᔭᖅᐳᑦ. ᐊᒻᒪᓗ ᐃᓛᒃ 
ᐃᓕᓐᓂᐊᖅᑐᓂᒃ ᐱᐊᓂᓚᐅᓐᖏᓐᓂᖏᓐᓂ ᑲᑎᒪᖃᑎᒋᖃᑦᑕᕐᑕᕗᑦ ᐃᓚᖏᑦ ᐃᖅᑲᓇᐃᔭᕈᒪᔫᒐᓗᐊᑦ ᐃᓚᖏᑦ 
ᑲᔪᓯᒍᒪᔪᑦ ᐃᓚᖏᓪᓗ  

ᑲᔪᓯᒍᒪᖃᑦᑕᖏᒻᒪᑕ.  
 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᑲᑎᒪᖃᑎᖃᖅᓯᒪᔪᑦ ᑖᒃᑯᓂᖓ ᐃᓕᓐᓂᐊᖅᑐᓂᒃ. ᐃᒪᓐᓇ ᐃᑲᔪᕋᓱᐊᕐᓯᒪᔭᕋᓗᐊᒃᑲ 
ᓇᓂ ᐃᖅᑲᓇᐃᔭᕈᒪᒐᔭᕐᒪᖓᑖ ᐊᐱᕐᓱᖃᑦᑕᕐᖢᒋᑦ ᑕᒪᒃᑯᐊ ᐅᖃᐅᓯᕆᔭᖏᑦ ᐱᕆᐊᕆᓇᓱᐊᖃᑦᑕᕐᑕᕋᓗᐊᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ ᐊᒡᓘᒃᑲᖅ. ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᓯᕗᓂᒃᓴᐅᓂᐊᖅᑐᒥ ᑖᒃᑯᐊ ᐃᓕᓐᓂᐊᕌᓂᓐᓂᐊᖅᑐᑦ 
ᑐᓴᕈᒪᓂᐊᖅᑐᒃᓴᐅᔪᑦ ᑖᒃᑯᓂᖓ.  
 
ᑖᓐᓇ ᐱᖃᑖ ᐊᐱᖅᑯᑎᒋᔭᕋ ᐅᑎᕆᐊᕐᓗᖓ ᑖᒃᑯᓂᖓ ᓄᑦᑎᖅᑕᐅᓚᐅᕐᑐᑦ ᑮᓇᐅᔭᓕᕆᔨᒃᑯᓐᓄᑦ 
ᐅᖃᐅᓯᕆᒃᑲᓂᕐᓗᒋᑦ ᑕᒪᒃᑯᐊ ᐊᑭᓕᖅᑐᐃᓂᕐᒧᑦ ᒥᓂᔅᑐ ᐅᖃᕈᓐᓇᖅᐹ ᐊᑲᐅᓐᖏᓕᐅᕈᑎᖃᖅᓯᒪᒻᒪᖔᑖ 
ᑮᓇᐅᔭᕆᔨᒃᑯᓐᓂ. ᑮᓇᐅᔭᕆᓂᕐᒧᑦ ᐃᖅᑲᓇᐃᔭᑐᓂᒃ ᐱᕚᓪᓕᕈᑕᐅᒋᐊᕈᓐᓇᕋᔭᖅᑐᓂᒃ ᐃᓱᐃᓪᓕᐅᕈᑎᓂᒃ 
ᓴᖅᑭᒃᑐᖃᖅᓯᒪᕚ ᑖᒃᑯᐊ ᓄᑦᑎᖅᑕᐅᓂᐊᕐᑎᓪᓗᒋᑦ ᑮᓇᐅᔭᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑐᑐ. ᒥᓂᔅᑐ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ ᓄᑦᑎᕐᑕᐅᓚᐅᕐᓂᖏᑦ 
ᑖᒃᑯᐊ ᐃᖅᑲᓇᐃᔭᖅᑏᑦ ᑮᓇᐅᔭᓕᕆᔨᒃᑯᓐᓄᑦ ᑖᒃᑯᐊ ᐃᓱᒫᓗᒍᑎᒋᔭᐅᓚᐅᖅᑐᑦ ᑕᒪᕐᓯᒪᔪᖅᓯᐅᑎᓂᒃ 
ᑲᒪᔨᐅᖃᑦᑕᖅᑐᖅ ᐅᖃᓚᐅᖅᑐᖅ. ᑕᒪᒃᑯᐊ ᐊᑭᓕᐅᑕᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑎᓄᑦ 
ᐱᓕᕆᐊᕆᔭᐅᓗᐊᖃᑦᑕᕐᒪᑕ ᐊᒥᓱᖕᒪᕆᐊᓘᖃᑦᑕᕐᒪᑕᓗ ᐊᑭᓕᖅᑕᐅᒋᐊᓖᑦ.  
 
ᑕᐃᒃᑯᐊ ᐃᖅᑲᓇᐃᔭᖅᑎᒋᔭᖅᐳᑦ ᐊᓯᖏᓐᓂᑦ ᐱᓕᕆᓂᖅᓴᐅᔪᓐᓇᕋᔭᕐᓂᖏᓐᓄᑦ ᓄᑦᑎᖅᑕᐅᓚᐅᕐᒪᑕ ᐊᒻᒪᓗ 
ᓯᕗᓂᒃᓴᐅᓂᐊᖅᑐᒥᑦ ᓲᕐᓗ ᐊᑐᖅᑐᒃᓴᓂᒃ ᑲᒪᒍᓐᓇᖃᑦᑕᕐᓂᐊᕐᒪᑕ ᓄᓇᓖᑦ ᐊᕕᑦᑐᖅᓯᒪᓂᖏᑦᑕ 
ᐃᖅᑲᓇᐃᔭᕐᕕᖏᓐᓂᓪᓗ. 
 
ᑕᐃᒪ ᒫᓐᓇᐅᓂᖓᓂ ᑖᒃᑯᐊ ᐱᓕᕆᓗᐊᖃᑦᑕᕐᒪᑕ ᑕᒪᒃᑯᓂᖓ ᐊᑭᓕᐅᑎᒃᓴᐅᓂᐊᖅᑐᓂᒃ ᐱᔨᑦᓯᕋᖃᑦᑕᖅᑐᓄᑦ 
ᑕᖅᑳᓂᒥᐅᓄᑦ. ᑕᐃᒪᓐᓇᓕ ᓄᑦᑎᖅᑕᐅᓯᒪᓕᖅᑎᓪᓗᒋᑦ ᑮᓇᐅᔭᓕᕆᔨᒃᑯᓐᓄᑦ ᓲᕐᓗ ᑕᒪᓐᓇ 
ᐱᔭᕆᐊᑐᓐᖏᓂᖅᓴᐅᓕᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐃᓛᒃ ᕿᒥᕐᕈᒐᒪᐃᓛᒃ ᓯᓚᑖᓂᒦᑦᑑᔮᖅᑐᖓ ᐃᓗᐊᓃᓐᖏᑦᑐᖓ 
ᑖᒃᑯᓇᓂ. ᑕᐃᔅᓱᒪᓂᑐᖃᖅ ᑕᒪᓐᓇ ᑮᓇᐅᔭᓂᒃ ᐊᑐᕐᓂᖅ ᑕᒪᓐᓇ ᐊᑲᐅᓐᖏᓕᐅᕈᑎᒋᔭᐅᓯᒪᒻᒪᑦ 
ᐊᑭᓕᖅᓱᕆᐊᖃᖅᑐᓂᒃ ᑲᒪᔨᐅᑐᐃᓐᓇᐅᓐᖏᑦᑐᑦ. ᒥᓂᔅᑕ ᐅᖃᖅᐹ ᐃᒪᓐᓇ ᐱᓕᕆᐊᒃᓴᖃᓗᐊᕐᒪᑕ ᑕᒪᒃᑯᓂᖓ 
ᐊᑭᓕᖅᑕᐅᒋᐊᖃᖅᑐᓂᒃ ᐊᑭᓕᖅᑐᐃᓂᕐᒥᑦ ᐱᓕᕆᐊᒃᓴᖃᓗᐊᖅᐹ ᑕᕝᕙᓂ ᑮᓇᐅᔭᓂᒃ ᐊᑐᖃᑦᑕᓗᐊᖅᐸᖅᑲᐃ 
ᑕᐃᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐳᕋᐅᓐ. ᒪᒥᐊᓇᖅ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᓗᐊᖃᑦᑕᕐᒪᑕ ᑖᒃᑯᓇᓂ 
ᐃᖅᑲᓇᐃᔭᖅᑏᑦ ᐊᑭᓕᖅᓱᐃᒍᑎᒃᓴᓂᒃ  

ᖃᑦᑎᓂᒃ ᑮᓇᐅᔭᓂᒃ ᐊᑐᖅᑕᐅᓂᐊᖅᑐᓂᒃ ᓲᕐᓗ ᐱᓕᕆᒍᓐᓇᐃᓕᖃᑦᑕᕐᒪᑕ ᓲᕐᓗ $33,000 ᖃᖓᑕᔫᒃᑯᑦ 
ᐊᑐᖅᑐᕕᓃᑦ, ᓇᑭᑐᐃᓐᓇᖅ ᓄᓇᓖᑦ ᐊᕕᑦᑐᖅᓯᒪᓂᖏᓐᓃᓐᖔᖅᑐᑦ ᐊᑭᓕᖅᑕᐅᒋᐊᖃᓲᖑᒻᒪᑕ.  
 
ᐃᖅᑲᓇᐃᔭᖅᑏᑦ ᐱᓕᕆᓗᐊᕐᓂᖅᓴᐅᖁᓯᒪᒐᑦᑎᒍ ᖃᑦᑎᓂᒃ ᑮᓇᐅᔭᓂᒃ ᐊᑐᓗᐊᕈᑎᖃᖃᑦᑕᕐᒪᖔᑕ 
ᖃᐅᔨᓴᖅᑎᑦᓗᒋᑦ. ᓲᕐᓗ ᐋᓐᓂᐊᓕᖅᑐᖃᑳᓪᓚᓐᓂᖅᐸᑦ ᐳᕙᓪᓗᕐᓂᕐᒧᑦ, ᓲᕐᓗ ᐊᓂᖅᓵᖅᑐᑦᑎᐊᖃᑦᑕᖏᓐᓂᕐᒧᑦ 
ᑕᒪᓐᓇ ᐊᒃᓱᕉᑎᒋᓯᒪᒐᑦᑎᒍ.  
 
ᐊᒻᒪᓗᑦᑕᐅᖅ ᑖᓐᓇ ᐱᖃᑖ ᐱᓕᕆᐊᖃᕈᒪᒐᑦᑕ ᑕᒪᒃᑯᓂᖓ ᐱᓕᕆᖃᑎᖃᕐᓗᑕ ᓄᓇᓖᑦ ᐊᕕᑦᑐᖅᓯᒪᓂᖏᑦᑕ 
ᐊᖓᔪᖅᑳᖃᕐᕕᖓᓐᓂᑦ. ᐊᑭᓕᖅᑐᕈᑕᐅᕙᓪᓕᐊᔪᑦ ᑕᒪᒃᑯᐊ ᐋᖅᑭᐅᒪᑦᑎᐊᕈᓐᓇᖁᓪᓗᒋᑦ 
ᐊᐅᓚᑦᑎᑦᑎᐊᕈᓐᓇᖁᓪᓗᒋᓪᓗ ᑮᓇᐅᔭᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᖅᑲᐅᒻᒪᑦ 17-ᖑᒻᒪᑕᒎᖅ ᐃᖅᑲᓇᐃᔭᖅᑏᑦ 
ᓄᑦᑎᖅᑕᐅᓚᐅᖅᑐᑦ ᑮᓇᐅᔭᓕᕆᔨᒃᑯᓐᓄᑦ ᐃᖅᑲᓇᐃᔭᕐᕕᖓᓂ. 
 
ᐅᖃᖅᐹ ᑕᐃᒪ ᑖᒃᑯᐊ ᐃᖅᑲᓇᐃᔮᕆᔭᐅᔪᑦ ᐊᒥᐊᒃᑯᖏᑦ ᑲᒪᒋᔭᖃᖃᑦᑕᖅᑐᑦ ᐊᑐᖅᑐᒃᓴᓂᒃ ᐋᖅᑭᔅᓱᐃᖃᑦᑕᖅᑐᑦ 
ᑮᓇᐅᔭᓂᒃ ᐊᒻᒪᓗ ᑮᓇᐅᔭᑦ ᐊᑐᖅᑕᐃᑦᑎᐊᕋᓗᐊᕐᒪᖔᑕ ᑖᒃᑯᐊᔅᓴᐃᓐᓇᐅᕚᑦ ᐊᑭᓕᖅᓱᐃᖃᑦᑕᖅᑐᑦ 
ᐊᑭᓕᖅᑕᐅᒋᐊᖃᖅᑐᓂᖅᑲᐃ? ᐃᒪᓐᓇ ᑮᓇᐅᔭᓕᕆᓂᕐᒧᑦ ᑲᒪᔨᐅᖃᑕᐅᓯᒪᓪᓗᖓ ᑕᒪᒃᑯᐊ ᓲᕐᓗ ᖃᕆᑕᐅᔭᒧᑦ 
ᐃᓕᐅᖅᑲᐃᕙᓪᓕᐊᔪᑦ ᐊᑭᓕᖅᓱᖅᑕᐅᔪᒃᓴᓂᒃ ᑖᒃᑯᐊ ᖃᐅᔨᓴᖅᑎᐅᖃᑦᑕᖏᒻᒪᑕ ᑖᒃᑯᐊ ᐊᖓᔪᖅᑲᐅᑕᐅᓂᖅᓴᐃᑦ 
ᑮᓇᐅᔭᑦ ᐊᐅᓚᑕᐅᒍᓐᓇᕋᔭᕐᓂᖏᓐᓄᑦ ᑲᒪᔨᐅᓂᖅᓴᐅᒐᓗᐊᕐᒪᑕ.  
 
ᑕᐃᒪ ᒥᓂᔅᑕ ᐅᖃᖅᑑᔮᕐᒪᑦ ᐃᖅᑲᓇᐃᔭᖅᑎᓕᒫᖏᑦ ᐊᑭᓕᖅᑐᐃᔪᓕᒫᕌᓘᓂᕋᖅᑑᔮᕐᒪᒋᑦ ᑖᒃᑯᐊ 
ᐃᖅᑲᓇᐃᔭᖅᑎᓕᒫᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇ ᐅᖃᖅᑲᐅᓐᖏᑦᑐᖓ, 
ᑕᒪᕐᒥᓕᒫᖅ ᑕᐃᒪᓐᓇ ᐃᖅᑲᓇᐃᔭᕐᓂᖏᓐᓄᑦ ᐅᖃᕋᓱᖅᑲᐅᓐᖏᑦᑐᖓ ᐊᑭᓕᖅᓱᐃᓂᕐᒥᑦ. ᐊᑯᓂᐊᓗᒃ 
ᐱᓕᕆᐊᖃᖃᑦᑕᕐᒪᑕᐃᓛᒃ ᑕᒪᒃᑯᓂᖓ. ᓄᑦᑎᖅᑕᐅᓂᐊᓕᖅᑎᓪᓗᒋᑦ ᐃᑲᔪᖅᑕᐅᓂᐊᓕᖅᑎᓪᓗᒋᓪᓗ 
ᑮᓇᐅᔭᓕᕆᔨᒃᑯᓐᓂᑦ ᐊᐅᓚᔾᔪᓯᐊᕈᓐᓇᕐᓂᖅᓴᐅᓂᐊᕐᒪᑕ ᑮᓇᐅᔭᓂᒃ.  
 
ᐊᒻᒪᓗ ᑮᓇᐅᔭᓂᒃ ᖃᐅᔨᓴᕐᓂᕐᒧᑦ ᖃᐅᔨᒪᔪᓂᒃ ᐃᖅᑲᓇᐃᔭᖅᑎᖃᑦᓯᐊᕐᒪᑕᓗ ᑮᓇᐅᔭᓕᕆᔨᒃᑯᑦ. ᑖᒃᑯᐊ 
ᐊᓯᔾᔨᖅᑕᐅᓯᒪᓕᖅᑎᓪᓗᒋᑦ ᑮᓇᐅᔭᓕᕆᔨᒃᑯᓪᓗ ᐃᑲᔪᖅᑎᒋᔭᐅᓪᓗᑎᒃ ᑲᒪᒋᔭᖃᕈᓐᓇᕐᓂᕐᓴᐅᓂᐊᕋᑦᑕ ᑕᒪᒃᑯᓂᖓ 
ᑕᒻᒪᖅᓯᒪᖏᑦᑐᒃᑯᑦ ᑲᒪᒋᔭᖃᕐᓂᕐᒥᒃ ᑮᓇᐅᔭᓂᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᒡᓘᒃᑲᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗᑦᑕᐅᖅ ᐅᑯᐊ ᒥᓂᔅᑕ ᐅᖃᐅᓯᕆᖅᑲᐅᒻᒥᔭᖏᑦᑕᐅᖅ 
ᒪᑐᐃᕈᑎᒋᔭᒥᓂ ᐃᒪᓐᓇ ᐊᔪᖏᑦᓯᐊᖅᑐᓂ  

ᐃᖅᑲᓇᐃᔭᖅᑎᖃᕆᐊᖃᕐᒪᑕᒎᖅ ᐊᒻᒪᓗ ᖃᐅᔨᒪᓪᓗᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 1/3-ᒋᔭᖏᑦ 
ᐃᖅᑲᓇᐃᔭᖅᑎᖏᑦ ᐃᓐᓄᒃᑕᐅᓯᒪᙱᒃᖢᑎᒃ, ᐊᒻᒪᓗᑦᑕᐅᖅ, ᑐᑭᓯᐅᒪᓪᓗᖓ ᐃᖅᑲᓇᐅᔭᖅᑏᑦ ᓄᖅᑲᖃᑦᑕᕐᒪᑕ 
ᐊᖏᔪᖅᑲᐅᑎᒋᔭᖏᑦ ᑕᐃᒪᓐᓇ ᐊᑲᐅᙱᓕᐅᕈᑎᒋᔭᐅᖃᑕᐅᖅᑰᕐᒪᑕ ᑕᒡᕙᓂ.  
 
ᒥᓂᔅᑕ ᐅᖃᕈᓐᓇᕐᐹᑦ ᖃᑦᓯᐅᓯᒪᓕᕐᐸᑦ ᓄᖅᑲᕐᓯᒪᔪᑦ ᐊᖏᔪᖅᑲᐅᑎᒐᓚᐃᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 
ᐃᖅᑲᓇᐃᔭᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᑕᐃᒪ ᑕᒡᕙᓂ ᒥᓂᔅᑕᐅᓕᖅᑎᓪᓗᖓ, ᑖᓐᓇ Bernie ᐊᐅᓪᓚᓚᐅᕐᒪᑦ 
Ron ᐅᕙᓃᓕᕐᖢᓂ Phoebe-ᓗ ᑕᒡᕙᓃᓚᐅᖅᑑᒐᓗᐊᖅ ᐊᒻᒪᓗᑦᑕᐅ ᓄᓇᓕ ᐊᕕᒃᑐᕐᓯᒪᓂᖏᓐᓂ ᑐᑭᒧᐊᒃᑎᒃᓯᔨ 
ᐊᑯᓂᒃ ᐃᖅᑲᓇᐃᔭᓕᕐᑑᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᐃᖅᑲᐅᒪᒃᓯᐊᕈᒪ ᒥᓂᔅᑕᐅ ᑐᖏᓕᖓ ᐊᒻᒪᓗ 
ᑐᒡᓕᕆᔭᐅᓚᐅᐱᒡᓚᒃᑐᖅ, ᑕᒪᕐᒥᒃ ᒥᓂᔅᑕᐅᑉ ᑐᖏᓕᖏᑦᑕ ᐃᑲᔪᖅᑎᖏᑦ ᑖᒃᑯᐊᖑᓚᐅᖅᑑᒃ ᐊᒻᒪᓗ 
ᑮᓇᐅᔭᓕᕆᓂᕐᒧᑦ ᐊᖏᔪᖅᑲᐅᑎᒋᔭᐅᔪᑦ ᖃᑦᓯᐅᓯᒪᕙᑦ ᑖᒃᑯᐊ ᓄᖅᑲᕐᓯᒪᓕᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᕌᓐ ᑖᓐᓇ ᑭᐅᓂᐊᖅᑕᖓ. ᑭᒃᑯᑦ 
ᐊᐅᓪᓚᕐᓯᒪᒻᒪᖔᑕ ᑭᒃᑯᒡᓗ ᖃᐅᔨᒪᐅᒃᑖᖏᓐᓇᒃᑭᑦ ᑖᒃᑯᐊ ᐊᐅᓚᑦᓯᔨᐅᖃᑕᐅᔪᑦ ᑕᒪᑐᒥᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒪᑖᒻ ᐋᓪᑐ. 
 
ᐋᓪᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᐊᕐᕌᒎᓯᒪᓕᖅᑐᓂ ᒪᕐᕉᒃ ᓲᕐᓗ ᒥᓂᔅᑕᐃ ᑮᓇᐅᔭᓕᕆᔨᒃᑯᑦ 
ᐃᑲᔪᖅᑎᖏᑦ ᒥᓂᔅᑕ ᐊᒻᒪᓗ ᑐᑭᒧᐊᒃᑎᒃᖠᔨᖓᑦ ᐊᐅᓪᓚᕐᓯᒪᓕᖅᑐᖅ ᐊᒻᒪᓗ ᑮᓇᐅᔭᓂᒃ ᐊᑐᖅᑐᒃᓴᓂ ᑲᒪᔨᐅᔪᖅ 
ᐊᓯᔾᔨᕐᓯᒪᓕᕐᖢᓂ.  
 
ᑖᒃᑯᐊ ᐊᓯᔾᔨᕐᓯᒪᓕᖅᑐᑦ ᐊᕐᕌᒍᓂ ᒪᕐᕉᓐᓂᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑖᒻ ᐋᓪᑐ. ᒥᔅᑕ ᑐᑐ 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒥᓲᓗᐊᖅᑑᔮᙱᑦᑑᒐᓗᐊᑦ ᓄᖅᑲᕐᓯᒪᓕᖅᑐᑦ. ᑖᒃᑯᐊ ᖃᐅᔨᒪᔪᑎᐅᔪᑦ 
ᓄᖅᑲᕐᓯᒪᓕᕐᒪᑕ. 
 
ᐅᖃᓪᓚᖃᑎᒋᔭᐅᓚᐅᕐᐹᑦ ᓱᓇᒥᒃ ᐱᔾᔪᑎᖃᕐᖢᑎᒃ ᓄᖅᑲᕐᒪᖔᑕ? ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᐱᕐᓱᖃᑦᑕᕐᒪᑕ ᐊᐅᓪᓚᕐᐸᓪᓕᐊᓂᐊᖅᑐᓂᒃ ᖃᐅᔨᒋᐊᕐᕕᐅᓯᒪᕚᑦ ᓱᖕᒪᑦ ᓄᖅᑲᕐᓯᒪᖕᒪᖔᑕ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐃᒃᓯᕙᐅᑕᖅ ᐃᖅᑲᓇᐃᔭᖅᑎᑖᕐᓂᖅ 
ᐊᖓᔪᖅᑲᐅᑎᓂᒃ ᑖᒃᑯᓂᖓ ᒥᓂᔅᑕᐅ ᑐᖏᓕᖏᑦᑕ ᐃᑲᔪᖅᑎᖏᓐᓂᒃ ᑕᐃᒪᓐᓇ ᖃᐅᔨᓴᖅᑕᐅᓚᐅᕐᒪᖔᑕ 
ᐊᐱᕐᓱᖅᑕᐅᓚᐅᕐᒪᖔᑕ ᓄᖅᑲᓕᖅᑎᓪᓗᒋᑦ ᖃᐅᔨᒪᙱᑦᑐᖓ.  
 
ᑖᓐᓇ ᕌᓐᖃᐃ ᑭᐅᒍᓐᓇᖅᑕᖓᖃᐃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᓂᔅᑕ ᐸᕋᐅᓐ. 
 
ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᓪᓚᖃᑎᒋᒪᐅᖅᑕᕋᓗᐊᕐᐳᑦ ᑖᒃᑯᐊ ᓄᖅᑲᓚᐅᖅᑐᑦ ᑕᒪᒃᑯᐊ 
ᑐᓴᒐᒃᓴᐅᖏᖕᒪᑕ ᑕᖅᑳᓂᒥᐅᑕᐅᔪᓄᑦ, ᐊᒥᓱᓂ ᐱᔾᔪᑎᖃᓚᐅᕐᒪᑕ. ᑐᑭᓯᐅᒪᒍᑎᒃᓴᓂ ᐃᓛ 
ᐅᖃᐅᓯᖃᕈᓐᓇᖏᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯ): ᖁᔭᓐᓇᒦᒃ, ᒥᔅᑕ ᐳᕋᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓴᐅᑎᓂᒃ ᐋᖅᑭᒃᓱᐃᒐᓱᒃᑲᒪ ᑲᑎᖅᓱᐃᒐᓱᒃᑲᒪ ᑖᒃᑯᐊ 7 
ᐊᖓᔪᖅᑲᐅᑎᒋᔭᐅᖃᑕᐅᔪᑦ ᓄᖅᑲᖅᓯᒪᓕᖅᑑᑦ? Hᐃ? 
 
ᐃᒃᓯᕙᐅᑕᖅ (ᑐᓵᔨᒃᑯ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐳᕋᐅᓐ. 
 
ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 7 ᑲᑎᒪᔨᐅᑉ ᐅᖃᐅᓯᕆᔭᖏᑦ ᑖᒃᑯᐊᖑᔫᔮᐸᓗᒃᑐᑦ. ᐄ, 
ᑕᐃᒪᓐᓇ ᐊᕐᕉᒎᓐᓄᑦ ᒪᕐᕉᓐᓄᑦ 7-ᐸᓐ ᓄᖅᖃᖅᓯᒪᓕᖅᑐᑦ ᐊᕐᒎᒃ ᒪᕐᕉᓯᒪᓕᖅᑐᓂ.  
 
ᐃᒃᓯᕙᐅᑕᖅ (ᑐᓵᔨᒃᑯ): ᖁᔭᓐᓇᒦᒃ, ᒥᔅᑕ ᐳᕋᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᑦᑕᐅᖅ ᐱᖃᑖ ᒥᔅᑕ. ᐳᕋᐅᓐ ᐅᖃᐅᓯᕆᖅᑲᐅᒻᒥᔭᖓᑦᑕᐅᖅ 
ᑕᒪᒃᑯᐊ ᑲᑦᑐᓛᒃᑎᒋᔭᐅᖃᑦᑕᖅᑐᑦ ᐋᓐᓂᐊᓯᐅᖅᑏᓐ ᐊᑭᑐᓗᐊᖃᑦᑕᕐᒪᑕ. ᐅᖃᕈᓐᓇᖅᐹ, ᑕᐃᒃᑯᐊ 
ᑐᕆᓕᐊᓐᒥᐅᑕᒃᑯᑦ ᐃᖅᑲᓇᐃᔭᖅᑎᖏᑦ ᑳᑦᑐᓛᑎᑕᐅᒻᒪᑕ ᐋᓐᓂᐊᓯᐅᖅᑎᓂᒃ ᕿᓂᖅᑎᑕᐅᓪᓗᑎᒃ.  
 
ᐃᒃᓯᕙᐅᑕᖅ (ᑐᓵᔨᒃᑯ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐳᕋᐅᓐ, ᒪᒥᐊᓇᖅ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᐃᓐᓇ ᒥᓂᔅᑕ ᐃᓛᒃ ᑐᖏᓕᒻᒪ 
ᐃᑲᔪᖅᑎᖓ ᖃᐃᖁᓚᐅᕐᓂᖓᕐᕋᒃᑯ ᑭᐅᑦᑎᐊᕈᓐᓇᓂᐊᕐᒪᓐ.  
 
ᐃᒃᓯᕙᐅᑕᖅ (ᑐᓵᔨᒃᑯ): ᐊᑏ, ᑖᓐᓇ ᐃᖅᓱᒃᑏ, ᐃᑲᔪᓚᐅᕈᒃ, ᒥᓂᔅᑕᐅᑉ ᐃᖅᑲᓇᐃᔭᖅᑎᐊ. ᒥᔅᑕ ᕆᑦᓱᑦᓴᓐ. 
 
ᕆᑦᓱᑦᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑳᓐᑐᕌᖃᑎᒋᒐᑦᑎᒍᑦ Trillium-ᑯᑦ ᕿᓂᖃᑦᑕᖅᖢᑎᒃ 
ᐃᖅᑲᓇᐃᔭᖅᑎᓴᑦᑎᓐᓂᒃ ᐋᓐᓂᐊᓯᐅᖅᑎᓂᒃ. Trillium-ᑯᑦ ᐱᓕᕆᑎᖃᑦᑕᕋᑦᑎᒍᑦ ᑲᑎᖅᓱᐃᖃᑦᑕᖅᖢᑎᒃ 
ᐋᓐᓂᐊᓯᐅᖅᑎᑖᕆᓂᐊᖅᑕᑎᓐᓂᒃ ᑕᕆᐅᑉ ᐊᑭᐊᓂ, ᐋᓐᓂᐊᓯᐅᖅᑎᓴᑦᑎᓐᓂᒃ ᐊᒥᓱᑲᓪᓚᓐᓂᒃ ᓲᕐᓗ 
ᐸᕐᓇᖅᐸᒌᖅᓯᒪᖃᑦᑕᕈᒪᓪᓗᑕ.  

ᐃᒃᓯᕙᐅᑕᖅ (ᑐᓵᔨᒃᑯ): ᖁᔭᓐᓇᒦᒃ, ᒥᔅᑕ ᕆᑦᓱᑦᓴᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ. ᕆᑦᓱᑦᓴᓐ ᖁᔭᓐᓇᒦᖅᐸᕋ ᖃᐅᔨᒪᓕᕇᕋᑦᑕ ᐃᒪᓐᓇ 
ᑐᓴᖅᑎᑕᐅᒍᒪᖅᑲᐅᔪᖓ ᐃᒻᒪᖄ ᓇᓗᓇᐃᖅᓯᑦᓯᐊᒃᑲᓂᖅᐸᓐ ᖃᑦᓯᓂᒃ ᐊᑭᓕᖅᓯᒪᓕᖅᐱᑎᒍ, ᖃᑦᓯᐅᓚᐅᖅᐸᓐ 
ᑖᒃᑯᐊ ᑳᑦᑐᓛᑯᑎᒍᑦ ᖃᑦᓯᓂᒃ ᐋᓐᓂᐊᓯᐅᖅᑎᑖᖃᑦᑕᖅᓯᒪᕕᑕ ᐊᒻᒪᓗ ᖃᑦᓯᓂᒃ ᐊᑭᓕᖅᑐᖅᑕᐅᖃᑦᑕᖅᓯᒪᕙᓐ. 
ᑕᐃᒪ ᐋᓐᓂᐊᓯᐅᖅᑎᑖᕈᑦᑕ ᑕᕆᐅᑉ ᐊᑭᐊᓂᒃ ᓲᕐᓗ ᑲᔪᓯᒋᐊᖃᑦᑕᒥᓂᒃ ᑎᑎᕋᖅᑕᒥᓂᒃ ᑲᓇᑕᒥ 
ᐋᓐᓂᐊᓯᐅᖅᑎᐅᓂᕐᒧᓐ ᖃᐅᔨᒪᔭᐅᒋᐊᖃᑦᑐᓂᒃ ᑲᔪᓯᓐᖏᒃᑯᑎᒃ? 
 
ᖃᓄᖅ ᐊᑯᓂᐅᑎᒋᔪᖅ ᐋᓐᓂᐊᓯᐅᖅᑎᒋᔭᐅᖃᑦᑕᖅᐸᓐ ᐊᒻᒪᓗ ᖃᓄᐃᓕᐅᕋᓱᐊᖅᐱᑕ? ᑕᐃᒪ ᐃᖅᑲᐅᒪᒐᒪ ᐊᕐᕌᒍ 
ᒪᕐᕉᓐᓂᒃ ᑳᑦᑐᓛᒃᑎᑕᐅᓯᒪᒻᒪᑕ ᐃᓱᓕᖃᑦᑕᖏᒻᒪᑕ. 
 
ᓲᕐᓗ ᖃᐅᔨᒍᒪᒐᓗᐊᕋᒪ ᑮᓇᐅᔭᑦ ᐊᑐᑦᓯᐊᕐᕆᐊᖃᕋᑦᑎᒍᑦ ᒐᕙᒪᒃᑯᑦ ᑮᓇᐅᔭᖁᑎᒋᔭᖏᑦ. 
ᐊᑭᓕᑲᐅᑎᒋᔭᐅᖃᑦᑕᓚᐅᕐᒪᑕ ᐃᖅᑲᓇᐃᔭᓚᐅᖏᑎᓪᓗᒋᓪᓘᓐᓃᑦ ᑳᓐᑐᓛᒋᔭᖏᑦ ᒪᓕᒃᖢᒋᑦ. ᑕᐃᒪ 
ᑕᕝᕙᓂᒥᐅᑕᓂᒃ ᓄᓇᕗᒻᒥᐅᑕᓂᒃ ᐱᑕᖃᑦᑎᓪᓗᒍ ᐊᑭᓕᖅᑐᑕᐅᑦᓯᐊᖃᑦᑕᖏᑦᖢᑎᓪᓗ. ᑖᒃᑯᐊ ᑮᓇᐅᔭᑦ 
ᐊᐅᓚᑕᐅᓂᖏᓐᓄᑦ ᐱᖁᔭᖅ ᒪᓕᒃᖢᒍ ᐅᑭᐅᖅᑕᖅᑐᒥᐅᑕᐅᒻᒪᑕᐃᓛᒃ.  
 
ᑖᒃᑯᐊᓕᒫᑦᑎᐊᓐ ᑳᑦᑐᓛᒃᒦᑦᑐᑦ ᐱᑦᔪᑎᒋᓪᓗᒋᑦ ᐊᐱᖅᑯᑎᖃᑉᐳᖓ ᑕᐃᒪᐃᑦᑐᓂᒃ ᑐᑭᓯᑎᑕᐅᒍᓐᓇᕋᔭᕐᒪᖔᒻᒪ 
ᒥᓂᔅᑕᒥᒃ ᐃᖅᑲᓇᐃᔭᖅᑎᖏᓐᓂᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖅᑰᖅᑲᐅᒐᒪ 15-ᓂᑦ ᐊᐱᖅᑯᑎᔅᓴᓂᒃ. 
ᖃᓄᐃᔅᓴᖏᑉᐸᑦ ᒪᓕᒐᓕᐅᖅᑎ, ᑖᒃᑯᐊ ᐊᐱᖅᑯᑎᒋᔭᖏᑦ ᑐᓵᖅᑳᕐᓗᒋᑦ ᑕᐃᑲᓂ ᑲᑎᒪᔾᔪᑎᕕᓂᕐᓂ 
ᑎᑎᕋᓚᐅᕐᓗᒋᑦ ᑎᑎᕋᖅᓯᒪᔪᑎᒃᑯᑦ ᑭᐅᓂᐊᖅᐳᖓ ᓇᐃᓴᐅᑎᕈᓘᔮᓗᓐᓂᒃ ᐸᖁᓴᐅᑎᖃᕋᑖᕐᒪᓐ. ᖃᓄᐃᔅᓴᖏᑉᐸᑦ 
ᑖᓐᓇ ᒪᓕᒐᓕᐅᖅᑎ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᓐᖓᓱᑦᑎᑦᑐᒪᔭᕋ ᓯᕗᓕᖅᑎ ᐊᒻᒪᓗ ᒥᔅᑕ ᐹᓇᐸᔅ 
ᒪᓕᒐᓕᐅᕐᕕᒻᒧᑦ. ᒫᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᐱᓕᕆᕕᐊᕈᓯᐊ ᓇᐃᓈᖅᓯᒪᓂᖓ. 
ᐊᐅᓚᑦᑎᕕᒃ ᐱᓕᕆᕕᒻᒧᑦ. ᒪᑉᐱᒐᖓᓐᓂ H-5. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖅᑎᑕᐅᔪᒪᑐᐃᓐᓇᖅᑲᐅᔪᖓ ᐃᓱᒪᒋᔭᖏᓐᓂᑦ, 
ᑐᓴᕈᒪᑐᐃᓐᓇᖅᑲᐅᔪᖓ. ᖃᐅᔨᒪᔪᖓ ᒥᓂᔅᑕ ᑐᓴᒐᒃᓴᓂᒃ ᐱᓯᒪᔪᖅ ᐊᐱᕆᓚᐅᖅᓯᒪᔭᕋ ᐱᔪᒪᓪᓗᒋᑦ 
ᑐᓂᔭᐅᓚᐅᖅᓯᒪᔪᖓ ᑲᓐᖑᓇᖅᑐᒃᑯᑦ ᑲᑎᒪᑎᓪᓗᑕ. ᑕᐃᒪᓕ ᑐᓴᒐᒃᓴᓂᒃ ᐱᔪᒪᒐᓗᐊᖅᑐᖓ ᐅᑕᖅᑭᔪᒪᓐᖏᓐᓇᒪ.  
 
ᐱᓯᒪᔭᖓ ᖃᐅᔨᒪᔪᖓ. ᑐᓂᓯᔪᒪᓐᓂᕈᕕᑦ ᑐᓂᓯᔪᓐᓇᖏᓐᓇᒪ ᑐᓴᒐᒃᓴᓂᒃ ᒥᓂᔅᑕᐅᓪᓕ ᐃᓱᒪᖅᓲᑎᒋᒻᒪᒍ 
ᑭᐅᔭᕆᐊᒃᓴᖅ ᑐᓵᔪᒪᔭᕋᓗᐊᒃᑲ ᑭᐅᔾᔪᑎᒃᓴᖏᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᕆᑦᓱᑦᓴᓐ. 
 



ᐊᐃᑉᐱᖅ, ᒫᑦᓯ 20, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

517 

ᕆᑦᓱᑦᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓇᓱᓐᓂᐊᖅᐸᒃᑲ ᐅᖃᐅᓯᕆᖅᑲᐅᔭᖏᑦ.  
 
ᑕᐃᒃᑯᐊ ᑳᓐᑐᕌᖏᑕ ᐊᑲᓂᐅᑎᒋᔪᒥᑦ ᐊᑯᓂᐅᓂᕆᔭᖓ ᐊᕐᕌᒎᓐᓄᒃ ᒪᕐᕉᓐᓄᒃ ᑳᓐᑐᕌᑦᑕᐅᓚᐅᖅᓯᒪᔫᒐᓗᐊᖅ 
ᐊᕐᕌᒍᓄᑦ ᑕᓪᓕᒪᓄᑦ ᐅᖓᕙᕆᐊᖅᑕᐅᓚᐅᖅᓯᒪᔪᖅ 2010-ᒧᑦ ᑎᑭᑦᑐᒍ. ᓯᕗᓪᓕᕐᒥᑦ ᑕᐃᓐᓇ 
ᑳᓐᑐᕌᒋᔭᐅᓚᐅᖅᓯᒪᔪᖅ ᕿᒥᕐᕈᓇᖃᑦᑕᓚᐅᖅᑐᑦ 100-ᓂᒃ ᐋᓐᓂᐊᓯᐅᖅᑎᓂᒃ ᑎᑭᓴᐃᓂᕐᒥᑦ ᐊᒻᒪᓗᑦᑕᐅᖅ 
ᐃᓚᖏᑦ ᑎᓴᒪᐃᑦ ᓄᓇᕐᔪᐊᑉ ᑕᕆᐅᖓᓃᓐᖔᖅᓯᒪᔪᑦ ᓱᓕ 22-ᖑᒻᒪᑕ. ᑳᓐᑐᕌᑦᑕᐅᓯᒪᔪᑦ ᑭᖑᕝᕕᖅᑎᑦᑎᓂᐊᖅᑐᑦ 
ᐋᓐᓂᐊᓯᐅᖅᑎᓂᒃ ᕿᒪᐃᓯᒪᔪᓂᒃ ᐃᖅᑲᓇᐃᔭᖅᑐᑦ ᒫᓐᓇᖃᐃ 50-ᓂᒃ ᐱᔪᒪᓇᓱᒃᑑᒐᓗᐊᖅ 
ᐋᓐᓂᐊᓯᐅᖅᑎᔅᓴᖏᓐᓂᑦ ᑎᑭᓵᔅᓴᓂᑦ ᓄᐊᑦᑎᓕᖅᑐᖅ. ᐊᑐᖅᑕᐅᓐᖏᓐᓂᖅᓴᐅᓂᐊᕐᒪᑕ ᑕᐃᒃᑯᐊ ᑎᑭᓵᒃᓴᐃᑦ 
ᐅᕝᕙᓘᓐᓃᑦ ᑕᕆᐅ ᐊᑭᐊᓃᑦ ᑎᑭᓵᕆᔭᐅᕙᑦᑐᑦ ᐋᓐᓂᐊᓯᐅᖅᑏᑦ.  
 
ᑕᕝᕙ ᐃᖅᑲᐅᒪᔭᑐᐊᒃᑲ, ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕆᑦᓱᑦᓴᓐ. ᒥᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᑎᓂᒃ ᐊᑭᓖᓯᒪᓕᖅᐱᑕ ᑲᑎᓪᓗᒋᑦ ᑖᒃᓱᒧᖓ ᑳᓐᑐᕌᒧᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᕆᑦᓱᑦᓴᓐ.  
 
ᕆᑦᓱᑦᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ ᓈᓴᐅᑎᒥᑦ ᐱᓯᒪᓐᖏᓐᓇᒪ ᒫᓐᓇ. 
ᐊᑭᓕᖅᓱᐃᔪᒍᑦ $13,000-ᒥᒃ ᐊᑐᓂᒃ ᐋᓐᓂᐊᓯᐅᖅᑎᒧᑦ ᓄᓇᕐᔪᐊᑉ ᐊᑭᐊᓃᓐᖔᖅᓯᒪᔪᓂᒃ ᐊᒻᒪᓗᑦᑕᐅᖅ 
$11,000 ᑲᓇᑕᒥᐅᑕᐅᔪᓄᑦ. ᓯᕗᕐᖓᒍᑦ ᐊᑭᓖᓯᒪᔪᖃᖅᑑᒐᓗᐊᖅ ᑭᓯᐊᓂ ᓈᓴᐅᑎᓂᒃ ᐱᓯᒪᓐᖏᓐᓇᒪ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕆᑦᓱᑦᓴᓐ. ᒥᓂᔅᑕ ᐊᒡᓘᒃᑲᖅ, ᐃᓚᒋᐊᖅᓯᔪᒪᕖᑦ ᒥᔅᑕ ᕆᑦᓱᑦᓴᓐ 
ᐅᖃᐅᓯᖓᓂᑦ? ᖁᔭᓐᓇᒦᒃ, ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓲᓕ ᐅᑎᖁᓕᕋᓗᐊᖅᐸᕋ ᑕᒪᐅᖓ 
ᐊᐱᖅᓱᖅᑕᐅᕕᒻᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᖅᓱᒃᑏ, ᐃᒃᑯᐊ ᐃᑲᔪᓚᐅᒃᑭᑦ ᐃᖅᑲᓇᐃᔭᖅᑎᖏᑦ ᒥᓂᔅᑕᐅᑉ. 
ᒥᔅ ᐋᓪᑐ. 
 
ᐋᓪᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2004-05-ᒥᓗ $429,786, 2005-06 $533,324 ᐊᒻᒪᓗ 2006-
07 ᐊᑭᓖᓯᒪᓕᖅᑐᒍᑦ $10,500-ᓂᒃ ᒫᓐᓇᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐋᓪᑐ, ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᐊᑭᓖᓯᒪᓕᖅᐱᑖ ᐃᒻᒪᖃ $1,000,000-ᕋᓛᓗᓐᓂᑦ 22-ᓄᑦ 
ᐋᓐᓂᐊᓯᐅᖅᑎᓄᑦ, ᕼᐃᓖ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅ ᐋᓪᑐ. 
 
ᐋᓪᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᓖᓚᐅᖅᑐᒍᑦ 34-ᓂᑦ ᐋᓐᓂᐊᓯᐅᖅᑎᓄᑦ 22-ᖑᒐᓗᐊᑦ 
ᐋᓐᓂᐊᓯᐅᖅᑏᑦ Trillium 12-ᓂᑦ ᐋᓐᓂᐊᓯᐅᖅᑎᓂᑦ ᑐᓂᓯᒃᑲᓐᓂᕐᓂᐊᒻᒪᑕ ᐊᑭᓖᓯᒪᔪᖅᑎᒍᑦ ᑕᓪᓕᒪᓄᑦ  

$326,000 ᐊᑭᓖᓯᒪᔪᒍᑦ ᖄᖓᒍᑦ ᓱᓕ ᐅᕙᑦᑎᓐᓂ ᐋᓐᓂᐊᓯᐅᖅᑎᑦᑎᔭᕆᐊᓖᑦ ᓱᓕ 15-ᓄᑦ ᐋᓐᓂᐊᓯᐅᖅᑎᓄᑦ 
ᒫᓐᓇ. ᓱᓕ ᐋᓐᓂᐊᓯᐅᖅᑎᔅᓴᖃᕐᑐᒍᑦ ᑮᓇᐅᔭᖃᕐᑐᒍᑦ Trillium-ᑯᓐᓂ ᓯᕗᓂᔅᓴᑎᓐᓂ 
ᐋᓐᓂᐊᓯᐅᖅᑎᔅᓴᖅᑖᕈᑎᔅᓴᓂᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅ ᐋᓪᑐ, ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 34-ᓄᑦ ᐊᑭᓖᓚᐅᖅᑐᒍᑦ 22-ᓂᑦ ᐋᓐᓂᐊᓯᐅᖅᑎᖃᕐᑐᑕ ᖃᐅᔨᒪᔪᖓ. 
ᐃᖅᑲᓇᐃᔭᖅᑎᑐᑦ ᓇᓗᓇᐃᖅᓯᓯᒪᒻᒪᑕ 12-ᖑᔪᑦ ᑕᐃᒃᑯᐊ Trillium-ᑯᓐᓄᑦ ᐋᓐᓂᐊᓯᐅᖅᑏᑦ ᑐᓂᔭᕆᐊᖃᕐᑕᖏᑦ. 
ᖃᓄᖅ ᐊᑯᓂᐅᑎᒋᔪᖅ ᐱᓐᓄᑦᑕᐅᔭᕆᐊᖃᕐᐸᑦ 12-ᖑᔪᓄᑦ? ᐃᓐᓄᑦᑕᐅᓚᐅᓐᖏᒻᒪᑕ ᑕᕆᐅᑉ ᐊᑭᐊᓃᓐᖔᖅᑐᓂᑦ 
ᐃᓐᓄᔅᓯᑲᑕᒋᐊᖃᓕᓚᐅᕋᑦᑕ ᐊᑭᓕᖅᓱᐃᕕᑖ ᖄᒃᑲᓐᓂᐊᒍᑦ ᑖᐃᒃᑯᓂᖓ ᑕᕆᐅᑉ ᐊᑭᐊᓃᖔᖅᑐᓂᑦ 
ᐱᔭᕆᐊᖃᕐᑕᑎᓐᓄᑦ?  
 
34-ᓄᑦ ᐊᑭᓕᖅᓯᒪᒐᑦᑎᒍ 12-ᓂᑦ ᐊᒥᒐᖅᓯᒐᑦᑕ ᓱᓕ ᐅᕙᑦᑎᓐᓄᑦ ᐊᑭᖃᕐᒪᑦ?  
 
ᖃᖓ ᐃᓱᓕᕝᕕᔅᓴᖃᕐᐸᑦ ᑕᐃᒃᑯᐊ 12-ᓂᑦ ᐋᓐᓂᐊᓯᐅᖅᑎᓂᑦ ᑐᓂᓯᓛᕐᓗᑎᑦ? 50-ᓂᑦ ᑎᑭᓐᖏᖔᕐᓗᒋᑦ 100-
ᒧᓪᓘᓐᓃᑦ. ᖃᓄᐃᒻᒪᑕ ᐊᑭᓕᖅᓱᐃᕕᑖ ᑕᐃᒃᑯᓄᖓ ᐃᓂᔅᓴᓄᑦ ᑕᐃᒃᑯᓄᖓᐅᓐᖏᑦᑐᖅ ᐃᖅᑲᓇᐃᔭᖅᑎᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. Trillium-ᑯᑦ ᐊᓯᔾᔩᔭᕆᐊᖃᓚᐅᕐᒪᑕ 
ᐃᖅᑲᓇᐃᔭᖅᑎᔭᕆᐊᖃᕐᑕᑎᓐᓂ Trillium-ᑯᓐᓂ ᓄᓇᕐᔪᐊᕐᒦᓐᖔᖅᓯᒪᔪᓂᑦ ᐱᓇᓱᒍᓐᓃᕋᑦᑕ ᑲᓇᑕᒥᐅᖔᓂᑦ 
ᐱᓇᓱᖔᓕᕋᑦᑕ.  
 
ᐃᖅᑲᓇᐃᔭᖃᑎᒋᔭᕗᑦ ᑕᒪᑐᒥᖓ ᐱᒋᐊᖁᓪᓗᑎᒍ, ᑕᕆᐅᑉ ᐊᑭᐊᓅᓐᖏᖔᕐᓗᑕ ᐋᓐᓂᐊᓯᐅᖅᑎᔅᓴᖅᓯᐅᖅᑐᒍᑦ 
ᐃᖅᑲᓇᐃᔭᖅᑎᕗᑦ ᕿᓂᖅᑐᑦ ᐋᓐᓂᐊᓯᐅᖅᑎᔅᓴᓂᑦ ᑲᓇᑕᒥ ᑕᐃᒃᑯᐊ ᐋᓐᓂᐊᓯᐅᖅᑎᔅᓴᕈᓂᑦ ᐱᕕᐅᖃᑦᑕᕐᒥᔪᑦ 
Trillium-ᑯᑦ ᐊᓯᐊᒎᕐᒥᒻᒪᑕ. 
 
ᓯᕕᑐᓂᖅᓴᒧᑦ ᐋᓐᓂᐊᓯᐅᖅᑎᑦᑎᖃᑦᑕᖅᑐᑦ ᓯᕕᑭᑦᑐᒧ ᕿᓚᒻᒥᐅᔪᒧᓂᓛᒃ ᐃᓐᓄᑦᑕᐅᖁᓪᓗᒋᑦ ᐃᓄᖃᓐᖏᑦᑐᑦ. 
ᓱᓕ ᐱᓕᕆᐊᔅᓴᖃᕐᒥᔪᑦ 12-ᓂᑦ ᐋᓐᓂᐊᓯᐅᖅᑎᖃᕐᑎᑦᑎᓪᓗᑎᑦ 34-ᓄᑦ ᐋᓐᓂᐊᓯᐅᖅᑎᓄᑦ ᐊᑭᓕᖅᑕᐅᓯᒪᔪᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᒡᓘᒃᑲᖅ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᐊᓇᖅᐳᑎᑦ, ᐃᒃᓯᕙᐅᑖᖅ. ᖃᐅᔨᒪᔪᖓ ᑕᐃᒪᓐᓇ ᐊᐱᕆᖅᑲᐅᔭᕋᓗᐊᕋ ᐃᒪᓐᓇ 
ᐊᑭᓕᖅᓯᓚᐅᕋᑦᑕ 34-ᓄᑦ ᐋᓐᓂᐊᓯᐅᖅᑎᓂᑦ ᐊᒻᒪ 22-ᓂᑦ ᐋᓐᓂᐊᓯᐅᖅᑎᖃᕐᑐᑕ ᑕᐃᒪᓐᓇ ᐱᓪᓗᒍ 12-ᓂᑦ 
ᐋᓐᓂᐊᓯᐅᖅᑎᓂᑦ ᐊᑭᓕᖅᓱᐃᕗᒍᑦ ᑕᐃᒃᑯᓄᖓ. ᖃᓄᐃᒻᒪᑦ ᐊᑭᓕᖅᓱᐃᕕᑕ ᑕᐃᒃᑯᓄᖓ Trillium-
ᑯᓐᓅᓐᖏᖔᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᐊᓇᖅᑯᑎᑦ, ᐃᒃᓯᕙᐅᑖᖅ. ᑖᒃᑯᐊ ᒪᕐᕉᒃ ᑳᓐᑐᕌ ᐃᓛᒃᑰᓐᖓᒻᒪᑕ 
ᑕᐃᒃᑯᐊ Agency-ᑯᑦ ᐋᓐᓂᐊᓯᐅᖅᑎᑖᕐᕕᐅᖃᑦᑕᕐᑐᑦ ᓯᕕᑭᑦᑐᒧᑦ ᐋᓐᓂᐊᓯᐅᖅᑎᐅᓂᐊᖅᑐᓂᑦ.  

Trillium-ᑯᓐᓂ ᓯᕕᑐᔪᒧᑦ ᐋᓐᓂᐊᓯᐅᖅᑎᒋᓂᐊᖅᑕᑎᓐᓂ ᐱᓇᓱᖃᑦᑕᖅᑐᒍᑦ. ᑕᐃᒃᑯᐊ ᑭᖑᕝᕕᖅᑕᐅᖃᑦᑕᖅᑐᑦ 
ᑕᐃᒃᑯᑎᒎᓇᖅ ᑳᓐᑐᕌᑎᒍᑦ Agency-ᑯᑎᒍᑦ ᑳᓐᑐᕌᖅᑕᐅᖃᑦᑕᖅᑐᑦ ᐋᓐᓂᐊᓯᖅᑎᖃᖃᑦᑕᖅᑐᑦ ᑕᐃᒪᓐᓇ 
ᐃᓐᓄᑦᑕᐅᓐᓇᓱᑦᑐᑦ ᐃᓄᖃᓐᖏᑦᑐᑦ ᐋᓐᓂᐊᓯᐅᖅᑏᑦ ᐃᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᔾᔨᕆᔭᕋ ᑕᒪᓐᓇ ᖃᐅᔨᒪᓪᓗᖓᓗ ᒪᕐᕉᒻᒪᑎᒃ ᑖᒃᑯᐊ ᑳᓐᑐᕌᖑᔫᒃ. 
ᑕᐃᒪᓕ ᐊᑭᓖᔭᕆᐊᖃᕈᑦᑕ 34-ᓄᑦ ᐋᓐᓂᐊᓯᐅᖅᑎᓄᑦ 22-ᑯᓗᑐᐃᓐᓇᕐᓂᑦ ᐋᓐᓂᐊᓯᐅᖅᑎᓂ ᑐᓂᓯᓯᒪᓪᓗᑎᑦ, 
ᒥᓂᔅᑕ ᐅᖃᖅᑲᐅᒻᒪᑦ 12-ᑲᓂᕐᓂᑦ ᐋᓐᓂᐊᓯᐅᖅᑎᖃᕐᑎᑦᑎᔭᕆᐊᓖᑦ ᐅᕙᑦᑎᓐᓂ, ᖃᖓᒃᑯᑦ ᐱᔭᕆᐊᖃᕐᑎᑎᒍᑦ?  
 
ᑕᐃᒃᑯᐊ ᐊᑭᓕᖅᓱᐃᒐᑦᑕ ᑕᐃᒃᑯᓂᖓ ᐋᓂᐊᓯᐅᖅᑎᔅᓴᓂᑦ ᐱᖓᓱᐊᕐᑎ, ᑎᓴᒪᐃᖅᑕᕐᓗᒎᓐᓂᑦ ᐊᑭᑐᓂᖅᓴᐅᓪᓗᑎᑦ 
ᐋᓐᓂᐊᓯᐅᖅᑎᖃᐃᓐᓇᓂᕐᒥᑦ ᑕᒫᓂ? ᑭᓱᓂ ᐱᒋᐊᕈᑎᔅᓴᓂᑦ ᑲᔪᖏᖅᓲᑎᖃᕐᐸ? 
 
ᑕᒪᑐᒧᖓ ᑭᓱᒥᑦ ᑲᔪᖏᖅᓱᐃᔾᔪᑎᖃᕐᓂᐊᕋᔅᓯ. . .ᑳᓐᑐᕌᖏᔭᐅᔪᑦ 100-ᓂᑦ 50-ᓄᑦ ᒥᑭᒋᐊᖅᑕᐅᓪᓗᓂ ᒪᕐᕈᐊᖅᑎ 
ᐊᖏᓪᓕᒋᐊᖅᑕᐅᓪᓗᑎᒃ ᐊᑭᖏᑦ ᑕᒫᓂ ᓯᕕᑐᔪᒧᖅᑲᐃ ᒪᑐᐃᖓᑎᑕᐅᑦᑎᐊᒻᒪᕆᓚᐅᕐᓕ 
ᑳᓐᑐᕌᒋᔭᐅᖏᓐᓇᕐᓂᐊᕐᓗᓂ? 
 
ᒪᓕᒐᖅᑕᖃᖏᓪᓛᖅ ᐊᑭᓕᖅᑕᑦᑎᓐᓄᑦ ᐱᔨᑦᓯᕈᑕᐅᓂᐊᖅᑐᓄᑦ ᐊᑭᓕᕇᕐᓯᒪᔪᓄᑦ ᐱᓕᕆᐊᒃᓴᒥᖕᓂᒃ 
ᐱᓕᕆᔭᕆᐊᖃᖅᑕᒥᓐᓂᒃ ᑳᓐᑐᕌᒥᓐᓂ ᐱᓕᕆᖏᒻᒪᑕ Contract-ᒥ. 
 
ᖃᓄᐃᓕᐅᕈᑎᒋᓂᐊᓕᕐᐱᐅᒡᓕ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᐊᓇᖅᑯᑎᑦ, ᒥᔅᑕ ᑐᑐ. ᒥᔅᑕ ᐸᕋᐅᓐ. 
 
ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖅᓇᐃᔭᖅᑎᑖᖅᑎᑦᑎᖃᑦᑕᖅᑐᑦ Trillium-ᒃᑯᑦ 
ᐱᓕᕆᑦᓯᐊᕋᓱᓚᐅᖅᑐᑦ 34-ᓂ ᐋᓐᓂᐊᕐᓯᐅᖅᑎᑖᑦᑎᑦᓯᒐᓱᐊᖅᑎᓪᓗᒋᑦ ᐅᕙᑦᑎᓐᓂ 
ᐱᓕᕆᑦᓯᐊᕋᓱᐊᕐᓂᕐᐹᖑᓚᐅᕐᒥᔪᒍᑦ ᑕᐃᒃᑯᓂᖓ. ᐋᓐᓂᐊᓯᐅᑎᓂᒃ ᓱᖏᐅᓴᐃᓪᓗᑎᒍ ᓄᓇᕗᒻᒥᐅ ᓯᓚᖓᓄᑦ 
ᐱᐅᓯᖓᓄᓪᓗ 12-ᖑᔪᑦ ᑕᐃᒃᑯᐊ ᐋᓐᓂᐊᓯᐅᑏᑦ ᐃᓄᖃᙱᑦᑐᑦ Trillium-ᒃᑯᓐᓄᑦ ᕿᓂᓕᖅᑐᑦ.  
 
ᒥᓂᔅᑕ ᐅᖃᖅᑲᐅᒻᒪ Trillium-ᒃᑯᑦ ᐊᐱᕐᓱᕐᑕᕗᑦ ᑲᓇᑕᒥᐅᓂᒃ. ᑭᓯᐊᓂ ᐋᓐᓂᐊᓯᐅᑎᓂᒃ ᕿᓂᖁᓕᖅᑕᕗᑦ, 
ᑭᓯᐊᓂ ᐊᒃᓱᕈᖅᑐᒍᑦ ᐱᓕᕆᒃᓯᐊᕋᓱᐊᖅᑐᐃᓐᓇᐅᔪᒍᑦ ᕿᓚᒻᒥᐅᔪᒃᑯᑦ ᐃᓐᓄᑦᑕᐅᖁᓪᓗᒋᑦ ᑕᐃᒃᑯᐊ 
ᐋᓐᓂᐊᓯᐅᖅᑎᒃᓴᓂ ᓇᓂᓯᔨᐅᔪᑦ ᕿᓂᖅᑎᐅᔪᑦ ᐃᓐᓄᒃᓰᔭᕆᐊᖃᖅᑎᑕᐅᙱᒻᒪᑕ ᐃᖅᑲᓇᐃᔭᒃᓴᓂᒃ 
ᐃᓂᖃᙱᑦᑐᓂᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᐊᓇᖅᑯᑎᑦ, ᐃᒃᓯᕙᐅᑕᖅ. ᐊᓕᐊᓇᐃ ᐱᓕᕆᑦᓯᐊᕋᓱᓐᓂᕐᐹᕆᓪᓗᒍ ᐱᓕᕆᒐᔅᓯ 
ᐃᓐᓄᒃᑕᐅᒐᓱᑦᑎᓪᓗᒋᑦ ᑕᐃᒃᑯᐊ. ᑖᓐᓇ ᓈᒻᒪᒋᖏᓐᓇᒃᑯ ᐊᒻᒪ ᓈᒻᒪᒋᓇᒋᑦ ᑕᐃᒃᑯᐊ. 

ᐊᑭᓕᕐᓱᐃᖃᑦᑕᕋᑕ ᓯᕗᙵᒍᑦ ᐊᑭᓖᓪᓗᑕ 34-ᓂ ᐋᓐᓂᐊᓯᐅᑎᓄᑦ ᐅᓄᕐᓂᕐᓴᓂᓪᓘᓐᓃᑦ, $1-ᒥᓕᐊᑲᓵᓗᓐᓂᒃ 
ᐊᑭᓕᕐᓱᑎᒍ. ᑐᓂᓯᓯᒪᒐᓱᕋᑎᒡᓗ ᐋᓐᓂᐊᓯᐅᑎᒃᓴᓂᒃ ᐊᑭᓕᕇᓚᐅᖅᑕᒃᑎᓐᓂᒃ. ᑕᐃᒪᓕ ᑮᓇᐅᔭᓂᒃ 
ᐱᓯᒪᒃᓯᑐᐃᓐᓇᓕᕐᐹᑦ ᐱᒃᓯᐊᕋᓱᒃᑐᕈᓘᒐᓗᐊᖅᑎᓪᓗᑕ. 
 
ᐃᓱᓕᒡᕕᒃᓴᖃᙱᒻᒪᑕ ᐅᓪᓗᖓ ᐱᓕᕆᕕᒃᓯ ᑐᓂᔭᐅᖁᓪᓗᒋ ᐱᔨᒃᓯᕈᑎᓂᒃ ᐊᑭᓕᕇᓚᐅᖅᑕᔅᓯᓐᓂᒃ ᓯᕗᕐᖓᒍᑦ. 
ᐃᓱᓕᕐᕕᒃᓴᖅᑕᖃᕐᐸ ᐅᒡᓗᕐᒥᒃ? ᐊᕐᕌᒎᓐᓂᒃ ᒪᕐᕉᓄᒃ ᑕᓪᓕᒪᓄᑦ ᐅᖓᕙᕆᐊᓚᐅᖅᑎᓪᓗᒍ Contract-ᖓ ᑖᓐᓇ 
ᐊᕌᒍᑦ ᐱᖓᓱᑦ ᐊᓂᒍᕐᓯᒪᓕᕇᕐᒪᑕ, ᓲᓕ ᐊᒡᕙᖓᓄᑦ ᑎᑭᐅᑎᓚᐅᙱᑦᑐᑦ ᑐᖔᓃᑦᑐᐃᑦ 50, ᐊᒡᕙᐅᓪᓗᓂ 
ᐊᒡᕙᖓᑕ ᑐᖔᓃᑦᑐᑦ Contract-ᒋᖑᐊᓚᐅᖅᑕᖓᑕ ᐊᕐᕌᒎᓐᓄᑦ ᒪᕐᕉᓐᓄᑦ Contract-ᖃᕐᓂᐊᓚᐅᕐᓯᒪᖕᒪᑕ 
ᐋᓐᓇ. 
 
ᖃᖓᓕ ᐅᖃᐅᑎᓂᐊᕐᐸᑎᒍ ᖃᖓ Contract-ᒋᓚᐅᖅᑕᑎᓐᓂ ᐊᖏᕈᑎᒋᓚᐅᖅᑕᓐᓂ ᒪᓕᓚᐅᙱᓐᓇᕕᑦ 
ᑮᓇᐅᔭᓂᒃ ᐅᑎᖅᑎᑦᑎᓗᑕ ᐊᓯᐊᓂ Contract-ᓂᐊᕋᑦᑕ ᖃᖓᓕ ᑕᐃᒪᐃᓕᓂᐊᕐᐱᑕ? ᖃᖓᒃᑯᓕ 
ᓇᑲᑎᕐᓂᐊᖅᑕᑎᒍᑦ? ᓇᖕᒥᓂ ᕿᓂᕆᐊᓕᕐᐳᒍᑦ ᑕᐃᒃᑯᐊ ᐊᓯᕗᑦ ᑕᐃᒪᓐᓇᐃᓕᐅᕈᔾᔨᑐᐃᓐᓇᖏᓪᓗᑎᒃ 
ᐃᖅᑲᓇᐃᔭᕆᐊᖃᖅᑕᒥᓐᓂᒃ ᐱᖏᒻᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. Contract-ᓚᐅᕐᓯᒪᒐᑦᑕ Trillium-ᒃᑯᓐᓂ 
ᖃᐅᔨᓯᒪᓕᖅᑐᒍᑦ ᑕᒪᒃᑯᐊ ᐃᓐᓄᒃᑕᐅᓯᒪᙱᑦᑐᑦ ᖃᑦᑏᓐᓇᐅᓂᕐᓴᐅᓕᖅᑐᑦ. ᑕᐃᔅᓱᒪᓂᓕ Contract-ᖑᔪᑦ 
Trillium-ᑯᓐᓄᑦ ᐃᑲᔪᖅᑕᐅᒍᒪᑎᓪᓗᑕ ᓯᓚᕐᔪᐊᒦᖔᖅᑐᓂᒃ 81-ᖑᓚᐅᕐᖓᑕ ᐃᖅᑲᓇᐃᔮᖑᔪᑦ ᓄᓇᕗᒻᒥ ᑕᐃᒪᓕ 
54-ᒨᖓᓕᖅᑐᖅ ᒫᓐᓇᐅᔪᖅ. ᐄ, Contract-ᒋᓕᖅᑎᓪᓗᑎᒍ ᑕᐃᒃᑯᐊ ᖃᑦᑎᐅᑎᕚᓪᓕᕐᓯᒪᓕᖅᑯᑦ. 
 
ᑕᐃᒃᑯᐊ ᒪᓕᒐᑎᒍᑦ ᐃᒪᐃᓕᒋᐊᖃᒻᒪᑕ ᑐᕆᓕᐊᒻᑯᑦ ᑭᖑᕝᕖᓗᑎᒃ 12-ᖑᔪᓂᒃ ᑕᐃᒃᑯᓂᖓ. ᐃᖅᑲᓇᐃᔮᖑᔪᓂᒃ 
ᐊᒻᒪᓗ ᐊᓯᔾᔩᒋᐊᖅᓯᒪᔪᒍᑦ ᐃᑉᐱᒋᒋᐊᖅᑐᒋᑦ ᑲᓇᑕᒦᖔᖅᑐᓂᒃ ᑕᒪᐅᖓᑎᑦᑎᒐᓱᒃᑐᑕ ᑭᖑᓪᓕᖅᐹᖑᓚᐅᖅᓯᒪᔪᒥᒃ 
ᓅᕖᕙ, ᐊᒃᑑᕙᒥ ᐊᕐᕌᓂ.  
 
ᐃᓐᓄᑎᑦᑎᖃᑎᒋᓇᓱᐊᖅᑕᕗᑦ ᑕᐃᒃᑯᓂᖓ ᑕᕝᕙᓐᖓᑦ ᐱᒋᐊᕐᓂᐊᖅᑯᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯ): ᖁᔭᓐᓇᒦ, ᒥᓂᔅᑕ ᐊᒡᓘᒃᑲᖅ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑳᑦᑐᓛᒃ ᐃᓱᓕᑉᐸᑦ ᐊᕐᕌᒎᑦ ᑕᓪᓕᒪᑦ ᐊᓂᒍᖅᑲᑕ 
ᐋᓐᓂᐊᖅᑐᓕᕆᔨᒃᑯᑦ ᐅᖃᖅᓯᒪᕙᓐ ᐱᖓᓱᑦ 12 ᐅᕝᕙᓘᓐᓃᑦ ᐱᖓᓱᑦ 24 ᑕᕝᕙᓃᖁᕕᑎᒎ, ᐊᕐᕉᒍᖓᓂ 
ᑕᓪᓕᒪᖓᓂ 16-ᑲᓂᕐᓂᒃ ᐱᒃᑲᓐᓂᕆᐊᖃᕋᔭᓐᖓᑕ. ᑕᐃᒃᑯᐊ ᑲᒪᒋᔭᕆᐊᖃᑦᑕᖏᓐᓂᒃ ᑲᒪᓗᑎᒃ ᑳᑦᑐᓛᖑᔪᖅ 
ᒪᓕᓪᓗᒍ.  
 
ᑕᐃᒪᐃᓕᐅᖅᓯᒪᕚᓐ ᑖᒃᑯᐊ ᐋᓐᓂᐊᖃᑦᑐᓕᕆᔨᒃᑯᑦ ᐅᕝᕙᓘᓐᓃᑦ ᐃᒪᐃᓕᐅᑐᐃᓐᓇᖅᑭᓰ, ᐱᓇᓱᑦᑕᕈᑦᓯ 
ᓱᖁᑕᐅᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯ): ᖁᔭᓐᓇᒦᒃ, ᒥᔅᑕ ᑐᑐ. ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᒐᔅᓯᑎᓪᓗᑕ ᐋᓐᓂᐊᓯᐅᖅᑎᓂᒃ 
ᑲᒪᒋᓪᓗᑎᒍᐃᓛᒃ ᑲᒪᒋᓇᓱᐊᖅᐸᑦᑕᕗᓐ ᐊᑦᔨᒌᖏᑦᑐᑎᒍᑦ: ᐃᓕᓐᓂᐊᕐᑎᑦᑎᓪᓗᑕ ᓇᒻᒥᓂᖅ, ᑕᐃᒃᑯᐊᓘᓐᓃᑦ  

ᑐᕆᓕᐊᒻᑰᔪᔪᑦ ᑭᖑᕝᕕᑦᑎᐅᖃᑦᑕᑐᓪᓗ. ᑕᐃᒃᑯᐊ ᐃᓐᓄᒃᓯᒪᖏᑦᑐᑦ ᐱᑕᖃᑦᑎᓪᓗᒋᑦ ᐆᑦᑑᑎᒋᓗᒋᑦ ᑕᐃᒃᑯᐊ 
ᑭᖑᖅᕕᑦᑎᐅᔪᑦ ᐊᑐᖃᑦᑕᓂᐊᖅᑕᕗᑦ. 
 
ᑕᕝᕙᓂᓕ ᑐᕆᓕᐊᒻᒥ ᑕᐃᒃᑯᐊ 12-ᓂᑦ ᓇᓂᓯᒋᐊᖃᑦᑐᑦ. ᑖᒃᑯᐊ ᐃᓐᓄᑕᐅᑉᐸᑕ ᖃᐅᔨᓴᒃᑲᓐᓂᕋᔭᖅᑐᒍᑦ ᑕᐃᒃᑯᐊ 
ᐃᑲᔪᖅᑎᒋᒃᑲᓐᓂᕈᒪᔭᒻᒪᖔᑦᑎᒍᑦ ᑭᓯᐊᓂᓕ ᒫᓐᓇᐅᔪᖅ ᐃᑲᔪᖅᑕᐅᔭᕆᐊᖃᑦᑐᒍᑦ ᑕᐃᒃᑯᓇᓐᖓᑦ 
ᐋᓐᓂᐊᓯᐅᖅᑎᑖᕋᓱᓐᓂᕐᒧᑦ ᑕᒪᒃᑯᓄᖓ ᐃᓐᓄᒐᓱᒃᑐᒋᑦ ᐋᓐᓂᐊᓯᐅᖅᑏᓐ ᐃᓐᓄᒃᑕᐅᓯᒪᓕᖅᑎᓪᓗᒋᑦ 12-ᖑᔪᑦ 
ᐋᓐᓂᐊᓯᐅᖅᑏᑦ.  
 
ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ ᐱᓕᕆᖃᑎᒋᔭᖏᑦ ᑕᐃᒃᑯᓂᖓ ᐅᐱᓐᖓᔅᓵᒥᖃᐃ ᐅᓂᒃᑳᕈᓐᓇᓛᖅᑐᖅ 
ᑕᒪᑦᓱᒪ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᓂᐅᓴᑐᐃᓐᓇᕋᒃᑯᐃᓛᒃ ᐃᓕᓐᓂᐊᕐᑎᑦᑎᔭᕆᐊᖃᕋᑦᑕ 
ᐃᓄᖁᑎᒋᔭᑦᑎᓐᓂᒃ. ᐋᓐᓂᐊᓯᐅᖅᑎᒧᑦ ᐅᖃᖅᑲᐅᒐᕕᓐ 81-ᖑᓚᐅᖅᓯᒪᒻᒪᑕ ᐃᓐᓄᒃᓯᒪᖏᑦᑐᑦ 54-ᖑᓕᕐᖓᑕ. 
ᑕᐃᒪᓕ ᓱᓕ 27-ᑲᓐᓂᐅᔪᑦ ᓱᓕ ᐃᓐᓄᒃᑕᐅᔭᕆᐊᖃᑦᑐᓐ. ᑕᐃᒪᓐᖓᓂᓪᓕ 22-ᑐᐃᓐᓇᑯᓗᓐᓂᒃ ᑕᓪᓕᒪᓂᒃ 
ᓇᒻᒥᓂᖅ ᑐᓂᓯᓪᓗᑕ, ᖃᓄᕐᓕ ᒥᓕᐊᓐᑖᓚᕌᖅᑐᐊᓘᒐᔭᖅᑐᖅ.  
 
ᑕᑯᓪᓗᒋᑦ ᐳᓴᓐᖏᑎᒍᑦ ᑕᐃᒃᑯᐊ ᑎᓴᒪᐅᔪᓄᑦ ᐋᓐᓂᐊᓯᐅᖅᑎᐅᔪᓄᑦ ᐃᖅᑲᓇᐃᔮᖅᑖᕆᓯᒪᔭᖏᓐᓄᑦ ᐅᕙᒍᑦ 
ᐊᑕᐅᓯᕐᒥᒃ ᓴᖅᑮᒍᓐᓇᖅᓯᒪᔪᑦ.  
 
ᐊᐱᖅᑯᑎᒋᔭᕋᐃᓛᒃ ᑐᓵᔭᒃᑲ ᒪᓕᒃᑐᒋᑦ, ᑖᒃᑯᐊ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐅᖃᐅᔾᔨᓯᒪᓐᖏᑦᑐᑦ 
ᑐᕆᓕᐊᒻᑯᓐᓂᑦ ᑕᒪᒃᑯᓂᖓ ᑐᕌᕋᓱᐊᖅᑕᕋᓗᐊᒥᓂᒃ ᑕᐃᒪ 12-ᓂᑦ ᓴᖅᑮᒋᐊᓖᑦ 16-ᓂᓪᓘᓐᓃᑦ ᑕᐃᒃᑯᐊ 
ᒪᓕᒋᐊᖃᑦᑕᖏᑦ ᒪᓕᓪᓗᒋᑦ, ᐄ, ᓱᖁᑕᐅᖏᑦᑐᖅ ᑖᒃᑯᐊ ᐱᓇᓱᑦᑕᕈᑦᓯᐅᒃ ᐅᕙᑦᑎᓐᓄᑦ.  
 
ᑕᒪᓐᓇ ᖃᖓᐅᓕᖅᑎᓪᓗᒍ ᐅᖃᐅᖅᑎᒍᓐᓇᖅᓯᓛᖅᑭᓯᐊᒃ ᐅᓇ ᑳᑦᑐᓛᒋᔭᕗᓄᓇ ᐃᒪᐃᓕᖓᔪᖅ ᑲᔪᓯᓐᖏᓇᑦᓯᐅᒃ 
ᐊᑭᓖᕚᒌᖅᓯᒪᒻᒪᕆᑦᑐᒍᑦ 12-ᔭᐅᔪᓄᑦ. ᑕᐃᒃᑯᐊ ᖃᐃᓯᒪᔭᕆᐊᖃᑦᑕᓯ ᐅᐱᓐᖔᖑᓂᐊᖅᑐᖅ ᐅᑭᐊᒃᓵᖑᓂᐊᖅᑐᖅ 
ᐊᑭᓕᕇᖅᓯᒪᒐᑦᑎᒍ ᐃᒪᐃᓕᐅᕐᓗᒋᑦ. ᐅᑯᐊ ᐱᔭᕇᖅᓯᒪᔭᕆᐊᖃᓕᖅᑕᓯ ᐱᔭᕇᖅᓯᒪᖏᑯᑦᓯᐅᒃ ᑮᓇᐅᔭᑦ 
ᐊᑭᓕᐅᑎᒋᓚᐅᖅᑕᕗᑦ ᐅᑎᖅᑎᓚᐅᖅᓯᐅᒃ.  
 
ᑕᐃᒫᒃ ᕿᒥᕐᕈᔭᐅᐸᓗᓐᖏᓛᖅ ᑲᖓᑐᐃᓐᓇᕐᒧᓐ ᐃᓱᒪᐃᓐᓇᕿᑎᑖᓐ. ᐃᒫᒃ ᐃᓱᒪᐃᓐᓇᕿᑎᒋᔭᐅᔫᔮᑐᐃᓐᓇᖅᑐᖅ, 
ᐊᒃᓱᕉᑎᒋᔭᐅᓗᐊᕋᓂᓗ. ᓄᓇᕗᖕᒥ ᑕᐃᒫᒃ ᐊᑭᓕᖅᑕᐅᔪᖃᓐᓂᖅᑲᑦ ᐊᒃᓱᐊᓗᒃ ᐊᒃᓱᕈᖅᑎᑕᐅᒐᔭᕐᒥᔪᖅ. 
ᐅᑭᐅᖅᑕᖅᑐᒥᐅᑕᐅᒍᑎᒃ ᑲᓐᑐᕋᒋᓇᓱᒃᑕᕋᓗᐊᖓᓂᒃ ᓴᖅᑮᖏᒃᐸᑕ ᑕᕝᕙᓂ ᑕᐃᒪᐃᓕᐅᖅᑑᔭᕐᖓᑦᑕ.  
 
ᓱᖕᒪᓄᑯᐊ ᖃᓄᐃᓕᐅᕈᑎᒋᓐᖏᓚᕗᑦ ᐃᒫᒃ ᐊᒃᓱᕈᒃᑎᐊᓐᓂᕋᑦᑕᑐᐊᖅᑲᑕ ᐊᑭᓱᒋᓱᐃᓐᓇᖅᑑᔮᕐᑕᕗᑦ 
ᐊᒃᓱᕈᓐᓂᕋᓐᓂᕆᔭᖓ.  
 
ᑖᒃᑯᐊᓕ ᐊᒃᓱᕈᖅᑎᑕᐅᒃᑲᓐᓂᕆᐊᓖᑦ ᐊᔪᐃᓐᓈᖑᒃᑲᓐᓂᕆᐊᓖᑦ ᑕᐃᒃᑯᐊ ᐱᓕᕆᐊᕆᔭᕆᐊᖃᖅᑕᖏᑦ 
ᐱᒐᓗᐊᕐᒪᖔᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2004-ᒥ 168-ᖑᓚᐅᕐᓯᒪᒻᒪᑕ, 81-ᖑᔪᑦ 
ᐃᓐᓄᒃᓯᒪᓚᐅᕐᓯᒪᓐᖏᒻᒪᑕ ᑲᓐᑐᕋᑐᒋᑦ Trillium-ᑯᑦ ᐃᑲᔪᖅᑕᐅᔪᒪᓪᓗᑕ ᐋᓐᓂᐊᓯᐅᕐᑎᑖᕐᓂᕐᒧᑦ. ᐱᔾᔪᑎᒋᓪᓗᒍ 
ᐊᒥᒐᖅᓯᓂᖏᓐᓄᑦ ᑲᓇᑕᒥ ᓱᓕ ᑕᐃᒪᐃᒃᑐᖅ ᑖᒃᑯᐊ ᐃᓐᓄᑕᐃᓐᓇᕆᔪᓐᓇᖏᑕᕗᑦ ᑲᓇᑕᒥ ᐊᒥᒐᓐᓂᖏᓐᓄᑦ. 
ᓘᑦᑖᑎᒍᑦᑕᐅᖅ ᑕᐃᒃᑯᐊ ᐱᓕᕆᖃᑎᒋᓇᓱᒃᑕᕗᑦ Trillium-ᑯᑦ ᐃᓐᓄᒃᓯᓂᐊᕐᖓᑕ.  
 
ᑕᐃᒃᑯᐊᓕ ᖃᐅᔨᓴᖅᑕᐅᔪᑎᖏᑦ ᑎᑎᕋᓚᐅᖅᓯᒪᔪᑦ ᐅᑭᐊᒃᓵᖃᐃ 12-ᖑᔪᑦ ᑕᐃᒃᑯᐊ ᐃᓐᓄᒃᑕᐅᓚᐅᓐᖏᓚᑦ. 
ᑕᐃᒪᓕ Trillium-ᑯᑦ ᐅᖃᐅᔾᔭᐅᓯᒪᔪᑦ ᐃᓐᓄᒍᒪᒐᓗᐊᕋᑦᑎᒍ ᑕᐃᒃᑯᐊ ᐃᖅᑲᓇᐃᔮᑦ ᑲᓇᑕᒥᐅᑕᐅᔪᓄᑦ. ᑕᐃᒃᑯᐊᓕ 
ᐃᓐᓄᒃᑕᐅᓚᐅᓐᖏᑦᑐᑦ ᐅᑭᐊᒃᓵᖅ ᓴᖅᑭᕋᑖᓚᐅᕐᖓᑕ ᑕᒫᓂ ᐅᑭᐊᒃᓵᖑᓚᐅᖅᑐᖅ.  
 
ᑖᓐᓇ ᑐᕌᕋᓱᐊᕐᑕᕗᑦ Trillium-ᑯᓪᓗ 23-ᖑᔪᓄᓪᓕ ᑕᐃᒪᓕᑭᓯᐊᓂ 12-ᖑᔪᑦ ᐃᓐᓄᒃᑕᐅᒋᐊᖃᖅᑐᑦ 
ᐃᓐᓄᒃᑕᐅᓛᖅᑐᒃᓴᐅᕗᑦ. ᑭᓯᐊᓂ ᐅᕙᒍᑦ ᓄᓇᕗᖕᒥᐅᑕᐅᓪᓗᑕ ᐅᖃᖅᑲᐅᒐᒪ ᐊᒥᒐᖅᓯᒻᒪᑕ ᑲᓇᑕᒥ 
ᐊᔾᔨᒌᓐᖏᕈᓘᔭᖅᑐᓂᒃ ᖃᓄᖅᑑᕈᑎᖃᕋᓱᖃᑦᑕᓂᐊᖅᑐᒍᑦ ᑕᒪᒃᑯᐊ ᑲᔪᖏᖅᓴᑲᓐᓂᕋᓱᓪᓗᒋᑦ Trillium-ᑯᑦ 
ᐊᖅᑯᑎᖃᓪᓗᑕ ᐊᒻᒪᓗ ᐃᓕᓐᓂᐊᑎᑦᑎᓗᑕ.  
 
ᐅᖃᓚᐅᕐᓯᒪᔪᖓ ᐅᖃᕐᓯᒪᓪᓗᖓᓗ ᒪᐃᖑᓕᖅᑲᑦ ᐅᓂᒃᑳᓕᐅᕈᓐᓇᓛᖅᑐᖓ ᑕᐃᒃᑯᐊ ᖃᓄᐃᓕᖓᓕᕐᒪᖔᑕ 
ᐃᓐᓄᒃᓯᒪᓐᖏᒻᒪᖔᑕᓘᓐᓃᑦ. ᑭᓯᐊᓂ ᑕᐃᒃᑯᐊ ᐅᑭᐊᒃᓵᖑᔪᖅ ᖃᐅᔨᓴᖅᑕᐅᓚᐅᖅᑎᓪᓗᒋᑦ ᐊᔪᓐᖏᒃᑲᓗᐊᕐᒪᖓᑕ 
12 ᖃᐅᔨᑕᐃᓐᓇᓚᐅᕋᑦᑎᒍ ᑲᔪᓯᓐᓂᖏᑦᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ ᐊᒡᓘᒃᑲᖅ. ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐊᐅᓚᑦᑎᕖᑦ. ᑲᑎᑦᑐᒋᑦ 
$21,682,000. ᐊᖏᖅᐹᑦ? ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ ᑖᓐᓇ ᑭᖑᕙᖅᑎᑖᓗᒋᔮᕋᒃᑯ ᑕᐃᒃᑯᐊᖑᑎᓪᓗᒋᑦ 
Trillium-ᑯᑦ. ᑕᐃᒃᑯᐊ 12-ᖑᔪᓂᒃ ᐃᓐᓄᐃᓇᓱᐊᒋᐊᖃᓐᓂᐊᓕᕆᕗᑦ ᑕᐃᒃᑯᐊ ᖁᔭᓈᖅᑐᒋᑦ 16-ᖑᔪᑦ ᓲᕐᓗ 
ᐅᕙᑦᑎᓐᓄᑦ ᓴᖅᑭᕆᐊᖃᓚᐅᕐᓯᒪᔭᖐᑦ? ᒥᓂᔅᑕᐅᔪᖅ ᑕᐃᒪᐃᓕᐅᖅᑑᖅ? ᑭᐅᔭᐅᒍᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᔅᑐ ᐳᕋᐅᓐ. 
 
ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᓯᕗᓪᓕᐅᑎᓇᓱᒃᑕᕗᑦ ᑭᖑᕝᕕᓂᐊᕐᓗᒋᑦ ᑕᐃᒃᑯᐊ 12-ᖑᔪᑦ 
ᑲᔪᓯᓂᖃᓚᐅᓐᖏᑦᑐᑦ ᐅᑭᐊᒃᓵᖑᔪᖅ. ᑖᒃᑯᐊ ᓯᕗᓪᓕᐅᔾᔭᐅᖁᔭᕗᑦ ᑕᐃᒃᑯᓄᖓ Trillium-ᑯᓐᓄᑦ ᑕᐃᒃᑯᐊᓗ 
ᐃᓄᒃᑕᐅᓯᒪᓕᖅᐸᑕ ᐱᓕᕆᑎᒃᑲᓐᓂᓛᕐᒥᔪᒍᑦ ᑕᐃᒃᑯᓇᖓᑦ ᐊᒥᐊᒃᑯᖏᓐᓂᒃ 16-ᖑᔪᓂᒃ. ᑕᕝᕗᖓ ᑲᑎᓪᓗᒋᑦ 50-
ᓄᑦ ᑎᑭᓛᕐᖓᑕ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐳᕋᐅᓐ. ᒥᔅᑐ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᒧᖔᖅᑐᔮᓕᕐᖓᑦ ᓯᕗᓪᓕᐅᑎᔭᕆᐊᖃᕋᓗᐊᕋᑦᑎᒍᓕ 16-ᖑᒻᒪᑕ 
ᓱᓕ ᑕᐃᒪ ᓴᖅᑭᑕᐅᒋᐊᓖᑦ.  
 
ᓱᖕᒪᓪᓕᑕᐃᒪ ᓯᕗᓪᓕᐅᑎᖅᑳᕆᐊᖃᓕᕆᕕᑎᒍ ᑕᐃᒃᑯᐊ 12-ᖑᔪᑦ ᑲᔪᓯᑦᑎᐊᓚᐅᓐᖏᑦᑐᑦ, ᐊᑭᓕᕇᖅᓯᒪᓪᓗᑎᒍ? 
ᓲᖕᒪᑦ ᑕᐃᒃᑯᓇᖓᖓᕐᓕ ᓯᕗᓪᓕᐊᔾᔭᐅᔭᕆᐊᖃᖅᑑᒐᓗᐊᑦ ᐃᓱᒪᒋᓪᓗᒋᑦ ᑮᓇᐅᔭᓂᒃ ᑕᐃᒃᑯᐊ ᐅᕙᑦᑎᓐᓄᑦ 
ᐅᑎᖅᑎᑦᑎᒋᐊᖃᖅᑐᔮᕋᓗᐊᕐᖓᑕ. ᐊᔪᓐᓇᖏᒃᐸᑦ ᑕᐃᒃᑯᐊ 16-ᖑᔪᑦ ᐃᓐᓄᒃᑕᐅᑎᒐᓱᓪᓗᒋᑦ ᑕᐃᒃᑯᐊᓕ 
ᐊᑭᓕᕇᖅᓯᒪᒐᑦᑎᒍ ᐃᓕᓐᓄᑦ. ᐅᕙᒍᓪᓕ ᖃᓄᐃᓕᐅᕈᑎᒋᒋᐊᖃᕈᓐᓃᖅᑕᕗᑦ ᑕᐃᒃᑯᐊ ᑭᓯᐊᓂ 
ᐊᑲᐅᓐᖏᓕᐅᕈᑎᒋᒻᒪᒍ.  
 
ᓱᒻᒪᓪᓕ ᑕᒪᓐᓇ ᓯᕗᓪᓕᐅᑎᒍᒪᕕᑎᒍᑦ ᑕᐃᒃᑯᐊ 12-ᖑᔪᑦ ᑕᐃᒃᑯᐊ ᐳᐃᒍᖅᑑᔮᖅᑐᒋᑦ 15-ᖑᔪᑦ 
ᐊᑭᓕᖅᑕᐅᕙᒌᖅᓯᒪᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐳᕋᐅᓐ. 
 
ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᕆᓕᐊᒻᑯᑦ ᐱᓕᕆᖃᑎᒋᔭᕗᑦ ᐃᖅᑲᓇᐃᔭᖅᑎᑖᖁᓪᓗᒋᑦ 28-
ᑲᓐᓂᐅᔪᓂᒃ ᐋᓐᓂᐊᓯᐅᖅᑎᐅᔪᓂᒃ ᐱᔪᓐᓇᖅᓯᑐᐊᖅᑲᑕ.  
 
ᐃᒫᒃ ᐊᒡᒍᕋᓗᐊᕈᑦᑎᒍ 12-ᖑᓗᑎᒃ ᐅᕝᕙᓘᓐᓃᑦ 16-ᖑᔪᑦ ᐅᖓᑖᓂᓘᓐᓃᑦ ᑕᐃᒃᑯᐊ ᐱᓕᕆᖃᑎᒋᔭᕗᑦ 
ᑐᕆᓕᐊᒻᑯᑦ ᐃᖅᑲᓇᐃᔭᖅᑎᑖᖁᓪᓗᒋᑦ ᓇᓂᓯᑎᑕᐅᒍᒪᓗᑕ, ᑖᓐᓇ ᓯᕗᓪᓕᐅᑎᓯᒪᔭᕗᑦ ᐅᕙᑦᑎᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐳᕋᐅᓐ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᑳᓐᑐᕌᖑᔪᒥᑦ ᑮᓇᐅᔭᓂᒃ ᐱᑕᖃᖅᐹ ᓴᓂᕐᕙᖅᑕᐅᓯᒪᔪᓂᒃ 
ᑕᐃᔅᓱᒧᖓ ᑳᓐᑐᕌᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᐳᕋᐅᓐ. ᒥᔅ ᐋᓪᑐ. 
 
ᐋᓪᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᓂᒃ ᐊᑐᖅᑐᔅᓴᐅᔪᓂᒃ ᑕᕝᕙᓂ ᓴᓂᕐᕙᐃᓯᒪᓐᖏᑦᑐᓂᒃ 
ᑮᓇᐅᔭᒃᑲᓐᓂᕐᓂᐅᔪᓂᒃ ᑕᐃᒃᑯᓄᖓ ᑐᕆᓕᐊᒻᑯᓐᓄᑦ ᒫᓐᓇᐅᔪᖅ, ᐱᔾᔪᑎᒋᓪᓗᒍ ᐊᑭᓖᒌᖅᓯᒪᒐᑦᑕ 
ᐱᒋᐊᓕᕋᑖᖅᑎᓪᓗᒋᑦ $326,000-ᓂᒃ. 
 
ᑕᐃᒃᑯᐊ ᐱᔭᕇᖅᓯᒪᓐᖏᒻᒪᑕ ᐱᓕᕆᐊᕆᒋᐊᓐᖓᓚᐅᖅᓯᒪᔭᖓᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᖃᓄᑎᒋ ᑕᐃᒃᑯᐊ ᐅᕙᑦᑎᓐᓄᑦ 
ᐅᑎᖅᑎᑦᑎᒐᔭᓐᖑᐊᒐᓗᐊᖅᑲᑦ ᐱᔭᕇᖅᓯᒪᓐᖏᓐᓂᖏᑦ ᐃᓱᒪᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅ ᐋᓪᑐ. 
 
ᐋᓪᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᑦᑎᐅᓂᖏᑦ ᐱᓯᒪᓐᖏᑕᒃᑲ ᑭᓯᐊᓂ ᐱᔪᓐᓇᑕᒃᑲ ᑖᔅᓱᒧᖓ 
ᒫᓐᓇᒫᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐋᓪᑐ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᓄᖅᑲᐃ ᐱᔪᓐᓇᖅᓯᑐᐊᑦᑎᐊᖅᑲᑕ ᓴᖅᑭᑕᐅᒍᓐᓇᓛᖅᑯᑦ 
ᑕᒪᒃᑯᐊ ᑐᑭᓯᒋᐊᕈᑎᔅᓴᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᐄ, ᐊᖏᖃᑎᒋᔭᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᕐᕕᒋᒃᑲᓐᓂᕈᒪᒻᒥᔭᕋ ᐱᔾᔪᑎᖃᖅᑐᖅ 
ᐃᖅᑲᓇᐃᔭᖅᑎᖃᕐᓂᕐᒧᑦ ᐃᓪᓗᖃᖅᑎᑦᑎᓂᕐᒧᑦ, ᑖᓐᓇ ᐅᖃᐅᓯᕆᖅᑲᐅᔭᕗᑦ ᐅᐊᑦᑎᐊᕈ. 
 
ᐱᖓᓲᒻᒪᑕ ᐋᓐᓂᐊᖅᕕᐅᔪᑦ ᐊᕕᑦᑐᖅᓯᒪᔪᒥᑦ ᒪᕐᕉᒃ ᒪᑐᐃᖓᓕᖅᑐᑎᒃ. ᐅᕙᓂ ᐃᖃᓗᓐᓂ ᐊᒻᒪᓗ ᐊᕐᕌᒍᒥᖅᑲᐃ 
ᒪᑐᐃᖅᑐᖃᒃᑲᓐᓂᓛᖅᑐᓂ. ᑖᒃᑯᐊ ᐋᓐᓂᐊᖅᑐᓕᕆᔨᐅᔪᑦ ᓇᓚᐅᑦᑖᖅᓯᒪᒻᒪᑕ ᖃᑦᑎᓂᒃ 
ᐃᖅᑲᓇᐃᔭᖅᑎᖃᕆᐊᖃᕐᓂᐊᕐᒪᖔᑕ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᔅᓯᕋᖅᓯᒪᕙᑦ ᑖᒃᑯᓇᓂ 
ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐃᓪᓗᓕᕆᔨᒃᑯᓐᓂᓪᓘᓐᓃᑦ ᐃᓪᓗᖃᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᑕᐃᒃᑯᐊ 
ᒪᓕᒃᑲᔭᕐᖓᑕ ᐃᓪᓗᖃᕆᐊᖃᕐᓂᖏᓐᓄᑦ ᐃᖅᑲᓇᐃᔭᖅᑎᖃᕆᐊᖃᕐᓂᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᒻᒪᓗ 
ᐃᓪᓗᓕᕆᔨᒃᑯᓐᓄᑦ ᑐᓂᔭᐅᓚᐅᖅᑐᑦ ᑕᒪᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖅ ᖃᖓᐅᓚᐅᕐᒪᖔᖅ ᐊᒻᒪᓗ 
ᑕᐃᒃᑯᐊ ᐋᓐᓂᐊᕖᑦ ᐊᑐᓂ, ᒫᓐᓃᑦᑐᕐᓗᐃᓐᓇ ᒪᑐᐃᖓᓐᖏᒻᒪᑦ ᓱᓕ, ᐊᑐᕆᐊᖃᓐᖏᑦᑐᓂᓗ ᓱᓕ ᒫᓐᓇᐅᔪᖅ, 
ᑭᓯᐊᓂ ᑕᐃᒃᑯᐊ ᒪᕐᕉᒃ ᕿᑎᕐᒥᐅᓄᑦ ᐊᒻᒪᓗ ᑭᕙᓪᓕᕐᒥ ᐋᓐᓂᐊᕖᒃ ᐊᐅᓚᓕᕇᕐᒪᑎᑦ. ᖃᖓᑕᐃᒪ ᑖᒃᑯᐊ 
ᑐᔅᓯᕋᕆᔭᐅᔪᑦ ᐅᕝᕙᓘᓐᓃᑦ ᖃᐅᔨᓵᕆᔭᐅᔪᑦ ᐱᔭᕆᐊᖃᕐᓂᐊᖅᐸᑦ ᐱᔾᔪᑎᓖᑦ ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ 
ᖃᖓ ᐊᐅᓪᓚᖅᑎᑕᐅᓚᐅᖅᐸᑦ ᐃᓪᓗᓕᕆᔨᕐᔪᐊᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᓂᐅᕙᓪᓚᐃᔪᕐᖏᓐᓇ ᖃᐅᔨᒪᔭᒃᑯᑦ 
ᐃᓚᖓᑦ ᐅᐱᕐᖔᖑᑎᓪᓗᒍ ᑐᓐᓂᖅᑯᑕᐅᓚᐅᖅᑐᖅ ᐃᓪᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᑕᖅᑮᑦ ᖃᔅᓯᒃᑭᐊᖅ ᐊᓂᒍᕐᒪᑕ 
ᐊᓯᖏᓐᓂ ᑐᓂᓯᓚᐅᖅᑐᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑐᐃᓚᐅᓐᖏᓐᓂᖏᓐᓂ ᐅᕝᕙᓘᓐᓃᑦ ᑭᖑᕐᖓᒍᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅ ᒥᓂᔅᑕ. 
 
ᐊᖓᔪᖅᑳ ᓕᐅᓂ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖃᓗᐃᑦ ᑭᖑᕐᖓᓂ 
ᒪᑐᐃᓚᐅᓐᖏᓐᓂᖓᓂᐅᓛᖅᑐᖅ ᐊᒻᒪᓗ ᐃᖃᓗᒃᑑᑦᑎᐊᕐᒥ ᐊᐅᓪᓚᖅᑎᑕᐅᓚᐅᖅᓯᒪᔪᑦ 
ᒪᑐᐃᓚᐅᖅᐸᓪᓚᐃᓐᖏᑎᓪᓗᒍ ᐊᒻᒪᓗ ᑲᖏᖠᓂᖅ ᒪᑐᐃᓚᐅᓐᖏᓐᓂᖓᓂᑦᑕᐅᖅ. ᐃᓘᓐᓇᖏᑦ 
ᒪᑐᐃᓚᐅᓐᖏᓐᓂᖏᓐᓂ ᑕᐃᒃᑯᖓ ᑐᔅᓯᕋᐅᑎᓂᑦ ᐱᓇᓱᒌᓚᐅᖅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐅᐃᒍᑐᐃᓐᓇᕐᓗᒍ ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᖅᑲᐅᔭᖓ 
ᐃᖃᓗᐃᑦ ᐃᓱᒫᓘᑎᒋᓐᖏᑕᕋ, ᐃᓛᒃ ᕿᑭᖅᑖᓗᒃ ᐋᓐᓂᐊᕕᖓ. ᑕᐃᒃᑯᐊ ᒪᕐᕉᒃ ᐱᓗᐊᓐᖑᐊᑖᒃᑲ ᑲᖏᖠᓂᕐᒥ 
ᐊᒻᒪᓗ ᐃᖃᓗᒃᑑᑦᑎᐊᕐᒥ, ᖃᔅᓰᑦ ᐃᓐᓄᑕᐅᔪᓐᓇᖏᓚᑦ ᐃᖅᑲᓇᐃᔮᑦ ᐃᓪᓗᑭᔅᓴᕐᓂᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑏᑦ ᐃᓪᓗᑭᔅᓴᖏᓐᓂ 
ᑐᔅᓯᕋᓚᐅᖅᓯᒪᔪᒍᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᑲᖏᖠᓂᕐᒧᑦ.  ᐄ, ᐃᓪᓗᑐᖃᓕᖅᑐᖅ ᑕᐃᑲᓂ ᐊᑐᐃᓐᓇᓂᑦ ᐊᒻᒪᓗ 
ᒫᓂ ᐃᖃᓗᓐᓂ. ᐃᖃᓗᒃᑑᑦᑎᐊᕐᒥ ᑕᐃᑲᓂ ᓇᓂᓯᒡᒐᓕᖅᑐᒍᑦ ᐃᓅᓕᓴᐃᔩᑦ ᐃᓪᓗᔅᓴᖏᓐᓂ 
ᐃᓐᓄᐃᕙᓪᓕᐊᔪᓐᓇᖅᓯᔪᒍᑦ ᑕᐃᒃᑯᓄᖓ ᐃᖅᑲᓇᐃᔮᓂᑦ ᐃᓐᓄᑦᑕᐅᓯᒪᓐᖏᑦᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑐᑐ.  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᑦᑎᐊᖅᑕᕋ ᑖᓐᓇ ᐃᓚᖏᑦ ᐃᓪᓗᑦ ᐊᑐᐃᓐᓇᐅᓕᕐᒪᑕ 
ᐃᖅᑲᓇᐃᔭᖅᑎᓄᑦ ᑐᕌᖓᔪᑦ ᐃᓅᓕᓴᐃᔨᓄᑦ. ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ ᑕᒪᔾᔭ ᐊᑲᐅᓐᖏᓕᐅᕈᑕᐅᕗᖅ ᐃᓪᓗ 
ᐱᓗᐊᓐᖏᑦᑐᑎᑦ ᐊᕕᑦᑐᖅᓯᒪᔪᓂᑦ, ᖃᔅᓯᑦ ᐃᖅᑲᓇᐃᔮᑦ ᐃᓐᓄᑕᐅᔪᓐᓇᓐᖏᓚᑦ ᐃᓪᓗᑭᔅᓴᕐᓂᖅ ᐱᔾᔪᑎᒋᓪᓗᒍ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᒍᑦ, ᐃᓛ ᐅᑯᐊ ᑎᑎᖅᑲᑎᒍᑦ 
ᐱᓯᒪᓪᓚᕆᓐᖏᑕᕋᓗᐊᒃᑲ ᓇᓪᓕᐊ ᓇᒦᒻᒪᖔᖏᑦ, ᑭᓯᐊᓂ ᐃᒪᓐᓇ ᐅᖃᕈᓐᓇᖅᑐᖓ ᐊᕕᑦᑐᖅᓯᒪᔪᓂᑦ 
ᐃᓪᓗᑕᖃᕐᑑᒐᓗᐊᖅ ᑭᓯᐊᓂ ᐃᖅᑲᓇᐃᔮᑦ ᐃᓐᓄᑦᑕᐅᓇᓱᓐᓂᖏᑦ ᑕᒪᔾᔭ ᐊᑲᐅᓐᖏᓕᐅᕈᑎᒋᔭᕗᑦ. ᐱᔾᔪᑎᔅᓴᐃᑦ 
ᑕᒪᒃᑯᐊ ᐱᔾᔪᑎᒋᓪᓗᒋᑦ ᐊᒻᒪᓗ ᑲᒪᒋᔭᐅᖅᑳᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ ᐊᐅᓚᑦᑎᔪᓐᓇᐃᓕᐅᖅᑲᓯᒪᔪᑦ 
ᑲᖏᖠᓂᕐᒥ ᐊᒻᒪᓗ ᐃᖃᓗᒃᑑᑦᑎᐊᕐᒥ.  
 
ᑕᐃᒪ, ᑐᔪᕐᒥᕕᑦᑕᐅᖅ ᑕᐃᒪ ᑲᒪᒋᔭᐅᒃᑲᓐᓂᕆᐊᓕᒃ ᑕᒪᒃᑮᓐᓂᒃ ᑲᖏᖠᓂᕐᒥᑦ ᐊᒻᒪᓗ ᐃᖃᓗᒃᑑᑦᑎᐊᕐᒥ 
ᐸᕐᓈᕆᔭᐅᕙᓪᓕᐊᒻᒪᑕ ᒫᓐᓇᐅᔪᖅ ᐊᒻᒪᓗ ᐊᓯᖏᑦ ᑕᐃᒃᑯᐊ ᐊᒃᑐᐃᓂᓖᑦ 
ᐱᓕᕆᐊᕆᔭᐅᓚᐅᖅᑳᕐᓗᑎᐅᔭᕆᐊᖃᕐᒥᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᐅᖃᖅᑲᐅᒻᒪᑦ ᐊᓯᖏᓐᓂᒡᒎᖅ ᐱᔾᔪᑎᔅᓴᖅᑕᖃᐅᕐᒪᑦ 
ᐊᑲᐅᓐᖏᓕᐅᕈᑕᐅᖃᑦᑕᕈᓐᓇᓂᐊᖅᑐᓂᑦ ᐋᓐᓂᐊᕕᒃ ᐊᐅᓚᑕᐅᓂᐊᕐᓂᖏᑦ ᐱᔾᔪᑎᒋᓪᓗᖏᑦ ᐊᒻᒪᓗ ᑐᔪᕐᒥᕕᒃ 
ᐃᓚᒋᔭᐅᖃᑕᐅᓪᓗᓂ. ᑭᓱᒥᑦ ᐱᔾᔪᑎᔅᓴᖃᓪᓚᑖᖅᑐᒥᑦ ᑐᔪᕐᒥᕕᒃ ᐊᒃᑐᐃᓂᖃᕐᓂᐊᖅᐸ? ᐊᒻᒪᓗ ᖃᓄᐃᒻᒪᑦ 
ᑐᔪᕐᒥᕕᒃ ᐊᑲᐅᓐᖏᓕᐅᕈᑕᐅᕙ ᐃᓐᓄᑕᐅᓇᓱᑦᑎᓪᓗᒋᑦ ᒪᑐᐃᖅᓯᓇᓱᑦᑎᓪᓗᒋᓪᓗ ᐋᓐᓂᐊᕕᓐᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓪᓗᓕᕆᓂᖅ, ᑐᔪᒻᒥᕕᒃ, 
ᐋᓐᓂᐊᓯᐅᖅᑎᑭᔅᓴᕐᓂᖅ ᑲᓇᑕᓕᒫᒥ, ᓘᑦᑖᑭᔅᓴᕐᓂᖅ ᑲᓇᑕᓕᒫᒥ. ᑕᒪᒃᑯᐊ ᐃᓘᓇᖏᑦ ᐱᕙᓪᓕᐊᔪᑎᒋᔪᓐᓃᖅᑕᕗᑦ 
ᑕᐃᒃᑯᓂᖓ ᐋᓐᓂᐊᕕᒻᒥ ᒪᑐᐃᖅᓯᓇᓱᓐᓂᐊᑎᓪᓗᑕ. ᖁᔭᓐᓇᒥᒃ. 
 
ᐃᒃᓯᕙᐅᑕᖅ (ᑐᓵᔨᒃᑯ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓪᓗᖃᑦᑎᑦᑎᓂᖅ ᑕᒪᓐᓇᐅᓇᓱᒋᖅᑲᐅᒐᒃᑯᑦ ᐊᓱᐃᓪᓛᖑᕗᖅ. 
ᖃᖏᖅᖠᓂᖅ ᐊᒻᒪᓗ ᐃᖃᓗᒃᑑᑦᑎᐊᖅ ᐱᑦᔪᑎᒋᓪᓗᒍ ᖃᑦᓯᓐ ᐃᖅᑲᓇᐃᔮᑦ ᐃᓐᓄᒃᑕᐅᔪᓐᓇᖏᓚᑦ 
ᐊᐱᖅᑯᑎᒋᖅᑲᐅᒐᓗᐊᕐᕋᒃᑯ. ᐃᓪᓗᑭᔅᓴᕐᓂᖅ ᐱᑦᔪᑎᒋᑎᒍ. ᖁᔭᓐᓇᒦᒃ, ᐃᒃᓯᕙᐊᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᒥᐊᑉᐳᖓ, ᐃᒃᓯᕙᐅᑖᖅ, ᑕᐃᓐᓇ ᒥᓂᔅᑕᐅᑉ ᑐᖏᓕᐊᑕ 
ᒪᐅᖓᑎᓪᓗᒍ ᑭᓯᐊᓂᐅᒻᒪᑦ. ᒪᐅᖓᑲᐃᓐᓇᖁᔭᕋ. 
 
ᐃᒃᓯᕙᐅᑕᖅ (ᑐᓵᔨᒃᑯ): ᐃᖅᓱᒃᑏ, ᑕᐃᓐᓇ ᑕᐅᕗᓐᖓᖅᑎᑲᐃᓐᓇᕈᖅ. ᒥᔅᑕ ᕆᑦᓱᑦᓴᓐ. 
 
ᕆᑦᓱᑦᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᔾᔨᓚᐅᖃᑦᑕᕐᒪᑕᐃᒃᑯᐊ ᑕᐃᒃᑯᐊ ᓈᓴᐅᑎᖏᑦ. 
ᖃᓄᐃᓕᖓᓂᖅᐳᓪᓗ 20-ᓂᑦ ᐃᖅᑲᓇᐃᔭᖅᑏᑦ ᐃᓪᓗᔅᓴᖏᓐᓂᒃ ᐱᑕᖃᕆᐊᖃᕐᓂᐊᖅᑐᒍᑦ ᐃᖃᓗᒃᑑᑦᑎᐊᕐᒥ, 
ᖃᖏᖅᖠᓂᕐᒥᓗ ᐃᓐᓄᓐᓂᐊᕈᑦᑎᒃᑯ ᐃᓘᓇᓂᒃ ᐃᖅᑲᓇᐃᔮᑦ. ᐊᒃᓱᕈᓐᓇᓂᖅᐹᖑᔪᖅ ᐃᖅᑲᓇᐃᔭᖅᑎᑖᕋᓱᓐᓂᖅ, 
ᐃᓐᓄᐃᒍᓐᓇᕈᑦᑕ ᐃᓘᓇᖏᓐᓂᒃ ᐃᖅᑲᓇᐃᔮᓂᒃ ᒫᓂ ᐊᕙᑎᖏᓐᓃᑦᑐᓂᒃ ᐃᓪᓗᓂᒃ ᐱᓯᒪᔭᕆᐊᖃᑦᑐᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯ): ᖁᔭᓐᓇᒦᒃ, ᒥᔅᑕ ᕆᑦᓱᑦᓴᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓪᓗᑭᔅᓴᕐᓂᖅ ᐃᖅᑲᓇᐃᔭᖅᑏᑦ ᑕᐃᑲᓃᑦᑐᒪᓂᐊᕐᒪᖔᖏᑦ 
ᑕᒪᔾᔭᕈᓘᔭᐅᒻᒪᑕ. ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᖏᓕᕇᒃᓯᓯᒪᓪᓗᑎᒃ ᐃᖅᑲᓇᐃᔭᒃᓴᐃᑦ 
ᐋᖅᑭᓱᖅᑕᐅᓯᒪᕚᓐ, ᓲᕐᓗ ᐃᓐᓄᒃᑕᐅᔭᕆᐊᖃᓪᓚᕆᑦᑐᑦ ᑐᖏᓕᖏᑦ, ᑐᖏᓕᖅᑭᖏᑦ, ᐃᒪᐃᓕᖓᐅᖅᑐᓂᒃ 
ᐋᖅᑭᓱᖅᑕᐅᓯᒪᕚᓐ? 20-ᒧᑦ ᑎᑭᑦᖢᒍ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᐃᓐᓄᒃᑕᐅᔭᕌᖓᓐ ᑕᐃᒪᐃᓕᖓᖃᑦᑕᖅᐱᓯ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᕆᑦᓱᑦᓴᓐ. 
 
ᕆᑦᓱᑦᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕇᖅᑕᐅᓯᒪᓂᖏᑦ ᐋᖅᑭᓱᑦᑎᐊᖅᓯᒪᖏᑦᑑᒐᓗᐊᖅ ᑭᓯᐊᓂ 
ᐃᖅᑲᓇᐃᔭᖅᑎᓴᖅᓯᐅᖃᑦᑕᖅᑐᒍᑦ ᐊᑕᐅᑦᑎᒃᑯᐊᓗᒃ ᑖᒃᑯᐊ ᐃᓐᓄᒐᓱᒃᑐᑎᒃᑯ ᐊᒻᒪᓗ ᑭᓱᓐ 
ᓯᕗᓪᓕᐅᔾᔭᐅᔭᕆᐊᖃᕐᓂᖏᑦ ᐋᖅᑭᓱᖅᓯᒪᖏᑦᖢᑎᒃᑯ. ᐃᓘᓇᖏᑦ ᑕᐃᒃᑯᐊ ᐱᑦᔪᐊᖏᓐᓇᐅᒻᒪᑕ 
ᐃᑲᔪᓐᓂᓖᓈᓘᓗᑎᓪᓗ ᐱᓕᕆᐊᕆᓇᓱᒃᑕᑎᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯ): ᖁᔭᓐᓇᒦᒃ, ᒥᔅᑕ ᕆᑦᓱᑦᓴᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᕈᒪᒧᓐ 40-ᓂᑦ ᐃᓪᓗᑖᕆᐊᖃᕐᓂᐊᖅᑐᓯ ᒪᕐᕉᓐᓄᑦ 
ᓄᓇᓖᓐᓄᑦ. ᐃᒡᓗᖁᑎᖃᐅᓕᕇᕋᑦᓯ 20-ᑲᓐᓂᕐᓂᒃ ᖄᒃᑲᓐᓂᐊᒍᑦ ᐃᓪᓗᓂᒃ ᐱᒃᑲᓐᓂᕆᐊᖃᑉᐱᓰ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᕆᑦᓱᑦᓴᓐ. 
 
ᕆᑦᓱᑦᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓪᓗᓂᒃᑯᐊ ᓄᑖᑦ ᐃᓪᓗᖁᑎᒋᕙᒌᖅᑕᑦᑕ ᖄᒃᑲᓐᓂᐊᒎᖓᔪᓐ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯ): ᖁᔭᓐᓇᒦᒃ, ᒥᔅᑕ ᕆᑦᓱᑦᓴᓐ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕆᑦᓱᑦᓴᓐ ᖃᐅᔨᒪᒻᒪᖔᖅ ᓇᓗᔪᖓ ᑭᓯᐊᓂ ᐃᖃᓗᒃᑑᑦᑎᐊᕐᒥ 
ᐊᒻᒪᓗ ᑲᖏᖅᖠᓂᕐᒥ ᖃᑦᓯᓂᒃ ᐃᓪᓗᖁᑎᖃᕇᕋᑦᓯ, ᑕᐃᒃᑯᐊ 40 ᐃᓱᒪᒋᖏᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᕆᑦᓱᑦᓴᓐ. 
 
ᕆᑦᓱᑦᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᑖᓐᓇ ᑭᐅᔪᓐᓇᖏᓐᓇᒃᑯᑦ ᓇᓗᒐᒪ ᖃᑦᑎᐅᒻᒪᖔ 
ᑕᐃᒃᑯᐊ ᐃᓐᓄᑦᑕᐅᓯᒪᓐᖏᑦᑐᑦ ᒫᓐᓇ ᐃᓪᓗᖁᑎᒋᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕆᑦᓱᑦᓴᓐ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᓕᒐᓱᑦᑐᖓᐃ, ᐅᖃᖅᑲᐅᒐᕕᑦ 40-ᓂᒃ ᐃᓪᓗᑖᕆᐊᖃᖅᑐᓯ 
ᐃᓐᓄᑦᑕᐅᓂᐊᖅᐸᑕ ᐃᓘᓐᓇᖏᑦ ᐃᖅᑲᓇᐃᔮᑦ.  
 
ᑭᓯᐊᓂᑦᑕᐅᖅ ᐃᓪᓗᖁᑎᖃᓕᕇᖅᑐᓯ ᐊᒻᒪᓗ ᑲᔪᖏᖅᓴᐃᑎᑎᒎᖅᑕᐃᓐᓇᕆᓪᓗᒋᑦ ᑕᐃᒃᑯᐊ 40 ᐃᖅᑲᓇᐃᔮᑦ, 20-
ᓂᒃ ᐃᓐᓄᐃᔪᓐᓇᕐᓂᐊᕈᑦᑕ ᐱᐅᔪᖅ, ᑭᓯᐊᓂ ᐃᓪᓗᖁᑎᖃᕇᖅᐱᑖ ᐊᑐᖅᑕᐅᔪᓐᓇᖅᑐᓂᒃ ᑎᑭᑦᑐᖃᕐᓂᖅᐸᑦ 
ᐃᖅᑲᓇᐃᔭᖅᑎᔅᓴᓂᒃ, ᐅᕝᕙᓘᓐᓃᑦ ᒪᒥᐊᕝᕕᒋᑐᐃᓐᓇᖃᑦᑕᖅᐱᓯᐅᒃ ᐃᖅᑲᓇᐃᔭᖅᑎᑦᑎᔪᒪᒐᓗᐊᖅᑐᒍᑦ ᐃᓕᔅᓯᓐᓂᑦ 
ᑭᓯᐊᓂ ᐃᓪᓗᖁᑎᖃᓐᖏᓐᓇᑦᑕ. ᑕᐃᒪᐃᓕᐅᖔᖃᑦᑕᖅᐱᓰ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᕆᑦᓱᑦᓴᓐ. 

ᕆᑦᓱᑦᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᒃ, ᐃᓪᓗᐃᑦ ᐊᐅᓚᑦᑐᓐᓇᓐᖏᓐᓇᑦᑎᒃᑯᓐ 
ᐊᑐᐃᓐᓇᐅᓂᖏᓪᓗ ᐊᐅᓚᑦᑐᓐᓇᓐᖏᑦᖢᑎᒃᑯᑦ. ᐃᓪᓗᓕᕆᔨᕐᔪᐊᒃᑯᑦ ᓇᓗᓇᐃᔭᐃᖃᑦᑕᕐᒪᑕ ᑭᒃᑯᓐᓄᑦ ᐃᓪᓗᑦ 
ᐊᑐᖅᑕᐅᓂᐊᕐᒪᖔᑦ, ᐊᒻᒪᓗ ᓇᓕᐊᓐᓄᑦ ᐱᓕᕆᕝᕕᓐᓄᑦ.  
 
ᓯᕗᕐᖓᒍᑦ ᐃᖅᑲᓇᐃᔮᓂᒃ ᓴᖅᑭᑦᑎᓚᐅᓐᖏᓐᓂᑦᑎᓐᓂᑦ ᓯᕗᕐᖓᒍᑦ ᖃᐅᔨᒃᑲᐃᕙᒌᖃᑦᑕᕆᐊᖃᖅᑐᒍᑦ 
ᐃᓪᓗᖃᕐᓂᐊᕐᒪᖔᑦ ᐅᕝᕙᓘᓐᓃᑦ ᐋᒃᑲ, ᑕᐃᒪᐃᓕᖓᖃᑦᑕᖅᑐᒍᑦ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕆᑦᓱᑦᓴᓐ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑐᖃᖅᑲᐅᒻᒪᑦ, ᓯᕿᓐᖑᔭᖅ ᐃᓕᓴᕆᔪᒪᓕᕋᒃᑯ 
ᓄᖅᑲᖅᐸᓪᓕᐊᔪᒪᓕᖅᑐᖓᓗ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᖅᑕᖃᓕᕐᒪᑦ ᑲᑎᒪᔾᔪᑕᐅᔪᓐᓇᕋᓂᓗ. ᐊᖏᖅᑐᐃᓐᓇᐃᑦ. 
ᐊᑭᕋᖅᑐᖅᑐᑦ. ᑲᔪᓯᕗᖅ. ᓇᖏᖅᓯᓂᐊᓕᕋᒪ ᓄᖅᑲᖅᐸᓪᓕᐊᓂᐊᓕᕋᑦᑕ.  
 
ᖁᔭᓐᓇᒦᒃ, ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ.  
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 20. (ᑐᓵᔨᑎᒍᑦ) ᑲᑎᒫᓂᒍᑎᒋᔭᐅᓂᐊᖅᑐᖅ. ᒥᔅᑕ ᐃᕝᔭᕈᑕᐃᓚᒃ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᔅᓯᓐᓂ ᐱᖁᔭᒃᓴᖅ 1-ᒥ ᐅᖃᐅᓯᖃᖅᑲᐅᒻᒪᑕ 
ᐊᑐᕈᒫᕐᓂᐊᖅᑐᓂᓪᓗ ᓄᖅᑲᕈᒪᓕᖅᑐᑎᒃ. ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᐅᓂᒃᑳᖏᑦ 
ᑲᑎᒪᑐᐃᓐᓇᕈᑕᐅᖅᑲᐅᔪᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ):ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐱᒋᐊᖅᑎᑦᑎᔪᖃᕐᒪᑦ ᑐᒡᓕᖅᑕᐅᕚ? ᖁᔭᓐᓇᒦᒃ, ᒥᔅᑕ 
ᓇᑦᑎᖅ. ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᔅᓴᑦ ᑲᔪᓯᕗᖅ.  
 
ᑲᑎᒪᔾᔪᑎᔅᓴᕗᑦ 21. (ᑐᓵᔨᑎᒍᑦ) ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 22. 
ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖃᐅᒃᐸᑦ ᑲᑎᒪᔨᓕᒫᑦ ᑲᑎᒪᓂᐊᕐᓂᖏᑦ ᓄᖅᑲᕐᓯᒪᓕᖅᑐᖅ. 
ᖃᐅᑉᐸᑦ ᑲᑎᒪᓂᐊᖅᑐᑦ ᑲᑎᒪᔨᑐᐃᓐᓇᐃᑦ 11-ᒧᐊᕐᐸᑦ ᐅᒡᓛᒃᑯᑦ ᑐᒃᑐᒥ.  
 
ᑲᑎᒪᔾᔪᑎᒃᓴᐃᑦ ᒫᑦᓯ 21ᒧᑦ: 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 



ᐊᐃᑉᐱᖅ, ᒫᑦᓯ 20, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

• ᒪᓕᒐᒃᓴᖅ 2 

• ᒪᓕᒐᒃᓴᖅ 3 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᓂᕐᐳᑦ ᓄᖅᑲᖓᑲᐃᓐᓇᓂᐊᖅᑐᖅ ᖃᐅᒐᓱᓐᓂᖓᓂ ᒫᑦᓯ 21 ᐱᒋᐊᓛᕆᓪᓗᑕ 1:30. 
 
ᐃᖅᓱᒃᑎ.  
 
>>ᑲᑎᒪᓂᖅ ᓄᖅᑲᖅᑐᖅ 18:06ᒥ ᐅᓐᓄᒃᑯᑦ 



 

 

 


